
Tǝwrat 3-ⱪisim

«Lawiylar»
(«Kaⱨin-lawiylarniǌ dǝsturi»)

Kirix sɵz
Hudaniǌ Yǝⱨudiy hǝlⱪini Misirdin qiⱪirip, Sinay teƣida ularƣa Ɵz ⱨǝⱪⱪaniyliⱪi ayan 

ⱪilinƣan ⱪanun-bǝlgilimilǝrni tapxurƣandin keyinki Musa pǝyƣǝmbǝrgǝ tapiliƣan tunji ǝmri 
xuki, «Israillarƣa buyruƣinki, ularniǌ arisida turuxum üqün maǌa bir turalƣu yasisun» 
(«Mis.» 25:1-8). Uniǌ arzu-tǝxnasi Ɵz hǝlⱪigǝ yeⱪinlixixtin ibarǝt idi. Ⱨalbuki, pak-muⱪǝddǝs 
bir Huda ⱪandaⱪmu gunaⱨkar hǝlⱪ arisida tursun? «Kaⱨin-lawiylarniǌ dǝsturi» degǝn mǝzkur 
kitab bu soalƣa ⱪismǝn jawablarni tǝminlǝydu — gunaⱨsiz bir ⱨayat ⱪurbanliⱪ ⱪilinip, andin 
insanlar Hudaƣa yeⱪinlaxsa bolidu. Demǝk, gunaⱨsiz bir ⱨaywanniǌ ⱪeni tɵkülüp, ⱪurbanliⱪ 
ⱪilinixi bilǝn Hudaniǌ muⱪǝddǝs qedirida uniǌƣa yeⱪin berixni arzu ⱪilƣuqilarniǌ 
gunaⱨliri yepilƣan («kafarǝt ⱪilinƣan») ⱨesablinatti. Bu gunaⱨsiz ⱨayat buⱪa, ⱪoy, ɵqkǝ yaki 
ⱨǝtta kǝptǝrniǌ ⱨayati bolatti. Injilda bu soalƣa toluⱪ jawab berilidu: — Huda insaniyǝtniǌ 
barliⱪ gunaⱨliri üqün «ahirⱪi ⱪurbanliⱪ»ni tǝminligǝnidi; Mǝsiⱨ Əysaniǌ, yǝni birdinbir 
mukǝmmǝl gunaⱨsiz adǝmniǌ ɵlümi arⱪiliⱪ ⱨǝrⱪandaⱪ ixǝngüqi Hudaniǌ ⱨuzuriƣa biwasitǝ 
kirip, uniǌƣa yeⱪinlixalaydu.

Demǝk, «kaⱨin-lawiylarniǌ dǝsturi» degǝn kitab ⱪurbanliⱪ ⱪilixniǌ tǝpsiliy ⱪollanmisidur; 
uniǌda yǝnǝ Hudaniǌ Ɵz hǝlⱪidin tǝlǝp ⱪilidiƣan «rǝsimiy pakliⱪ» (murasimlarƣa 
ⱪatnixixtiki xǝrtlǝr) wǝ ⱨǝⱪiⱪiy, roⱨ-kɵǌüldiki pak-muⱪǝddǝslik toƣruluⱪ tǝpsilatlar bayan 
ⱪilinidu. Bu kɵrsǝtmilǝr awwal kaⱨin-lawiylarƣa tapxurulƣan (xuǌa mǝzkur kitabni «Kaⱨin-
lawiylarniǌ dǝsturi» dǝp atiduⱪ). Kaⱨin-lawiylar bu kɵrsǝtmilǝrni puⱪralarƣa ɵgitixkǝ mǝs’ul 
idi.

Gǝrqǝ pütün dunyadiki musulman hǝlⱪlǝr ⱨǝr yili «ⱪurban ⱨeyt»ta «ⱪurbanliⱪ» ⱪilsimu, 
ǝmǝliyǝttǝ ular «bu ⱪurbanliⱪ ⱪilixniǌ gunaⱨlarni yepix üqünliki»din ibarǝt ǝslidiki uⱪumdin 
naⱨayiti yiraⱪlap kǝtti. Adǝttǝ ⱨeyttiki bu «ⱪurbanliⱪ» pütünlǝy ɵyidikilǝr wǝ dostlar tǝripidin 
yǝwetilidu; bǝzidǝ uniǌdin bir ⱪismi kǝmbǝƣǝllǝrgǝ berilidu. Əmma Tǝwratta ɵgitilixiqǝ 
«ⱪurbanliⱪ» ⱨǝmmidin awwal Hudaniǌ Ɵzi üqündur. Tǝwratta, ǝgǝr ⱪurbanliⱪ ⱪilƣuqi 
kixiniǌ ⱪurbanliⱪi «inaⱪliⱪ ⱪurbanliⱪi» yaki «tǝxǝkkür ⱪurbanliⱪi» bolsa, undaⱪta uniǌ 
ⱪurbanliⱪtin bir ⱪismini yeyix imtiyazi bolidu; biraⱪ u hildiki ⱪurbanliⱪ bolmisa, u uniǌdin 
azraⱪmu yeyixkǝ bolmaydu. Bǝzidǝ ⱪurbanliⱪni ɵtküzüwalƣuqi kaⱨin, xundaⱪla uniǌ 
ailisidikilǝr uniǌdin yeyixkǝ bolatti, ǝmma ⱨǝrhil ⱪurbanliⱪniǌ kɵp ⱪismi, bǝzidǝ uniǌ 
ⱨǝmmisi Hudaƣa atap kɵydürülǝtti.

Mǝzkur kitabta jǝmiy bǝx hil ⱨǝdiyǝ-ⱪurbanliⱪ tǝswirlinidu; xundaⱪla kaⱨinlarniǌ 
kaⱨinliⱪ hizmǝt-wǝzipilirigǝ kirixixtiki «sǝkkiz künlük tǝyyarliⱪ»niǌ tǝpsilatliri kɵrsitilidu 
wǝ yuⱪirida eytⱪinimizdǝk, Hudaniǌ «rǝsimiy pakliⱪ» ⱨǝm «roⱨ-kɵǌüldiki pakliⱪ» toƣruluⱪ 
tǝpsiliy tǝlǝpliri kɵrsitilidu. Uniǌda yǝnǝ Israil üqün bekitkǝn yǝttǝ qoǌ ⱨeyt-bayramniǌ 

tǝpsilatliri, hǝlⱪⱪǝ itaǝtmǝnlikniǌ bǝht ata ⱪilidiƣanliⱪi ⱨǝmdǝ itaǝtsizlikniǌ bǝhtsizlik elip 
kelidiƣanliⱪi toƣruluⱪ bayan ⱪilinƣan bexarǝtlǝrmu kɵrsitilidu.

«Muⱪǝddǝs» wǝ «pak»liⱪ toƣruluⱪ
Oⱪurmǝnlǝr üqün izaⱨat: — Tǝwrat-injilda, «muⱪǝddǝs» degǝn sɵz «mutlǝⱪ pak», «Hudaƣa 

atalƣan» «Hudaƣa alaⱨidǝ has», «Huda alaⱨidǝ ixlitidiƣan» (mǝyli adǝmlǝr yaki nǝrsilǝr 
bolsun) degǝn mǝnini bildüridu (uyƣur hǝlⱪi arisidiki «uluƣ» degǝn mǝnidǝ ǝmǝs).

 Hudaniǌ ibadǝt qediridiki hizmitini yürgüzüx üqün kaⱨinlar rǝsimiy «muⱪǝddǝs» boluxi 
kerǝk; Lawiylar bolsa ularƣa ⱨǝmdǝmdǝ bolux üqün rǝsimiy «pak» boluxi kerǝk idi. Əmma 
Hudaniǌ hǝlⱪiniǌ ⱨǝmmisi roⱨ-kɵǌül jǝⱨǝttǝ ⱨǝrdaim muⱪǝddǝs turuxi kerǝk: «Mǝn 
Hudayiǌlar Pǝrwǝrdigar muⱪǝddǝs bolƣaqⱪa, silǝrmu muⱪǝddǝs boluxuǌlar kerǝk» (19:2).

«Tǝbirlǝr»diki «ɵzüǌlarni pak ⱪiliǌlar» wǝ «ɵzüǌlarni pak-muⱪǝddǝs ⱪiliǌlar» 
degǝnnimu kɵrüǌ.

Muxu yǝrdǝ eytip ɵtüximiz kerǝkki, Tǝwrat dǝwridǝ «tǝndiki napakliⱪ» kixilǝrniǌ Hudaƣa 
dua ⱪilixiƣa ⱨeqⱪandaⱪ tolsalƣu ǝmǝs idi.

Mǝzmun: —  
(a) 		 Bǝx hil ⱨǝdiyǝ-ⱪurbanliⱪ (1-7-bablar)
(ǝ) 		 Kaⱨinlarniǌ wǝzipisigǝ kirixixi (8-10-bablar)
(b) 		 «Pak» wǝ «napak» ⱨaywanlar (11-bab)
(p) 		 «Rǝsimiy pakliⱪ» toƣruluⱪ bǝlgilimilǝr (12-15-bablar)
(t) 		  «Kafarǝt küni» (16-bab)
(j)  		 Ⱪurbanliⱪ ⱪilix toƣruluⱪ baxⱪa bǝlgilimilǝr  (17-bab)
(q) 		 Hurapiyliⱪlar wǝ ⱨǝrhil yirginqlik ixlar (18-20-bablar)
(h) 		 Kaⱨinlarni baxⱪuridiƣan bǝlgilimilǝr (21-22-bablar)
(d) 		 Pǝrwǝrdigar bekitkǝn yǝttǝ ⱨeyt-bayram (23-bab)
(r)  		 Qiraƣdan üqün zǝytun meyini tǝyyarlax wǝ baxⱪa ixlar (24-bab)
(z) 		  «Xabat yili» wǝ «azad yili» (25-bab)
(ȥ)  		 Bǝrikǝt wǝ lǝnǝtlǝr (26-bab)
(s)  		 Ⱪǝsǝmlǝr (27-bab)

••••••••

«Kaⱨin-lawiylarniǌ dǝsturi»
Kɵydürmǝ ⱪurbanliⱪ toƣrisidiki bǝlgilimilǝr

1 1 Wǝ Pǝrwǝrdigar Musani qaⱪirip jamaǝt qediridin uniǌƣa sɵz ⱪilip mundaⱪ dedi: —1

2 Sǝn Israillarƣa sɵz ⱪilip ularƣa mundaⱪ degin: — Əgǝr silǝrdin biriǌlar Pǝrwǝrdigarniǌ 
aldiƣa bir ⱪurbanliⱪni sunmaⱪqi bolsaǌlar, ⱪurbanliⱪiǌlarni qarpaylardin, yǝni kala yaki 
uxxaⱪ mallardin sunuxuǌlar kerǝk.
3 Əgǝr uniǌ sunidiƣini kalilardin kɵydürmǝ ⱪurbanliⱪ bolsa, undaⱪta u bejirim ǝrkǝk 
ⱨaywanni kǝltürsun; uniǌ Pǝrwǝrdigarniǌ aldida ⱪobul boluxi üqün uni jamaǝt qediriniǌ 
kirix aƣziniǌ aldida sunsun.2

 4 U ⱪolini kɵydürmǝ ⱪurbanliⱪniǌ bexiƣa ⱪoysun; xuniǌ bilǝn 
ⱪurbanliⱪ uniǌ orniƣa kafarǝt boluxⱪa ⱪobul ⱪilinidu.3

 5 Andin u Pǝrwǝrdigarniǌ ⱨuzurida 
buⱪini boƣuzlisun; kaⱨinlar bolƣan Ⱨarunniǌ oƣulliri ⱪenini kǝltürüp, jamaǝt qediriniǌ 
kirix aƣzidiki ⱪurbangaⱨniǌ üsti ⱪisminiǌ ǝtrapiƣa sǝpsun. 6 Andin ⱪurbanliⱪ ⱪilƣuqi 
kɵydürmǝ ⱪurbanliⱪ ⱪilinƣan ⱨaywanniǌ terisini soyup, tenini parqilisun 7 wǝ Ⱨarun 
kaⱨinniǌ oƣulliri ⱪurbangaⱨta ot ⱪalap otniǌ üstigǝ otunlarni tizsun. 8 Andin kaⱨinlar 
bolƣan Ⱨarunniǌ oƣulliri gɵx parqilirini, bexi wǝ meyi bilǝn ⱪoxup, ⱪurbangaⱨdiki otniǌ 
üstidiki otunniǌ üstigǝ tǝrtip bilǝn tizip ⱪoysun.4

 9 Lekin uniǌ iq-ⱪarni bilǝn paqaⱪlirini 
ⱪurbanliⱪ sunƣuqi suda yusun; andin kaⱨin ⱨǝmmisini elip kelip ⱪurbangaⱨniǌ üstidǝ 
kɵydürsun. Bu ot arⱪiliⱪ sunulidiƣan ⱪurbanliⱪ ⱨesabida, Pǝrwǝrdigarƣa huxbuy qiⱪirilidiƣan 
kɵydürmǝ ⱪurbanliⱪ bolidu.

Ⱪoy padisidin ⱪilinƣan ⱪurbanliⱪ
10 Əgǝr u kɵydürmǝ ⱪurbanliⱪ ⱪilix üqün uxxaⱪ mallardin ⱪoy ya ɵqkǝ ⱪurbanliⱪ ⱪilay desǝ, 
undaⱪda u bejirim bolƣan bir ǝrkikini kǝltürsun. 11 U uni ⱪurbangaⱨniǌ ximal tǝripidǝ 
Pǝrwǝrdigarniǌ ⱨuzurida boƣuzlisun. Andin kaⱨinlar bolƣan Ⱨarunniǌ oƣulliri ⱪenini elip, 
ⱪurbangaⱨniǌ üsti ⱪisminiǌ ǝtrapiƣa sǝpsun. 12 ⱪurbanliⱪ ⱪilƣuqi bolsa gɵxni parqilap, bexi 
bilǝn meyini kesip ayrisun. Andin kaⱨin bularni elip ⱪurbangaⱨtiki otniǌ üstidiki otunniǌ 
üstidǝ tǝrtip boyiqǝ tizip ⱪoysun. 13 Lekin uniǌ iq-ⱪarni bilǝn paqaⱪlarni ⱪurbanliⱪ sunƣuqi 
suda yusun; andin kaⱨin ⱨǝmmisini elip kelip ⱪurbangaⱨniǌ üstidǝ kɵydürsun. Bu ot arⱪiliⱪ 
sunulidiƣan ⱪurbanliⱪ ⱨesabida, Pǝrwǝrdigarƣa huxbuy qiⱪirilidiƣan kɵydürmǝ ⱪurbanliⱪ 
bolidu.

Uqar-ⱪanatlardin ⱪilinƣan kɵydürmǝ ⱪurbanliⱪ
14 Əgǝr ⱪurbanliⱪ ⱪilƣuqi Pǝrwǝrdigarƣa atap uqar-ⱪanatlardin kɵydürmǝ ⱪurbanliⱪ ⱪilay 
desǝ, undaⱪta u pahtǝklǝrdin yaki kǝptǝr baqkiliridin ⱪurbanliⱪ kǝltürsun. 15 Kaⱨin uni 

1:1 «Wǝ» — «Lawiylar» yaki «Kaⱨin-lawiylarniǌ dǝsturi» degǝn kitab «wǝ» degǝn sɵz bilǝn baxlinidu. Xuniǌ bilǝn bu 
sɵz «Kaⱨin-lawiylarniǌ dǝsturi»ni «Misirdin qiⱪix» degǝn kitabniǌ ǝǌ ahirⱪi ayiti (40-bab, 38-ayǝt) bilǝn ziq baƣlaydu. 
Mǝzkur kitab uniǌ dawamidur. «Kirix sɵz»imizni kɵrüǌ.     «jamaǝt qediri» — yaki «kɵrüxüx qediri». «jamaǝt qediri» 
degǝn sɵzdiki «jamaǝt» ibraniy tilida «Huda bilǝn uqrixix» yaki «Huda bilǝn didarlixix» degǝn uⱪumni bildüridu.
1:3 Mis. 29:10
1:4 «kafarǝt bolux» — (ibraniy tilida «kafar» yaki «kippur») tüp mǝnisi «yepix». Gunaⱨlarƣa «kafarǝt kǝltürüx» degǝnlik 
«gunaⱨlarni yepix» degǝnliktur. Tǝwrat dǝwridǝ Huda gunaⱨlarni waⱪitliⱪ yapatti wǝ xuniǌdǝk xu gunaⱨlardin 
towa ⱪilip ⱪurbanliⱪ kǝltürgǝn bǝndilirini kǝqürüm ⱪilatti. Injil dǝwri kǝlgǝndǝ u Mǝsiⱨniǌ ⱪurbanliⱪi wasitisi bilǝn 
insanlarniǌ gunaⱨlirini «elip taxlaydu» («Yⱨ.» 1:29, 36ni kɵrüǌ).
1:8 «kaⱨinlar bolƣan Ⱨarunniǌ oƣulliri» — Ⱨarun bax kaⱨin, oƣulliri kaⱨinlar ⱪilip bekitilgǝnidi («Mis.» 28:1).

ⱪurbangaⱨniǌ yeniƣa elip kelip, bexini tolƣap üzüp uni ⱪurbangaⱨniǌ üstidǝ kɵydürsun; 
uniǌ ⱪeni siⱪilip ⱪurbangaⱨniǌ temiƣa sürtülsun. 16 Lekin taxliⱪini pǝyliri bilǝn ⱪoxup 
ⱪurbangaⱨniǌ xǝrⱪ tǝripidiki küllükkǝ taxliwǝtsun;5

 17 u ⱪurbanliⱪni ikki ⱪanitiniǌ otturi-
sidin yarsun, biraⱪ uni ikki parqǝ ⱪiliwǝtmisun. Andin kaⱨin buni elip ⱪurbangaⱨdiki otniǌ 
üstidiki otunniǌ üstigǝ ⱪoyup kɵydürsun; bu ot arⱪiliⱪ sunulidiƣan ⱪurbanliⱪ ⱨesabida, 
Pǝrwǝrdigarƣa huxbuy qiⱪirilidiƣan kɵydürmǝ ⱪurbanliⱪ bolidu.

Axliⱪ ⱨǝdiyǝlǝr

2 1 Əgǝr birkim Pǝrwǝrdigarniǌ ⱨuzuriƣa axliⱪ ⱨǝdiyǝ sunmaⱪqi bolsa ⱨǝdiyǝsi esil undin 
boluxi kerǝk; u uniǌƣa zǝytun meyi ⱪuyup andin üstigǝ mǝstiki salsun.67

 2 U uni elip 
kaⱨinlar bolƣan Ⱨarunniǌ oƣulliriniǌ aldiƣa kǝltürsun; andin kaⱨin ⱨǝdiyǝ sunƣuqiniǌ 
yadlinixi üqün zǝytun meyi ilǝxtürülgǝn undin bir qaǌgal elip, ⱨǝmmǝ mǝstiki bilǝn 
ⱪoxup, bu ⱨǝdiyǝni ⱪurbangaⱨta kɵydürsun; bu ot arⱪiliⱪ sunulidiƣan, Pǝrwǝrdigarƣa 
huxbuy qiⱪirilidiƣan ⱨǝdiyǝ bolidu.8

 3 Əmma axliⱪ ⱨǝdiyǝdin ⱪalƣini bolsa, Ⱨarun bilǝn 
uniǌ oƣulliriƣa tǝwǝ bolsun. Bu Pǝrwǝrdigarƣa ot arⱪiliⱪ sunulƣanlarniǌ iqidǝ «ǝǌ 
muⱪǝddǝslǝrniǌ biri» ⱨesablinidu.910

Pixurulƣan axliⱪ ⱨǝdiyǝlǝr
4 Əgǝr sǝn tonurda pixurulƣan nǝrsilǝrdin axliⱪ ⱨǝdiyǝ sunay desǝǌ, ular zǝytun meyi 
ilǝxtürülgǝn esil undin pixurulƣan toⱪaqlar yaki zǝytun meyi sürülüp mǝsiⱨlǝngǝn petir 
ⱨǝmǝk nanlardin bolsun.11

5 Əgǝr seniǌ kǝltüridiƣan ⱨǝdiyǝǌ tawida pixurulƣan axliⱪ ⱨǝdiyǝ bolsa u zǝytun meyi 
ixlǝxtürülüp esil undin petir ⱨalda etilsun. 6 Sǝn uni oxtup üstigǝ zǝytun meyi ⱪuyƣin; u axliⱪ 
ⱨǝdiyǝ bolidu.
7 Seniǌ kǝltüridiƣan ⱨǝdiyǝǌ ⱪazanda pixurulƣan axliⱪ ⱨǝdiyǝ bolsa undaⱪta u esil un 
bilǝn zǝytun meyida etilsun. 8 Xu yollarda tǝyyarlanƣan axliⱪ ⱨǝdiyǝlǝrni Pǝrwǝrdigarniǌ 
ⱨuzuriƣa kǝltürgin; uni kaⱨinƣa bǝrgin, u uni ⱪurbangaⱨⱪa elip baridu. 9 Kaⱨin bolsa axliⱪ 
ⱨǝdiyǝdin «yadlinix ülüxi»ni elip ⱪurbangaⱨniǌ üstidǝ kɵydürsun. Bu ot arⱪiliⱪ sunulidiƣan, 
Pǝrwǝrdigarƣa huxbuy qiⱪirilidiƣan ⱨǝdiyǝ bolidu. 10 Əmma axliⱪ ⱨǝdiyǝdin ⱪalƣini bolsa, 
Ⱨarun bilǝn uniǌ oƣulliriƣa tǝwǝ bolsun. Bu Pǝrwǝrdigarƣa ot arⱪiliⱪ sunulƣanlarniǌ 
iqidǝ «ǝǌ muⱪǝddǝslǝrniǌ biri» ⱨesablinidu.

11 Silǝr Pǝrwǝrdigarniǌ ⱨuzuriƣa sunidiƣan ⱨǝrⱪandaⱪ axliⱪ ⱨǝdiyǝlǝr eqitⱪu bilǝn 
tǝyyarlanmisun. Qünki silǝrniǌ Pǝrwǝrdigarƣa otta sunulidiƣan ⱨǝdiyǝǌlarniǌ 
ⱨeqⱪaysisida eqitⱪu yaki ⱨǝsǝlni kɵydürüxkǝ bolmaydu. 12 Bularni Pǝrwǝrdigarniǌ aldiƣa 
«dǝslǝpki ⱨosul» süpitidǝ sunsaǌlar bolidu, lekin ular huxbuy süpitidǝ ⱪurbangaⱨniǌ üstidǝ 
kɵydürülüp sunulmisun.12

1:16 «taxliⱪini pǝyliri bilǝn ⱪoxup...» — yaki «ⱪuyruⱪ pǝyliri bilǝn üqǝylirini ⱪoxup...».
2:1 «esil un» — ibraniy tilida tǝkitlǝngini yahxi tartilƣan, birhil yumxaⱪliⱪta, ⱨeqⱪandaⱪ kepǝk arilaxmiƣan un.
2:1 Mis. 6:15; 9:17; Qɵl. 15:4
2:2 Law. 6:8
2:3 «Pǝrwǝrdigarƣa ot arⱪiliⱪ sunulƣanlarniǌ iqidǝ «ǝǌ muⱪǝddǝslǝrniǌ biri»» — ⱨǝdiyǝ-ⱪurbanliⱪlar «ǝǌ 
muⱪǝddǝs» wǝ «muⱪǝddǝs» dǝp bɵlinidu. ««ǝǌ muⱪǝddǝs» bolƣan ⱨǝdiyǝ-ⱪurbanliⱪlarni pǝⱪǝt kaⱨinlar ɵzila yeyixkǝ, 
xundaⱪla muⱪǝddǝs jaydila yeyixkǝ bolatti. «muⱪǝddǝs» ⱨesablanƣan taamlardin ailidikiliri yeyixkǝ bolatti.
2:3 Law. 10:12
2:4 «toⱪaqlar» — ibraniy tilida bu sɵz yaki ⱨalⱪisiman yaki qǝkküq bilǝn texilgǝn birhil nanlarni kɵrsitidu.
2:12 Qɵl. 18:12

13 Seniǌ ⱨǝrbir axliⱪ ⱨǝdiyǝǌ tuz bilǝn tuzlinixi kerǝk; axliⱪ ⱨǝdiyǝǌni Hudayiǌniǌ ǝⱨdǝ 
tuzidin mǝⱨrum ⱪilmay, ⱨǝmmǝ axliⱪ ⱨǝdiyǝliriǌni tuz bilǝn tuzliƣin.13

14 Əgǝr sǝn Pǝrwǝrdigarƣa «dǝslǝpki ⱨosul»din axliⱪ ⱨǝdiyǝ sunay desǝǌ, undaⱪta ziraǝtniǌ 
yeǌi pixⱪan kɵk bexini elip, danlarni otta ⱪorup, ezip talⱪan süpitidǝ sunƣin; bu «dǝslǝpki 
ⱨosul» ⱨǝdiyǝsi bolidu; 15 sǝn uniǌƣa zǝytun meyi ⱪuyup üstigǝ mǝstiki salƣin; bu axliⱪ 
ⱨǝdiyǝ bolidu. 16 Kaⱨin bolsa uniǌdin, yǝni ⱪorup ezilgǝn danlar bilǝn zǝytun meyidin bir 
ⱪismini elip ⱨǝmmǝ mǝstiki bilǝn ⱪoxup, bolarni «yadlinix ülüxi» süpitidǝ kɵydürsun. Bu ot 
arⱪiliⱪ Pǝrwǝrdigarƣa sunulƣan ⱨǝdiyǝ bolidu. 

Inaⱪliⱪ ⱪurbanliⱪliri

3 1 Birsiniǌ sunidiƣini inaⱪliⱪ ⱪurbanliⱪi bolsa, xundaⱪla kalilardin sunsa, u Pǝrwǝrdigarniǌ 
ⱨuzuriƣa bejirim bir ǝrkikini yaki qixisini kǝltürsun. 2 U sunidiƣan bu ⱨaywanniǌ bexiƣa 

ⱪolini ⱪoyup, andin uni jamaǝt qediriniǌ kirix eƣizi aldida boƣuzlisun. Andin kaⱨinlar bolƣan 
Ⱨarunniǌ oƣulliri ⱪenini ⱪurbangaⱨniǌ üsti ⱪisminiǌ ǝtrapiƣa sǝpsun. 3 Sunƣuqi kixi bu 
inaⱪliⱪ ⱪurbanliⱪidin Pǝrwǝrdigarƣa atap otta sunulidiƣan ⱨǝdiyǝ süpitidǝ bir ⱪismini elip 
beƣixlisun, yǝni iq ⱪarnini yɵgǝp turƣan mayni, xundaⱪla barliⱪ iq meyini elip14

 4 ikki bɵrǝkni 
wǝ ularniǌ üstidiki ⱨǝmdǝ ikki yanpixidiki mayni ajritip, jigǝrniǌ bɵrǝkkiqǝ bolƣan qawa 
meyini kesip, elip kǝlsun. 5 Ⱨarunniǌ oƣulliri bolsa bularni ⱪurbangaⱨniǌ üstigǝ kǝltürüp 
ot üstigǝ ⱪoyulƣan otunniǌ üstidiki kɵydürmǝ ⱪurbanliⱪⱪa ⱪoxup kɵydürsun. Bu ot arⱪiliⱪ 
sunulidiƣan, Pǝrwǝrdigarƣa huxbuy qiⱪirilidiƣan ⱪurbanliⱪ bolidu.15

Ⱪoy padisidin bolƣan inaⱪliⱪ ⱪurbanliⱪi
6 Birsiniǌ Pǝrwǝrdigarƣa ⱪilidiƣan inaⱪliⱪ ⱪurbanliⱪi üqün sunidiƣini uxxaⱪ maldin bol-
sa, undaⱪta u bejirim bir ǝrkikini yaki qixisini kǝltürsun. 7 Əgǝr uniǌ ⱪurbanliⱪi ⱪoy bolsa 
uni Pǝrwǝrdigarniǌ aldiƣa kǝltürüp, 8 ⱪurbanliⱪ ⱪilidiƣan bu ⱨaywanniǌ bexiƣa ⱪolini 
ⱪoyup, andin uni jamaǝt qediriniǌ kirix aƣziniǌ aldida boƣuzlisun. Andin Ⱨarunniǌ 
oƣulliri ⱪenini elip ⱪurbangaⱨniǌ üsti ⱪisminiǌ ǝtrapiƣa sǝpsun. 9 Sunƣuqi kixi bu inaⱪliⱪ 
ⱪurbanliⱪidin Pǝrwǝrdigarƣa atap otta sunulidiƣan ⱨǝdiyǝ süpitidǝ bir ⱪismini, yǝni uniǌ 
meyini elip beƣixlisun, — pütün mayliⱪ ⱪuyruⱪini uniǌ omurtⱪisiƣa yeⱪin yǝrdin ajritip elip, 
iq ⱪarnini yɵgǝp turƣan mayni, xundaⱪla barliⱪ iq meyini elip, 10 ikki bɵrǝkni wǝ ularniǌ üsti-
diki ⱨǝmdǝ ikki yanpixidiki mayni ajritip, jigǝrniǌ bɵrǝkkiqǝ bolƣan qawa meyini kesip, elip 
kǝlsun. 11 Kaⱨin bularni ⱪurbangaⱨniǌ üstidǝ kɵydürsun; bu otta sunulidiƣan, Pǝrwǝrdigarƣa 
atalƣan taam ⱨǝdiyǝsi bolidu.16

12 Uniǌ sunidiƣini ɵqkǝ bolsa, buni Pǝrwǝrdigarniǌ ⱨuzuriƣa kǝltürsun. 13 U ⱪolini uniǌ 
bexiƣa ⱪoyup, andin uni jamaǝt qediriniǌ aldida boƣuzlisun. Andin Ⱨarunniǌ oƣulliri 
ⱪenini elip ⱪurbangaⱨniǌ üsti ⱪisminiǌ ǝtrapiƣa sǝpsun. 14 Andin sunƣuqi kixi bu 
ⱪurbanliⱪtin Pǝrwǝrdigarƣa atap otta sunulidiƣan ⱨǝdiyǝ süpitidǝ bir ⱪismini elip beƣixlisun, 
yǝni iq ⱪarnini yɵgǝp turƣan mayni, xundaⱪla barliⱪ iq meyini elip, 15 ikki bɵrǝkni wǝ ularniǌ 
üstidiki ⱨǝmdǝ ikki yanpixidiki mayni ajritip, jigǝrniǌ bɵrǝkkiqǝ bolƣan qawa meyini kesip, 
elip kǝlsun. 16 Kaⱨin bularni ⱪurbangaⱨniǌ üstidǝ kɵydürsun; bu otta sunulidiƣan, huxbuy 
qiⱪiridiƣan taam ⱨǝdiyǝsi bolidu. Mayniǌ ⱨǝmmisi Pǝrwǝrdigarƣa tǝwǝdur.

2:13 Mar. 9:49
3:3 Mis. 29:13,22
3:5 Mis. 29:25; Law. 6:5
3:11 Law. 21:6,8,17,21,22; 22:25; Əz. 44:7; Mal. 1:12

17 Bu ⱨǝrⱪandaⱪ turar jayiǌlarda silǝrgǝ ǝbǝdiy bǝlgilimǝ bolidu; silǝr ⱨeqⱪandaⱪ may yaki 
ⱪan yemǝslikiǌlar kerǝk.1718

Gunaⱨ ⱪurbanliⱪi, yǝni «gunaⱨni tilǝx ⱪurbanliⱪi»

4 1 Pǝrwǝrdigar Musaƣa sɵz ⱪilip mundaⱪ dedi: —
2 Israillarƣa sɵz ⱪilip mundaⱪ degin: — «Birsi bilmǝy ezip, Pǝrwǝrdigar «ⱪilma» dǝp 

buyruƣan ⱨǝrⱪandaⱪ ǝmrlǝrdin birigǝ hilapliⱪ ⱪilip selip, gunaⱨ ⱪilsa, tɵwǝndikidǝk ⱪilsun: —
3 — ǝgǝr mǝsiⱨlǝngǝn kaⱨin hǝlⱪni gunaⱨⱪa putlaxturidiƣan bir gunaⱨni ⱪilsa, undaⱪta u 
bu ⱪilƣan gunaⱨi üqün bir bejirim yax torpaⱪni elip kelip, Pǝrwǝrdigarƣa gunaⱨ ⱪurbanliⱪi 
süpitidǝ sunsun.19

 4 U torpaⱪni jamaǝt qediriniǌ kirix aƣziniǌ yeniƣa, Pǝrwǝrdigarniǌ 
aldiƣa kǝltürüp, ⱪolini uniǌ bexiƣa ⱪoyup, andin torpaⱪni Pǝrwǝrdigarniǌ ⱨuzurida 
boƣuzlisun. 5 Andin mǝsiⱨlǝngǝn kaⱨin torpaⱪniǌ ⱪenidin azƣina elip, jamaǝt qediri iqigǝ 
kɵtürüp aparsun;20

 6 kaⱨin xu yǝrdǝ barmiⱪini ⱪanƣa qilap, ⱪanni muⱪǝddǝs jayniǌ pǝrdisiniǌ 
aldida, Pǝrwǝrdigarniǌ ⱨuzurida yǝttǝ mǝrtiwǝ sǝpsun. 7 Xundaⱪla kaⱨin ⱪandin elip, jamaǝt 
qediri iqidǝ Pǝrwǝrdigarniǌ aldida turƣan huxbuygaⱨniǌ müǌgüzlirigǝ sürsun. Torpaⱪniǌ 
ⱪalƣan ⱨǝmmǝ ⱪenini bolsa, jamaǝt qediriniǌ kirix aƣziniǌ aldidiki kɵydürmǝ ⱪurbanliⱪ 
ⱪurbangaⱨiniǌ tüwigǝ tɵküp ⱪoysun;21

 8 andin u gunaⱨ ⱪurbanliⱪi bolƣan torpaⱪniǌ iqidin 
ⱨǝmmǝ meyini ajritip qiⱪarsun — yǝni iq ⱪarnini yɵgǝp turƣan may bilǝn ⱪalƣan iq meyi,22

 

9 ikki bɵrǝkni wǝ ularniǌ üstidiki ⱨǝmdǝ ikki yanpixidiki mayni ajritip, jigǝrniǌ bɵrǝkkiqǝ 
bolƣan qawa meyini ajratsun 10 (huddi inaⱪliⱪ ⱪurbanliⱪi bolƣan kaliniǌ iqidiki may 
ajritilƣandǝk); andin kaⱨin bularni kɵydürmǝ ⱪurbanliⱪ ⱪurbangaⱨiniǌ üstidǝ kɵydürsun.23

 

11 Lekin torpaⱪniǌ terisi bilǝn ⱨǝmmǝ gɵxi, bax bilǝn paqaⱪliri, iq ⱪarni bilǝn ȥinini,24

 12 yǝni 
pütkül torpaⱪniǌ ⱪalƣan ⱪisimlirini qedirgaⱨniǌ sirtiƣa elip qiⱪip, pak bir yǝrgǝ, yǝni küllǝr 
tɵkülidiƣan jayƣa elip qiⱪip, otunniǌ üstidǝ otta kɵydürsun. Bular küllǝr tɵkülidiƣan jayda 
kɵydürüwetilsun.2526

13 Əgǝr pütkül Israil jamaiti ɵzi bilmigǝn ⱨalda ezip gunaⱨ ⱪilƣan bolsa, Pǝrwǝrdigarniǌ 
«ⱪilma» dǝp buyruƣan ⱨǝrⱪandaⱪ ǝmrlirigǝ hilapliⱪ ixlarniǌ birini ⱪilip selip, gunaⱨⱪa 
qüxüp ⱪalsa,2728

 14 xundaⱪla ularniǌ sadir ⱪilƣan gunaⱨi aydiǌlaxⱪan bolsa, undaⱪta jamaǝt 
gunaⱨ ⱪurbanliⱪi süpitidǝ bir yax torpaⱪni sunup jamaǝt qediriniǌ aldiƣa kǝltürsun. 
15 Jamaǝtniǌ aⱪsaⱪalliri Pǝrwǝrdigarniǌ aldida ⱪollirini torpaⱪniǌ bexiƣa ⱪoyup, andin 
torpaⱪni Pǝrwǝrdigarniǌ aldida boƣuzlisun. 16 Mǝsiⱨlǝngǝn kaⱨin torpaⱪniǌ ⱪenidin azƣina 
elip jamaǝt qediri iqigǝ elip kirsun;29

 17 xu yǝrdǝ barmiⱪini ⱪanƣa qilap, ⱪanni muⱪǝddǝs jayniǌ 
pǝrdisiniǌ aldida, Pǝrwǝrdigarniǌ ⱨuzurida yǝttǝ mǝrtiwǝ sǝpsun. 18 Xundaⱪla kaⱨin ⱪandin 

3:17 «ǝbǝdiy» — Tǝwrattiki «ǝbǝdiy» degǝn sɵz ibraniy tilida ikki mǝnidǝ ixlitilidu: (1) mǝǌgü; (2) xu waⱪittiki qeki 
bekitilmigǝn, ⱪǝrǝlsiz, mɵⱨlǝtsiz uzun bir mǝzgilni kɵrsitidu. «ⱪoxumqǝ sɵz»imiznimu kɵrüǌ.
3:17 Yar. 9:4; Law. 7:26; 17:10,14
4:3 «mǝsiⱨlǝngǝn kaⱨin» — bǝlkim «bax kaⱨin»ni kɵrsitixi mumkin. «Mǝsiⱨ ⱪilix» yaki «mǝsiⱨlǝx» toƣrisida «Mis.» 
28:41ni wǝ izaⱨatini kɵrüǌ.
4:5 Law. 16:14; Qɵl. 19:4
4:7 Law. 9:9
4:8 Law. 3:3, 4
4:10 Law. 3:5
4:11 Mis. 29:14; Qɵl. 19:5
4:12 «küllǝr» — muxu yǝrdǝ ⱪurbanliⱪlarniǌ küllirini kɵrsitidu.
4:12 Law. 16:27; Qɵl. 19:3; Ibr. 13:11
4:13 «jamaǝt ɵzi bilmigǝn» — bu ibraniy tilida «bu ix jamaǝtniǌ kɵzigǝ yǝtmigǝn» degǝn sɵzlǝr bilǝn ipadilinidu.
4:13 Law. 9:15; Qɵl. 15:24-31
4:16 «Mǝsiⱨlǝngǝn kaⱨin» — yaki «mǝsiⱨ ⱪilinƣan kaⱨin» bǝlkim «bax kaⱨin»ni kɵrsitixi mumkin.

elip jamaǝt qediri iqidǝ Pǝrwǝrdigarniǌ aldida turƣan huxbuygaⱨniǌ müǌgüzlirigǝ sürsun. 
Torpaⱪniǌ ⱪalƣan ⱨǝmmǝ ⱪenini bolsa, jamaǝt qediriniǌ kirix aƣziniǌ aldidiki kɵydürmǝ 
ⱪurbanliⱪ ⱪurbangaⱨiniǌ tüwigǝ tɵküp ⱪoysun; 19 kaⱨin torpaⱪniǌ iqidin barliⱪ meyini aj-
ritip elip, ⱪurbangaⱨniǌ üstidǝ kɵydürsun. 20 U gunaⱨ ⱪurbanliⱪi bolƣan ilgiriki torpaⱪni 
ⱪilƣiniƣa ohxax bu torpaⱪnimu xundaⱪ ⱪilsun; wǝ dǝl xundaⱪ ⱪilixi kerǝk; xu yol bilǝn kaⱨin 
ular üqün kafarǝt kǝltüridu; xu gunaⱨ ulardin kǝqürülidu. 21 Andin u torpaⱪni qedirgaⱨniǌ 
taxⱪiriƣa elip qiⱪip, ilgiriki torpaⱪni kɵydürgǝndǝk bu torpaⱪnimu kɵydürsun. Bu jamaǝt 
üqün gunaⱨ ⱪurbanliⱪi bolidu.

22 Əgǝr bir ǝmir bilmǝy uniǌ Hudasi Pǝrwǝrdigarniǌ «ⱪilma» degǝn ⱨǝrⱪandaⱪ ǝmrliriniǌ 
birigǝ hilapliⱪ ⱪilip selip, gunaⱨⱪa qüxüp ⱪalsa, 23 wǝ ⱪilƣan gunaⱨi ɵzigǝ mǝlum ⱪilinƣan 
bolsa, undaⱪta u ɵzi ⱪurbanliⱪ üqün bejirim bir tekini sunsun;30

 24 u ⱪolini tekiniǌ bexiƣa 
ⱪoyup, andin uni kɵydürmǝ ⱪurbanliⱪ ⱪilinidiƣan ⱨaywanlarni boƣuzlaydiƣan jayƣa elip 
berip Pǝrwǝrdigarniǌ aldida boƣuzlisun. Bu bir gunaⱨ ⱪurbanliⱪi bolidu. 25 Kaⱨin gunaⱨ 
ⱪurbanliⱪiniǌ ⱪenidin barmiⱪiƣa azƣina elip, uni kɵydürmǝ ⱪurbanliⱪ ⱪurbangaⱨiniǌ 
müǌgüzlirigǝ sürüp ⱪoysun; andin ⱪalƣan ⱪenini kɵydürmǝ ⱪurbanliⱪ ⱪurbangaⱨiniǌ 
tüwigǝ tɵküp ⱪoysun. 26 U inaⱪliⱪ ⱪurbanliⱪi ⱪilinƣan ⱨaywanniǌ meyini kɵydürgǝndǝk, 
uniǌ barliⱪ meyini ⱪurbangaⱨta kɵydürsun. Bu yol bilǝn kaⱨin uni gunaⱨidin paklandurux 
üqün kafarǝt kǝltüridu wǝ xu gunaⱨi uniǌdin kǝqürülidu.

27 Əgǝr puⱪralardin biri bilmǝy uniǌ Hudasi Pǝrwǝrdigarniǌ «ⱪilma» degǝn ⱨǝrⱪandaⱪ 
ǝmrliriniǌ birigǝ hilapliⱪ ⱪilip selip, gunaⱨⱪa qüxüp ⱪalsa,31

 28 wǝ ⱪilƣan gunaⱨi ɵzigǝ mǝlum 
ⱪilinƣan bolsa, undaⱪta u ɵziniǌ, yǝni u sadir ⱪilƣan gunaⱨi üqün ⱪurbanliⱪ ⱪilixⱪa bejirim 
bir qixi ɵqkini sunsun;32

 29 u ⱪolini gunaⱨ ⱪurbanliⱪiniǌ bexiƣa ⱪoyup, andin uni kɵydürmǝ 
ⱪurbanliⱪlarni boƣuzlaydiƣan jayƣa elip berip boƣuzlisun. 30 Andin kaⱨin uniǌ ⱪenidin 
barmiⱪiƣa azƣina elip uni kɵydürmǝ ⱪurbanliⱪ ⱪurbangaⱨiniǌ müǌgüzlirigǝ sürüp ⱪoysun; 
ⱪalƣan barliⱪ ⱪenini ⱪurbangaⱨniǌ tüwigǝ tɵküp ⱪoysun. 31 Inaⱪliⱪ ⱪurbanliⱪi ⱪilinƣan 
ⱨaywanniǌ meyi iqidin ajritilƣandǝk uniǌmu ⱨǝmmǝ meyini ajritip qiⱪarsun; kaⱨin uni 
Pǝrwǝrdigarniǌ aldida huxbuy kǝltürsun dǝp ⱪurbangaⱨniǌ üstidǝ kɵydürsun. Xu yol bilǝn 
kaⱨin uniǌ üqün kafarǝt kǝltüridu; xu gunaⱨ uniǌdin kǝqürülidu.33

32 Əgǝr u kixi gunaⱨ ⱪurbanliⱪi üqün ⱪoza kǝltürüxni halisa, bejirim bir qixi ⱪozini sunsun. 
33 U ⱪolini gunaⱨ ⱪurbanliⱪi ⱪozisiniǌ bexiƣa ⱪoyup, kɵydürmǝ ⱪurbanliⱪlar boƣuzlinidiƣan 
jayƣa elip berip, uni gunaⱨ ⱪurbanliⱪi süpitidǝ boƣuzlisun. 34 Andin kaⱨin gunaⱨ ⱪurbanliⱪiniǌ 
ⱪenidin barmiⱪiƣa azƣina elip uni kɵydürmǝ ⱪurbanliⱪ ⱪurbangaⱨiniǌ müǌgüzlirigǝ sürüp 
ⱪoysun; uniǌ ⱪalƣan barliⱪ ⱪenini u ⱪurbangaⱨniǌ tüwigǝ tɵküp ⱪoysun. 35 Inaⱪliⱪ ⱪurbanliⱪi 
ⱪilinƣan ⱪoziniǌ meyi iqidin ajritilƣandǝk, uniǌmu ⱨǝmmǝ meyini ajritip qiⱪarsun; kaⱨin 
bularni Pǝrwǝrdigarƣa atap otta sunulidiƣan barliⱪ ⱪurbanliⱪlarƣa ⱪoxup, ⱪurbangaⱨniǌ 
üstidǝ kɵydürsun. Xu yol bilǝn kaⱨin uniǌ sadir ⱪilƣan gunaⱨi üqün kafarǝt kǝltüridu; xu 
gunaⱨ uniǌdin kǝqürülidu.

4:23 «wǝ» — ibraniy tilida «wa» degǝn sɵz bilǝn ipadilinidu; ⱨǝmdǝ «wǝ» ⱨǝm «yaki» degǝn ikki hil mǝnini bildüridu.
4:27 Qɵl. 15:27
4:28 «wǝ ⱪilƣan gunaⱨi ɵzigǝ mǝlum ⱪilinƣan bolsa...» — ibraniy tilida «wǝ» «wa» degǝn sɵz bilǝn ipadilinidu; ⱨǝmdǝ 
«wǝ» ⱨǝm «yaki» degǝn ikki hil mǝnini bildüridu.
4:31 Mis. 29:18; Law. 3:3, 4 ,14

Itaǝtsizlik ⱪurbanliⱪi, yǝni «itaǝtsizlikni tilǝx ⱪurbanliⱪi»

5 1 Əgǝr birsi mǝlum ixⱪa guwaⱨqi bolup, xundaⱪla uniǌƣa ⱪǝsǝm buyrulƣinida kɵrgini 
yaki bilginidin mǝlumat bǝrmisǝ, undaⱪta u ⱪǝbiⱨlikiniǌ jazasiƣa tartilidu. 2 Əgǝr birsi ɵzi 

bilmǝy napak bir nǝrsigǝ tegip kǝtsǝ — mǝyli u napak bir ⱨaywanniǌ jǝsiti bolsun, mǝyli napak 
bir qarpayniǌ jǝsiti bolsun, yaki napak bir ɵmiligüqi ⱨaywanniǌ jǝsiti bolsun, muxundaⱪ 
nǝrsigǝ tegip kǝtsǝ umu napak sanilip gunaⱨkar ⱨesablinidu;34

 3 ǝgǝr xuniǌdǝk birsi ɵzi tuymay 
mǝlum kixiniǌ adǝmni napak ⱪilidiƣan ⱨǝrⱪandaⱪ nijasitigǝ tegip kǝtsǝ, xundaⱪla u buni bilip 
yǝtsǝ, undaⱪta u gunaⱨkar ⱨesablinidu. 4 Əgǝr birsi aǌsiz rǝwixtǝ yaman yaki yahxi bir ixni 
ⱪilay dǝp ⱪǝsǝm ⱪilip salsa (kixilǝr ⱨǝrtürlük ix toƣrisida aǌsiz rǝwixtǝ ⱪǝsǝm ⱪilixi mumkin), 
xundaⱪla u buni tonup yǝtsǝ, u bu ixlar tüpǝylidin gunaⱨkar ⱨesablinidu.
5 Birsi yuⱪiriⱪi ⱨǝrⱪaysi ixlarda mǝn gunaⱨkar boldum dǝp bilsǝ, u ɵz gunaⱨini «mǝn 
mundaⱪ gunaⱨ ⱪildim» dǝp iⱪrar ⱪilsun; 6 andin ɵzi sadir ⱪilƣan gunaⱨiniǌ kafariti üqün 
Pǝrwǝrdigarniǌ aldiƣa «itaǝtsizlikni tiligüqi ⱪurbanliⱪ» süpitidǝ uxxaⱪ maldin saƣliⱪ wǝ ya 
bir qixi ɵqkini gunaⱨ ⱪurbanliⱪi ⱪilip kǝltürsun; andin kaⱨin uni gunaⱨidin paklanduruxⱪa 
uniǌ üqün kafarǝt kǝltürsun.

7 Əgǝr u ⱪoylardin ⱪurbanliⱪ ⱪilixⱪa ⱪurbi yǝtmisǝ, u ⱪilƣan itaǝtsizliki üqün ikki pahtǝk yaki 
ikki baqkini elip kelip, birini gunaⱨ ⱪurbanliⱪi üqün, yǝnǝ birini kɵydürmǝ ⱪurbanliⱪ üqün 
Pǝrwǝrdigarniǌ aldiƣa sunsun.35

 8 U bularni kaⱨinniǌ ⱪexiƣa kǝltürgǝndǝ, kaⱨin awwal 
gunaⱨ ⱪurbanliⱪiƣa tǝyyarlanƣanni ⱪurbanliⱪ ⱪilip boynini üzmǝy, bexiƣa yeⱪin jayidin 
tolƣisun, lekin bexini boynidin üzüwǝtmisun;3637

 9 andin gunaⱨ ⱪurbanliⱪiniǌ ⱪenidin azƣina 
elip ⱪurbangaⱨniǌ temiƣa qaqsun; ⱪalƣan ⱪeni bolsa ⱪurbangaⱨniǌ tüwigǝ siⱪip qiⱪirilsun. 
Buniǌ ɵzi gunaⱨ ⱪurbanliⱪi bolidu.
10 Əmma ikkinqisini bolsa bekitilgǝn bǝlgilimǝ boyiqǝ kɵydürmǝ ⱪurbanliⱪ ⱪilip sunsun. Bu yol 
bilǝn kaⱨin uniǌ ⱪilƣan gunaⱨi üqün kafarǝt kǝltüridu wǝ xu gunaⱨ uniǌdin kǝqürülidu.38

11 Əgǝr ikki pahtǝk yaki ikki baqkini kǝltürüxkǝ ⱪurbi yǝtmisǝ, undaⱪta gunaⱨ ⱪilƣan kixi gunaⱨ 
ⱪurbanliⱪi üqün esil undin bir ǝfaⱨniǌ ondin birini kǝltürsun; bu gunaⱨ ⱪurbanliⱪi bolƣaqⱪa 
u uniǌ üstigǝ zǝytun meyi ⱪuymisun yaki üstigǝ ⱨeqⱪandaⱪ mǝstiki salmisun; qünki u gunaⱨ 
ⱪurbanliⱪi bolidu.39

 12 U uni kaⱨinniǌ ⱪexiƣa kǝltürsun wǝ kaⱨin buniǌdin sunƣuqiniǌ «yad-
linix ülüxi» süpitidǝ bir qaǌgal elip, xuni Pǝrwǝrdigarƣa atap otta sunulƣan ⱪurbanliⱪlarƣa 
ⱪoxup, ⱪurbangaⱨniǌ üstidǝ kɵydürsun. Buniǌ ɵzi gunaⱨ ⱪurbanliⱪi bolidu.40

 13 Bu yol 
bilǝn u xu gunaⱨlardin ⱪaysisini ⱪilƣan bolsa, kaⱨin uniǌ üqün kafarǝt kǝltüridu. Axliⱪ 
ⱨǝdiyǝlǝrdikigǝ ohxax ⱪalƣan ⱪismi kaⱨinƣa tǝwǝ bolidu.41

14 Andin Pǝrwǝrdigar Musaƣa sɵz ⱪilip mundaⱪ dedi: —
15 Birsi bilmǝy Pǝrwǝrdigarƣa atalƣan muⱪǝddǝs nǝrsilǝrgǝ nisbǝtǝn itaǝtsizlik ⱪilip gunaⱨ 
ɵtküzsǝ, undaⱪta u Pǝrwǝrdigarniǌ aldiƣa uxxaⱪ maldin bejirim bir ⱪoqⱪarni itaǝtsizlik 
ⱪurbanliⱪi ⱪilip kǝltürsun; xu itaǝtsizlik ⱪurbanliⱪi bolƣan ⱪoqⱪarniǌ baⱨasini sǝn muⱪǝddǝs 

5:2 Ⱨag. 2:13; 2Kor. 6:17
5:7 Law. 12:8; Luⱪa 2:24
5:8 «kaⱨin awwal gunaⱨ ⱪurbankiⱪiƣa ...» — ibraniy tilida «u awwak gunaⱨ ⱪurbankiⱪiƣa..».
5:8 Law. 1:15
5:10 Law. 1:15
5:11 «bir ǝfaⱨ» — tǝhminǝn 2 kürǝ yaki 22 litr.
5:12 Law. 2:2; 4:35
5:13 Law. 2:3

jaydiki xǝkǝlniǌ ɵlqǝm birliki boyiqǝ kümüx xǝkǝlgǝ tohtatⱪin.4243

 16 Andin xu kixi muⱪǝddǝs 
nǝrsilǝrgǝ nisbǝtǝn ɵtküzgǝn hataliⱪidin bolƣan ziyanni toldursun, xundaⱪla ziyanniǌ bǝxtin 
biri boyiqǝ ⱪoxup kaⱨinƣa tɵlǝm tɵlisun. Bu yol bilǝn kaⱨin itaǝtsizlik ⱪurbanliⱪi bolƣan 
ⱪoqⱪarniǌ wasitisi bilǝn uniǌ üqün kafarǝt kǝltüridu; xu gunaⱨ uniǌdin kǝqürülidu.44

17 Əgǝr birsi bilmǝy Pǝrwǝrdigarniǌ «ⱪilma» degǝn ⱨǝrⱪandaⱪ ǝmrliriniǌ birǝrisigǝ hilapliⱪ 
ⱪilip, gunaⱨkar bolƣan bolsa u ⱪǝbiⱨlikiniǌ jazasiƣa tartilidu; 18 xundaⱪ bolsa, u uxxaⱪ mal-
din sǝn tohtatⱪan ⱪimmǝttǝ bejirim bir ⱪoqⱪarni itaǝtsizlik ⱪurbanliⱪi ⱪilip sunsun. Bu yol 
bilǝn kaⱨin uniǌ bilmǝy ɵtküzgǝn itaǝtsizliki üqün kafarǝt kǝltüridu wǝ xu itaǝtsizlik gunaⱨi 
uniǌdin kǝqürülidu.
19 Bu itaǝtsizlik ⱪurbanliⱪi bolidu; qünki u dǝrⱨǝⱪiⱪǝt Pǝrwǝrdigarniǌ aldida itaǝtsizlik ⱪilƣan.

6 1 Andin Pǝrwǝrdigar Musaƣa sɵz ⱪilip mundaⱪ dedi: —
2 Əgǝr birsi gunaⱨ ⱪilip Pǝrwǝrdigarniǌ aldida wapasizliⱪ ⱪilip, ⱪoxnisi ɵzigǝ amanǝt yaki 

kapalǝtkǝ bǝrgǝn bir nǝrsǝ yaki ⱪoxnisidin zorawanliⱪ bilǝn buluwalƣan mǝlum bir nǝrsǝ 
toƣrisida yalƣan gǝp ⱪilƣan bolsa yaki ⱪoxnisidin naⱨǝⱪliⱪ bilǝn mǝlum nǝrsini tartiwalƣan 
bolsa, 3 yaki yitip kǝtkǝn bir nǝrsini tepiwelip uniǌdin tansa yaki kixilǝrniǌ gunaⱨ sadir 
ⱪilƣan ⱨǝrⱪandaⱪ bir Ixi toƣrisida yalƣan ⱪǝsǝm iqsǝ,45

 4 U gunaⱨ ⱪilƣan ixta ɵzini gunaⱨkar 
dǝp tonup yǝtsǝ, undaⱪta u buliwalƣan yaki naⱨǝⱪ tartiwalƣan nǝrsǝ yaki uniǌƣa amanǝtkǝ 
berilgǝn nǝrsǝ bolsun, yaki yitip ketip tepiwalƣan nǝrsǝ bolsun,46

 5 yaki u ⱨǝrⱪandaⱪ nǝrsǝ 
toƣrisida yalƣan ⱪǝsǝm iqkǝn bolsun, uniǌ ⱨǝmmisini toluⱪ baⱨasi boyiqǝ tɵlisun, xundaⱪla 
xu baⱨaniǌ bǝxtin bir ⱪismi boyiqǝ ⱪoxup tɵlisun; u itaǝtsizlik ⱪurbanliⱪini ⱪilƣan künidǝ 
tɵlǝmni igisigǝ tapxurup bǝrsun. 6 Andin u Pǝrwǝrdigarniǌ aldiƣa itaǝtsizlik ⱪurbanliⱪi 
süpitidǝ uxxaⱪ maldin sǝn tohtatⱪan ⱪimmǝt boyiqǝ bejirim bir ⱪoqⱪarni itaǝtsizlik ⱪurbanliⱪi 
ⱪilip kaⱨinniǌ ⱪexiƣa elip kǝlsun.47

 7 Kaⱨin bu yol bilǝn uniǌ üqün Pǝrwǝrdigarniǌ aldida 
kafarǝt kǝltüridu wǝ u ⱨǝrⱪaysi ixta itaǝtsizlik ⱪilƣan bolsimu u uniǌdin kǝqürülidu.
8 Pǝrwǝrdigar Musaƣa sɵz ⱪilip mundaⱪ dedi: —
9 Sǝn Ⱨarun bilǝn oƣulliriƣa kɵydürmǝ ⱪurbanliⱪ toƣrisida ǝmr ⱪilip mundaⱪ degin: — 
Kɵydürmǝ ⱪurbanliⱪ toƣrisidiki ⱪaidǝ-nizam mundaⱪ bolidu: — Kɵydürmǝ ⱪurbanliⱪ pütün keqǝ 
taǌ atⱪuqǝ ⱪurbangaⱨtiki oqaⱪniǌ üstidǝ kɵyüp tursun; wǝ ⱪurbangaⱨniǌ otini ɵqürmǝy 
yeniⱪ turƣuzuǌlar. 10 Kaⱨin kanap tonini kiyip, yaliǌaqliⱪini yepip, saƣrisiƣiqǝ kanap iq 
tambal kiyip tursun; ⱪurbangaⱨniǌ üstidiki ot bilǝn kɵydürülgǝn kɵydürmǝ ⱪurbanliⱪniǌ 
külini elip, ⱪurbangaⱨniǌ bir tǝripidǝ ⱪoysun; 11 andin kiyimlirini seliwetip baxⱪa kiyimlǝrni 

5:15 «sǝn... tohtatⱪin» — bu ayǝttiki ǝmr Musa pǝyƣǝmbǝrngǝ eytilƣan; xübⱨisizki, uniǌdin keyin ⱪaysi kaⱨin mǝs’ul 
bolsa xunǌƣimu eytilidu.      «xǝkǝl» — kümüxniǌ ɵlqimi bolup, adǝttǝ 11.4 gramƣa barawǝr boluxi mumkin. «Muⱪǝddǝs 
jaydiki xǝkǝlniǌ ɵlqǝm birliki» xübⱨisizki, pütkül ǝl üqün ɵzgɵrmǝs ɵlqǝm bolsun dǝp muⱪǝddǝs jayda saⱪlanƣan, 
muⱪim bekitilgǝn birnǝqqǝ hil ɵlqǝm birliki bolsa kerǝk.      «...uxxaⱪ maldin bejirim bir ⱪoqⱪarni itaǝtsizlik ⱪurbanliⱪi ⱪilip 
kǝltürsun; xu itaǝtsizlik ⱪurbanliⱪi ... ɵlqǝm birliki boyiqǝ kümüx xǝkǝlgǝ tohtatⱪin» — yǝnǝ birhil tǝrjimisi: — «...uxxaⱪ 
maldin bejirim bir ⱪoqⱪarni itaǝtsizlik ⱪurbanliⱪi ⱪilip sunsun yaki itaǝtsizlik ⱪurbanliⱪiniǌ orniƣa sǝn kaⱨin muⱪǝddǝs 
jaydiki kümüx xǝkǝlniǌ birliki boyiqǝ tohtatⱪan baⱨa boyiqǝ kümüx xǝkǝl kǝltürisun». 
5:15 Mis. 30:13; Law. 27:2-27.
5:16 «... hataliⱪidin bolƣan ziyanni toldursun, xundaⱪla ziyanniǌ bǝxtin biri boyiqǝ ⱪoxup kaⱨinƣa tɵlǝm tɵlisun» 
— muxu ayǝtlǝrdiki «ziyan» ǝslidǝ kǝltürüx kerǝk bolƣan bir ⱪurbanliⱪ yaki ⱨǝdiyǝniǌ ⱪimmitini yaki napak ⱨalǝttǝ 
bulƣap ⱪoyƣan muⱪǝddǝs nǝrsilǝrniǌ ⱪimmitini kɵrsǝtsǝ kerǝk. Undaⱪ gunaⱨ ⱪilƣan kixi: (1) bejirim bir ⱪoqⱪar elip 
kelidu; (2) kaⱨin xu ⱪoqⱪarƣa baⱨa ⱪoyidu; (3) ⱪoqⱪarniǌ baⱨasi ziyandin kǝm bolsa xu kixi tolduridu; (4) uniǌdin 
baxⱪa ziyanƣa bǝxtin birini ⱪoxup tɵlǝydu.
6:3 Qɵl. 5:6
6:4 «u gunaⱨ ⱪilƣan ixta ɵzini gunaⱨkar dǝp tonup yǝtsǝ,...» — yǝnǝ birhil tǝrjimisi: «u gunaⱨ ⱪilƣan ixta itaǝtsizlik 
ⱪilsa,...».
6:6 «sǝn tohtatⱪan ⱪimmǝt boyiqǝ...» — «sǝn» bu yǝrdǝ Ⱨarunni kɵrsitidu; xübⱨisizki, uniǌdin keyin ⱪaysi kaⱨin mǝs’ul 
bolsa xunimu kɵrsitidu.

kiyip, külini qedirgaⱨniǌ sirtiƣa elip qiⱪip pakiz bir jayda ⱪoysun. 12 Ⱪurbangaⱨniǌ oti bolsa 
ⱨǝmixǝ yenip tursun; uni ⱨeq waⱪit ɵqürüxkǝ bolmaydu, kaⱨin ɵzi ⱨǝr küni ǝtigǝndǝ uniǌƣa 
otun selip, üstigǝ kɵydürmǝ ⱪurbanliⱪni tizsun wǝ uniǌ üstigǝ inaⱪliⱪ ⱪurbanliⱪiniǌ meyi-
ni ⱪoyup kɵydürsun. 13 Üzülmǝs bir ot ⱪurbangaⱨniǌ üstidǝ ⱨǝmixǝ kɵyüp tursun; u ⱨǝrgiz 
ɵqürülmisun.

Addiy puⱪralarniǌ axliⱪ ⱨǝdiyǝliri
14 Axliⱪ ⱨǝdiyǝ toƣrisidiki ⱪaidǝ-nizam mundaⱪ: — Ⱨarunniǌ oƣulliridin biri uni 
Pǝrwǝrdigarniǌ aldiƣa, ⱪurbangaⱨniǌ aldiƣa kǝltürsun.48

 15 U axliⱪ ⱨǝdiyǝ bolƣan esil unƣa 
ⱪolini selip uniǌdin xundaⱪla uniǌdiki zǝytun meyidin bir qaǌgal elip wǝ ⱨǝdiyǝniǌ üstidiki 
barliⱪ mǝstikini ⱪoxup, bularni ⱪurbangaⱨ üstidǝ kɵydürsun; bu ⱨǝdiyǝniǌ «yadlinix ülüxi» bo-
lup, Pǝrwǝrdigarniǌ aldida huxbuy kǝltürüx üqün ⱪilinƣan bolidu.49

 16 Exip ⱪalƣanlirini bolsa 
Ⱨarun bilǝn oƣulliri yesun; u eqitⱪu selinmay pixurulup muⱪǝddǝs bir jayda yeyilsun; ular uni 
jamaǝt qediriniǌ ⱨoylisida yesun. 17 U mutlǝⱪ eqitⱪusiz pixurulsun. Mǝn otta Maǌa sunulidiƣan 
ⱪurbanliⱪ-ⱨǝdiyǝlǝr iqidin xuni ularniǌ ɵz ülüxi bolsun dǝp ularƣa ⱨǝⱪ ⱪilip bǝrdim; u 
gunaⱨ wǝ itaǝtsizlikni tiligüqi ⱪurbanliⱪlarƣa ohxax «ǝǌ muⱪǝddǝslǝrniǌ biri» ⱨesablinidu. 
18 Ⱨarunniǌ ǝwladidin bolƣan ǝrkǝklǝrniǌ ⱨǝmmisi buniǌdin yesun; bu dǝwrdin-dǝwrgǝ 
araǌlarda ǝbǝdiy bir bǝlgilimǝ bolidu; Pǝrwǝrdigarƣa atap otta sunulƣanliridin bular ularniǌ 
ülüxi bolsun. Uniǌƣa ⱪol tǝgküzgüqi jǝzmǝn muⱪǝddǝs boluxi kerǝk.5051

19 Pǝrwǝrdigar Musaƣa sɵz ⱪilip mundaⱪ dedi: —
20 Ⱨarun Mǝsiⱨlinidiƣan künidǝ u wǝ oƣulliriniǌ Pǝrwǝrdigarniǌ aldiƣa sunidiƣini mundaⱪ 
boluxi kerǝk: — Ular üzülmǝs axliⱪ ⱨǝdiyǝ süpitidǝ esil undin bir ǝfaⱨniǌ ondin birini sunuxi 
kerǝk; ǝtigini yerimini, ahximi yǝnǝ yerimini sunsun.52

 21 U tawida zǝytun meyi bilǝn etilsun; u 
zǝytun meyiƣa qilap pixurulƣandin keyin sǝn uni elip kir; axliⱪ ⱨǝdiyǝniǌ pixurulƣan par-
qilirini huxbuy süpitidǝ Pǝrwǝrdigarƣa atap sunƣin.53

 22 Ⱨarunniǌ oƣulliriniǌ ⱪaysisi uniǌ 
ornida turuxⱪa Mǝsiⱨlǝngǝn bolsa umu ⱨǝdiyǝni xundaⱪ tǝyyarlap sunsun; bu ǝbǝdiy mutlǝⱪ 
bir bǝlgilimǝ bolidu. Bu ⱨǝdiyǝ Pǝrwǝrdigarƣa atap toluⱪ kɵydürülsun. 23 Kaⱨinniǌ ⱨǝrbir 
axliⱪ ⱨǝdiyǝsi bolsa pütünlǝy kɵydürülsun; u ⱨǝrgiz yeyilmisun.

Gunaⱨ ⱪurbanliⱪi toƣrisidiki ⱪaidǝ-nizam
24 Pǝrwǝrdigar Musaƣa sɵz ⱪilip mundaⱪ dedi: —
25 Ⱨarun bilǝn oƣulliriƣa mundaⱪ degin: — Gunaⱨ ⱪurbanliⱪi toƣrisidiki ⱪaidǝ-nizam mundaⱪ: 
— Gunaⱨ ⱪurbanliⱪimu kɵydürmǝ ⱪurbanliⱪ boƣuzlinidiƣan jayda, Pǝrwǝrdigarniǌ aldida 
boƣuzlansun; bu hil ⱪurbanliⱪ «ǝǌ muⱪǝddǝslǝrniǌ biri» ⱨesablinidu. 26 Gunaⱨ ⱪurbanliⱪini 
ɵtküzgüqi kaⱨin ɵzi uni yesun; ⱪurbanliⱪ muⱪǝddǝs bir yǝrdǝ, jamaǝt qediriniǌ ⱨoylisida 
yeyilsun.54  27 Uniǌ gɵxigǝ ⱪol tǝgküzgüqi ⱨǝrkim muⱪǝddǝs bolmisa bolmaydu, xuniǌdǝk ǝgǝr 
uniǌ ⱪeni birsiniǌ kiyimigǝ qaqrap kǝtsǝ, undaⱪta ⱪan qeqilƣan jay muⱪǝddǝs bir yǝrdǝ 
yuyulsun. 28 Ⱪaysi sapal ⱪazanda ⱪurbanliⱪ ⱪaynitilip pixurulƣan bolsa, u sundurulsun. Əgǝr u 
mis ⱪazanda ⱪaynitip pixurulƣan bolsa, u ⱪirip sürülsun ⱨǝm su bilǝn yuyulsun. 29 Kaⱨinlardin 

6:14 Qɵl. 15:4-21.
6:15 Law. 2:9
6:18 «uniǌƣa ⱪol tǝgküzgüqi jǝzmǝn muⱪǝddǝs boluxi kerǝk» — yaki «uniǌƣa tǝgküqi ⱨǝrⱪandaⱪ nǝrsǝ muⱪǝddǝs 
nǝrsǝ boluxi kerǝk».
6:18 Mis. 29:37
6:20 «bir ǝfaⱨ» — tǝhminǝn 2 kürǝ yaki 22 litr.
6:21 «... keyin sǝn uni elip kir» — «sǝn» bu yǝrdǝ Ⱨarunni kɵrsitidu; xübⱨisizki, uniǌdin keyin ⱪaysi kaⱨin mǝs’ul bolsa 
xunimu kɵrsitidu.
6:26 Ⱨox. 4:8 

bolƣan barliⱪ ǝr kixilǝr uniǌdin yesǝ bolidu. Bu «ǝǌ muⱪǝddǝslǝrniǌ biri» ⱨesablinidu.
30 Ⱨalbuki, muⱪǝddǝs jayda kafarǝt kǝltürüx üqün ⱪeni jamaǝt qediriƣa kirgüzülgǝn ⱨǝrⱪandaⱪ 
gunaⱨ ⱪurbanliⱪi bolsa, ⱨǝrgiz yeyilmisun, bǝlki pütünlǝy kɵydürülsun.55

Itaǝtsizlik ⱪurbanliⱪi toƣrisidiki ⱪaidǝ-nizam

7 1 Itaǝtsizlik ⱪurbanliⱪi toƣrisidiki ⱪaidǝ-nizam mana mundaⱪ: — Bu ⱪurbanliⱪ «ǝǌ 
muⱪǝddǝslǝrniǌ biri» ⱨesablinidu. 2 Kɵydürmǝ ⱪurbanliⱪ boƣuzlinidiƣan jayda 

itaǝtsizlikni tilǝx ⱪurbanliⱪimu boƣuzlinidu; kaⱨin ⱪenini ⱪurbangaⱨniǌ üsti ⱪisminiǌ 
ǝtrapiƣa sǝpsun. 3 Ⱪurbanliⱪ ⱪilƣuqi kixi barliⱪ meyini sunsun; yǝni mayliⱪ ⱪuyruⱪi bilǝn iq 
ⱪarnini yɵgǝp turƣan mayni,56

 4 ikki bɵrǝkni wǝ ularniǌ üstidiki ⱨǝmdǝ ikki yanpixidiki mayni 
ajritip, jigǝrniǌ bɵrǝkkiqǝ bolƣan qawa meyini ajritip sunsun. 5 Kaⱨin bularni Pǝrwǝrdigarƣa 
atap otta sunulidiƣan ⱪurbanliⱪ süpitidǝ ⱪurbangaⱨta kɵydürsun. Bu itaǝtsizlik ⱪurbanliⱪi 
bolidu. 6 Kaⱨinlardin bolƣan ǝr kixilǝrniǌ ⱨǝmmisi buni yesun; u muⱪǝddǝs yǝrdǝ yeyilsun; u 
«ǝǌ muⱪǝddǝslǝrniǌ biri» ⱨesablinidu.57

7 Gunaⱨ ⱪurbanliⱪi ⱪandaⱪ bolsa itaǝtsizlik ⱪurbanliⱪimu xundaⱪ bolidu; ular ikkisi toƣrisidki 
ⱪaidǝ-nizam ohxax; bu ⱪurbanliⱪ kafarǝt kǝltürüxkǝ ⱪurbanliⱪ ɵtküzgüqi kaⱨinniǌ ɵzigǝ 
tǝwǝ bolsun.

Kɵydürmǝ ⱪurbanliⱪlar wǝ axliⱪ ⱨǝdiyǝlǝrdin kaⱨinlarƣa 
tegidiƣan ülüxi toƣruluⱪ bǝlgilimǝ

8 Kaⱨin birsiniǌ sunƣan kɵydürmǝ ⱪurbanliⱪini ɵtküzgǝn bolsa, kɵydürmǝ ⱪurbanliⱪniǌ 
terisi xu kaⱨinniǌ bolidu. 9 Tonurda pixurulƣan ⱨǝrbir axliⱪ ⱨǝdiyǝ, xundaⱪla ⱪazanda yaki 
tawida etilgǝn ⱨǝrbir axliⱪ ⱨǝdiyǝ bolsa uni ɵtküzgǝn kaⱨinniǌ bolidu, yǝni kaⱨinniǌ ɵzigǝ 
tǝwǝ bolidu. 10 Ⱨǝrbir axliⱪ ⱨǝdiyǝ, mǝyli zǝytun meyi arilaxturulƣan bolsun, yaki ⱪuruⱪ 
kǝltürülgǝn bolsun, bular Ⱨarunniǌ oƣulliriniǌ ⱨǝrbirigǝ barawǝr bɵlüp berilidu.

Inaⱪliⱪ ⱪurbanliⱪi toƣrisidiki ⱪaidǝ-nizam
11 Pǝrwǝrdigarƣa atap kǝltürülgǝn inaⱪliⱪ ⱪurbanliⱪi toƣrisidiki ⱪaidǝ-nizam mundaⱪ: —
12 Sunmaⱪqi bolƣan kixi uni tǝxǝkkür eytix üqün sunsa, undaⱪta u «tǝxǝkkür ⱪurbanliⱪi» 
bilǝn billǝ zǝytun meyi ilǝxtürülgǝn petir toⱪaqlar, zǝytun meyi sürülüp mǝsiⱨlǝngǝn petir 
ⱨǝmǝk nanlar wǝ esil undin zǝytun meyiƣa qilap pixurulƣan toⱪaqlarnimu kǝltürsun.5859

 13 Xu 
toⱪaqlardin baxⱪa, yǝnǝ tǝxǝkkür eytidiƣan inaⱪliⱪ ⱪurbanliⱪi bilǝn billǝ eqitⱪu selinƣan nan-
larnimu sunsun; 14 u xu sunƣanliriniǌ ⱨǝrbir türidin birni elip Pǝrwǝrdigar üqün ⱪox ⱪollap 
sunidiƣan «kɵtürmǝ ⱨǝdiyǝ» ⱪilip kǝltürsun; bu inaⱪliⱪ ⱪurbanliⱪiniǌ ⱪenini ⱪurbangaⱨniǌ 
üstigǝ sǝpkǝn kaⱨinniǌ ɵzigǝ tǝgsun.60

 15 Tǝxǝkkür bildüridiƣan inaⱪliⱪ ⱪurbanliⱪiniǌ gɵxi 
bolsa ⱪurbanliⱪ ⱪilinƣan xu küni yeyilixi kerǝk; ⱪurbanliⱪni sunƣuqi kixi taǌ atⱪuqǝ uniǌ 
ⱨeq nemisini ⱪaldurmisun.61

16 Əgǝr uniǌ sunƣan ⱪurbanliⱪi ⱪǝsimigǝ has ⱪurbanliⱪ yaki ihtiyariy kǝltürgǝn ⱪurbanliⱪ 
bolsa, undaⱪta ⱨaywanniǌ gɵxi ⱪurbanliⱪ ⱪilinƣan kündǝ yeyilsun; uniǌdin exip ⱪalƣinini 

6:30 Law. 4:5; Ibr. 13:11
7:3 «Ⱪurbanliⱪ ⱪilƣuqi kixi» — ibraniy tilida «U».
7:6 «muⱪǝddǝs yǝrdǝ» — bu sɵzlǝr muⱪǝddǝs jayniǌ ǝtrapidiki ⱨoylini kɵrsitidu, «muⱪǝddǝs qedir» («ǝǌ muⱪǝddǝs jay» 
wǝ «muⱪǝddǝs jay»)ni ɵz iqigǝ almaydu.
7:12 «petir toⱪaqlar» — ibraniy tilida bu sɵz yaki ⱨalⱪisiman yaki qǝkküq bilǝn texilgǝn birhil nanlarni kɵrsitidu.
7:12 Zǝb. 116:17
7:14 «kɵtürmǝ ⱨǝdiyǝ» — kaⱨin yaki ⱨǝdiyǝni sunƣan kixi Pǝrwǝrdigarniǌ aldiƣa ikki ⱪollap alaⱨidǝ egiz kɵtürüp 
atiƣan ⱨǝdiyǝ. «Kɵtürmǝ ⱨǝdiyǝ» adǝttǝ ⱪurbanliⱪⱪa mǝs’ul kaⱨinƣa tǝwǝ bolidu.
7:15 «ⱪurbanliⱪni sunƣuqi kixi» — ibraniy tilida «u».

bolsa, ǝtisimu yeyixkǝ bolidu;62

 17 lekin ⱪurbanliⱪniǌ gɵxidin üqinqi künigiqǝ exip ⱪalsa, u otta 
kɵydürülüxi kerǝk. 18 Inaⱪliⱪ ⱪurbanliⱪiniǌ gɵxidin üqinqi künidǝ yeyilsǝ, undaⱪta ⱪurbanliⱪ 
ⱪobul bolmaydu, ⱪurbanliⱪ sunƣuqiniǌ ⱨesabiƣimu ⱨesablanmaydu, bǝlki mǝkruⱨ bolidu; 
kimdǝkim uniǌdin yesǝ ɵz ⱪǝbiⱨlikiniǌ jazasiƣa tartilidu.
19 Xundaⱪla napak nǝrsigǝ tegip ⱪalƣan gɵxmu yeyilmǝsliki kerǝk, bǝlki otta kɵydürülüxi 
kerǝk. Ⱨǝrⱪandaⱪ pak adǝm napak nǝrsigǝ tǝgmigǝn ⱪurbanliⱪniǌ gɵxini yesǝ bolidu. 20 Lekin 
kimki napak ⱨalǝttǝ turup Pǝrwǝrdigarƣa atalƣan inaⱪliⱪ ⱪurbanliⱪidin yesǝ, undaⱪta u ɵz 
hǝlⱪidin üzüp taxlinidu.6364

 21 Kimki napak bir nǝrsigǝ tegip kǝtsǝ (mǝyli napak ⱨalǝttiki adǝm 
bolsun, napak bir ⱨaywan bolsun yaki ⱨǝrⱪandaⱪ napak yirginqlik nǝrsǝ bolsun) wǝ xundaⱪla 
Pǝrwǝrdigarƣa has atalƣan inaⱪliⱪ ⱪurbanliⱪiniǌ gɵxidin yesǝ, undaⱪta u ɵz hǝlⱪidin üzüp 
taxlinidu.65

Addiy puⱪralarƣa ⱪaritilƣan bǝlgilimilǝr
22 Pǝrwǝrdigar Musaƣa sɵz ⱪilip mundaⱪ dedi: —
23 Israillarƣa mundaⱪ degin: — Silǝr kala, ⱪoy wǝ ɵqkilǝrniǌ meyini ⱨǝrgiz yemǝǌlar. 
24 Ɵzlükidin ɵlgǝn yaki yirtⱪuqlar boƣup ⱪoyƣan ⱨaywanniǌ jǝsitiniǌ meyini ⱨǝrⱪandaⱪ 
ixⱪa ixlǝtkili bolidu, lekin ⱨǝrgiz uniǌdin yemǝǌlar. 25 Qünki kimki Pǝrwǝrdigarƣa atap otta 
sunulidiƣan ⱨǝrⱪandaⱪ ⱨaywanniǌ meyini yesǝ, xuni yegǝn kixi ɵz hǝlⱪliridin üzüp taxlinidu.66

26 Silǝr ⱨǝrⱪandaⱪ turar jayiǌlarda ⱨeqⱪandaⱪ ⱪanni, yǝni uqar-ⱪanatlarniǌ bolsun yaki 
qarpaylarniǌ bolsun ⱪenini ⱨǝrgiz estimal ⱪilmaǌlar.67

 27 Kimdǝkim ⱨǝrⱪandaⱪ ⱪanni estimal 
ⱪilsa, xu kixi ɵz hǝlⱪliridin üzüp taxlinidu.68

Inaⱪliⱪ ⱪurbanliⱪliriniǌ kaⱨinlarƣa tǝⱪdim ⱪilinidiƣan ⱪisimliri
28 Pǝrwǝrdigar Musaƣa sɵz ⱪilip mundaⱪ dedi: —
29 Israillarƣa mundaⱪ degin: — Kimki Pǝrwǝrdigarƣa atap bir inaⱪliⱪ ⱪurbanliⱪi sunsa, undaⱪta 
u Pǝrwǝrdigarƣa has bolƣan ⱨǝdiyǝni xu inaⱪliⱪ ⱪurbanliⱪtin ayrip kǝltürsun. 30 Ɵz ⱪoli bilǝn 
Pǝrwǝrdigarƣa atiƣan, otta sunulidiƣan ⱨǝdiyǝlǝrni, yǝni may bilǝn tɵxni ⱪoxup elip kelip, 
tɵxni «pulaǌlatma ⱨǝdiyǝ» süpitidǝ Pǝrwǝrdigarniǌ aldida pulaǌlatsun.6970

 31 Kaⱨin meyini 
ⱪurbangaⱨ üstidǝ kɵydürüwǝtsun. Tɵx bolsa Ⱨarun bilǝn uniǌ oƣulliriƣa has bolsun.
32 Inaⱪliⱪ ⱪurbanliⱪliriǌlarniǌ oǌ arⱪa putini silǝr «kɵtürmǝ ⱨǝdiyǝ» süpitidǝ kaⱨinƣa 
beriǌlar. 33 Ⱨarunniǌ oƣulliridin ⱪaysisi inaⱪliⱪ ⱪurbanliⱪiniǌ ⱪeni bilǝn meyini sunƣan 
bolsa ɵz ülüxi üqün oǌ arⱪa putini ɵzi alsun. 34 Qünki mǝn Israillarniǌ inaⱪliⱪ ⱪurbanliⱪliridin 
«pulaǌlatma ⱨǝdiyǝ» bolƣan tɵx bilǝn «kɵtürmǝ ⱨǝdiyǝ» bolƣan arⱪa putini ǝbǝdiy bir 
bǝlgilimǝ bilǝn Israillardin elip, kaⱨin Ⱨarun wǝ uniǌ oƣulliriniǌ ⱨǝⱪⱪi bolsun dǝp ularƣa 
tǝⱪdim ⱪildim.7172

7:16 Law. 19:6
7:20 «ɵz hǝlⱪidin üzüp taxlinidu» — muxu sɵzlǝrniǌ mundaⱪ birnǝqqǝ qüxǝnqisi boluxi mumkin: (1) Pǝrwǝrdigar Ɵzi uni 
ɵltüridu; (2) jamaǝt uni ɵltürüxi kerǝk; (3) jamaǝt uni ibadǝt sorunliridin ⱨǝydiwetixi yaki pütkül jǝmiyǝt uni paliwetixi 
kerǝk; (4) uniǌdin ⱨeq nǝsil ⱪaldurulmaydu. Bizniǌqǝ baxⱪa ayǝttǝ eniⱪ buyruⱪ kɵrsitilmigǝqkǝ, muxu yǝrdǝ birinqi 
qüxǝnqǝ (Huda Ɵzi xu adǝmni dunyadin kǝtküzidu) toƣra boluxi mumkin, dǝp ⱪaraymiz.
7:20 Law. 15:3
7:21 «ɵz hǝlⱪidin üzüp taxlinidu» — 20-ayǝt wǝ izaⱨatini kɵrüǌ.
7:25 «ɵz hǝlⱪidin üzüp taxlinidu» — 20-ayǝt wǝ izaⱨatini kɵrüǌ.
7:26 Yar. 9:4; Law. 3:17; 17:14
7:27 «ɵz hǝlⱪidin üzüp taxlinidu» — 20-ayǝt wǝ izaⱨatini kɵrüǌ.
7:30 «pulaǌlatma ⱨǝdiyǝ» — Pǝrwǝrdigarniǌ aldida egiz kɵtürüp alaⱨidǝ pulaǌlitidiƣan ⱨǝdiyǝdur. «Pulaǌlatma 
ⱨǝdiyǝ» adǝttǝ barliⱪ kaⱨinlarƣa tǝwǝ bolidu.
7:30 Mis. 29:24
7:34 «ǝbǝdiy bir bǝlgilimǝ» — Tǝwrattiki «ǝbǝdiy» degǝn sɵz ibraniy tilida ikki mǝnidǝ ixlitilidu: (1) mǝǌgü; (2) xu 
waⱪittiki qeki bekitilmigǝn, ⱪǝrǝlsiz, mɵⱨlǝtsiz uzun bir mǝzgilni kɵrsitidu.  «Ⱪoxumqǝ sɵz»imiznimu kɵrüǌ. 
7:34 Mis. 29:27; Qɵl. 18:11

35 Musa Ⱨarun bilǝn oƣullirini Pǝrwǝrdigarniǌ ⱪulluⱪida kaⱨin boluxⱪa uniǌ aldiƣa 
kǝltürgǝn künidǝ, ularƣa Pǝrwǝrdigarƣa atap otta sunulidiƣan ⱪurbanliⱪlardin tǝⱪdim 
ⱪilinidiƣan kaⱨinliⱪ ülüxi mana xudur.73

 36 Musa ularni Mǝsiⱨligǝn künidǝ, Pǝrwǝrdigar bu ülüx-
ni Israillardin elip ularƣa berilsun dǝp ǝmr ⱪilƣan. Bu Israillarƣa dǝwrdin dǝwrgiqǝ ǝbǝdiy bir 
bǝlgilimǝ bolidu.74

Hulasǝ
37 Kɵydürmǝ ⱪurbanliⱪ bilǝn axliⱪ ⱨǝdiyǝsi, gunaⱨ ⱪurbanliⱪi bilǝn itaǝtsizlik ⱪurbanliⱪi, 
kaⱨinliⱪⱪa tiklǝx ⱪurbanliⱪi bilǝn inaⱪliⱪ ⱪurbanliⱪi toƣrisidiki ⱪaidǝ-nizam mana xu-
dur.75

 38 Pǝrwǝrdigar Israillarƣa: «Silǝr bu Sinay bayawinida Pǝrwǝrdigarniǌ aldiƣa 
ⱪurbanliⱪliriǌlarni sunuǌlar» dǝp buyruƣan künidǝ, u bularniǌ ⱨǝmmisini Sinay teƣida 
Musaƣa tapxurƣanidi.

Kaⱨinlarniǌ has hizmǝtlǝrgǝ ayrilixi — «Mis.» 40:17-38nimu kɵrüǌ

8 1 Pǝrwǝrdigar Musaƣa sɵz ⱪilip: — 2 Ⱨarunni oƣulliri bilǝn billǝ, wǝ ularniǌ mǝhsus 
kiyimlirini, «mǝsiⱨlǝx meyi»ni, gunaⱨ ⱪurbanliⱪi bolidiƣan torpaⱪ bilǝn ikki ⱪoqⱪarni, petir 

nan selinƣan sewǝtni elip kelip,7677

 3 Israilniǌ pütün jamaitini jamaǝt qediriniǌ kirix aƣziniǌ 
aldiƣa jǝm ⱪilƣin, — dedi.
4 Musa Pǝrwǝrdigar uniǌƣa buyruƣinidǝk ⱪildi, jamaǝt jamaǝt qediriniǌ kirix aƣziniǌ 
aldiƣa yiƣildi. 5 Andin Musa jamaǝtkǝ: — Pǝrwǝrdigar buyruƣan ix mana mundaⱪ, — dedi.78

6 Xuniǌ bilǝn Musa Ⱨarun bilǝn uniǌ oƣullirini aldiƣa kǝltürüp ularni su bilǝn yuyup, 
7 Ⱨarunƣa kɵǌlǝk kiydürüp, bǝlwaƣ baƣlap, tonni kiydürdi wǝ üstigǝ ǝfodni yapti; u ǝfodniǌ 
bǝlweƣini baƣlap, ǝfodni uniǌƣa taⱪap ⱪoydi.79

 8 Andin Musa uniǌƣa «ⱪoxen»ni taⱪap, 
ⱪoxenniǌ iqigǝ «urim bilǝn tummim»ni selip,8081

 9 Bexiƣa sǝllǝ yɵgǝp Pǝrwǝrdigar uniǌƣa 
buyruƣinidǝk sǝlliniǌ aldi tǝripigǝ «altun tahtiliⱪ muⱪǝddǝs otuƣat»ni bekitip ⱪoydi.82

10 Andin Musa mǝsiⱨlǝx meyini elip ibadǝt qediri bilǝn iqidiki barliⱪ nǝrsilǝrniǌ ⱨǝmmisini 
mǝsiⱨlǝp muⱪǝddǝs ⱪildi. 11 U maydin elip ⱪurbangaⱨⱪa yǝttǝ mǝrtiwǝ qeqip, ⱪurbangaⱨ 
bilǝn uniǌ barqǝ ⱪaqa-ⱪuqilirini, yuyunux desi wǝ tǝglikini Hudaƣa atap muⱪǝddǝs ⱪilixⱪa 
mǝsiⱨlidi. 12 U yǝnǝ mǝsiⱨlǝx meyidin azraⱪ elip Ⱨarunniǌ bexiƣa ⱪuyup uni Hudaƣa atap 
muⱪǝddǝs ⱪilixⱪa mǝsiⱨlidi.83

13 Andin Musa Ⱨarunniǌ oƣullirini aldiƣa kǝltürüp, Pǝrwǝrdigar uniǌƣa buyruƣinidǝk 
ularƣa kɵǌlǝk kiydürüp, bǝllirigǝ bǝlwaƣ baƣlap, ularƣa egiz bɵklǝrnimu taⱪap ⱪoydi.8485

7:35 «Musa» — ibraniy tilida «u».
7:36 «Musa» — ibraniy tilida «u».
7:37 «kaⱨinliⱪⱪa tiklǝx ⱪurbanliⱪi» — bu hil ⱪurbanliⱪ inaⱪliⱪ ⱪurbanliⱪiƣa ohxap ketidu, bu 8-bab, 22-32-ayǝtlǝrdǝ 
tǝpsiliy tǝswirlinidu. Ibraniy tilida «kaⱨinliⱪⱪa tiklǝx ⱪurbanliⱪi» «(ⱪollarni) toldurux ⱪurbanliⱪi» degǝn sɵzlǝr bilǝn 
ipadilinidu — qünki Huda bu murasim arⱪiliⱪ Ⱨarunniǌ ǝwladliri bolƣan kaⱨinlarniǌ ⱪollirini (1) ⱪurbanliⱪlar bilǝn wǝ 
(2) kaⱨinliⱪ mǝs’uliyitini tapxurux bilǝn «toldurdi».
8:2 «mǝsiⱨlǝx meyi» — bu toƣruluⱪ «Mis.» 30:23-33ni kɵrüǌ.
8:2 Mis. 28:1, 2; 30:25
8:5 Mis. 29:4
8:7 Mis. 28:4
8:8 «Əfod», «ⱪoxen», «urim wǝ tummim» — kaⱨinliⱪ kiyimlǝr; «ǝfod», «ⱪoxen» («mǝydilik») wǝ «urim wǝ tummim» 
toƣruluⱪ «Mis.» 28-babni kɵrüǌ.
8:8 Mis. 28:30
8:9 Mis. 28:36; 29:6
8:12 Zǝb. 133:2
8:13 «egiz bɵklǝr» — bu sɵz Ⱨarunniǌ bax kiyimidin baxⱪa birhil bax kiyimni, bǝlkim egizrǝk birhil bax kiyimni kɵrsitixi 
mumkin.
8:13 Mis. 29:9

Kaⱨinlarni «Hudaƣa atap tiklǝx» ⱪurbanliⱪliri
14 Andin u gunaⱨ ⱪurbanliⱪi ⱪilinidiƣan torpaⱪni yetilǝp kǝldi; Ⱨarun bilǝn uniǌ oƣulliri 
gunaⱨ ⱪurbanliⱪi ⱪilinidiƣan torpaⱪniǌ bexiƣa ⱪollirini ⱪoydi.86

 15 U uni boƣuzlidi, andin 
Musa ⱪenidin elip, ɵz barmiⱪi bilǝn ⱪurbangaⱨniǌ müǌgüzlirigǝ, qɵrisigǝ sürüp ⱪurbangaⱨni 
gunaⱨtin paklidi; ⱪalƣan ⱪanni bolsa u ⱪurbangaⱨniǌ tɵwigǝ tɵküp, muⱪǝddǝs boluxⱪa 
kafarǝt kǝltürdi. 16 Andin u iq ⱪarnini yɵgǝp turƣan mayniǌ ⱨǝmmisini, jigǝrniǌ üstidiki 
qawa mayni, ikki bɵrǝk wǝ üstidiki maylirini ⱪoxup aldi; andin Musa bularni ⱪurbangaⱨniǌ 
üstidǝ kɵydürdi.87

 17 Biraⱪ Musa torpaⱪniǌ terisi bilǝn gɵxi wǝ tezikini bolsa Pǝrwǝrdigar ɵzigǝ 
buyruƣinidǝk qedirgaⱨniǌ taxⱪirida otta kɵydürüwǝtti.8889

18 Andin u kɵydürmǝ ⱪurbanliⱪ ⱪilinidiƣan ⱪoqⱪarni kǝltürdi; Ⱨarun bilǝn uniǌ oƣulliri 
ⱪollirini ⱪoqⱪarniǌ bexiƣa ⱪoydi.90

 19 Ⱨarun ⱪoqⱪarni boƣuzlidi; andin Musa ⱪenini elip 
ⱪurbangaⱨniǌ üsti ⱪisminiǌ ǝtrapiƣa sǝpti;91

 20 Ⱨarun ⱪoqⱪarni parqǝ-parqǝ ⱪilip parqilidi; 
andin Musa bexini, parqilanƣan gɵxlirini barliⱪ meyi bilǝn ⱪoxup kɵydürdi.92

 21 Üqǝy-ⱪerinliri 
bilǝn paqaⱪlirini suda yudi. Andin Musa ⱪoqⱪarni pütün peti ⱪurbangaⱨ üstidǝ kɵydürdi. Bu 
Pǝrwǝrdigar Musaƣa buyruƣan, «Pǝrwǝrdigarƣa atap otta sunulidiƣan huxbuy qiⱪidiƣan 
ⱪurbanliⱪ» idi.93

22 Andin u kaⱨinliⱪⱪa tiklǝx ⱪurbanliⱪi ⱪilinidiƣan ⱪoqⱪarni, ikkinqi ⱪoqⱪarni kǝltürdi; 
Ⱨarun bilǝn uniǌ oƣulliri ⱪollirini ⱪoqⱪarniǌ bexiƣa ⱪoydi. 23 U uni boƣuzlidi; wǝ Musa 
uniǌ ⱪenidin elip Ⱨarunniǌ oǌ ⱪuliⱪiniǌ yumxiⱪi bilǝn oǌ ⱪoliniǌ bax barmiⱪiƣa 
sürüp wǝ oǌ putiniǌ qoǌ barmiⱪiƣimu suwap ⱪoydi.94

 24 Andin Musa Ⱨarunniǌ oƣullirini 
aldiƣa kǝltürüp, ⱪandin elip ularniǌ oǌ ⱪulaⱪliriniǌ yumxiⱪi bilǝn oǌ ⱪolliriniǌ bax 
barmaⱪliriƣa sürdi, ularniǌ oǌ putliriniǌ qoǌ barmaⱪliriƣimu suwap ⱪoydi, ⱪalƣan 
ⱪanni Musa ⱪurbangaⱨniǌ qɵrisigǝ sǝpti. 25 Xundaⱪ ⱪilip, u meyi bilǝn mayliⱪ ⱪuyruⱪini, iq 
ⱪarnini yɵgǝp turƣan barliⱪ may bilǝn jigǝrniǌ üstidiki qawa meyini, ikki bɵrǝk wǝ üsti-
diki maylirini ⱪoxup elip oǌ arⱪa putinimu kesip elip,95

 26 Pǝrwǝrdigarniǌ aldidiki petir nan 
selinƣan sewǝttin bir petir toⱪaq bilǝn bir zǝytun may toⱪiqi wǝ bir danǝ ⱨǝmǝk nanni elip 
bularni may bilǝn oǌ arⱪa putniǌ üstidǝ ⱪoydi; 27 andin bularniǌ ⱨǝmmisini Ⱨarun bilǝn 
uniǌ oƣulliriniǌ ⱪolliriƣa tutⱪuzup, pulaǌlatma ⱨǝdiyǝ bolsun dǝp Pǝrwǝrdigarniǌ al-
dida pulaǌlatti.96  28 Andin Musa bularni ularniǌ ⱪolliridin elip ⱪurbangaⱨtiki kɵydürmǝ 
ⱪurbanliⱪniǌ üstidǝ ⱪoyup kɵydürdi. Bu «kaⱨinliⱪⱪa tiklǝx ⱪurbanliⱪi» bolup, Pǝrwǝrdigarƣa 
atap otta sunulidiƣan, huxbuy qiⱪidiƣan ⱪurbanliⱪ idi. 29 Andin Musa tɵxni elip pulaǌlatma 
ⱨǝdiyǝ süpitidǝ Pǝrwǝrdigarniǌ aldida pulaǌlatti; Pǝrwǝrdigarniǌ uniǌƣa buyruƣini 
boyiqǝ, «kaⱨinliⱪⱪa tiklǝx ⱪurbanliⱪi» bolƣan ⱪoqⱪarniǌ bu ⱪismi Musaniǌ ülüxi idi.97

Ⱨarun wǝ oƣullirini Mǝsiⱨ ⱪilix
30 Andin Musa Mǝsiⱨlǝx meyidin wǝ ⱪurbangaⱨniǌ üstidiki ⱪandin bir’az elip, Ⱨarun bilǝn 
uniǌ kiyimlirigǝ wǝ oƣulliri bilǝn ularniǌ kiyimlirigǝ sǝpti. Xundaⱪ ⱪilip, u Ⱨarun wǝ kiyim-

8:14 Mis. 29:1
8:16 «Andin u iq ⱪarnini...» — «u» Ⱨarunni kɵrsitixi mumkin.
8:17 «Musa...» — ibraniy tilida «u» — Musani kɵrsitixi mumkin.
8:17 Mis. 29:14; Law. 4:11
8:18 «...u ... kǝltürdi;...» — «u» Musani kɵrsitixi mumkin.
8:19 «Ⱨarun ⱪuqⱪarni boƣuzlidi...» — ibraniy tilida «u ⱪuqⱪarni boƣuzlidi...».
8:20 «Ⱨarun ⱪuqⱪarni parqǝ-parqǝ ⱪilip parqilidi» — ibraniy tilida «u ⱪuqⱪarni parqǝ-parqǝ ⱪilip parqilidi;...».
8:21 Mis. 29:18
8:23 «U uni boƣuzlidi...» — «u» Ⱨarunni kɵrsitixi mumkin.
8:25 Mis. 29:22
8:27 Mis. 29:24
8:29 Mis. 29:26; Law. 7:33

lirini, oƣulliri bilǝn ularniǌ kiyimlirini muⱪǝddǝs ⱪildi.98

31 Musa Ⱨarun bilǝn uniǌ oƣulliriƣa mundaⱪ buyrudi: — «Bu gɵxni jamaǝt qediriniǌ ki-
rix aƣzida ⱪaynitip pixurup xu yǝrdǝ olturup «kaⱨinliⱪⱪa tiklǝx ⱪurbanliⱪi»ƣa tǝwǝ bolƣan 
sewǝttiki nan bilǝn ⱪoxup yǝǌlar; bularni Ⱨarun bilǝn oƣulliri yesun, dǝp buyruƣinimdǝk 
uni yǝǌlar;99

 32 lekin gɵx bilǝn nandin exip ⱪalƣanliriniǌ ⱨǝmmisini otta kɵydürüwetiǌlar.
33 Silǝr yǝttǝ küngiqǝ jamaǝt qediriniǌ kirix aƣzidin qiⱪmay, Hudaƣa atap kaⱨinliⱪⱪa tiklǝx 
künliriǌlar toxⱪuqǝ xu yǝrdǝ turuǌlar; qünki silǝrni Hudaƣa atap kaⱨinliⱪⱪa tiklǝx üqün 
yǝttǝ kün ketidu.100

34 Bügün ⱪilinƣan ixlar Pǝrwǝrdigarniǌ buyruƣini boyiqǝ silǝr üqün kafarǝt kǝltürülsun dǝp 
ⱪilindi.101

 35 Silǝr ɵlmǝslikiǌlar üqün Pǝrwǝrdigarniǌ ǝmrini tutup jamaǝt qediriniǌ kirix 
aƣziniǌ aldida keqǝ-kündüz yǝttǝ kün turuxuǌlar kerǝk; qünki maǌa xundaⱪ buyruldi».
36 Ⱨarun bilǝn oƣulliri Pǝrwǝrdigarniǌ Musaniǌ wasitisi bilǝn buyruƣininiǌ ⱨǝmmisini 
bǝja kǝltürdi.

Kaⱨinlarniǌ hizmitiniǌ muⱪǝddǝs ibadǝt qedirida baxlinixi

9 1 Sǝkkizinqi küni Musa Ⱨarun bilǝn uniǌ oƣulliri wǝ Israilniǌ aⱪsaⱪallirini qaⱪirip, 
2 Ⱨarunƣa mundaⱪ dedi: — «Sǝn gunaⱨ ⱪurbanliⱪiƣa bejirim bir mozayni, kɵydürmǝ 

ⱪurbanliⱪⱪa bejirim bir ⱪoqⱪarni ɵzüǌ üqün elip, Pǝrwǝrdigarniǌ aldiƣa kǝltürgin,102

 

3 andin Israillarƣa sɵz ⱪilip: — Silǝr gunaⱨ ⱪurbanliⱪi üqün bir tekǝ elip keliǌlar, kɵydürmǝ 
ⱪurbanliⱪ üqün bir mozay wǝ bir ⱪoza elip keliǌlar, ⱨǝr ikkisi bejirim, bir yaxⱪa kirgǝn bolsun; 
4 Pǝrwǝrdigarniǌ aldida sunuxⱪa inaⱪliⱪ ⱪurbanliⱪi süpitidǝ bir torpaⱪ bilǝn bir ⱪoqⱪarni elip, 
zǝytun meyi ilǝxtürülgǝn axliⱪ ⱨǝdiyǝ bilǝn billǝ kǝltürüǌlar; qünki bügün Pǝrwǝrdigar Ɵzini 
silǝrgǝ ayan ⱪilidu, degin».

5 Ular Musa buyruƣan nǝrsilǝrni jamaǝt qediriniǌ aldiƣa elip kǝldi; pütkül jamaǝt yeⱪin kelip, 
Pǝrwǝrdigarniǌ aldida ⱨazir bolup turdi. 6 Musa: — Mana, bu Pǝrwǝrdigar buyruƣan ixtur; 
buni ⱪilsaǌlar Pǝrwǝrdigarniǌ xan-xǝripi silǝrgǝ ayan bolidu, dedi.
7 Xuniǌ bilǝn Musa Ⱨarunƣa: — Sǝn ⱪurbangaⱨⱪa yeⱪin berip gunaⱨ ⱪurbanliⱪiǌ bilǝn 
kɵydürmǝ ⱪurbanliⱪiǌni sunup ɵzüǌ wǝ hǝlⱪ üqün kafarǝt kǝltürgin; andin hǝlⱪniǌ 
ⱪurbanliⱪinimu sunup, Pǝrwǝrdigar ǝmr ⱪilƣandǝk ular ⱨǝⱪⱪidǝ kafarǝt kǝltürgin» — dedi.103

8 Xuni dewidi, Ⱨarun ⱪurbangaⱨⱪa yeⱪin berip ɵzi üqün gunaⱨ ⱪurbanliⱪi bolidiƣan mozayni 
boƣuzlidi. 9 Ⱨarunniǌ oƣulliri ⱪanni uniǌƣa sunup bǝrdi; u barmiⱪini ⱪanƣa tǝgküzüp, 
ⱪurbangaⱨniǌ müǌgüzlirigǝ sürdi, ⱪalƣan ⱪanni ⱪurbangaⱨniǌ tüwigǝ ⱪuydi. 10 Gunaⱨ 
ⱪurbanliⱪiniǌ meyi bilǝn ikki bɵrǝk wǝ jigǝrniǌ üstidiki qawa mayni elip, Pǝrwǝrdigar 
Musaƣa buyruƣinidǝk ularni ⱪurbangaⱨ üstidǝ kɵydürdi. 11 Gɵx bilǝn terisini bolsa 
qedirgaⱨniǌ taxⱪiriƣa elip qiⱪip otta kɵydürdi.
12 Andin u kɵydürmǝ ⱪurbanliⱪ ⱪilidiƣan ⱪoqⱪarni boƣozlidi; Ⱨarunniǌ oƣulliri uniǌƣa 
ⱪanni sunup bǝrdi; u buni ⱪurbangaⱨniǌ üsti ⱪisminiǌ ǝtrapiƣa sǝpti. 13 Andin ular parqǝ-

8:30 Mis. 29:21
8:31 Mis. 29:32; Law. 24:9
8:33 «Hudaƣa atap kaⱨinliⱪⱪa tiklǝx» — bu ayǝttiki «Hudaƣa atap kaⱨinliⱪⱪa tiklǝx» ibraniy tilida «ⱪolni toldurux» 
degǝn ibarǝ bilǝn ipadilinidu. 7:37 wǝ «Mis.» 28:41 wǝ izaⱨatini kɵrüǌ. Kaⱨinliⱪ wǝzipisi asasǝn Hudaniǌ ⱪurbanliⱪlirini 
ɵz ⱪoliƣa elix bilǝn baxlinatti.
8:34 «Bügün ⱪilinƣan ixlar ... kafarǝt kǝltürülsun dǝp ⱪilindi» — yaki «silǝr üqün kafarǝt kǝltürülsun dǝp, bügün 
ⱪilinƣandǝk mundin keyinmu ⱨǝm ⱪilinsun, dǝp Pǝrwǝrdigar buyrudi».
9:2 Mis. 29:1
9:7 Law. 16:6; Ibr. 7:27

parqǝ ⱪilinƣan kɵydürmǝ ⱪurbanliⱪni bexi bilǝn billǝ uniǌƣa sunup bǝrdi; u bularni 
ⱪurbangaⱨta kɵydürdi. 14 U iq ⱪarni bilǝn paqaⱪlirini yuyup, bularnimu ⱪurbangaⱨniǌ üstidǝ, 
kɵydürmǝ ⱪurbanliⱪniǌ üstigǝ ⱪoyup kɵydürdi.
15 Andin u hǝlⱪniǌ ⱪurbanliⱪini kǝltürdi; hǝlⱪniǌ gunaⱨ ⱪurbanliⱪi bolƣan tekini boƣuzlap, 
ilgiri ⱨaywanni sunƣandǝk unimu gunaⱨ ⱪurbanliⱪi ⱪilip sundi.104

 16 U kɵydürmǝ ⱪurbanliⱪ 
ⱪilidiƣan malni kǝltürüp bunimu bǝlgilimǝ boyiqǝ sundi. 17 Andin u axliⱪ ⱨǝdiyǝni kǝltürüp 
uniǌdin bir qaǌgal elip ǝtigǝnlik kɵydürmǝ ⱪurbanliⱪⱪa ⱪoxup ⱪurbangaⱨ üstidǝ kɵydürdi.105106

18 Andin hǝlⱪⱪǝ bolidiƣan inaⱪliⱪ ⱪurbanliⱪi bolidiƣan torpaⱪ bilǝn ⱪoqⱪarni boƣuzlidi. 
Ⱨarunniǌ oƣulliri ⱪenini uniǌƣa sunup bǝrdi; u buni ⱪurbangaⱨniǌ üsti ⱪisminiǌ 
ǝtrapiƣa sǝpti. 19 Ular torpaⱪ bilǝn ⱪoqⱪarniǌ may ⱪismini, yǝni mayliⱪ ⱪuyruⱪi, iq ⱪarnini 
yɵgǝp turƣan maylirini, ikki bɵrǝk wǝ jigǝrniǌ qawa meyini elip, 20 Bu may parqilirini ikki 
tɵxniǌ üstidǝ ⱪoydi, Ⱨarun bularni ⱪurbangaⱨniǌ üstidǝ kɵydürdi.107

 21 Ahirida Ⱨarun ikki tɵx 
bilǝn oǌ arⱪa putini pulaǌlatma ⱨǝdiyǝ süpitidǝ Musaniǌ buyruƣinidǝk Pǝrwǝrdigarniǌ 
aldida pulaǌlatti.108

 22 Andin Ⱨarun ⱪollirini hǝlⱪⱪǝ ⱪaritip kɵtürüp, ularƣa bǝht tilidi; u gunaⱨ 
ⱪurbanliⱪi, kɵydürmǝ ⱪurbanliⱪ wǝ inaⱪliⱪ ⱪurbanliⱪini sunup, ⱪurbangaⱨtin qüxti.

23 Musa bilǝn Ⱨarun jamaǝt qediriƣa kirip, yǝnǝ yenip qiⱪip hǝlⱪⱪǝ bǝht tilidi; xuniǌ bilǝn 
Pǝrwǝrdigarniǌ xan-xǝripi pütkül hǝlⱪⱪǝ ayan boldi; 24 Pǝrwǝrdigarniǌ aldidin ot qiⱪip, 
ⱪurbangaⱨ üstidiki kɵydürmǝ ⱪurbanliⱪ bilǝn maylarni yutup kǝtti. Pütkül hǝlⱪ buni kɵrüp, 
towlixip, düm yiⱪilixti.109

Nadab bilǝn Abiⱨu wǝ «ƣǝyriy ot»

10 1 Ⱨarunniǌ oƣulliri Nadab bilǝn Abiⱨu ikkisi ɵz huxbuydenini elip uniǌƣa ot 
yeⱪip üstigǝ huxbuyni selip, Pǝrwǝrdigar ularƣa buyrup baⱪmiƣan ƣǝyriy bir otni 

Pǝrwǝrdigarƣa sundi;110

 2 xuniǌ bilǝn Pǝrwǝrdigarniǌ aldidin ot qiⱪip ularni yǝwǝtti; xuan 
ular Pǝrwǝrdigarniǌ aldida ɵldi.111

3 Musa Ⱨarunƣa: — Mana, bu Pǝrwǝrdigarniǌ: «Mǝn Maǌa yeⱪin kǝlgǝn adǝmlǝrdǝ 
Ɵzümniǌ muⱪǝddǝs ikǝnlikimni kɵrsitimǝn wǝ barliⱪ hǝlⱪniǌ aldida uluƣlinimǝn» degǝn 
sɵziniǌ ɵzidur, dedi. Xuni dewidi, Ⱨarun jim turup ⱪaldi.112

4 Musa Ⱨarunniǌ taƣisi Uzziǝlniǌ oƣulliri bolƣan Mixaǝl bilǝn Əlzafanni qaⱪirip ularƣa: 
— Silǝr yeⱪin kelip ɵz ⱪerindaxliriǌlarni muⱪǝddǝs jayniǌ aldidin kɵtürüp, qedirgaⱨniǌ 
taxⱪiriƣa elip qiⱪiǌlar» — dedi.
5 Xuniǌ bilǝn ular yeⱪin kelip, ularni kiyiklik kɵǌlǝkliri bilǝn kɵtürüp Musaniǌ buyruƣinidǝk 
qedirgaⱨniǌ taxⱪiriƣa elip qiⱪti.
6 Musa Ⱨarun wǝ oƣulliri Əliazar bilǝn Itamarƣa: — Silǝr baxliriǌlarni oquⱪ ⱪoymaǌlar, 
kiyimliriǌlarni yirtmaǌlar; bolmisa ɵzüǌlar ɵlüp, pütkül jamaǝtkǝ ƣǝzǝp kǝltürisilǝr; le-

9:15 Law. 4:13
9:17 «ǝtigǝnlik kɵydürmǝ ⱪurbanliⱪ» — ⱨǝr ǝtigǝndǝ sunuluxi kerǝk bolƣan ⱪoza ⱪurbanliⱪi («Mis.» 29:38-40ni kɵrüǌ).
9:17 Mis. 29:38; Law. 2:1
9:20 «Ⱨarun ... kɵydürdi» — ibraniy tilida «u ... kɵydürdi».
9:21 Law. 7:32
9:24 1Pad. 18:38; 2Tar. 7:1
10:1 «ƣǝyriy ot» — Nadab wǝ Abiⱨu bǝlkim (1) huxbuy puritixta qoƣni bǝlkim ⱪurbangaⱨtin baxⱪa bir yǝrdin alƣan; 
(2) ular sunidiƣan huxbuyni toƣra arilaxturmiƣan («Mis.» 30:9ni kɵrüǌ); (3) ular huxbuy sunƣanda Pǝrwǝrdigarniǌ 
ibadǝthanisiƣa munasiwǝtlik ǝmrlǝrniǌ birǝrsigǝ hilapliⱪ ⱪilƣan bolsa kerǝk.
10:2 Qɵl. 3:4; 26:61; 1Tar. 24:2
10:3 Law. 8:35

kin ⱪerindaxliriǌlar bolƣan pütkül Israil jǝmǝti Pǝrwǝrdigar yaⱪⱪan ot tüpǝylidin matǝm tu-
tup yiƣlisun. 7 Əmma silǝr bolsaǌlar Pǝrwǝrdigarniǌ Mǝsiⱨlǝx meyi üstüǌlarƣa sürülgǝn 
bolƣaqⱪa, jamaǝt qediriniǌ taxⱪiriƣa qiⱪmaǌlar; bolmisa ɵlisilǝr, dedi. 
Xuni dewidi, ular Musaniǌ buyruƣinidǝk ⱪildi.113

Ⱨarun wǝ ǝwladliriƣa tapilanƣan bǝlgilimilǝr
8 Pǝrwǝrdigar Ⱨarunƣa sɵz ⱪilip mundaⱪ dedi: — 9 «Sǝn ɵzüǌ wǝ oƣulliriǌ xarab wǝ ya 
baxⱪa küqlük ⱨaraⱪlarni iqip, jamaǝt qediriƣa ⱨǝrgiz kirmǝǌlar; bolmisa, ɵlüp ketisilǝr. 
Bu silǝr üqün dǝwrdin-dǝwrgǝ ǝbǝdiy bir bǝlgilimǝ bolidu. 10 Xundaⱪ ⱪilsaǌlar, muⱪǝddǝs 
bilǝn adǝttikini, pak bilǝn napakni pǝrⱪ etip ajritalaydiƣan bolisilǝr; 11 xundaⱪla Pǝrwǝrdigar 
Musaniǌ wasitisi bilǝn Israillarƣa tapxurƣan ⱨǝmmǝ bǝlgilimilǝrni ularƣa ɵgitǝlǝysilǝr».
12 Musa Ⱨarun wǝ uniǌ tirik ⱪalƣan oƣulliri Əliazar bilǝn Itamarƣa mundaⱪ dedi: — 
«Silǝr Pǝrwǝrdigarƣa atap otta sunulidiƣan ⱪurbanliⱪ-ⱨǝdiyǝlǝrdin exip ⱪalƣan axliⱪ 
ⱨǝdiyǝni elip uni ⱪurbangaⱨniǌ yenida eqitⱪu arilaxturmiƣan ⱨalda yǝǌlar; qünki u «ǝǌ 
muⱪǝddǝslǝrniǌ biri» ⱨesablinidu.114

 13 Bu Pǝrwǝrdigarƣa atap otta sunulidiƣan nǝrsilǝrdin 
seniǌ nesiwǝǌ wǝ oƣulliriǌniǌ nesiwisi bolƣaqⱪa, uni muⱪǝddǝs jayda yeyixiǌlar kerǝk; 
qünki maǌa xundaⱪ buyrulƣandur.115

 14 Uniǌdin baxⱪa pulaǌlatma ⱨǝdiyǝ ⱪilinƣan tɵx 
bilǝn kɵtürmǝ ⱨǝdiyǝ ⱪilinƣan arⱪa putni sǝn wǝ oƣul-ⱪizliriǌ billǝ pak bir jayda yǝǌlar; 
qünki bular seniǌ nesiwǝǌ bilǝn oƣulliriǌniǌ nesiwisi bolsun dǝp, Israillarniǌ inaⱪliⱪ 
ⱪurbanliⱪliridin silǝrgǝ berilgǝn. 15 Ular kɵtürmǝ ⱨǝdiyǝ ⱪilinƣan arⱪa put bilǝn pulaǌlatma 
ⱨǝdiyǝ ⱪilinƣan tɵxni otta sunulidiƣan mayliri bilǝn ⱪoxup, Pǝrwǝrdigarniǌ aldida 
pulaǌlatma ⱨǝdiyǝ süpitidǝ pulaǌlitix üqün kǝltürsun; Pǝrwǝrdigarniǌ buyruƣini boyiqǝ 
bular seniǌ wǝ oƣulliriǌniǌ nesiwisi bolidu; bu ǝbǝdiy bir bǝlgilimǝ bolidu».

Gunaⱨ ⱪurbanliⱪiniǌ buzuluxi
16 Andin Musa gunaⱨ ⱪurbanliⱪi ⱪilidiƣan tekini izdiwidi, mana u alliⱪaqan kɵydürülüp 
bolƣanidi. Bu sǝwǝbtin u Ⱨarunniǌ tirik ⱪalƣan ikki oƣli Əliazar bilǝn Itamarƣa aqqiⱪlinip: 
17 — Nemixⱪa silǝr gunaⱨ ⱪurbanliⱪiniǌ gɵxini muⱪǝddǝs jayda yemidiǌlar? Qünki u «ǝǌ 
muⱪǝddǝslǝrniǌ biri» ⱨesablinatti, Pǝrwǝrdigar silǝrni jamaǝtniǌ gunaⱨini kɵtürüp ular 
üqün uniǌ aldida kafarǝt kǝltürsun dǝp, xuni silǝrgǝ tǝⱪsim ⱪilƣanidi. 18 Mana, uniǌ ⱪeni 
muⱪǝddǝs jayniǌ iqigǝ kǝltürülmidi; silǝr ǝslidǝ mǝn buyruƣandǝk uni muⱪǝddǝs jayda 
yeyixiǌlar kerǝk idi, — dedi.116117

19 Lekin Ⱨarun Musaƣa: — Mana, bular bügün toƣra ix ⱪilip ɵzliriniǌ gunaⱨ ⱪurbanliⱪi bilǝn 
kɵydürmǝ ⱪurbanliⱪini Pǝrwǝrdigarniǌ aldida sundi; meniǌ beximƣa xu ixlar kǝldi; ǝgǝr 
mǝn bügün gunaⱨ ⱪurbanliⱪiniǌ gɵxini yegǝn bolsam, Pǝrwǝrdigarniǌ nǝziridǝ obdan bolat-
timu? — dedi.
20 Musa buni aǌlap jawabidin razi boldi.

10:7 Law. 21:12
10:12 «otta sunulidiƣan ⱪurbanliⱪ-ⱨǝdiyǝlǝr» — «otta sunulidiƣan ⱪurbanliⱪ-ⱨǝdiyǝlǝr»din bǝzidǝ bir ⱪisimi ⱪaldurulup, 
kaⱨinƣa wǝ bǝzidǝ sunƣuqi kixiniǌ ɵzigimu yeyixkǝ berilidu. Ⱪalƣan ⱪismi kɵydürülidu, ǝlwǝttǝ.
10:13 Law. 2:3; 6:16
10:18 «uniǌ ⱪeni muⱪǝddǝs jayniǌ iqigǝ kǝltürülmidi» — kaⱨinlar wǝ pütün hǝlⱪ jamaitiniǌ gunaⱨ ⱪurbanliⱪiniǌ 
ⱪeni muⱪǝddǝs jayniǌ iqigǝ elip kirilidu; kaⱨinlar muxu hil ⱪurbanliⱪniǌ gɵxini yeyixigǝ bolmaytti (4:1-21ni kɵrüǌ).
10:18 Law. 4:5; 6:26; 16:27

Ⱨalal wǝ ⱨaram janiwarlar

11 1 Pǝrwǝrdigar Musa bilǝn Ⱨarunƣa mundaⱪ dedi: —
2 Israillarƣa mundaⱪ degin: — Yǝr yüzidiki barliⱪ ⱨaywanlarniǌ iqidin silǝrgǝ yeyixkǝ 

bolidiƣan janiwarlar xuki: —118

3 Ⱨaywanlar iqidǝ ⱨǝm tuyaⱪliri pütün aqimaⱪ (tuyaⱪliri pütünlǝy yeriⱪ) ⱨǝm kɵxigüqi 
ⱨaywanlarniǌ ⱨǝrbirini yesǝǌlar bolidu.119

 4 Lekin kɵxigüqi yaki aqimaⱪ tuyaⱪliⱪ ⱨaywanlardin 
tɵwǝndikilǝrni yemǝslikiǌlar kerǝk: — 
Tɵgǝ: qünki u kɵxigini bilǝn tuyiⱪi aqimaⱪ ǝmǝs. Xuǌa u silǝrgǝ ⱨaram bolidu.
5 Suƣur bolsa kɵxigini bilǝn tuyiⱪi aqimaⱪ ǝmǝs — u silǝrgǝ ⱨaram bolidu.120

6 Toxⱪan bolsa bumu kɵxigini bilǝn tuyiⱪi aqimaⱪ ǝmǝs — u silǝrgǝ ⱨaram bolidu.
7 Qoxⱪa bolsa tuyaⱪliri aqimaⱪ (tuyaⱪliri pütünlǝy yeriⱪ) bolƣini bilǝn kɵximigini üqün silǝrgǝ 
ⱨaram bolidu.
8 Silǝr xu ⱨaywanlarniǌ gɵxidin yemǝslikiǌlar kerǝk wǝ ularniǌ ɵlükigimu tǝgmǝǌlar. 
Ular bolsa silǝrgǝ ⱨaram bolidu.

9 Suda yaxaydiƣan janiwarlardin tɵwǝndikilǝrni yeyixkǝ bolidu: — sudiki, yǝni dǝrya-
deǌizlardiki janiwarlardin ⱪaniti wǝ ⱪasiraⱪliri bolƣanlarni yeyixkǝ bolidu; 10 lekin dǝrya-
deǌizlarda yaxaydiƣan, yǝni sularda top-top üzidiƣan barliⱪ janiwarlardin, ⱪasiraⱪliri yaki 
ⱪaniti bolmiƣanlirini yemǝslikiǌlar kerǝk; ular silǝrgǝ yirginqlik sanalsun.
11 Mǝzkur janiwarlar dǝrwǝⱪǝ silǝrgǝ yirginqlik sanalsun; silǝr ularniǌ gɵxidin yemǝslikiǌlar 
kerǝk; ularniǌ ɵlükini yirginqlik dǝp ⱪaraǌlar. 12 Sudiki janiwarlarniǌ iqidin ⱪaniti bilǝn 
ⱪasiriⱪi bolmiƣan janiwarlarniǌ ⱨǝmmisi silǝrgǝ yirginqlik sanalsun.

Ⱨalal wǝ ⱨaram ⱪuxlar
13 Uqar-ⱪanatlardin tɵwǝndikilǝr silǝrgǝ yirginqliktur; ular yeyilmǝsliki kerǝk wǝ silǝrgǝ yirgin-
qlik bolsun: — yǝni bürküt, ⱪorultaz-tapⱪuxlar, deǌiz bürküti,121

 14 ⱪarliƣaq ⱪuyruⱪluⱪ sar, laqin 
wǝ ularniǌ hilliri, 15 ⱨǝmmǝ ⱪaƣa-ⱪozƣunlar wǝ ularniǌ hilliri, 16 müxükyapilaⱪ, tɵgiⱪux, 
qayka, sar wǝ ularniǌ hilliri, 17 ⱨuwⱪux, ⱪarna, ibis,122

 18 aⱪⱪu, saⱪiyⱪux, beliⱪ’alƣuq,123

 19 lǝylǝk, 
turna wǝ uniǌ hilliri, ⱨɵpüp wǝ xǝpǝrǝǌ ⱪatarliⱪlar silǝrgǝ ⱨaram sanalsun.124

Ⱨalal wǝ ⱨaram ⱨaxarǝtlǝr
20 Buniǌdin baxⱪa tɵt putlap maǌidiƣan, uqidiƣan uxxaⱪ janiwarlarniǌ ⱨǝmmisi silǝrgǝ yir-
ginqlik bolidu. 21 Ⱨalbuki, tɵt putlap maǌidiƣan, uqidiƣan uxxaⱪ janiwarlardin tɵwǝndikilǝrni 
yesǝǌlar bolidu: — puti bilǝn ügilik paqiⱪi bolup, yǝr yüzidǝ sǝkriyǝlǝydiƣanlarni yesǝǌlar 
bolidu;125  22 bularniǌ iqidin silǝrgǝ yeyixkǝ bolidiƣanliri: — qekǝtkǝ wǝ uniǌ hilliri, ⱪara 
qekǝtkǝ wǝ uniǌ hilliri, tomuzƣa wǝ uniǌ hilliri, qaⱪqiⱪiz wǝ uniǌ hilliri. 23 Lekin tɵt putluⱪ 
bolƣan ɵmiligüqi ⱨǝm uqidiƣan ⱨǝmmǝ baxⱪa janiwarlar silǝrgǝ yirginqlik sanalsun.126

11:2 Ⱪan. 14:4; Ros. 10:14
11:3 «kɵxigüqi» — muxu yǝrdǝ ikki-üq axⱪazini bar ⱨaywanlarnila ǝmǝs, bǝlki yǝnǝ ozuⱪni yumxaⱪ qaynaydiƣan barliⱪ 
ⱨaywanlarni kɵrsitidu.
11:5 «suƣur» — yaki «siqⱪan» — taƣlarda yaxaydiƣan kiqik bir ⱨaywan.
11:13 «ⱪorultaz-tapⱪuxlar» — ibraniy tilida «ustihan qaⱪⱪuqi ⱪux». Yǝni bir tǝrjimisi «beliⱪ’alƣuq».
11:17 «ⱨuwⱪux» — yaki «kiqik ⱨuwⱪux».     «ⱪarna» — yaki «suƣa suǌgügüqi». Buniǌ ⱪandaⱪ ⱪux ikǝnlikini bilix tǝs.
11:18 «aⱪⱪu» — buniǌ ⱪandaⱪ ⱪux ikǝnlikini bilix tǝs.     «beliⱪ’alƣuq» — yaki «doƣdaⱪ»
11:19 «turna» — yaki «ⱪotan».     «..., turna wǝ uniǌ hilliri, ⱨɵpüp wǝ xǝpǝrǝǌ ⱪatarliⱪlar...» — bu tizimliktiki ⱪuxlarniǌ 
kɵpinqisiniǌ ibraniy tilidiki nami Tǝwratta pǝⱪǝt bir-ikki ⱪetim kɵrüngǝn bolƣaqⱪa, ularniǌ ⱪaysi ⱪuxlar ikǝnlikini 
toptoƣra bekitix bǝzidǝ mumkin bolmaydu. Ⱨalbuki, ularniǌ omumiy tipliri, xübⱨisizki, tǝrjimimizdǝk bolidu.
11:21 «tɵt putlap maǌidiƣan» — ibraniylarniǌ kɵzⱪarixiqǝ ⱨaxarǝtlǝr tɵt puti bilǝn maǌidu, ularniǌ aldinⱪi ikkisi 
«ⱪol» ⱨesablinidu.
11:23 «silǝrgǝ yeyixkǝ bolidiƣanliri: — qekǝtkǝ wǝ uniǌ hilliri, ... qaⱪqiⱪiz wǝ uniǌ hilliri... ⱨǝmmǝ baxⱪa janiwarlar 

Ɵlüklǝr toƣruluⱪ
24 Bu janiwarlardinmu mundaⱪ yol bilǝn napak bolisilǝr; birkim ularniǌ ɵlük tenigǝ tǝgsǝ kǝq 
kirgüqǝ napak ⱨesablinidu. 25 Kimdǝkim bularniǌ ɵlükiniǌ bir ⱪismini kɵtürsǝ ɵz kiyimlirini 
yuyuxi kerǝk, u kixi kǝq kirgüqǝ napak ⱨesablinidu.
26 Tuyaⱪliri aqimaⱪ, biraⱪ pütünlǝy bɵlünmigǝn yaki kɵximǝydiƣan ⱨaywanlarniǌ ⱨǝmmisi 
silǝrgǝ ⱨaramdur; ⱨǝrkim ularniǌ ɵlükigǝ tǝgsǝ napak sanalsun.127

 27 Tɵt puti bilǝn maǌidiƣan 
ⱨaywanlarniǌ iqidin tapini bilǝn maǌidiƣanlarniǌ ⱨǝmmisi silǝrgǝ napak bolup, ⱨǝrkim 
ularniǌ ɵlük tǝnlirigǝ tǝgsǝ kǝq kirgüqǝ napak sanilidu. 28 Kimki ularniǌ ɵlükini kɵtürsǝ ɵz 
kiyimlirini yuyuxi kerǝk, u kixi kǝq kirgüqǝ napak turidu. Bu ⱨaywanlar bolsa silǝrgǝ ⱨaram 
bolidu.

29 Yǝr yüzidǝ ɵmiligüqi uxxaⱪ janiwarlarniǌ iqidin silǝrgǝ ⱨaram bolƣanlar munular: — 
ⱪariƣu zokor, qaxⱪan, kǝslǝnqük wǝ ularniǌ türliri,128

 30 salma, ⱪizil kǝslǝnqük, tam kǝslǝnqüki, 
tügürük kǝslǝnqük wǝ hameleon ⱪatarliⱪlar ⱨaram bolidu.129

 31 Bularniǌ ⱨǝmmisi yǝr yüzidǝ 
ɵmüligüqi ⱨǝmmǝ uxxaⱪ janiwarlarniǌ iqidǝ silǝrgǝ ⱨaram bolidu; ularniǌ ɵlükigǝ tǝgsǝ, 
kǝq kirgüqǝ napak sanilidu.
32 Bu janiwarlarniǌ ɵlüki ⱨǝrⱪandaⱪ nemigǝ qüxüp ⱪalsa xu nemǝ napak ⱨesablinidu — 
ⱨǝrⱪandaⱪ yaƣaq ⱪaqa-ⱪuqa bolsun, kiyim bolsun, terǝ bolsun, taƣar bolsun, ⱨǝrⱪandaⱪ ixⱪa 
ixlitilidiƣan ǝswab bolsun, suƣa qilinixi kerǝk; ular kǝq kirgüqǝ napak sanilip, keyin pak bolidu.130

33 Bularniǌ biri sapaldin yasalƣan ⱨǝrⱪandaⱪ ⱪaqa iqigǝ qüxüp ⱪalsa, xu ⱪaqa iqidiki ⱨǝmmǝ 
nǝrsǝ napak sanalsun wǝ ⱪaqa ɵzi sundurulsun. 34 Əgǝr ⱪaqidiki sudin ax-taam üstigǝ qaqrap 
kǝtsǝ, ax-taam napak sanalsun wǝ xundaⱪla ⱪaqidiki ⱨǝrⱪandaⱪ iqimlikmu napak sanalsun. 
35 Ⱨǝrnemigǝ undaⱪ ɵlükniǌ birǝr ⱪismi qüxüp ⱪalsimu, napak sanalsun. Əgǝr tonur wǝ oqaⱪ 
bolsa, napak boldi dǝp qeⱪiwetilsun; ular silǝrgǝ ⱨaram bolsun. 36 Lekin xundaⱪ ǝⱨwalda bulaⱪ 
yaki su yiƣilidiƣan kɵlqǝk yǝnila pak sanilidu; ǝmma birkim ularniǌ ɵlük tenigǝ tǝgsǝ napak 
bolidu. 37 Əgǝr undaⱪ ɵlükniǌ birǝr ⱪismi terixⱪa tǝyyarlanƣan danlarƣa qüxüp ⱪalsa, bumu 
yǝnila pak sanilidu. 38 Lekin ǝgǝr danniǌ üstigǝ su ⱪuyulƣandin keyin xundaⱪ bir ɵlükniǌ 
birǝr ⱪismi qüxüp ⱪalsa, undaⱪta bu danlar silǝrgǝ napak sanalsun.
39 Əgǝr silǝrgǝ yeyixkǝ bolidiƣan ⱨaywanlardin biri ɵlüp ⱪalsa, uniǌ ɵlükigǝ tǝgkǝn kixi kǝq 
kirgüqǝ napak sanalsun. 40 Kimki undaⱪ ɵlükniǌ gɵxidin yesǝ, ɵz kiyimlirini yuyuxi kerǝk wǝ 
kǝq kirgüqǝ napak sanalsun; xundaⱪla undaⱪ bir ɵlükni kɵtürgǝn kiximu kiyimlirini yuyuxi 
kerǝk wǝ u kixi kǝq kirgüqǝ napak sanalsun.
41 Yǝr yüzidǝ ɵmüligüqi ⱨǝmmǝ uxxaⱪ janiwarlar yirginqlik sanilip, ⱨǝrgiz yeyilmisun. 42 Ⱪorsiⱪi 
bilǝn beƣirlap maǌidiƣan janiwar bolsun, yǝr yüzidǝ yürüp tɵt puti bilǝn yaki kɵp putliri 
bilǝn maǌidiƣan ɵmiligüqi janiwarlarniǌ ⱨǝrtürlükini bolsa, ularni ⱨǝrgiz yemǝǌlar; qünki 
ular yirginqlikdur.
43 Silǝr bolsaǌlar mundaⱪ ɵmiligüqi janiwarniǌ sǝwǝbidin ɵzüǌlarni yirginqlik 
ⱪilmasliⱪiǌlar kerǝk. Ɵzüǌlarni ular tüpǝylidin napak ⱪilmaǌlar, bolmisa ularniǌ 
sǝwǝbidin bulƣinip ⱪalisilǝr; 44 qünki Mǝn Hudayiǌlardurmǝn. Silǝr ɵzüǌlarni Ɵzümgǝ 
atap muⱪǝddǝs ⱪilixiǌlar kerǝk; Mǝn Ɵzüm muⱪǝddǝs bolƣaq silǝrmu ɵzüǌlarni muⱪǝddǝs 
tutuxuǌlar kerǝk. Silǝr ɵzüǌlarni yǝr yüzidǝ ɵmiligüqi uxxaⱪ ⱨǝrⱪandaⱪ janiwarlarniǌ 
silǝrgǝ yirginqlik sanalsun» — «qekǝtkǝ»din baxⱪa, ibraniy tilidin bu ⱨaraxǝtlǝrniǌ namlirini jǝzmlǝxtürüx tǝs. Biz 
«ⱪoxumqǝ sɵz»imizdǝ ⱨalal-ⱨaram ⱨaywanlar üstidǝ tohtilimiz.
11:26 «ⱨǝrkim ularniǌ ɵlükigǝ tǝgsǝ...» — ibraniy tilida «ⱨǝrkim ularƣa tǝgsǝ...» — xübⱨisizki, bu ularniǌ ɵlüklirini 
kɵrsitidu (24-ayǝtni kɵrüǌ). Qünki alayli, exǝkni minix adǝmni napak ⱪilmaydu.
11:29 «qaxⱪan» — yaki «sesiⱪ küzǝn».
11:30 «... tügürük kǝslǝnqük wǝ hameleon ⱪatarliⱪlar» — «hameleon»din baxⱪa janiwarlarniǌ namlirini ibraniy tilidin 
jǝzmlǝxtürüx tǝs.
11:32 Law. 15:12

sǝwǝbidin napak ⱪilmaǌlar.131

 45 Qünki Mǝn ɵz Hudayiǌlar boluxⱪa silǝrni Misir zeminidin 
qiⱪirip kǝlgǝn Pǝrwǝrdigardurmǝn; silǝr muⱪǝddǝs boluǌlar, qünki Mǝn muⱪǝddǝsturmǝn.
46 Xular bolsa qarpay bilǝn uqar-ⱪanatlar, suda yüridiƣan ⱨǝrbir janiwar bilǝn yǝr yüzidǝ 
ɵmiligüqi ⱨǝrbir uxxaⱪ janiwarlar toƣrisidiki ⱪanun-bǝlgilimidur. 47 Bular bilǝn ⱨaram-ⱨalalni 
uⱪup, yeyixkǝ bolidiƣan ⱨaywan bilǝn yeyixkǝ bolmaydiƣan ⱨaywanlarni pǝrⱪ etǝlǝysilǝr.

Ayal kixiniǌ tuƣuttin keyinki «paklinixi»

12 1 Pǝrwǝrdigar Musaƣa sɵz ⱪilip mundaⱪ dedi: —
2 Israillarƣa sɵz ⱪilip mundaⱪ degin: — «Ayal kixi ⱨamilidar bolup oƣul tuƣsa, adǝt 

kɵrüp aƣriⱪ bolƣan künliridikidǝk yǝttǝ küngiqǝ napak sanalsun.132

 3 Sǝkkizinqi küni oƣli bolsa 
hǝtnǝ ⱪilinsun.133134

 4 Ayal bolsa xuniǌdin keyin ottuz üq küngiqǝ «ⱪan paklinix»ta tursun; pak-
linix künliri tamam bolmiƣuqǝ ⱨeqbir muⱪǝddǝs nǝrsigǝ tǝgmisun, muⱪǝddǝs jayƣimu kir-
misun.135  5 Əgǝr u ⱪiz tuƣsa undaⱪta adǝt künliridikidǝk ikki ⱨǝptigiqǝ napak turup, andin atmix 
altǝ küngiqǝ «ⱪan paklinix»ta tursun.
6 Mǝyli oƣul yaki ⱪiz tuƣsun, ⱪan paklinix künliri tamam bolƣandin keyin u ayal kɵydürmǝ 
ⱪurbanliⱪ üqün bir yaxⱪa kirgǝn ⱪozini, gunaⱨ ⱪurbanliⱪi üqün bir baqka yaki pahtǝkni elip 
jamaǝt qediriniǌ kirix aƣziƣa, kaⱨinniǌ ⱪexiƣa kǝltürsun. 7 Kaⱨin uni Pǝrwǝrdigarniǌ al-
dida sunup, xu ayal üqün kafarǝt kǝltüridu; xuniǌ bilǝn u hunidin pak bolidu. Oƣul yaki ⱪiz 
tuƣⱪan ayal toƣrisidiki ⱪanun-bǝlgilimǝ mana xudur.
8 Əgǝr uniǌ ⱪoziƣa ⱪurbi yǝtmisǝ, u ikki pahtǝk yaki ikki baqka kǝltürsun; ularniǌ biri 
kɵydürmǝ ⱪurbanliⱪ üqün, yǝnǝ biri gunaⱨ ⱪurbanliⱪi üqün bolidu; xu yol bilǝn kaⱨin uniǌ 
üqün kafarǝt kǝltüridu; u ayal pak bolidu.136

Ⱨǝrhil terǝ kesǝlliri toƣruluⱪ bǝlgilimilǝr

13 1 Pǝrwǝrdigar Musa bilǝn Ⱨarunƣa sɵz ⱪilip mundaⱪ dedi: —
2 Birsiniǌ bǝdininiǌ terisidǝ bir qiⱪan, yaki tǝmrǝtkǝ yaki parⱪiraⱪ taxma qiⱪip, 

uniǌdin bǝdininiǌ terisidǝ pesǝ-mahaw kesiliniǌ jaraⱨiti pǝyda bolƣan bolsa, u kixi Ⱨarun 
kaⱨinniǌ yaki uniǌ kaⱨin oƣulliridin biriniǌ ⱪexiƣa kǝltürülsun.137

 3 Kaⱨin uniǌ bǝdininiǌ 
jaraⱨitigǝ ⱪaraydu; jaraⱨǝt bolƣan jayniǌ tüki aⱪirip kǝtkǝn ⱨǝmdǝ jaraⱨǝtmu ǝtrapidiki teri-
din ⱪeniⱪraⱪ kɵrünsǝ, bu pesǝ-mahaw kesǝllikidur. Xuǌa kaⱨin uni kɵrgǝndin keyin xu kixini 
«napak» dǝp jakarlisun.
4 Lekin ǝgǝr uniǌ bǝdininiǌ terisidiki pǝyda bolƣan axu yaltiraⱪ qiⱪan aⱪ bolup, ǝtrapidiki 
teridin ⱪeniⱪraⱪ kɵrünmisǝ wǝ tükimu aⱪirip kǝtmigǝn bolsa, kaⱨin bu jaraⱨǝt bar kixini 

11:44 Law. 19:2; 20:7; 1Pet. 1:16
12:2 «adǝt kɵrüp aƣriⱪ bolƣan künliri» — ibraniy tilida «ayrim turux künliri». Ⱪiz-ayallar adǝt kɵrgǝn waⱪtida «napak» 
ⱨesablinip, eri bilǝn billǝ bolsa erimu kǝq kirgüqǝ «napak» ⱨesablinidu, xundaⱪla muⱪǝddǝs ibadǝthaniƣa kirsǝ yaki 
ⱪurbanliⱪlarniǌ gɵxliridin yesǝ bolmaydu. Lekin Tǝwrat-Injil boyiqǝ ⱨǝrⱪandaⱪ waⱪitlarda Hudaniǌ hǝlⱪi dua-ibadǝt 
ⱪilsa boliweridu!
12:3 «hǝtnǝ ⱪilinsun» — ibraniy tilida «uniǌ hǝtniliki kesilsun» degǝn sɵzlǝr bilǝn ipadilinidu.
12:3 Yar. 17:12; Luⱪa 1:59; 2:21; Yⱨ. 7:22
12:4 «xuniǌdin keyin ottuz üq küngiqǝ «ⱪan paklinix»ta tursun» — ayal ɵz erigǝ yeⱪinlixix tǝrǝptǝ «pak» ⱨesablinatti, 
lekin muⱪǝddǝs qedirƣa kirip ⱪurbanliⱪ ⱪilixⱪa bolmaytti.
12:8 «Əgǝr uniǌ ⱪoziƣa ⱪurbi yǝtmisǝ...» — ibraniy tilida: — «Əgǝr uniǌ ⱪoza elixⱪa ⱪoli ⱪisⱪiliⱪ ⱪilsa...».     «u ayal pak 
bolidu» — bu babtiki «ayallarniǌ pakliⱪi» degǝn tema toƣruluⱪ kɵp uⱪuxmasliⱪlar bolƣaqƣa, biz u toƣruluⱪ «ⱪoxumqǝ 
sɵz»imizdǝ azraⱪ tohtilimiz.
13:2 «bǝdininiǌ terisidǝ» — demǝk, saⱪal yaki qaqliri iqidǝ ǝmǝs (29-37nimu kɵrüǌ).     «pesǝ-mahaw» — bu bablardiki 
«pesǝ-mahaw» kesili pǝⱪǝt mahaw kesili bolupla ⱪalmay, bǝlki nǝqqǝ hil terǝ kesǝlliklirini kɵrsitixi mumkin. «Ⱪoxumqǝ 
sɵz»imizni kɵrüǌ.

yǝttǝ küngiqǝ ayrim solap ⱪoysun. 5 Yǝttinqi küni kaⱨin uniǌƣa ⱪarisun wǝ ǝgǝr jaraⱨǝt 
ohxax turup, terisidǝ keǌiyip kǝtmigǝn bolsa, kaⱨin uni yǝnǝ yǝttǝ küngiqǝ ayrim solap 
ⱪoysun. 6 Yǝttinqi küni kaⱨin uniǌƣa yǝnǝ ⱪarisun wǝ jaraⱨǝtniǌ rǝǌgi suslaxⱪan wǝ 
keǌiyip kǝtmigǝn bolsa, undaⱪta kaⱨin uni «pak» dǝp jakarlisun; jaraⱨǝtniǌ pǝⱪǝt bir qaⱪa 
ikǝnliki bekitilip, kesǝl kixi ɵz kiyimlirini yuyup pak sanalsun.
7 Lekin ǝgǝr u kaⱨinƣa kɵrünüp «pak» dǝp jakarlanƣandin keyin xu qaⱪa terisidǝ keǌiyip 
kǝtsǝ, undaⱪta u yǝnǝ bir ⱪetim kaⱨinƣa kɵrünsun. 8 Kaⱨin uniǌƣa yǝnǝ ⱪarisun wǝ ǝgǝr 
qaⱪa uniǌ terisidǝ keǌiyip kǝtkǝn bolsa, kaⱨin uni «napak» dǝp jakarlisun; u jaraⱨǝt pesǝ-
mahawdur.
9 Əgǝr birkimdǝ pesǝ-mahaw jaraⱨiti pǝyda bolup ⱪalsa kaⱨinniǌ ⱪexiƣa kǝltürülsun. 10 Kaⱨin 
uniǌ jaraⱨitigǝ sǝpselip ⱪarisun; wǝ ǝgǝr terisidǝ aⱪ bir qiⱪan pǝyda bolƣan, tüki aⱪirip 
kǝtkǝn bolsa wǝ qiⱪan qiⱪⱪan jayda ǝt-gɵxi kɵrünüp ⱪalƣan bolsa, 11 bu uniǌ bǝdininiǌ 
terisigǝ qüxkǝn kona pesǝ-mahaw jaraⱨitiniǌ ⱪaytidin ⱪozƣilixi bolup, kaⱨin uni «napak» 
dǝp jakarlisun. U napak bolƣini üqün uni solaxniǌ ⱨajiti yoⱪ.
12 Lekin ǝgǝr pesǝ-mahaw ⱪozƣilip, jaraⱨiti bar kixiniǌ terisigǝ yeyilip kǝtkǝn bolsa, kaⱨin 
nǝgila ⱪarisa xu yǝrdǝ xu «pesǝ-mahaw» bolsa, terisini bexidin putiƣiqǝ ⱪaplap kǝtkǝn bol-
sa, 13 undaⱪta kaⱨin uniǌƣa sǝpselip ⱪarisun; mana, xu pesǝ-mahaw jaraⱨiti pütün bǝdinini 
ⱪaplap kǝtkǝn bolsa, u jaraⱨiti bar kixini «pak» dǝp jakarlisun; qünki uniǌ pütün bǝdini aⱪirip 
kǝtkǝn bolup, u «pak» dǝp sanalsun.
14 Lekin ⱪaqaniki uniǌda ǝt-gɵxi kɵrünüp ⱪalsa, u kixi napak sanalsun. 15 Kaⱨin mundaⱪ 
kɵrüngǝn ǝt-gɵxigǝ ⱪarap, u kixini «napak» dǝp jakarlisun; qünki xu ǝt-gɵx napak bolup, u 
pesǝ-mahaw kesilidur.
16 Ⱨalbuki, ǝgǝr ǝt-gɵxi ⱪaytidin ɵzgirip, aⱪarsa u kixi yǝnǝ kaⱨinniǌ ⱪexiƣa kǝlsun. 17 Kaⱨin 
uniǌƣa sǝpselip ⱪarisun; jaraⱨǝt aⱪarƣan bolsa, kaⱨin jaraⱨiti bar kixini «pak» dǝp jakar-
lisun; u pak sanilidu.
18 Əgǝr birkimniǌ bǝdininiǌ terisigǝ ⱨürrǝk qiⱪip saⱪiyip, 19 ⱨürrǝkniǌ ornida aⱪ qiⱪan 
yaki ⱪizƣuq daƣ pǝyda bolƣan bolsa, kaⱨinƣa kɵrsitilsun. 20 Kaⱨin uniǌƣa sǝpselip ⱪarisun; 
ǝgǝr daƣ ǝtrapidiki teridin ⱪeniⱪraⱪ kɵrünsǝ, xundaⱪla uniǌdiki tüklǝr aⱪirip ⱪalƣan bolsa, 
undaⱪta kaⱨin uni «napak» dǝp jakarlisun; qünki bu ⱨürrǝktin ⱪozƣilip pǝyda bolƣan pesǝ-
mahaw kesili jaraⱨitidur.
21 Lekin kaⱨin uniǌƣa sǝpselip ⱪariƣanda, daƣ qiⱪⱪan jayda aⱪirip ⱪalƣan tüklǝr bolmisa, wǝ 
daƣmu ǝtrapidiki teridin ⱪeniⱪraⱪ bolmisa, rǝǌgi sǝl susraⱪ bolƣan bolsa, undaⱪta kaⱨin uni 
yǝttǝ küngiqǝ ayrim solap ⱪoysun. 22 Əgǝr daƣ dǝrwǝⱪǝ terisigǝ yeyilip kǝtkǝn bolsa, kaⱨin uni 
«napak» dǝp jakarlisun; qünki bu pesǝ-mahaw jaraⱨitidur.
23 Əmma ǝgǝr daƣ ɵz jayida tohtap yeyilmiƣan bolsa, bu pǝⱪǝt ⱨürrǝkniǌ zǝhmi, halas; kaⱨin 
uni «pak» dǝp jakarlisun.

Kɵyük yarisi toƣruluⱪ
24 Əgǝr birsiniǌ bǝdininiǌ terisiniǌ mǝlum jayi kɵyüp ⱪelip, kɵygǝn jay aⱪ-ⱪizƣuq yaki 
pütünlǝy aⱪ daƣ bolup ⱪalsa, 25 kaⱨin uniǌƣa sǝpselip ⱪarisun; ǝgǝr xu daƣdiki tüklǝr aⱪirip 
kǝtkǝn, daƣmu ǝtrapidiki teridin ⱪeniⱪraⱪ bolup ⱪalƣan bolsa, undaⱪta bu kɵyük yarisidin 
pǝyda bolƣan pesǝ-mahaw kesilidur; kaⱨin uni «napak» dǝp jakarlisun; qünki u pesǝ-mahaw 
jaraⱨitidur.
26 Lekin ǝgǝr kaⱨin sǝpselip ⱪariƣanda, daƣniǌ ornida ⱨeqⱪandaⱪ aⱪirip kǝtkǝn tük bolmisa, 
xundaⱪla daƣmu ǝtrapidiki teridin ⱪeniⱪ bolmisa, bǝlki rǝǌgi sus bolsa, undaⱪta kaⱨin uni 
yǝttǝ küngiqǝ ayrim solap ⱪoysun. 27 Yǝttinqi küni kaⱨin uniǌƣa yǝnǝ ⱪarisun; daƣ terisidǝ 
keǌiyip kǝtkǝn bolsa, kaⱨin uni «napak» dǝp jakarlisun; qünki u pesǝ-mahaw jaraⱨitidur.

28 Əmma ǝgǝr daƣ jayida tohtap, yeyilmiƣan bolsa, xundaⱪla rǝǌgi sus bolsa, bu pǝⱪǝt kɵyüktin 
bolƣan qawartⱪu, halas; kaⱨin uni «pak» dǝp jakarlisun; qünki u kɵyükniǌ tatuⱪi, halas.

Qaq yaki saⱪal iqidǝ pǝyda bolƣan jaraⱨǝtlǝr
29 Əgǝr bir ǝr yaki ayal kixiniǌ bexida yaki saⱪilida jaraⱨǝt pǝyda bolsa, 30 kaⱨin jaraⱨǝtkǝ 
sǝpselip ⱪarisun; ǝgǝr jaraⱨǝt ǝtrapidiki teridin ⱪeniⱪraⱪ kɵrünsǝ, üstidǝ xalaǌ seriⱪ tük bol-
sa, undaⱪta kaⱨin uni «napak» dǝp jakarlisun; qünki bu jaraⱨǝt ⱪaⱪaq bolup, bax yaki saⱪaldiki 
pesǝ-mahawniǌ alamitidur.
31 Əgǝr kaⱨin ⱪaⱪaq jayƣa sǝpselip ⱪariƣanda, u ǝtrapidiki teridin ⱪeniⱪ kɵrünmisǝ, xundaⱪla 
uniǌ iqidǝ ⱨeqⱪandaⱪ ⱪara tükmu bolmisa, undaⱪta kaⱨin ⱪaⱪiqi bar kixini yǝttǝ küngiqǝ ayrim 
solap ⱪoysun. 32 Kaⱨin yǝttinqi küni ⱪaⱪaqⱪa yǝnǝ sǝpselip ⱪarisun; ⱪaⱪaq keǌiyip kǝtmǝy, üsti-
dimu ⱨeqⱪandaⱪ seriⱪ tük bolmisa, xundaⱪla ⱪaⱪaq ǝtrapidiki teridin ⱪeniⱪ kɵrünmisǝ, 33 jaraⱨiti 
bar kixi barliⱪ qaq-saⱪilini qüxürüwǝtsun; ⱪaⱪaqniǌ ɵzini ƣirdimisun. Kaⱨin ⱪaⱪiqi bar kixini 
yǝnǝ yǝttǝ küngiqǝ ayrim solap ⱪoysun. 34 Yǝttinqi küni kaⱨin ⱪaⱪaqⱪa sǝpselip ⱪarisun; ǝgǝr 
ⱪaⱪaq teridǝ keǌiyip kǝtmigǝn bolsa, xundaⱪla ǝtrapidiki teridin ⱪeniⱪ kɵrünmisǝ, kaⱨin uni 
«pak» dǝp jakarlisun. Andin u kiyimlirini yusun; xuniǌ bilǝn u pak sanilidu.
35 Lekin ǝgǝr u «pak» dǝp jakarlanƣandin keyin ⱪaⱪaq teridǝ keǌiyip kǝtsǝ, 36 kaⱨin uniǌƣa 
yǝnǝ sǝpselip ⱪarisun; ǝgǝr ⱪaⱪaq teridǝ keǌiyip kǝtkǝn bolsa, seriⱪ tükniǌ bar-yoⱪluⱪini 
tǝkxürüxniǌ ⱨajiti yoⱪ; qünki bu kixi napaktur. 37 Əgǝr ⱪaⱪaq jayida xu peti ⱪelip, üstidin ⱪara 
tük ünüp qiⱪⱪan bolsa, ⱪaⱪaq saⱪayƣan bolidu; xu kixi pak bolƣaqⱪa, kaⱨin uni «pak» dǝp 
jakarlixi kerǝk.
38 Əgǝr ǝr yaki ayal kixiniǌ bǝdininiǌ terisidǝ daƣ pǝyda bolup, bu daƣlar parⱪiraⱪ ⱨǝm 
aⱪ bolsa 39 kaⱨin sǝpselip ⱪarisun; ǝgǝr bǝdǝnniǌ terisidiki xu daƣlar suslixip boz rǝǌgǝ 
yüzlǝngǝn bolsa, bu teridin qiⱪⱪan bir taxma, halas; bu kixi pak sanalsun.

Paynǝkbax toƣruluⱪ
40 Əgǝr birkimniǌ bexiniǌ tükliri qüxüp kǝtkǝn bolsa, u pǝⱪǝt bir taⱪir bax, halas; u pak 
sanalsun. 41 Əgǝr uniǌ bexiniǌ tüki pexanǝ tǝripidin qüxkǝn bolsa, u pǝⱪǝt paynǝkbax, ha-
las; u yǝnila pak sanalsun. 42 Lekin ǝgǝr uniǌ taⱪir bexi yaki paynǝk bexida ⱪizƣuq aⱪ daƣ 
kɵrünsǝ, undaⱪta xu jaraⱨǝt uniǌ taⱪir bexi yaki paynǝk bexidiki pesǝ-mahaw kesiliniǌ bir 
alamitidur. 43 Kaⱨin jaraⱨitigǝ sǝpselip ⱪarisun; ǝgǝr uniǌ taⱪir bexida yaki paynǝk bexida 
ixxiⱪ jaraⱨǝt bolsa ⱨǝmdǝ pesǝ-mahaw kesiliniǌ alamitidǝk ⱪizƣuq aⱪ kɵrünsǝ, 44 undaⱪta u 
pesǝ-mahaw kesiligǝ giriptar bolƣan adǝm bolup, napak ⱨesablinidu. Uniǌ bexiƣa xundaⱪ 
jaraⱨǝt qüxkǝn bolƣaq, kaⱨin uni mutlǝⱪ «napak» dǝp jakarlisun.
45 Xundaⱪ jaraⱨiti bar pesǝ-mahaw kesili bolƣan kixi kiyimliri yirtiⱪ, qaqliri quwuⱪ, burut-
saⱪili yepiⱪliⱪ ⱨalda: «Napak, napak!» dǝp towlap yürüxi kerǝk.138139

 46 Xu jaraⱨiti bolƣan 
barliⱪ künlǝrdǝ u «napak» sanilidu; u napak bolƣaqⱪa, ayrim turuxi kerǝk; uniǌ turalƣusi 
qedirgaⱨniǌ sirtida bolsun.

Kiyim-keqǝk, rǝht yaki terǝ-hurumlarda pǝyda bolƣan «pesǝ-mahaw» kesili
47 Əgǝr bir kiyimdǝ, mǝyli yuǌdin yaki kanaptin tikilgǝn bolsun uniǌda pesǝ-mahaw iz-deƣi 
pǝyda bolsa,140

 48 yǝni kanap yaki yuǌdin toⱪulƣan rǝhttǝ, ɵrüx yipida yaki arⱪaⱪ yiplirida 
bolsun, terǝ-hurumda yaki teridin etilgǝn ⱨǝrⱪandaⱪ nǝrsilǝrdǝ pesǝ-mahaw iz-deƣi bolsa,141  

13:45 «qaqliri quwuⱪ» — yaki «bexi oquⱪ».
13:45 Yiƣ. 4:15
13:47 «pesǝ-mahaw iz-deƣi» — ibraniy tilida «pesǝ-mahaw yarisi».
13:48 «ɵrüx yipida» — yaki «tǝg yipi» — toⱪulmilarniǌ boyiƣa tartilƣan yipi.

49 xundaⱪla kiyim-keqǝk yaki terǝ-hurumda, ɵrüx yip yaki arⱪaⱪ yiplirida, ya terǝ-hurumdin etilgǝn 
nǝrsilǝrdǝ pǝyda bolƣan iz-daƣ yexilraⱪ yaki ⱪizƣuq bolsa bu iz-daƣ «pesǝ-mahaw iz-deƣi» dǝp 
ⱪarilip kaⱨinƣa kɵrsitilsun.142

 50 Kaⱨin daƣⱪa sǝpselip ⱪarisun, andin iz-daƣ pǝyda bolƣan nǝrsini 
yǝttǝ küngiqǝ ayrim saⱪlisun. 51 U yǝttinqi küni iz-daƣƣa ⱪarap baⱪsun; iz-daƣ qüxkǝn kiyim-
keqǝk, mǝyli arⱪaⱪ yipta yaki ɵrüx yipta bolsun, yaki terǝ-hurumda yaki terǝ-hurumdin etilgǝn 
nǝrsidǝ bolsun, u keǌiyip kǝtkǝn bolsa, bu iz-daƣ qiritküq pesǝ-mahaw kesili dǝp ⱨesablinip, ular 
napak sanalsun. 52 Xuniǌdǝk kaⱨin ɵrüx yip yaki arⱪaⱪ yipida iz-daƣ bolsa kiyim-keqǝk yaki terǝ-
hurumdin etilgǝn nǝrsidǝ xundaⱪ iz-daƣ bolsa ularnimu kɵydürüwǝtsun; qünki bu qiritküq pesǝ-
mahaw kesilidur. Mundaⱪ nǝrsilǝrniǌ ⱨǝmmisini otta kɵydürüx kerǝktur.
53 Lekin kaⱨin uniǌƣa sǝpselip ⱪariƣanda, iz-daƣ kiyim-keqǝktiki ɵrüx yipta bolsun, arⱪaⱪ 
yipta bolsun, yaki terǝ-hurumdin etilgǝn nǝrsidǝ bolsun, iz-daƣ keǌǝymigǝn bolsa, 54 undaⱪta 
kaⱨin deƣi bar nǝrsini yuyulsun dǝp buyrup, ikkinqi ⱪetim uni yǝttǝ küngiqǝ saⱪlisun. 55 Bu 
nǝrsǝ yuyulƣandin keyin kaⱨin yǝnǝ daƣⱪa sǝpselip ⱪarisun; ǝgǝr uniǌ rǝǌgi ɵzgǝrmigǝn 
bolsa (gǝrqǝ keǌiyip kǝtmigǝn bolsimu), u yǝnila napaktur; sǝn uni otta kɵydürgin. Qünki 
mǝyli uniǌ iz-deƣi iq yüzidǝ bolsun yaki tax yüzidǝ bolsun u qiritküq iz-daƣ ⱨesablinidu.
56 Lekin ǝgǝr kaⱨin sǝpselip ⱪariƣanda, mana, daƣniǌ rǝǌgi yuyulƣandin keyin suslixip 
kǝtkǝn bolsa, u xu ⱪismini kiyim-keqǝktin, ɵrüx yiptin yaki arⱪaⱪ yiptin bolsun, yaki terǝ-
hurumdin bolsun uni yirtip elip, taxliwǝtsun. 57 Əgǝr bu iz-daƣ kiyim-keqǝktǝ, mǝyli arⱪaⱪ 
yipta yaki ɵrüx yipta bolsun, ya terǝ-hurumdin etilgǝn nǝrsidǝ kɵrünsun, bu keǌiydiƣan bir-
hil pesǝ-mahaw iz-deƣi dǝp sanalsun; sǝn u qaplaxⱪan kiyim-keqǝkni kɵydürüwǝtkin. 58 Lekin 
ǝgǝr iz-daƣ kiyim-keqǝktǝ bolsun (ɵrüx yipida yaki arⱪaⱪ yipida bolsun) yaki terǝ-hurumdin 
etilgǝn nǝrsidǝ bolsun, yuyulux bilǝn qiⱪip kǝtsǝ, undaⱪta bu egin ikkinqi ⱪetim yuyulsun, an-
din pak sanalsun.
59 Pesǝ-mahaw kesiliniǌkidǝk iz-daƣ pǝyda bolƣan yuǌ yaki kanap rǝhttin toⱪulƣan 
kiyim-keqǝk (iz-daƣ ɵrüx yipta yaki arⱪaⱪ yipta bolsun) yaki terǝ-hurumdin etilgǝn 
nǝrsilǝr toƣrisidiki ⱪanun-bǝlgilimǝ mana xudur; buniǌ bilǝn ularni pak yaki napak 
jakarlaxⱪa bolidu.

Pesǝ-mahaw kesǝlliridin paklinix bǝlgilimiliri

14 1 Pǝrwǝrdigar Musaƣa sɵz ⱪilip mundaⱪ dedi: —
2 Pesǝ-mahaw bolƣan kixi pak ⱪilinidiƣan künidǝ bǝja ⱪilix kerǝk bolƣan ⱪanun-

bǝlgilimǝ mana tɵwǝndikidǝktur: — U kaⱨinniǌ aldiƣa kǝltürülsun.143

 3 Kaⱨin qedirgaⱨniǌ 
taxⱪiriƣa qiⱪip, pesǝ-mahaw bolƣan kixigǝ sǝpselip ⱪarisun; ǝgǝr pesǝ-mahaw bolƣan kixi ke-
silidin saⱪayƣan bolsa, 4 Undaⱪta kaⱨin pak ⱪilinidiƣan kixigǝ pak, tirik ⱪuxtin ikkini uniǌƣa 
ⱪoxup kedir yaƣiqi, ⱪizil rǝht wǝ zofa kǝltürüxkǝ buyrusun.144

 5 Andin kaⱨin ⱪuxlarniǌ birini 
eⱪin su ⱪaqilanƣan sapal koziniǌ üstidǝ boƣuzlaǌlar dǝp buyrusun;145

 6 andin tirik ⱪuxni 
bolsa, kaⱨin uni kedir yaƣiqi, ⱪizil rǝht wǝ zofa bilǝn elip kelip, bu nǝrsilǝrniǌ ⱨǝmmisini 
tirik ⱪux bilǝn birgǝ eⱪin suniǌ üstidǝ boƣuzlanƣan ⱪuxniǌ ⱪeniƣa qilisun, 7 andin pesǝ-
mahawdin pak ⱪilinidiƣan kixigǝ yǝttǝ ⱪetim sepixi bilǝn uni pak dǝp jakarlisun; wǝ tirik ⱪuxni 
dalaƣa ⱪoyup bǝrsun.

13:49 «...kiyim-keqǝk yaki terǝ-hurumda ... pǝyda bolƣan iz-daƣ yexilraⱪ yaki ⱪizƣuq bolsa bu iz-daƣ «pesǝ-mahaw 
iz-deƣi» dǝp ⱪarilip kaⱨinƣa kɵrsitilsun» — bu ayǝtlǝrdǝ tilƣa elinƣan «pesǝ-mahaw kesili»niǌ rǝht-kiyimgǝ yaki terǝ-
hurumƣa yuⱪuxi bǝlkim adǝmni ⱨǝyran ⱪaldurarliⱪ ix boluxi mumkin. Bu toƣruluⱪ «ⱪoxumqǝ sɵz»imizni kɵrüǌ.
14:2 Mat. 8:4; Mar. 1:44; Luⱪa 5:14; 17:14
14:4 «ⱪizil rǝht» — yaki «ⱪizil yip».     «zofa» — birhil ɵsümlük; baxⱪa bir ismi «lepǝkgül».
14:5 «eⱪin su ⱪaqilanƣan sapal koziniǌ üstidǝ...» — yaki «eⱪin su üstidǝ tutup turulƣan sapal koziniǌ üstidǝ...».

«Pak ⱪilinix»tiki yǝttǝ kün
8 Pesǝ-mahawdin pak ⱪilinidiƣan kixi kiyimlirini yuyup, bǝdinidiki barliⱪ tüklǝrni qüxürüp, 
suda yuyunƣandin keyin pak ⱨesablinidu. Andin uniǌƣa qedirgaⱨⱪa kirixkǝ ijazǝt bolidu; 
pǝⱪǝt u yǝttǝ küngiqǝ ɵz qediriniǌ texida turuxi kerǝk. 9 Yǝttinqi küni u bǝdinidiki ⱨǝmmǝ 
tüklǝrni qüxürsun; baxniǌ qaq-saⱪalliri wǝ ⱪexini, yǝni barliⱪ tüklirini qüxürsun; u kiyimli-
rini yuyup ɵz bǝdinini suda yusun, andin pak bolidu.

Sǝkkizinqi küni
10 Sǝkkizinqi küni u ikki bejirim ǝrkǝk ⱪoza bilǝn bir yaxⱪa kirgǝn bejirim qixi ⱪozidin birni, 
xuniǌdǝk bir ǝfaⱨniǌ ondin üqigǝ barawǝr zǝytun meyi ilǝxtürülgǝn esil un «axliⱪ ⱨǝdiyǝ»ni, 
bir log zǝytun meyini kǝltürsun.146

 11 Uni «pak» dǝp jakarlaydiƣan bu rǝsim-ⱪaidini ɵtküzidiƣan 
kaⱨin pak ⱪilinidiƣan kixini wǝ u nǝrsilǝrni jamaǝt qediriniǌ kirix aƣzida, Pǝrwǝrdigarniǌ 
aldida ⱨazir ⱪilsun. 12 Andin kaⱨin ǝrkǝk ⱪozilarniǌ birini elip itaǝtsizlik ⱪurbanliⱪi ⱪilip 
sunup, uniǌ bilǝn billǝ xu bir log zǝytun meyinimu kǝltürüp, pulaǌlatma ⱨǝdiyǝ süpitidǝ 
Pǝrwǝrdigarniǌ aldida pulaǌlatsun. 13 Ⱪoza bolsa muⱪǝddǝs bir jayniǌ iqidǝ gunaⱨ ⱪurbanliⱪi 
bilǝn kɵydürmǝ ⱪurbanliⱪlar boƣuzlinidiƣan jayda boƣuzlansun; qünki itaǝtsizlik ⱪurbanliⱪi 
bolsa gunaⱨ ⱪurbanliⱪiƣa ohxax, kaⱨinƣa tǝwǝ bolup «ǝǌ muⱪǝddǝslǝrniǌ biri» sanilidu.147148

14 Kaⱨin itaǝtsizlik ⱪurbanliⱪiniǌ ⱪenidin elip pak ⱪilinidiƣan kixiniǌ oǌ ⱪuliⱪiniǌ 
yumxiⱪiƣa wǝ oǌ ⱪoliniǌ qoǌ barmiⱪi bilǝn oǌ putiniǌ qoǌ barmiⱪiƣimu sürüp 
ⱪoysun. 15 Andin kaⱨin xu bir log zǝytun meyidin elip, ɵziniǌ sol ⱪoliniǌ aliⱪiniƣa azƣina 
ⱪuysun. 16 Kaⱨin oǌ barmiⱪini sol ⱪolidiki zǝytun meyiƣa qilap, Pǝrwǝrdigarniǌ aldida yǝttǝ 
ⱪetim barmiⱪi bilǝn sǝpsun.
17 Andin kaⱨin ⱪolidiki ⱪalƣan maydin elip, pak ⱪilinidiƣan kixiniǌ oǌ ⱪuliⱪiniǌ 
yumxiⱪiƣa, oǌ ⱪoliniǌ bax barmiⱪiƣa wǝ oǌ putiniǌ bax barmiⱪiƣa sürülgǝn itaǝtsizlik 
ⱪurbanliⱪiniǌ ⱪeniniǌ üstigǝ sürüp ⱪoysun. 18 Sürüp bolup, kaⱨin ⱪolidiki exip ⱪalƣan mayni 
pak ⱪilinidiƣan kixiniǌ bexiƣa ⱪuysun. Bu yol bilǝn kaⱨin uniǌ üqün Pǝrwǝrdigarniǌ aldida 
kafarǝt kǝltüridu. 19 Andin kaⱨin gunaⱨ ⱪurbanliⱪini sunup, pak ⱪilinidiƣan kixini napakliⱪidin 
pak ⱪilixⱪa kafarǝt kǝltüridu; ahirida u kɵydürmǝ ⱪurbanliⱪni boƣuzlisun. 20 Kaⱨin kɵydürmǝ 
ⱪurbanliⱪ bilǝn axliⱪ ⱨǝdiyǝni ⱪurbangaⱨta sunsun. Bu yol bilǝn kaⱨin uniǌ üqün kafarǝt 
kǝltürüp, u kixi pak bolidu.
21 Lekin u kǝmbǝƣǝlliktin xundaⱪ ⱪilixⱪa ⱪurbi yǝtmisǝ, ɵzigǝ kafarǝt kǝltürüx üqün 
«pulaǌlatma ⱨǝdiyǝ» süpitidǝ yalƣuz bir ǝrkǝk ⱪozini itaǝtsizlik ⱪurbanliⱪi ⱪilip kǝltürsun, 
xuniǌdǝk axliⱪ ⱨǝdiyǝ üqün bir ǝfaⱨniǌ ondin birigǝ barawǝr zǝytun meyi ilǝxtürülgǝn 
esil un bilǝn bir log zǝytun meyini kǝltürsun149

 22 wǝ ɵz ǝⱨwaliƣa yarixa ikki pahtǝk yaki ikki 
baqka elip kǝlsun; biri gunaⱨ ⱪurbanliⱪi üqün, yǝnǝ biri kɵydürmǝ ⱪurbanliⱪ üqün bolsun; 
23 sǝkkizinqi küni bularni ɵziniǌ pak ⱪilinixi üqün jamaǝt qediriniǌ kirix aƣziƣa elip kelip, 
Pǝrwǝrdigarniǌ aldida kaⱨinniǌ ⱪexiƣa kǝltürsun. 24 Kaⱨin itaǝtsizlik ⱪurbanliⱪi bolidiƣan 
ǝrkǝk ⱪoza bilǝn xu bir log mayni elip, bularni pulaǌlatma ⱨǝdiyǝ süpitidǝ Pǝrwǝrdigarniǌ 
aldida pulaǌlatsun. 25 Itaǝtsizlik ⱪurbanliⱪi ⱪilinƣan ǝrkǝk ⱪozini bolsa ɵzi boƣuzlisun; andin 
kaⱨin itaǝtsizlik ⱪurbanliⱪiniǌ ⱪenidin azƣina elip, pak ⱪilinidiƣan kixiniǌ oǌ ⱪuliⱪiniǌ 
yumxiⱪiƣa, oǌ ⱪoliniǌ bax barmiⱪiƣa wǝ oǌ putiniǌ bax barmiⱪiƣa sürsun. 26 Andin 

14:10 «bir log» — bǝlkim tǝhminǝn bir letrniǌ yerimi boluxi mumkin.
14:13 «muⱪǝddǝs bir jay» — muxu yǝrdǝ muⱪǝddǝs jayniǌ ⱨoylisini kɵrsitidu.
14:13 Law. 7:7
14:21 «kafarǝt kǝltürüx üqün ... yalƣuz bir ǝrkǝk ⱪozini itaǝtsizlik ⱪurbanliⱪi ⱪilip kǝltürsun» — muxu yǝrdǝ «itaǝtsizlik 
ⱪurbanliⱪi»niǌ sǝwǝb-mǝⱪsiti eniⱪ kɵrünidu — kesǝl bolƣan kixi kesili tüpǝylidin Hudaƣa ⱨeqⱪandaⱪ ⱪurbanliⱪ yaki 
ⱨǝdiyǝ sunalmisa, xu waⱪittiki sunmiƣan ⱪurbanliⱪliri üqün Hudaƣa ⱪǝrzdar dǝp ⱨesablinidu. «Itaǝtsizlik ⱪurbanliⱪi» 
bolsa bu ⱪǝrzniǌ ornida bolatti. Mǝsilǝn mǝzkur kitab, 5-bab, 14-19-ayǝtni kɵrüǌ.

kaⱨin maydin elip, sol ⱪoliniǌ aliⱪiniƣa azƣina ⱪuysun. 27 Xundaⱪ ⱪilip, kaⱨin oǌ barmiⱪi 
bilǝn sol ⱪolidiki maydin Pǝrwǝrdigarniǌ aldida yǝttǝ ⱪetim sǝpsun. 28 Andin kaⱨin ɵzi ⱪolidiki 
maydin elip, pak ⱪilinidiƣan kixiniǌ oǌ ⱪuliⱪiniǌ yumxiⱪiƣa wǝ oǌ ⱪoliniǌ bax barmiⱪi 
bilǝn oǌ putiniǌ bax barmiⱪiƣa itaǝtsizlik ⱪurbanliⱪiniǌ ⱪeniniǌ üstigǝ sürsun. 29 Xuniǌ 
bilǝn Pǝrwǝrdigarniǌ aldida uniǌƣa kafarǝt kǝltürüxkǝ kaⱨin ⱪolidiki mayniǌ ⱪalƣinini 
pak ⱪilinidiƣan kixiniǌ bexiƣa ⱪuysun; 30 andin xu kixi ɵz ⱪurbiƣa ⱪarap pahtǝktin birni 
yaki baqkidin birni sunsun; 31 ɵz ⱪurbiƣa ⱪarap, birini gunaⱨ ⱪurbanliⱪi, yǝnǝ birini kɵydürmǝ 
ⱪurbanliⱪ ⱪilip axliⱪ ⱨǝdiyǝ bilǝn billǝ sunsun. Bu yolda kaⱨin Pǝrwǝrdigarniǌ aldida pak 
ⱪilinidiƣan kixi üqün kafarǝt kǝltüridu.
32 Ɵzidǝ pesǝ-mahaw bolƣan, pak ⱪilinixi üqün wajip bolidiƣan nǝrsilǝrni kǝltürüxkǝ ⱪurbi 
yǝtmǝydiƣan kixilǝr toƣrisidiki ⱪanun-bǝlgilimǝ mana xulardur.

Pesǝ-mahaw kesili basⱪan ɵylǝr toƣruluⱪ
33 Pǝrwǝrdigar Musa bilǝn Ⱨarunƣa mundaⱪ dedi: — 34 — Silǝr Mǝn ɵzüǌlarƣa miras ⱪilip 
beridiƣan Ⱪanaan zeminiƣa kirgǝndin keyin, Mǝn silǝr igǝ bolidiƣan xu zemindiki bir ɵygǝ 
birhil pesǝ-mahaw yarisini ǝwǝtsǝm, 35 ɵyniǌ igisi kaⱨinniǌ ⱪexiƣa berip, uniǌƣa buni 
mǝlum ⱪilip: «Meniǌ ɵyümgǝ waba yuⱪⱪandǝk kɵrünidu», dǝp mǝlum ⱪilixi kerǝk.150

36 Kaⱨin bolsa: — Ɵydiki ⱨǝmmǝ nǝrsilǝr napak bolmisun üqün mǝn berip bu wabaƣa sǝpselip 
ⱪaraxtin burun ɵyni bikarlaǌlar, dǝp buyrusun. Andin kaⱨin kirip ɵygǝ sǝpselip ⱪarisun. 
37 U xu wabaƣa sǝpselip ⱪariƣinida, mana ɵyniǌ tamliriƣa waba daƣliri yuⱪⱪan jaylar ka-
wak bolsa, ⱨǝm yexilƣa mayil yaki ⱪizƣuq bolup, tamniǌ yüzidin ⱪeniⱪraⱪ bolsa,151

 38 kaⱨin 
ɵyniǌ ixikiniǌ aldiƣa qiⱪip, ixikni yǝttǝ küngiqǝ taⱪap ⱪoysun. 39 Andin kaⱨin yǝttinqi küni 
yenip kelip, sǝpselip ⱪariƣinida, ɵyniǌ tamliridiki iz-daƣ keǌiyip kǝtkǝn bolsa, 40 kaⱨin: 
— Waba yuⱪⱪan taxlarni qiⱪirip xǝⱨǝrniǌ sirtidiki napak bir jayƣa taxliwetiǌlar, dǝp buy-
rusun. 41 Xuniǌ bilǝn birgǝ u ɵyniǌ iqiniǌ tɵt ǝtrapini ⱪirdorsun wǝ ular ⱪirƣan suwaⱪni 
bolsa xǝⱨǝrniǌ texidiki napak bir jayƣa tɵküwǝtsun. 42 Andin ular baxⱪa taxlarni elip, ilgiriki 
taxlarniǌ ornida ⱪoysun wǝ baxⱪa ⱨak lay etip, uniǌ bilǝn ɵyni ⱪaytidin suwisun.
43 Əgǝr u taxlarni qiⱪirip, ɵyni ⱪirdurup ⱪaytidin suwatⱪandin keyin, ɵydǝ waba deƣi yǝnǝ 
pǝyda bolsa, 44 undaⱪta kaⱨin yǝnǝ kirip buniǌƣa sǝpselip ⱪarisun. Sǝpselip ⱪariƣinida, mana 
iz-daƣ ɵydǝ keǌiyip kǝtkǝn bolsa, bu ɵygǝ yuⱪⱪini qiritküq waba bolidu; ɵy napak sanilidu. 
45 Bu wǝjidin ular ɵyni, yǝni yaƣaq-tax wǝ barliⱪ suwiⱪi bilǝn billǝ qüxürüp, ⱨǝmmisini kɵtürüp 
xǝⱨǝrniǌ sirtidiki napak bir jayƣa taxliwǝtsun. 46 Kimdǝkim ɵy taⱪalƣan mǝzgildǝ uniǌƣa 
kirsǝ, u kǝq kirgüqǝ napak sanilidu. 47 Əgǝr birkim ɵy iqidǝ yatⱪan bolsa, kiyimlirini yusun; wǝ 
ǝgǝr birsi ɵydǝ ƣizalanƣan bolsa, umu ɵz kiyimlirini yusun. 48 Lekin kaⱨin kirip, ɵygǝ sǝpselip 
ⱪariƣinida ɵy suwalƣandin keyin waba uniǌda keǌiyip kǝtmigǝn bolsa, undaⱪta kaⱨin ɵyni 
«pak» dǝp jakarlisun; qünki uniǌdiki waba saⱪayƣan bolidu.
49 Andin u ɵyniǌ pak ⱪilinixi üqün ikki ⱪux, kedir yaƣiqi, ⱪizil rǝht bilǝn zofa elip kelip, 
50 ⱪuxlarniǌ birini eⱪin su ⱪaqilanƣan sapal koziniǌ üstidǝ boƣuzlisun;152

 51 andin u kedir 
yaƣiqi, zofa, ⱪizil rǝht wǝ tirik ⱪuxni billǝ elip kelip, bu nǝrsilǝrniǌ ⱨǝmmisini boƣuzlanƣan 
ⱪuxniǌ ⱪeniƣa, xundaⱪla eⱪin suƣa qilap, ɵygǝ yǝttǝ mǝrtiwǝ sǝpsun; 52 bu yol bilǝn u ɵyni 
ⱪuxniǌ ⱪeni, eⱪin su, tirik ⱪux, kedir yaƣiqi, zofa wǝ ⱪizil rǝht arⱪiliⱪ napakliⱪtin paklaydu. 
53 Andin u tirik ⱪuxni xǝⱨǝrniǌ sirtida, dalada ⱪoyup bǝrsun. U xundaⱪ ⱪilip, ɵy üqün kafarǝt 
kǝltüridu; u ɵy pak sanilidu.

14:35 «meniǌ ɵyümgǝ waba yuⱪⱪandǝk kɵrünidu» — bu ayǝtlǝrdǝ tilƣa elinƣan «pesǝ-mahaw Kesili»niǌ ɵylǝrgǝ 
yuⱪuxi bǝlkim adǝmni ⱨǝyran ⱪilarliⱪ ix boluxi mumkin. Bu toƣruluⱪ «ⱪoxumqǝ sɵz»imizni kɵrüǌ.
14:37 «... kawak bolsa» — yaki «tompiyip qiⱪⱪan bolsa». Ibraniy tilidiki bu sɵz Muⱪǝddǝs Kitabta birla ⱪetim tepilidu.
14:50 «...eⱪin su ⱪaqilanƣan sapal koziniǌ üstidǝ» — yaki «... eⱪin su üstidǝ tutup turulƣan sapal koziniǌ üstidǝ».

54 Bular bolsa ⱨǝrhil pesǝ-mahaw jaraⱨiti, ⱪaⱪaq, 55 kiyim-keqǝk wǝ ɵygǝ yuⱪⱪan pesǝ-
mahaw wabasi, 56 teridiki qiⱪanlar, tǝmrǝtkǝ wǝ parⱪiraⱪ aⱪ iz-daƣlar toƣrisidiki ⱪanun-
bǝlgilimidur. 57 Xu bǝlgilimilǝr bilǝn bir nǝrsiniǌ ⱪaysi ǝⱨwalda napak, ⱪaysi ǝⱨwalda pak 
bolidiƣanliⱪini pǝrⱪ etixkǝ kɵrsǝtmǝ berixkǝ bolidu; mana bu pesǝ-mahaw toƣrisidiki ⱪanun-
bǝlgilimidur.

Aⱪma toƣruluⱪ

15 1 Pǝrwǝrdigar Musa bilǝn Ⱨarunƣa sɵz ⱪilip mundaⱪ dedi: —
2 Israillarƣa mundaⱪ dǝǌlar: — Ⱨǝrⱪandaⱪ ǝrkǝkniǌ ɵz tenidin aⱪma qiⱪsa xu kixi xu 

aⱪma sǝwǝbidin napak sanalsun.153

 3 Aⱪma qiⱪixtin bolƣan napakliⱪ toƣrisidiki ⱨɵküm xuki, 
aⱪmisi mǝyli tenidin eⱪip tursun yaki eⱪixtin tohtitilƣan bolsun, xu kixi yǝnila napak sanalsun; 
4 mundaⱪ aⱪma bolƣan kixi yatⱪan ⱨǝrbir orun-kɵrpǝ napak sanilidu wǝ u ⱪaysi nǝrsiniǌ 
üstidǝ oltursa xu nǝrsimu napak sanilidu. 5 Kimki u yatⱪan orun-kɵrpigǝ tǝgsǝ, ɵz kiyimlirini 
yuyup, suda yuyunsun, andin kǝq kirgüqǝ napak sanalsun. 6 Xuniǌdǝk kimki mundaⱪ aⱪma 
bolƣan kixi olturƣan nǝrsidǝ oltursa ɵz kiyimlirini yuyup, suda yuyunsun wǝ kǝq kirgüqǝ na-
pak sanalsun. 7 Kimki aⱪma bolƣan kixiniǌ tenigǝ tǝgsǝ, ɵz kiyimlirini yuyup, suda yuyunsun, 
wǝ kǝq kirgüqǝ napak sanalsun. 8 Əgǝr aⱪma bolƣan kixi pak birsigǝ tükürsǝ, xu kixi ɵz kiyim-
lirini yuyup, suda yuyunsun, kǝq kirgüqǝ napak sanalsun.
9 Ⱪaysibir egǝr-toⱪumniǌ üstigǝ aⱪma bolƣan kixi minsǝ, xu nǝrsǝ napak sanalsun. 10 Kimki 
uniǌ tegidǝ ⱪoyulƣan nǝrsilǝrgǝ tǝgsǝ kǝq kirgüqǝ napak sanilidu; wǝ kimki xu nǝrsilǝrni 
kɵtürsǝ, ɵz kiyimlirini yuyup, suda yuyunsun, wǝ kǝq kirgüqǝ napak sanalsun.
11 Aⱪma bolƣan kixi ⱪolini yumastin birkimgǝ tǝgküzsǝ, xu kixi ɵz kiyimlirini yuyup, suda yu-
yunsun wǝ kǝq kirgüqǝ napak sanalsun. 12 Aⱪma bolƣan kixi sapal ⱪaqini tutup salsa, xu ⱪaqa 
qeⱪiwetilsun; yaƣaq ⱪaqa bolsa suda yuyulsun.154

«Aⱪmidin paklinix» toƣruluⱪ
13 Ⱪaqaniki aⱪma bar kixi aⱪma ⱨalitidin ⱪutulsa, ɵziniǌ pak ⱪilinixi üqün yǝttǝ künni ⱨesablap 
ɵtküzüp, andin kiyimlirini yuyup, eⱪin suda yuyunsun; andin pak sanilidu. 14 Sǝkkizinqi küni 
ikki pahtǝk yaki ikki baqkini elip, jamaǝt qediriniǌ kirix aƣziƣa, Pǝrwǝrdigarniǌ aldiƣa 
kǝltürüp, kaⱨinƣa tapxursun. 15 Kaⱨin ulardin birini gunaⱨ ⱪurbanliⱪi üqün, yǝnǝ birini 
kɵydürmǝ ⱪurbanliⱪ üqün sunsun. Bu yol bilǝn kaⱨin Pǝrwǝrdigarniǌ aldida uniǌ aⱪma 
bolƣanliⱪiƣa kafarǝt kǝltüridu.
16 Əgǝr bir ǝrkǝkniǌ mǝniysi ɵzlükidin qiⱪip kǝtkǝn bolsa, u pütün bǝdinini suda yusun, u kǝq 
kirgüqǝ napak sanalsun. 17 Xuniǌdǝk adǝmniǌ mǝniysi ⱪaysi kiyimigǝ yaki terisigǝ yuⱪup 
ⱪalsa, suda yuyulsun wǝ kǝq kirgüqǝ napak sanalsun.
18 Ər wǝ ayal kixi bir-birigǝ yeⱪinlixixi bilǝn mǝniy qiⱪsa, ikkisi yuyunsun wǝ kǝq kirgüqǝ napak 
sanalsun.

Ayal kixilǝrdiki aⱪma kelix toƣruluⱪ
19 Əgǝr ayal kixilǝr aⱪma kelix ⱨalitidǝ tursa wǝ aⱪmisi hun bolsa, u yǝttǝ küngiqǝ «ayrim» 
tursun; kimki uniǌƣa tǝgsǝ kǝq kirgüqǝ napak sanalsun.155

 20 «Ayrim» turux mǝzgilidǝ, ⱪaysi 
nǝrsiniǌ üstidǝ yatsa, xu nǝrsǝ napak sanilidu, xundaⱪla ⱪaysi nǝrsiniǌ üstidǝ olturƣan 

15:2 «...ǝrkǝkniǌ ɵz tenidin aⱪma qiⱪsa...» — bu ayǝtlǝrdiki «ǝrkǝkniǌ teni» degǝn sɵz kɵp yǝrlǝrdǝ ǝwrǝt, uyat yǝrlirini 
kɵrsitidu.
15:12 Law. 6:21; 11:33
15:19 «aⱪma kelix ⱨaliti» — bu ayǝtlǝrdǝ kɵrsilitilgǝn aƣriⱪlarniǌ kɵpinqisi ǝwrǝt, uyat yǝrliridiki ⱨalǝtlǝtni kɵrsǝtsǝ 
kerǝk.     «ayrim» — bu ayǝttiki «ayrim» — ayrim solap ⱪoyulsun degǝnni bildürmǝydu (mǝsilǝn, 24-ayǝtni kɵrüǌ).



29

«Lawiylar»

bolsa, xu nǝrsimu napak sanalsun. 21 Ⱨǝrkim uniǌ orun-kɵrpisigǝ tǝgsǝ ɵz kiyimlirini yuyup, 
suda yuyunsun wǝ kǝq kirgüqǝ napak sanalsun. 22 Ⱨǝrkim u olturƣan nǝrsigǝ tǝgsǝ, ɵz kiyim-
lirini yuyup, suda yuyunsun wǝ kǝq kirgüqǝ napak sanalsun. 23 Wǝ ǝgǝr birkim u yatⱪan yaki 
olturƣan jayda ⱪoyulƣan birǝr nǝrsigǝ tǝgsǝ, kǝq kirgüqǝ napak sanalsun.
24 Əgǝr bir ǝr kixi xu ⱨalǝttiki ayal bilǝn birgǝ yatsa, xundaⱪla uniǌ hun napakliⱪi xu ǝrgǝ 
yuⱪup ⱪalsa, u yǝttǝ küngiqǝ napak sanalsun; u yatⱪan ⱨǝrbir orun-kɵrpimu napak sanalsun.156157

25 Əgǝr ayal kixiniǌ adǝt waⱪtiniǌ sirtidimu birnǝqqǝ küngiqǝ huni kelip tursa, yaki hun 
aⱪmisi adǝt waⱪtidin exip kǝtkǝn bolsa, undaⱪta bu napak ⱪan eⱪip turƣan künliriniǌ 
ⱨǝmmisidǝ, u adǝt künliridǝ turƣandǝk sanalsun, yǝnǝ napak sanalsun.158

 26 Ⱪan kǝlgǝn ⱨǝrbir 
kündǝ u ⱪaysi orun-kɵrpǝ üstidǝ yatsa, bular u adǝt künliridǝ yatⱪan orun-kɵrpilǝrdǝk 
ⱨesablinidu; u ⱪaysi nǝrsiniǌ üstidǝ olturƣan bolsa, xu nǝrsǝ adǝt künliriniǌ napakliⱪidǝk 
napak sanalsun. 27 Ⱨǝrkim bu nǝrsilǝrgǝ tǝgsǝ napak bolidu; xu kixi kiyimlirini yuyup, suda 
yuyunsun wǝ kǝq kirgüqǝ napak sanalsun.

Ayal kixilǝrniǌ ⱨǝyizdin baxⱪa hun kelixtin paklinixi
28 Ayal kixi ⱪaqan hun kelixtin saⱪaysa, u yǝttǝ künni ⱨesablap, ɵtküzüp bolƣanda pak sanilidu. 
29 Sǝkkizinqi küni u ikki pahtǝk yaki ikki baqkini elip jamaǝt qediriniǌ kirix aƣziƣa, kaⱨinniǌ 
ⱪexiƣa kǝltürsun. 30 Kaⱨin bularniǌ birini gunaⱨ ⱪurbanliⱪi üqün, yǝnǝ birini kɵydürmǝ 
ⱪurbanliⱪ üqün ɵtküzsun; bu yol bilǝn kaⱨin uniǌ napak aⱪma ⱪenidin pak boluxiƣa uniǌ 
üqün Pǝrwǝrdigarniǌ aldida kafarǝt kǝltüridu.

Hulasǝ
31 Silǝr muxu yol bilǝn Israillarni napakliⱪidin üzüǌlar; bolmisa, ular napakliⱪida turiwerip, 
ularniǌ arisida turƣan meniǌ turalƣu qedirimni bulƣixi tüpǝylidin napak ⱨalitidǝ ɵlüp 
ketidu. 32 Aⱪma kelix ⱨalitidǝ bolƣan kixi wǝ mǝniy ketix bilǝn napak bolƣan kixi toƣrisida, 
33 Xuniǌdǝk hun kelix künliridiki aƣriⱪ ayal kixi toƣruluⱪ, aⱪma ⱨalǝttǝ bolƣan ǝr wǝ ayal 
toƣruluⱪ, napak ⱨalǝttiki ayal billǝ yatⱪan ǝr toƣruluⱪ kǝlgǝn ⱪanun-bǝlgilimǝ mana xu-
lardur.

«Kafarǝt küni»

16 1 Ⱨarunniǌ ikki oƣli Pǝrwǝrdigarniǌ aldiƣa yeⱪinlixixi bilǝn ɵlüp kǝtti. Ular ɵlüp 
kǝtkǝndin keyin, Pǝrwǝrdigar Musaƣa sɵz ⱪildi.159

 2 Pǝrwǝrdigar Musaƣa mundaⱪ dedi: — 
«Sǝn ɵz ⱪerindixiǌ Ⱨarunƣa: «Sǝn ɵlüp kǝtmǝslikiǌ üqün pǝrdiniǌ iqidiki muⱪǝddǝs jayƣa 
ⱪoyulƣan ǝⱨdǝ sanduⱪiniǌ üstidiki «kafarǝt tǝhti»niǌ aldiƣa ⱨǝr waⱪit kǝlmǝ», degin. 
Qünki Mǝn «kafarǝt tǝhti»niǌ üstidiki bulutta ayan bolimǝn.160

 3 Ⱨarun ǝǌ muⱪǝddǝs jayƣa 
munu yol bilǝn kirsun: — Gunaⱨ ⱪurbanliⱪi üqün bir yax torpaⱪ, kɵydürmǝ ⱪurbanliⱪ üqün 
bir ⱪoqⱪarni kǝltürsun; 4 ɵzi muⱪǝddǝs kanap halta kɵǌlǝkni kiyip, ǝtlirini yapidiƣan kanap 
ixtannimu kiyip, beligǝ bir kanap bǝlwaƣni baƣlap, bexiƣa kanap sǝllini yɵgǝp kǝlsun. Bular 
muⱪǝddǝs kiyimlǝr bolƣaqⱪa, kiyixtin ilgiri bǝdinini suda yusun.161

15:24 «hun napakliⱪi» — ǝr-ayal billǝ yatⱪanda ayalniǌ aditi tuyuⱪsiz kelip ⱪelip, hun ⱪeni tasadipiyliⱪtin ǝr kixigǝ 
tegip ketixini kɵrsitidu. Əgǝr ǝr kixi ayalniǌ adǝt kɵrginini bilip turup uniǌƣa yeⱪinlaxⱪan bolsa, undaⱪta ⱨǝr ikkisi  
(ayal kixi mǝjburlanmiƣan bolsa, ǝlwǝttǝ) Hudaniǌ biwasitǝ kɵrsitidiƣan jazasiƣa uqraydu (20:18ni kɵrüǌ). Xübⱨisizki, 
Hudaniǌ bu ǝmrdiki mǝⱪsiti, ayal kixilǝrgǝ ayniǌ ǝǌ ⱪiyin waⱪtida aram berixtin ibarǝt idi.
15:24 Law. 18:19
15:25 Mat. 9:20
16:1 Law. 10:1, 2
16:2 Mis. 30:10; Ibr. 9:7
16:4 «ǝtliri» — bu ayǝttiki «ǝtliri» degǝn sɵz ǝwrǝt, uyat yǝrlirini kɵrsitidu.

5 U Israillarniǌ jamaitidin gunaⱨ ⱪurbanliⱪi üqün ikki tekǝ, kɵydürmǝ ⱪurbanliⱪ üqün bir 
ⱪoqⱪarni tapxuruwalsun. 6 Xuniǌ bilǝn Ⱨarun awwal gunaⱨ ⱪurbanliⱪi bolidiƣan torpaⱪni 
sunup, ɵzi wǝ ɵz ɵyidikilǝr üqün kafarǝt kǝltürüxi kerǝk.162

 7 Andin u ikki tekini elip, ularni 
jamaǝt qediriniǌ kirix aƣziniǌ aldiƣa kǝltürüp, Pǝrwǝrdigarniǌ aldida turƣuzsun. 8 An-
din Ⱨarun bu ikki tekǝ toƣrisida qǝk taxlisun; qǝkniǌ birini «Pǝrwǝrdigar üqün», yǝnǝ birini 
«azazǝl üqün» taxlisun.163

 9 Ⱨarun Pǝrwǝrdigarƣa qǝk qüxkǝn tekini kǝltürüp, gunaⱨ ⱪurbanliⱪi 
süpitidǝ sunsun. 10 Lekin «azazǝl»gǝ qǝk qüxkǝn tekini bolsa, kafarǝt kǝltürüxi üqün qɵlgǝ 
ⱨǝydilixkǝ, xundaⱪla «azazǝl»gǝ ǝwǝtilixkǝ Pǝrwǝrdigarniǌ aldida tirik ⱪaldurulsun. 11 An-
din Ⱨarun gunaⱨ ⱪurbanliⱪini, yǝni ɵzi üqün bolƣan torpaⱪni kǝltürüp, ɵzi wǝ ɵz ɵyidikilǝr 
üqün kafarǝt kǝltürüxkǝ ɵzigǝ gunaⱨ ⱪurbanliⱪi bolidiƣan bu torpaⱪni boƣuzlisun; 12 Andin u 
Pǝrwǝrdigarniǌ aldidiki ⱪurbangaⱨtin elinƣan qoƣ bilǝn tolƣan bir huxbuydanni elip, ikki 
ⱪollap yumxaⱪ ezilgǝn esil huxbuy ǝtir bilǝn toldurup, buni pǝrdiniǌ iqigǝ elip barsun; 13 an-
din huxbuy is-tütiki ⱨɵküm-guwaⱨ sanduⱪiniǌ üstidiki kafarǝt tǝhtini ⱪaplisun dǝp, huxbuy-
ni Pǝrwǝrdigarniǌ ⱨuzuridiki otniǌ üstigǝ ⱪoysun; xuniǌ bilǝn u ɵlmǝydu. 14 U torpaⱪniǌ 
ⱪenidin elip ɵz barmiⱪi bilǝn kafarǝt tǝhtiniǌ xǝrⱪ tǝripigǝ qeqip, kafarǝt tǝhtiniǌ aldiƣimu 
ɵz barmiⱪi bilǝn ⱪandin elip, yǝttǝ ⱪetim sǝpsun.164165

15 Andin u hǝlⱪ üqün gunaⱨ ⱪurbanliⱪi ⱪilinidiƣan tekini boƣuzlisun; ⱪenini pǝrdiniǌ iqigǝ 
kǝltürüp, torpaⱪniǌ ⱪenini ⱪilƣandǝk ⱪilsun, yǝni uniǌ ⱪenidin elip kafarǝt tǝhtigǝ wǝ kafarǝt 
tǝhtiniǌ aldiƣa qaqsun. 16 U bu yol bilǝn muⱪǝddǝs jay üqün kafarǝt kǝltürüp, uni Israillarniǌ 
napakliⱪidin, ⱨǝmmǝ itaǝtsizliklirini elip baridiƣan gunaⱨliridin paklaydu wǝ xuniǌdǝk 
ularniǌ napakliⱪi arisida turuwatⱪan jamaǝt qediri üqünmu xundaⱪ kafarǝt ⱪilsun. 17 U kafarǝt 
kǝltürüx üqün ǝǌ muⱪǝddǝs jayƣa kirgǝndin tartip uniǌdin qiⱪⱪuqǝ ⱨeqbir adǝm jamaǝt qediri 
iqidǝ bolmisun; bu yol bilǝn u ɵzi, ɵyidikilǝr wǝ Israilniǌ pütkül jamaiti üqün kafarǝt kǝltüridu.
18 Andin u Pǝrwǝrdigarniǌ aldidiki ⱪurbangaⱨⱪa qiⱪip, uniǌ üqünmu kafarǝt kǝltüridu; 
xuniǌdǝk torpaⱪniǌ ⱪeni bilǝn tekiniǌ ⱪenidin elip ⱪurbangaⱨniǌ qɵrisidiki müǌgüzlǝrgǝ 
sürsun;166

 19 u barmiⱪi bilǝn ⱪandin elip ⱪurbangaⱨniǌ üstigǝ yǝttǝ ⱪetim sǝpsun; xuniǌ bilǝn u 
uni Israillarniǌ napakliⱪliridin paklap Hudaƣa atap muⱪǝddǝs ⱪilidu.

Gunaⱨ ⱪurbanliⱪi bolidiƣan tirik tekǝ toƣruluⱪ
20 — Muⱪǝddǝs jay, jamaǝt qediri wǝ ⱪurbangaⱨ üqün kafarǝt kǝltürüp bolƣandin keyin, u tirik 
tekini kǝltürsun; 21 andin Ⱨarun ikki ⱪolini tirik tekiniǌ bexiƣa ⱪoyup turup, uniǌ üstidǝ 
turup, Israillarniǌ barliⱪ ⱪǝbiⱨlikliri wǝ itaǝtsizliklirini elip baridiƣan gunaⱨlirini iⱪrar ⱪilip, 
ularni tekiniǌ bexiƣa artsun; andin uni yenida tǝyyar turidiƣan bir adǝmniǌ ⱪoli bilǝn qɵlgǝ 
ǝwǝtiwǝtsun. 22 Bu yol bilǝn tekǝ ularniǌ ⱨǝmmǝ ⱪǝbiⱨliklirini ɵz üstigǝ elip, adǝmzatsiz qɵlgǝ 
ketidu. Xuǌa u tekini qɵlgǝ ⱪoyuwǝtsun.167

16:6 Ibr. 7:27,28
16:8 «Azazǝl» — alimlar «azazǝl» toƣruluⱪ tɵt pikirdǝ bolup kǝlgǝn: (1) bu isim «tekǝ» bilǝn «ⱨǝydǝlmǝk» degǝn sɵzlǝrniǌ 
birikmisi bolup, «ⱨǝydiwǝtkǝn tekǝ» degǝnni bildüridu; (2) «wǝyranǝ ⱪilix» yaki «elip taxlinix» degǝnni bildüridu; (3) tik 
bir yar; (4) bir hil jin-alwastiniǌ ismi. Biz birinqi yaki ikkinqi pikirgǝ mayilmiz (ikkilisi toƣra boluxi mumkin). «ⱪoxumqǝ 
sɵz»imizdǝ bu toƣruluⱪ tohtilimiz. Ⱨeq bolmiƣanda tɵtinqi pikirni ǝǌ namuwapiⱪ dǝp ⱪaraymiz; 23-bab wǝ «ⱪoxumqǝ 
sɵz»ni kɵrüǌ.
16:14 «xǝrⱪiy tǝripi» — sanduⱪniǌ aldi tǝripi.     «kafarǝt tǝhtiniǌ aldiƣimu» — bǝlkim kafarǝt tǝhtiniǌ aldidiki yǝr 
yüzigǝ.
16:14 Law. 4:6; Ibr. 9:25; 10:4
16:18 «Pǝrwǝrdigarniǌ aldidiki ⱪurbangaⱨ» — (1) muⱪǝddǝs jaydiki «huxbuygaⱨ» yaki (2) ⱨoylidiki ⱪurbangaⱨni 
kɵrsitidu. Bizniǌqǝ, 20-ayǝttiki sɵzlǝrdin (ibadǝt qediriniǌ üq ⱪismi üqün kafarǝt kǝltürülgǝnlikidin) ⱪariƣanda, 
muⱪǝddǝs jaydiki huxbuygaⱨni kɵrsitixi mumkin.
16:21 «...ikki ⱪolini tirik tekiniǌ bexiƣa ⱪoyup turup» — ibraniy tilida: «ikki ⱪolini tirik tekiniǌ bexiƣa ⱪoyup eƣirini 
artip,...»
16:22 «... Xuǌa u tekini qɵlgǝ ⱪoyuwǝtsun» — bu ikki tekǝ toƣrisidiki tǝpsilatlar toƣruluⱪ «ⱪoxumqǝ sɵz»imiznimu 
kɵrüǌ.

Ahirⱪi rǝsmiyǝtlǝr
23 — Andin Ⱨarun jamaǝt qediriƣa kirip muⱪǝddǝs jayƣa kirgǝn waⱪitta kiygǝn kanap kiyimliri-
ni selip xu yǝrdǝ ularni ⱪoyup ⱪoysun. 24 U muⱪǝddǝs yǝrdǝ ɵz bǝdinini suda yuyup, ɵz kiyimli-
rini kiyip taxⱪiriƣa qiⱪip, ɵziniǌ kɵydürmǝ ⱪurbanliⱪi bilǝn hǝlⱪniǌ kɵydürmǝ ⱪurbanliⱪini 
sunup, xu yol bilǝn ɵzi wǝ hǝlⱪ üqün kafarǝt kǝltüridu. 25 Xundaⱪla u gunaⱨ ⱪurbanliⱪiniǌ 
meyini ⱪurbangaⱨta kɵydürsun.
26 «Azazǝl»gǝ bekitilgǝn tekini elip berip ⱪoyuwǝtkǝn kixi ɵz kiyimlirini yuyup, bǝdinini suda 
yuyup, andin qedirgaⱨⱪa kirixkǝ bolidu. 27 Kafarǝt kǝltürüx üqün ⱪeni ǝǌ muⱪǝddǝs jayƣa 
elip kirilip, gunaⱨ ⱪurbanliⱪi ⱪilinƣan torpaⱪ bilǝn gunaⱨ ⱪurbanliⱪi ⱪilinƣan tekini birsi 
qedirgaⱨniǌ taxⱪiriƣa elip qiⱪip, ularniǌ terisi, gɵxi wǝ tezǝklirini otta kɵydürsun.168

 28 Ularni 
kɵydürgǝn kixi ɵz kiyimlirini yuyup, bǝdinini suda yuyup, andin qedirgaⱨⱪa kirixkǝ bolidu.

Omumiy bǝlgilimilǝr
29 — Mana bu silǝrgǝ bir ǝbǝdiy ⱪanun-bǝlgilimǝ bolsun: — Ⱨǝr yǝttinqi ayniǌ oninqi künidǝ 
silǝr ɵz nǝpsiǌlarni tartip ɵzüǌlarni tɵwǝn tutuǌlar wǝ ⱨeqⱪandaⱪ ix ⱪilmaǌlar; mǝyli 
yǝrliklǝr bolsun yaki araǌlarda turuwatⱪan Yaⱪ. yurtluⱪlar bolsun xundaⱪ ⱪilixiǌlar kerǝk.169170

 

30 Qünki xu künidǝ silǝrni paklaxⱪa silǝr üqün kafarǝt kǝltürülidu; Pǝrwǝrdigarniǌ aldida silǝr 
ⱨǝmmǝ gunaⱨliriǌlardin pak bolisilǝr. 31 Bu kün silǝrgǝ pütünlǝy aram alidiƣan xabat küni 
bolup, nǝpsiǌlarni tartip ɵzüǌlarni tɵwǝn tutisilǝr; bu ǝbǝdiy bir bǝlgilimidur.171

32 Kimki atisiniǌ ornida kaⱨinliⱪ yürgüzüx üqün mǝsiⱨ ⱪilinip, Hudaƣa atap tiklǝngǝn kaⱨin 
bolsa xu yol bilǝn kafarǝt kǝltüridu. U kanaptin etilgǝn muⱪǝddǝs kiyimni kiyip turup,172

 33 Əǌ 
muⱪǝddǝs jay üqün kafarǝt kǝltüridu; jamaǝt qediri bilǝn ⱪurbangaⱨ üqünmu kafarǝt kǝltüridu; 
ⱪalƣan kaⱨinlar bilǝn barliⱪ hǝlⱪniǌ jamaiti üqün ⱨǝm kafarǝt kǝltüridu.
34 Bu bolsa silǝr üqün ǝbǝdiy bir bǝlgilimǝ bolidu; xuniǌ bilǝn Israillarni barliⱪ gunaⱨliridin 
paklax üqün yilda bir ⱪetim kafarǝt kǝltürüp berisilǝr». 
Xuniǌ bilǝn Ⱨarun Pǝrwǝrdigar Musaƣa buyruƣinidǝk ⱪildi.173

Butpǝrǝslikniǌ aldini elix — toƣra ibadǝt toƣruluⱪ

17 1 Pǝrwǝrdigar Musaƣa sɵz ⱪilip mundaⱪ dedi: —
2 Ⱨarun bilǝn oƣulliri wǝ barliⱪ Israillarƣa mundaⱪ degin: — Pǝrwǝrdigar silǝrgǝ 

buyruƣan ⱨɵküm xuki: —
3-4 Israilniǌ jǝmǝtliridin bolƣan ⱨǝrⱪandaⱪ kixi ⱪurbanliⱪ ⱪilmaⱪqi bolup, kala yaki ⱪoy 
yaki ɵqkini jamaǝt qediriniǌ kirix aƣzida, Pǝrwǝrdigarniǌ turalƣu qediriniǌ aldiƣa, 
Pǝrwǝrdigarƣa atalƣan ⱪurbanliⱪ süpitidǝ yetilǝp ǝpkǝlmǝy, bǝlki qedirgaⱨniǌ iqidǝ 
yaki taxⱪirida boƣuzlisa, uniǌdin aⱪⱪan ⱪan xu kixiniǌ gǝdinigǝ artilidu; bu adǝm «ⱪan 
tɵkkǝn» dǝp, ɵz hǝlⱪidin üzüp taxlinidu.174

 5 Bu ⱨɵkümniǌ mǝⱪsiti Israillarniǌ ⱨazirⱪidǝk 

16:27 Law. 6:23; Ibr. 13:11
16:29 «nǝpsiǌlarni tartip ɵzüǌlarni tɵwǝn tutuǌlar» — ibraniy tilida birla sɵz bilǝn ipadilinidu. Yǝⱨudiy ǝn’ǝniliri 
boyiqǝ bu ixlar roza tutuxni ɵz iqigǝ alatti.     «mǝyli yǝrliklǝr bolsun...» — «yǝrliklǝr» Ⱪanaan zeminda tuƣulƣan 
Israillarni kɵrsitidu.
16:29 Law. 23:27
16:31 «pütünlǝy aram alidiƣan xabat» — ibraniy tilida «xabatlarniǌ xabati».
16:32 «Hudaƣa atap tiklǝngǝn kaⱨin» — bax kaⱨin, demǝk.
16:34 Mis. 30:10; Ibr. 9:7
17:3-4 «izaⱨat» — bu ayǝt yǝnǝ «Israilniǌ jǝmǝtliridin bolƣan ⱨǝrⱪandaⱪ kixi kala, ⱪoy yaki ɵqkini qedirgaⱨniǌ iqidǝ 
yaki taxⱪirida boƣuzlap, jamaǝt qediriniǌ kirix aƣzida, yǝni Pǝrwǝrdigarniǌ turalƣu qediriniǌ aldiƣa kǝltürüp 
Pǝrwǝrdigarƣa atap ⱪurbanliⱪ süpitidǝ sunmiƣan bolsa, undaⱪta, aⱪⱪan ⱪan xu kixiniǌ gǝdinigǝ artilidu» dǝp tǝrjimǝ 
ⱪilinidu. Bu tǝrjimini ⱪollaydiƣan pikirlǝrgǝ mayil ǝmǝsmiz. Qünki altǝ yüz miǌ aililik ⱨǝr küni ɵzliri üqün (ⱪurbanliⱪ 
üqün ǝmǝs) soyidiƣan malni «qediriniǌ kirix aƣzida» soyuxi ⱨǝrgiz mumkin ǝmǝs. «Ⱪoxumqǝ sɵz»imizni kɵrüǌ. 

dalada mal soyup ⱪurbanliⱪ ⱪilixniǌ orniƣa, ⱪurbanliⱪlirini jamaǝt qediriniǌ kirix aƣzida 
Pǝrwǝrdigarniǌ aldiƣa kǝltürüp, kaⱨinƣa tapxurup Pǝrwǝrdigarƣa «inaⱪliⱪ ⱪurbanliⱪliri» 
süpitidǝ sunup boƣuzlixi üqündur. 6 Kaⱨin ⱪanni elip jamaǝt qediriniǌ kirix aƣziniǌ ye-
nidiki Pǝrwǝrdigarniǌ ⱪurbangaⱨiniǌ üstigǝ sepip, Pǝrwǝrdigarƣa huxbuy kǝltürüx üqün 
mayni kɵydürsun.175

 7 Xuniǌ bilǝn ular ǝmdi burunⱪidǝk buzuⱪluⱪ ⱪilip tekǝ-jinlarniǌ kǝynidǝ 
yürüp, ularƣa ɵz ⱪurbanliⱪlirini ɵtküzüp yürmisun. Mana bu ular üqün dǝwrdin-dǝwrgiqǝ 
ǝbǝdiy bir bǝlgilimǝ bolsun.
8 Sǝn ularƣa: — Israilniǌ jǝmǝtidin yaki ularniǌ arisida turuwatⱪan yaⱪa yurtluⱪlardin biri 
kɵydürmǝ ⱪurbanliⱪ yaki baxⱪa ⱪurbanliⱪ ɵtküzmǝkqi bolsa, 9 uni Pǝrwǝrdigarƣa atap sunux üqün 
jamaǝt qediriƣa kirix aƣziniǌ aldiƣa kǝltürmisǝ, u kixi ɵz hǝlⱪliridin üzüp taxlansun» — degin.

Ⱪan yemǝslik toƣruluⱪ
10 Əgǝr Israilniǌ jǝmǝtidin bolƣan ⱨǝrⱪandaⱪ adǝm yaki ularniǌ arisida turuwatⱪan yaⱪa 
yurtluⱪlar ⱪan yesǝ, Mǝn yüzümni ⱪanni yegǝn xu kixigǝ ⱪarxi ⱪilimǝn, uni ɵz hǝlⱪidin üzüp 
taxlaymǝn.176

 11 Qünki ⱨǝrbir janiwarniǌ jeni bolsa uniǌ ⱪenididur; Mǝn uni jeniǌlar üqün 
ⱪurbangaⱨ üstigǝ kafarǝt kǝltürüxkǝ bǝrgǝnmǝn. Qünki ⱪan ɵzidiki janniǌ wasitisi bilǝn 
kafarǝt kǝltüridu.177

 12 Xuǌa bu sǝwǝbtin Mǝn Israillarƣa: — «Silǝrniǌ ⱨeqbiriǌlar ⱪan 
yemǝslikiǌlar kerǝk, araǌlarda turuwatⱪan yaⱪa yurtluⱪlarmu ⱪan yemǝsliki kerǝk» — 
degǝnidim. 13 Əgǝr Israillardin biri yaki ularniǌ arisida turuwatⱪan yaⱪa yurtluⱪlarniǌ biri 
yeyixkǝ bolidiƣan bir qarpay ⱨaywan yaki ⱪuxni owlap, ⱪenini tɵksǝ, uni topa bilǝn yepip 
ⱪoysun. 14 Qünki ⱨǝrbir janiwarniǌ jeni bolsa, uniǌ ⱪenidin ibarǝttur. Uniǌ jeni ⱪenida 
bolƣaq mǝn Israillarƣa: «Silǝr ⱨeqⱪandaⱪ janiwarniǌ ⱪenini yemǝǌlar, qünki ⱨǝrbir 
janiwarniǌ jeni uniǌ ⱪenididur; kimki uni yesǝ üzüp taxlinidu» — dedim.178

Ⱨaywanlarniǌ ɵlükliri toƣruluⱪ
15 Kimdǝkim ɵlüp ⱪalƣan yaki yirtⱪuqlar boƣup titma-titma ⱪiliwǝtkǝn bir ⱨaywanni yesǝ, 
mǝyli u yǝrlik yaki yaⱪa yurtluⱪ bolsun ɵz kiyimlirini yuyup, suda yuyunsun wǝ kǝq kirgüqǝ 
napak sanalsun; andin u pak bolidu.179

 16 Lekin u yaki kiyimlirini yumisa, yaki suda bǝdinini yu-
misa, xu kixi ɵz ⱪǝbiⱨlikiniǌ jazasini tartidu.

Itaǝtmǝn hǝlⱪ bolux — Mǝn’i ⱪilinƣan jinsiy munasiwǝtlǝr

18 1 Pǝrwǝrdigar Musaƣa sɵz ⱪilip mundaⱪ dedi: —2 Sǝn Israillarƣa mundaⱪ degin: — «Mǝn 
bolsam Hudayiǌlar Pǝrwǝrdigardurmǝn. 3 Silǝr ilgiri turƣan Misir zeminidikidǝk 

ixlarni ⱪilmaǌlar wǝ yaki Mǝn silǝrni elip baridiƣan Ⱪanaan zeminidikidǝk ixlarni 
ⱪilmaǌlar; ularniǌ rǝsim-adǝtliridǝ yürmǝǌlar, 4 bǝlki Meniǌ ⱨɵkümlirimgǝ ǝmǝl ⱪilip, 
ⱪanun bǝlgilimilirimni tutup xu boyiqǝ meǌiǌlar. Mǝn Hudayiǌlar Pǝrwǝrdigardurmǝn. 
5 Silǝr qoⱪum Meniǌ bǝlgilimilirim bilǝn ⱨɵkümlirimni tutuxuǌlar kerǝk; insan ularƣa ǝmǝl 
ⱪilidiƣan bolsa ularniǌ sǝwǝbidin ⱨayatta bolidu. Mǝn Pǝrwǝrdigardurmǝn.180181

–«Ɵz hǝlⱪidin üzüp taxlinix» — Hudaniǌ Ɵzi xu adǝmniǌ bexiƣa biwasitǝ jaza qüxüridiƣanliⱪini kɵrsǝtsǝ kerǝk. 
Bizniǌqǝ bu sɵzlǝr (baxⱪa sɵzlǝr ⱪoxulmiƣan ǝⱨwalda) Israillarƣa: — «silǝr xu adǝmni ɵlümgǝ mǝⱨkum ⱪilixiǌlar 
kerǝk» degǝnlik ǝmǝs.
17:6 Mis. 29:18; Law. 4:31
17:10 Yar. 9:4; Law. 3:17; 7:27; 19:26; Ⱪan. 12:16,23; 1Sam. 14:33
17:11 «ⱨǝrbir janiwarniǌ...» — ibraniy tilida «ⱨǝrbir ǝt igisiniǌ».
17:14 Yar. 9:4
17:15 Mis. 22:31; Law. 11:40; Əz. 44:31
18:5 «ⱨayatta bolidu» — ǝⱨmiyǝtlik, ⱨǝⱪiⱪiy roⱨiy ⱨayatta.
18:5 Əz. 20:11,13; Rim. 10:5; Gal. 3:12

6 — Ⱨeqkim ɵzigǝ yeⱪin tuƣⱪan bolƣan ayalƣa yeⱪinliⱪ ⱪilip ǝwritini aqmisun. Mǝn 
Pǝrwǝrdigardurmǝn.
7 Anaǌniǌ ǝwritigǝ tǝgmǝ, bu ataǌniǌ ǝwritigǝ tǝgkiniǌ bolidu; u seniǌ anaǌ bolƣaqⱪa 
uniǌ ǝwritigǝ tǝgsǝǌ bolmaydu.182

8 Ataǌniǌ ayaliniǌ ǝwritigimu tǝgmǝ, qünki xundaⱪ ⱪilsaǌ ataǌniǌ ǝwritigǝ tǝgkǝndǝk 
bolidu.183

9 Sǝn aqa-siǌliǌniǌ, bir atidin bolƣan yaki bir anidin bolƣan, yaki xu ɵydǝ tuƣulƣan yaki 
baxⱪa yǝrdǝ tuƣulƣan bolsun, uniǌ ǝwritigǝ tǝgmǝ.
10 Sǝn ɵz oƣluǌniǌ ⱪizi wǝ yaki ⱪiziǌniǌ ⱪiziniǌ ǝwritigǝ tǝgmǝ; qünki ularniǌ ǝwriti 
sǝn ɵzüǌniǌ ǝwritidur.
11 Sǝn ataǌniǌ ayaliniǌ ⱪiziniǌ ǝwritigǝ tǝgmǝ; u ataǌdin tuƣulƣan, seniǌ aqa-siǌliǌ, 
xuǌa uniǌ ǝwritigǝ tǝgmǝ.184185

12 Sǝn ataǌniǌ aqa-siǌlisiniǌ ǝwritigimu tǝgmǝ, qünki u ataǌniǌ birtuƣⱪinidur.186

13 Sǝn anaǌniǌ aqa-siǌilliriniǌ ǝwritigimu tǝgmǝ, qünki u anaǌniǌ birtuƣⱪinidur.
14 Ataǌniǌ aka-iniliriniǌ ayaliniǌ ǝwritigǝ tǝgmǝ; ularniǌ ayalliriƣa yeⱪinliⱪ ⱪilma; qün-
ki ular seniǌ ⱨammaǌdur.187

15 Sǝn keliniǌniǌ ǝwritigǝ tǝgmǝ; u seniǌ oƣluǌniǌ ayali bolƣaqⱪa, uniǌ ǝwritigǝ 
tǝgsǝǌ bolmaydu.188

16 Sǝn aka-iniliriǌniǌ ayaliniǌ ǝwritigǝ tǝgmǝ; qünki bu ɵz aka-iniliriǌniǌ ǝwritigǝ 
tǝgkǝndǝk bolidu.189

17 Sǝn bir ayalƣa wǝ xuniǌ bilǝn birgǝ uniǌ ⱪiziniǌ ǝwritigǝ tǝgmǝ; xundaⱪla uniǌ 
oƣliniǌ ⱪizi wǝ ⱪiziniǌ ⱪizinimu hotunluⱪⱪa elip ǝwritigǝ tǝgmǝ. Ular bir-birigǝ yeⱪin 
tuƣⱪan bolƣaqⱪa, mundaⱪ ix pǝsǝndiliktur.190

18 Sǝn ayaliǌ ⱨayat waⱪtida, uniǌ aqa-siǌlisini hotunluⱪⱪa elip ǝwritigǝ tǝgmǝ. Undaⱪ 
ⱪilsaǌ hotunuǌƣa kündǝxlik azabini kǝltürisǝn.
19 Sǝn bir ayalniǌ adǝt kɵrüp napak turƣan waⱪtida yeⱪinliⱪ ⱪilip ǝwritigǝ tǝgmǝ.191192

20 Sǝn ɵz ⱪoxnaǌniǌ ayali bilǝn zina ⱪilip ɵzüǌni uniǌ bilǝn napak ⱪilma.193

21 Sǝn ɵz nǝsliǌdin ⱨeqbirini Molǝk mǝbudiƣa atap ottin ɵtküzsǝǌ ⱪǝt’iy bolmaydu. Əgǝr 
xundaⱪ ⱪilsaǌ Hudayiǌniǌ namini napak ⱪilƣan bolisǝn. Mǝn Ɵzüm Pǝrwǝrdigardurmǝn.194195

22 Sǝn ayallar bilǝn birgǝ bolƣandǝk ǝr kixi bilǝn birgǝ bolma. Bu ix yirginqliktur.196

23 Sǝn ⱨeq ⱨaywan bilǝn munasiwǝt ⱪilip ɵzüǌni napak ⱪilma; xuniǌdǝk ayal kiximu 
munasiwǝt ⱪildurux üqün bir ⱨaywanniǌ aldiƣa barmisun. Bu ix nijisliⱪtur.197

24 Silǝr bu ixlarni ⱪilip ɵzüǌlarni napak ⱪilmaǌlar, qünki mǝn silǝrniǌ aldiǌlardin 
18:7 «ǝwrǝtkǝ tegix» — jinsiy munasiwǝt ɵtküzmǝk (ibraniy tilida «ǝwrǝtni eqix» degǝn sɵz bilǝn ipadilinidu). Ibraniy 
tilida «anaǌniǌ ǝwritini aqma, bu ataǌniǌ ǝwritini aqⱪiniǌ». Huda aldida ǝr-hotun bir tǝn bolƣaqⱪa, anisiniǌ 
ǝwritini eqix atisiniǌ ǝwritini aqⱪanƣa barawǝrdur. Mundaⱪ ⱪilmix anisiƣimu, atisiƣimu qoǌ ⱨɵrmǝtsizlik, ǝlwǝttǝ.
18:8 Law. 20:11; 1Kor. 5:1
18:11 «ataǌniǌ ayali» — muxu yǝrdǝ ɵgǝy anisi yaki atisiniǌ toⱪilini kɵrsitidu.
18:11 Law. 20:17
18:12 Law. 20:19
18:14 Law. 20:20; Əz. 22:11
18:15 Law. 20:12
18:16 Law. 20:21
18:17 Law. 20:14
18:19 «adǝt kɵrüp» — ibraniy tilida «ayrim ⱨalǝttǝ bolup» degǝn sɵzlǝr bilǝn ipadilinidu.
18:19 Law. 20:18
18:20 Law. 20:10; Ⱪan. 22:22; Yⱨ. 9:5 
18:21 «Sǝn ɵz nǝsliǌdin ⱨeqbirini ... ottin ɵtküzsǝǌ ⱪǝt’iy bolmaydu» — «ottin ɵtküzüx» insaniy ⱪurbanliⱪlarni kɵrsǝtsǝ 
kerǝk.
18:21 Law. 20:2; Ⱪan. 18:10; 2Pad. 17:17; 23:10
18:22 Law. 20:13
18:23 Law. 20:15,16



34

«Lawiylar»

qiⱪiriwatⱪan taipilǝr bolsa xundaⱪ ixlarni ⱪilip ɵzlirini napak ⱪilƣan 25 wǝ zeminimu napak 
bolƣandur. Buniǌ üqün Mǝn u zeminniǌ ⱪǝbiⱨlikini ɵz bexiƣa qüxürimǝn, xuniǌdǝk u 
zeminmu ɵzidǝ turuwatⱪanlarni ⱪusup qiⱪiriwetidu.
26 Lekin silǝr bolsaǌlar Meniǌ bǝlgilimilirim bilǝn ⱨɵkümlirimni tutuǌlar; silǝrdin ⱨeqkim, 
mǝyli yǝrlik yaki araǌlarda turuwatⱪan yaⱪa yurtluⱪ bolsun bu yirginqlik ixlardin ⱨeqbirini 
ⱪilmisun198

 27 (qünki bu barliⱪ yirginqlik ixlarni silǝrdin ilgiri xu zeminda turƣan hǝlⱪ ⱪilip 
kǝlgǝqkǝ, zeminniǌ ɵzi napak bolup ⱪaldi). 28 Xundaⱪ ⱪilip zeminni napak ⱪilsaǌlar, zemin ɵzi 
silǝrdin ilgiri ɵzidǝ turƣan ǝllǝrni ⱪusup qiⱪarƣandǝk, silǝrnimu ⱪusup qiⱪiriwetidu. 29 Qünki 
bu yirginqlik ixlarniǌ ⱨǝrⱪandiⱪini ⱪilƣuqi, — mundaⱪ ⱪilmixlarni ⱪilƣan ⱨǝrⱪandaⱪ kixi ɵz 
hǝlⱪi arisidin üzüp taxlinidu.199

30 Silǝr Mǝn silǝrgǝ tapiliƣinimƣa ǝmǝl ⱪilixiǌlar zɵrürdur; — demǝk, silǝr ɵzüǌlardin ilgiri 
ɵtkǝnlǝr tutⱪan xu yirginqlik rǝsim-ⱪaidilǝrni tutup, ɵzüǌlarni napak ⱪilmasliⱪiǌlar kerǝk. 
Mǝn Hudayiǌlar Pǝrwǝrdigardurmǝn.

Ⱨǝrhil bǝlgilimilǝr wǝ ⱨɵkümlǝr

19 1 Pǝrwǝrdigar Musaƣa sɵz ⱪilip mundaⱪ dedi: —
2 Sǝn Israillarniǌ pütkül jamaitigǝ sɵz ⱪilip ularƣa mundaⱪ degin: — «Mǝn Hudayiǌlar 

Pǝrwǝrdigar muⱪǝddǝs bolƣaqⱪa, silǝrmu muⱪǝddǝs boluxuǌlar kerǝk.200

3 Silǝr ⱨǝrbiriǌlar anaǌlar bilǝn ataǌlarni izzǝtlǝǌlar; Meniǌ xabat künlirimni bolsa, 
ularni tutuxuǌlar kerǝk. Mǝn ɵzüm Hudayiǌlar Pǝrwǝrdigardurmǝn.201

4 Silǝr ǝrzimǝs butlarƣa tayanmaǌlar, ɵzüǌlar üqün ⱪuyma butlarni yasimaǌlar. Mǝn ɵzüm 
Hudayiǌlar Pǝrwǝrdigardurmǝn.202203

5 Silǝr Pǝrwǝrdigarƣa inaⱪliⱪ ⱪurbanliⱪini kǝltürüxni halisaǌlar, ⱪobul ⱪilinƣudǝk yol bilǝn 
uni sunuǌlar. 6 Silǝr uni sunƣan küni wǝ ǝtisi u yeyilsun; üqinqi künigǝ ⱪalƣini bolsa otta 
kɵydürülsun.204  7 Əgǝr uniǌdin bir ⱪismi üqinqi küni yeyilsǝ ⱪurbanliⱪ ⱨaram ⱨesablinip ⱪobul 
ⱪilinmaydu. 8 Kimki uniǌdin yesǝ ɵz gunaⱨini ɵz üstigǝ alidu, qünki u Pǝrwǝrdigarƣa atap 
muⱪǝddǝs ⱪilinƣan nǝrsini napak ⱪildi; undaⱪ kixi ɵz hǝlⱪidin üzüp taxlinidu.

9 Silǝr zeminiǌlardiki ⱨosulni yiƣsaǌlar, sǝn etiziǌniǌ buluǌ-puxⱪaⱪliriƣiqǝ ta-
mam yiƣiwalma wǝ ⱨosuluǌdin ⱪalƣan wasaǌni teriwalmiƣin.205

 10 Üzüm talliriǌni 
pasaǌdiwatma wǝ üzüm talliridin qüxkǝn üzümlǝrnimu teriwalma, bǝlki bularni kǝmbǝƣǝllǝr 
bilǝn musapirlarƣa ⱪoyƣin. Mǝn Ɵzüm Hudayiǌlar Pǝrwǝrdigardurmǝn.

11 Silǝr oƣriliⱪ ⱪilmaǌlar, aldamqiliⱪ ⱪilmaǌlar, bir-biriǌlarƣa yalƣan sɵzlimǝǌlar.206

12 Meniǌ namim bilǝn yalƣan ⱪǝsǝm iqmǝǌlar, undaⱪ ⱪilsaǌ Hudayiǌniǌ namini 
bulƣaysǝn. Mǝn Pǝrwǝrdigardurmǝn.207

13 Ɵz ⱪoxnaǌƣa zulum ⱪilma, uniǌkini ɵzüǌniǌ ⱪiliwalma. 

18:26 Law. 20:22
18:29 «ɵz hǝlⱪidin üzüp taxlinidu» — 17-bab, 5-ayǝt wǝ uniǌ izaⱨatini kɵrüǌ.
19:2 Law. 11:44; 20:7,26; 1Pet. 1:16
19:3 Mis. 20:12; 31:13; Law. 26:2
19:4 «ǝrzimǝs butlar» — ibraniy tilida «ǝrzimǝs ilaⱨlar» degǝn sɵzlǝr bilǝn ipadilinidu.
19:4 Mis. 34:17
19:6 Law. 7:16
19:9 Law. 23:22; Ⱪan. 24:19
19:11 Mis. 20:15
19:12 Mis. 20:7; Ⱪan. 5:11

Mǝdikarniǌ ⱨǝⱪⱪini keqiqǝ yeniǌda ⱪondurup ⱪalma.208

14 Gas kixini tillima, kor kixiniǌ aldida putlixaǌƣu nǝrsini ⱪoyma; bǝlki ɵz Hudayiǌdin 
ⱪorⱪⱪin. Mǝn Pǝrwǝrdigardurmǝn.
15 Ⱨɵküm ⱪilƣiniǌlarda ⱨeq naⱨǝⱪliⱪ ⱪilmaǌlar; namratⱪimu yan basmay, bayƣimu yüz-
hatirǝ ⱪilmay, bǝlki adilliⱪ bilǝn ɵz ⱪoxnaǌ üstidin toƣra ⱨɵküm ⱪilƣin.209

16 Ɵz hǝlⱪiǌniǌ arisida gǝp toxuƣuqi bolup yürmǝ; ⱪoxnaǌniǌ jeniƣa ⱨeqⱪandaⱪ ziyan-
zǝhmǝt yǝtküzmǝ. Mǝn Pǝrwǝrdigardurmǝn.210

17 Sǝn kɵǌlüǌdǝ ɵz ⱪerindixiǌdin nǝprǝtlǝnmigin; ⱪoxnaǌda gunaⱨ bolsa sǝn uniǌ 
sǝwǝbidin bexiǌƣa gunaⱨ kelip ⱪalmasliⱪi üqün uniǌƣa tǝnbiⱨ-nǝsiⱨǝt bǝrgin.211

18 Sǝn intiⱪam almiƣin wǝ ɵz hǝlⱪiǌniǌ nǝsligǝ ⱨeq adawǝtmu saⱪlimiƣin, bǝlki ⱪoxnaǌni 
ɵzüǌni sɵygǝndǝk sɵygin. Mǝn Pǝrwǝrdigardurmǝn.212

19 Silǝr Meniǌ ⱪanun-bǝlgilimilirimni tutuǌlar. Sǝn ɵz qarpayliriǌni baxⱪa nǝsillǝr bilǝn 
qepixturma, etiziǌƣa ikki hil uruⱪ salmiƣin, ikki hil yiptin toⱪolƣan kiyimni kiymǝ.213

20 Əgǝr bir ǝr kixi ⱪiz-qokan bilǝn yetip munasiwǝt ɵtküzsǝ, wǝ u baxⱪa biri bilǝn wǝdilǝxkǝn 
dedǝk bolsa, bu dedǝkniǌ ⱨɵrlük puli tapxurulmiƣan bolsa, yaki uniǌƣa ⱨɵrlük berilmigǝn 
bolsa, muwapiⱪ jaza berilsun. Lekin ⱪiz-qokan ⱨɵr ⱪilinmiƣaqⱪa, ⱨǝr ikkisi ɵltürülmisun.214  
21 Ər kixi bolsa ɵziniǌ itaǝtsizlik ⱪurbanliⱪini jamaǝt qediriniǌ kirix aƣziniǌ aldiƣa, 
Pǝrwǝrdigarniǌ aldiƣa kǝltürsun; itaǝtsizlik ⱪurbanliⱪi bir ⱪoqⱪar bolsun. 22 Kaⱨin u itaǝtsizlik 
ⱪurbanliⱪi üqün kǝltürgǝn ⱪoqⱪarni elip uniǌ sadir ⱪilƣan gunaⱨi üqün Pǝrwǝrdigarniǌ al-
dida kafarǝt kǝltüridu; uniǌ ⱪilƣan gunaⱨi uniǌdin kǝqürülidu.
23 Silǝr zeminƣa kirip ⱨǝrhil yǝydiƣan mewilik dǝrǝhlǝrni tikkǝn bolsaǌlar, mewilirini 
«hǝtnisiz» dǝp ⱪaraǌlar; üq yilƣiqǝ buni «hǝtnisiz» dǝp ⱪarap uniǌdin yemǝǌlar. 24 Tɵtinqi 
yili ularniǌ ⱨǝmmǝ mewiliri Pǝrwǝrdigarƣa mǝdⱨiyǝ süpitidǝ muⱪǝddǝs ⱪilip beƣixlansun. 
25 Andin bǝxinqi yildin tartip silǝr ularniǌ mewiliridin yeyixkǝ baxlaǌlar. Xundaⱪ ⱪilsaǌlar 
zemin mǝⱨsulatlirini silǝrgǝ ziyadǝ ⱪilidu. Mǝn Hudayiǌlar Pǝrwǝrdigardurmǝn.
26 Silǝr ⱪan qiⱪmiƣan nǝrsini yemǝǌlar. Nǝ palqiliⱪ nǝ jadugǝrlik ⱪilmaǌlar.215

27 Silǝr bexiǌlarniǌ qekǝ-qɵrisidiki qaqni qüxürüp dügilǝk ⱪiliwalmaǌlar, saⱪalniǌ uq-
yanlirini buzmaǌlar.216

28 Silǝr ɵlgǝnlǝr üqün bǝdiniǌlarni zǝhim yǝtküzüp tilmaǌlar, ɵzüǌlarƣa ⱨeqⱪandaⱪ gül-
sürǝt qǝkmǝǌlar. Mǝn Pǝrwǝrdigardurmǝn.217

29 Sǝn ⱪiziǌni buzuⱪluⱪ-paⱨixilikkǝ selip napak ⱪilmiƣin. Bolmisa, zemindikilǝr buzuⱪluⱪ-
paⱨixilikkǝ berilip, pütkül zeminni ǝyx-ixrǝt ⱪaplap ketidu.
30 Silǝr Meniǌ xabat künlirimni tutuǌlar, Meniǌ muⱪǝddǝs jayimni ⱨɵrmǝtlǝǌlar. Mǝn 
Pǝrwǝrdigardurmǝn.
31 Jinkǝxlǝr bilǝn seⱨirgǝrlǝrgǝ tayanmaǌlar, ularniǌ kǝynidin yürüp ɵzüǌlarni napak 
ⱪilmaǌlar. Mǝn ɵzüm Hudayiǌlar Pǝrwǝrdigardurmǝn.218

19:13 Ⱪan. 24:14; Yaⱪ. 5:4
19:15 Ⱪan. 1:17; 16:19; Pǝnd. 24:23
19:16 Mis. 23:1
19:17 Mat. 18:15; Luⱪa 17:3; 1Yuⱨa. 2:9,11; 3:15
19:18 Mat. 5:39,43,44; 22:39; Luⱪa 6:27; Rim. 12:19; 13:9; 1Kor. 6:7; Gal. 5:14; 1Tes. 5:15; 1Pet. 3:9; Yaⱪ. 2:8
19:19 Ⱪan. 22:9,11
19:20 «muwapiⱪ jaza berilsun» — bǝlkim ǝr kixi dedǝkniǌ igisigǝ yaki uniǌ bilǝn wǝdilǝxkǝn kixigǝ jǝrimanǝ tɵlixi 
kerǝk.
19:26 «Silǝr ⱪan qiⱪmiƣan nǝrsini yemǝǌlar» — ⱪan yeyix ǝpsunqilik-jadugǝrlikniǌ ayrilmas bir ⱪismi bolatti.
19:27 Law. 21:5
19:28 Ⱪan. 14:1
19:31 Law. 20:6

32 Aⱪ bax kixiniǌ aldida ornuǌdin tur, ⱪerilarni ⱨɵrmǝt ⱪilƣin; Hudayiǌdin ⱪorⱪⱪin. Mǝn 
Pǝrwǝrdigardurmǝn.
33 Bir musapir zeminda araǌlarda turuwatⱪan bolsa silǝr uniǌƣa zulum ⱪilmaǌlar,219

 34 bǝlki 
araǌlarda turuwatⱪan musapir silǝrgǝ yǝrlik kixidǝk bolsun; uni ɵzüǌni sɵygǝndǝk sɵygin; 
qünki silǝrmu Misir zeminida musapir bolƣansilǝr. Mǝn Hudayiǌlar Pǝrwǝrdigardurmǝn.
35 Silǝrniǌ ⱨɵküm qiⱪirixiǌlarda, uzunluⱪ, eƣirliⱪ wǝ ⱨǝjim ɵlqǝxtǝ ⱨeqⱪandaⱪ naⱨǝⱪlik bol-
misun; 36 silǝrdǝ adil taraza, adil taraza taxliri, adil ǝfaⱨ kǝmqini bilǝn adil ⱨin kǝmqini bolsun. 
Mǝn silǝrni Misir zeminidin qiⱪirip kǝlgǝn Hudayiǌlar Pǝrwǝrdigardurmǝn.220221

37 Silǝr Meniǌ barliⱪ ⱪanun-bǝlgilimilirim wǝ barliⱪ ⱨɵkümlirimni tutup, ularƣa ǝmǝl 
ⱪiliǌlar; mǝn Pǝrwǝrdigardurmǝn.

Ɵlümgǝ layiⱪ gunaⱨlar

20 1 Pǝrwǝrdigar Musaƣa sɵz ⱪilip mundaⱪ dedi: —
2 Sǝn Israillarƣa sɵz ⱪilip mundaⱪ degin: — Əgǝr Israillarniǌ biri wǝ yaki Israil zemi-

nida turuwatⱪan musapirlarniǌ biri Molǝk butiƣa nǝsliniǌ birini beƣixlisa, uniǌƣa ɵlüm 
jazasi berilixi kerǝk; zemindikilǝr uni qalma-kesǝk ⱪilsun.222

 3 Wǝ Mǝn Ɵz yüzümni bu kixigǝ 
ⱪarxi ⱪilimǝn, qünki ɵzi ɵz ǝwladliriniǌ birini Molǝk butiƣa beƣixlap muⱪǝddǝs jayimni pas-
kina ⱪilip, Meniǌ namimni bulƣiƣini üqün uni ɵz hǝlⱪidin üzüp taxlaymǝn. 4 Əgǝr zemin-
da turuwatⱪanlar ɵz nǝslidin birini Molǝkkǝ beƣixliƣanda xu kixigǝ kɵzlirini yumup, uniǌ 
bilǝn kari bolmisa, xundaⱪla uni ɵltürmisǝ, 5 Mǝn Ɵzüm yüzümni u kixi bilǝn uniǌ ailisigǝ 
ⱪarxi ⱪilimǝn, uni wǝ uniǌƣa ǝgixip buzuⱪqiliⱪ ⱪilƣuqilar, yǝni Molǝkniǌ kǝynidin yürüp 
buzuⱪqiliⱪ ⱪilƣuqilarniǌ ⱨǝmmisini ɵz hǝlⱪidin üzüp taxlaymǝn.223

6 Jinkǝxlǝr bilǝn seⱨirgǝrlǝrgǝ tayinip, ularniǌ kǝynigǝ kirip buzuⱪqiliⱪ ⱪilip yürgüqilǝr bolsa, 
Mǝn yüzümni xu kixilǝrgǝ ⱪarxi ⱪilip, uni ɵz hǝlⱪidin üzüp taxlaymǝn.224

7 Xuǌa ɵzüǌlarni pak ⱪilip muⱪǝddǝs boluǌlar, qünki Mǝn Hudayiǌlar Pǝrwǝrdigardurmǝn.225  
8 Ⱪanun-bǝlgilimilirimni tutup, ularƣa ǝmǝl ⱪiliǌlar; Mǝn bolsam silǝrni muⱪǝddǝs ⱪilƣuqi 
Pǝrwǝrdigardurmǝn.
9 Əgǝr birkim ɵz atisi yaki anisini ⱪarƣisa, ularƣa ɵlüm jazasi berilmisǝ bolmaydu; qünki u ɵz 
ata-anisini ⱪarƣiƣini üqün ɵz ⱪeni ɵz bexiƣa qüxkǝn bolidu.226

10 Əgǝr birkim baxⱪisiniǌ ayali bilǝn zina ⱪilsa, yǝni ɵz ⱪoxnisiniǌ ayali bilǝn zina ⱪilsa, zina 
ⱪilƣan ǝr bilǝn ayal ikkisi ɵlüm jazasini tartmisa bolmaydu.227

11 Əgǝr birsi atisiniǌ ayali bilǝn yatsa, ɵz atisiniǌ ǝwritigǝ tǝgkǝn bolidu; ular ikkisi ɵlüm 
jazasini tartmisa bolmaydu; ularniǌ ⱪeni ɵz bexiƣa qüxkǝn bolidu.228229

12 Birsi ɵz kelini bilǝn yatsa, ikkisi nijisliⱪ ⱪilƣini üqün ɵlüm jazasini tartmisa bolmaydu; 
ularniǌ ⱪeni ɵz bexiƣa qüxkǝn bolidu.230

13 Birsi ayal kixi bilǝn yatⱪandǝk ǝr kixi bilǝn yatsa ikkisi yirginqlik ix ⱪilƣan bolidu; ularƣa 

19:33 Mis. 22:21
19:36 «bir ǝfaⱨ» — tǝhminǝn 2 kürǝ yaki 22 litr.     «bir ⱨin» — tǝhminǝn 3.6 litr.
19:36 Pǝnd. 11:1; 16:11; 20:10
20:2 Law. 18:21
20:5 «ɵz hǝlⱪidin üzüp taxlaymǝn» — bu ibarǝ adǝttǝ adǝmniǌ Hudaniǌ biwasitǝ jazasi bilǝn dunyadin juda ⱪilinixini 
kɵrsitidu.
20:6 Law. 19:31
20:7 Law. 11:44; 19:2; 1Pet. 1:16
20:9 Mis. 21:17; Pǝnd. 20:20; Mat. 15:4
20:10 Law. 18:20; Ⱪan. 22:22; Yⱨ. 8:5
20:11 «atisiniǌ ayali» — muxu yǝrdǝ ɵgǝy anisi yaki atisiniǌ toⱪilini kɵrsitidu.
20:11 Law. 18:8
20:12 Law. 18:15

ɵlüm jazasi berilmisǝ bolmaydu. Ɵz ⱪeni ɵz bexiƣa qüxkǝn bolidu.231

14 Əgǝr birsi ⱪizi bilǝn anisini ⱪoxup hotunluⱪⱪa alsa pǝsǝndilik ⱪilƣan bolidu. Ər bilǝn ikki ayal 
otta kɵydürülsun. Xuniǌ bilǝn araǌlarda ⱨeq pǝsǝndilik ix bolmaydu.232233

15 Birsi bir ⱨaywan bilǝn munasiwǝt ɵtküzsǝ, u ɵlüm jazasini tartsun, ⱨaywannimu ɵlturüǌlar.234

16 Əgǝr ayal kixi bir ⱨaywanniǌ ⱪexiƣa berip munasiwǝt ⱪildursa, ayal bilǝn ⱨaywanniǌ ik-
kisini ɵltürüǌlar; ɵz ⱪeni ɵz bexiƣa qüxkǝn bolidu.
17 Birsi aqa-siǌlisini, yǝni atisidin yaki anisidin bolƣan ⱪizni elip, ǝwritigǝ tǝgsǝ wǝ bu ⱪizmu 
uniǌ ǝwritigǝ tǝgsǝ uyatliⱪ ix bolidu; xuniǌ üqün ǝr-ayal ikkisi ɵz hǝlⱪiniǌ kɵz aldidin üzüp 
taxlansun; u ɵz aqa yaki siǌlisiniǌ ǝwritigǝ tǝgkǝqkǝ, ɵz ⱪǝbiⱨliki ɵz bexiƣa qüxkǝn bolidu.235

18 Birsi adǝt kɵrgǝn aƣriⱪ waⱪtida bir ayal bilǝn birgǝ yetip, uniǌ ǝwritigǝ tǝgsǝ, undaⱪta u 
uniǌ ⱪan mǝnbǝsigǝ tǝgkǝn, ayalmu ⱪan mǝnbǝsini eqip bǝrgǝn bolup, ikkisi ɵz hǝlⱪidin üzüp 
taxlinidu.236

19 Sǝn ɵz anaǌniǌ aqa-siǌlisi wǝ ataǌniǌ aqa-siǌlisiniǌ ǝwritigǝ tǝgmǝ; qünki kimki 
xundaⱪ ⱪilsa yeⱪin tuƣⱪininiǌ ǝwritigǝ tǝgkǝn bolidu; ular ikkilisiniǌ ɵz ⱪǝbiⱨliki ɵz bexiƣa 
qüxkǝn bolidu.237

20 Birsi taƣisiniǌ ayali bilǝn yatsa taƣisiniǌ ǝwritigǝ tǝgkǝn bolidu; ikkilisi ɵz gunaⱨini ɵz 
bexiƣa alidu; ular pǝrzǝntsiz ɵlidu.238

21 Birsi aka-inisiniǌ ayalini alsa paskina bir ix bolidu. U ɵz birtuƣⱪan aka-inisiniǌ ǝwritigǝ 
tǝgkǝn bolidu; ular ikkilisi pǝrzǝntsiz ⱪalidu.239240

Pakliⱪ, muⱪǝddǝslik, itaǝtmǝnlik
22 Silǝr Meniǌ barliⱪ ⱪanun bǝlgilimilirim bilǝn barliⱪ ⱨɵkümlirimni tutup, buniǌƣa muwapiⱪ 
ǝmǝl ⱪiliǌlar; bolmisa, Mǝn silǝrni elip berip turƣuzidiƣan zemin silǝrni ⱪusup qiⱪiriwetidu.241  
23 Silǝr Mǝn aldiǌlardin ⱨǝydiwetidiƣan ǝllǝrniǌ rǝsim-ⱪaidiliri boyiqǝ maǌsaǌlar bol-
maydu; qünki ular bu yirginqlik ixlarniǌ ⱨǝmmisini ⱪilip kǝldi, wǝ xuniǌ üqün ular Maǌa 
yirginqlik boldi.242

 24 Xuniǌ üqün Mǝn silǝrgǝ: «Silǝr ularniǌ zeminini miras ⱪilip alisilǝr; Mǝn 
xu süt bilǝn ⱨǝsǝl aⱪidiƣan zeminni silǝrgǝ berimǝn», dǝp eytⱪanidim; silǝrni baxⱪa hǝlⱪlǝrdin 
ayrim ⱪilƣan Hudayiǌlar Pǝrwǝrdigardurmǝn.243

 25 Xuǌa silǝr pak wǝ napak qarpaylarni pǝrⱪ 
etip, pak wǝ napak uqar-ⱪanatlarni tonup, Mǝn silǝr üqün ayrip, napak ⱪilip bekitip bǝrgǝn 
janiwarlarniǌ iqidin ⱨǝrⱪandiⱪi, qarpay yaki uqar-ⱪanat bolsun yaki yǝrdǝ ɵmiligüqi janiwar 
bolsun, ularniǌ ⱨeqbiri bilǝn ɵzüǌlarni napak ⱪilmaǌlar.244

 26 Silǝr Maǌa has pak-muⱪǝddǝs 

20:13 Law. 18:22
20:14 «birsi ⱪizi bilǝn anisini ⱪoxup hotunluⱪⱪa alsa» — yaki «... birsi ⱪizi bilǝn anisini ⱪoxup ular bilǝn zina ⱪilip yatsa...».     
«otta kɵydürülüx» — ular boƣuzlanƣandin keyin, ǝlwǝttǝ. Bu jaza bolsa ularni dǝpnǝ ⱪilinix imtiyazidin mǝⱨrum ⱪilidu.
20:14 Law. 18:17
20:15 Law. 18:23
20:17 Law. 18:9
20:18 Law. 18:19
20:19 Law. 18:12,13
20:20 Law. 18:14
20:21 «....U ɵz birtuƣⱪan aka-inisiniǌ ǝwritigǝ tǝgkǝn bolidu; ular ikkilisi pǝrzǝntsiz ⱪalidu» — 18-19-bablarda agaⱨ 
ⱪilƣan gunaⱨlarniǌ jazaliri 20-babta kɵrsitilgǝn bolup, bu jazalarniǌ türliri sǝkkiz hil: — (1) ɵlüm jazasi (namǝlum yol 
bilǝn); (2) qalma-kesǝk ⱪilix (mǝsilǝn, 1-ayǝt); (3) «ɵz hǝlⱪidin üzüp taxlinix» — Hudaniǌ bir kixini biwasitǝ jazalap uni 
bu dunyadin juda ⱪilixi; (4) «uniǌ ⱪeni uniǌ bexiƣa qüxidu» — namǝlum yol bilǝn Huda tǝripidin ɵlüm jazasi berilidu; 
(5) dǝpnǝ ⱪilinmay otta kɵydürülüx (boƣuzlanƣandin keyin); (6) «hǝlⱪniǌ kɵz aldidin üzüp taxlinix» — bu hǝlⱪniǌ kɵz 
aldida Huda tǝripidin namǝlum yol bilǝn ɵlüm jazasiƣa tartilix; (7) «ɵz gunaⱨi ɵz bexiƣa qüxkǝn bolidu» — buniǌda, 
bǝlkim, Hudaniǌ xu kixigǝ biwasitǝ muwapiⱪ ǝmma namǝlum bir jazani qüxürüxi; (8) ǝwladsiz ⱪaldurux.
20:21 Law. 18:16
20:22 Law. 18:26
20:23 Law. 18:3,30
20:24 Mis. 3:8
20:25 Law. 11:2; Ⱪan. 14:4

boluxuǌlar kerǝk; qünki Mǝn Pǝrwǝrdigar pak-muⱪǝddǝsturmǝn, silǝrni Maǌa has bolsun 
dǝp barliⱪ ǝllǝrdin ayrim ⱪilƣanmǝn.

Jinkǝx-jadugǝrlǝrdin agaⱨ bolux toƣruluⱪ
27 Jinkǝx yaki seⱨirgǝr bolƣan ⱨǝrⱪandaⱪ ǝr yaki hotun kixigǝ ɵlüm jazasi berilmisǝ bolmaydu; 
hǝlⱪ ularni qalma-kesǝk ⱪilsun; ularniǌ ⱪeni ɵz bexiƣa qüxkǝn bolidu.245

Kaⱨinlarni baxⱪuridiƣan bǝlgilimilǝr

21 1 Pǝrwǝrdigar Musaƣa sɵz ⱪilip mundaⱪ dedi: — 
Sǝn kaⱨinlar bolƣan Ⱨarunniǌ oƣulliriƣa mundaⱪ degin: — bir kaⱨin ɵz hǝlⱪiniǌ 

arisidiki ɵlgǝnlǝr wǝjidin ɵzini napak ⱪilmisun. 2 Pǝⱪǝt ɵziniǌ yeⱪin tuƣⱪanliri üqün — Anisi 
bilǝn atisi, oƣli bilǝn ⱪizi wǝ aka-inisiniǌ ɵlüki tüpǝylidin ɵzini napak ⱪilsa bolidu; 3 xuniǌdǝk 
ǝgǝr aqa-siǌlisi ǝrgǝ tǝgmǝy pak ⱪiz ⱨalǝttǝ ɵzi bilǝn billǝ turuwatⱪan bolsa, uniǌ ɵlüki 
tüpǝylidin ɵzini napak ⱪilsa bolidu; 4 qünki kaⱨin ɵz hǝlⱪiniǌ arisida mɵtiwǝr bolƣaqⱪa, ɵzini 
napak ⱪilip bulƣimasliⱪi kerǝk.246

5 Kaⱨinlar bexini yerim-yata ⱪilip qüxürmǝsliki, saⱪiliniǌ uq-yanlirini ⱨǝm qüxürmǝsliki, 
bǝdinigimu zǝhim yǝtküzüp tilmasliⱪi kerǝk, 6 bǝlki ular ɵz Hudasiƣa muⱪǝddǝs turup, 
Hudasiniǌ namini bulƣimasliⱪi kerǝk; qünki ular Pǝrwǝrdigarƣa atap otta sunulidiƣan 
ⱪurbanliⱪlarni, ɵz Hudasiniǌ nenini sunidu; xuǌa ular muⱪǝddǝs boluxi kerǝk.
7 Ular bir ayalni ɵz ǝmrigǝ alƣanda paⱨixǝ ayalnimu, buzuⱪ ayalnimu almasliⱪi kerǝk wǝ eri 
ⱪoyuwǝtkǝn ayalnimu almisun. Qünki kaⱨin bolsa ɵz Hudasiƣa has muⱪǝddǝs ⱪilinƣan. 8 U 
Hudayiǌniǌ nenini sunƣini üqün u saǌa nisbǝtǝn muⱪǝddǝs dǝp sanilixi kerǝk; qünki 
silǝrni muⱪǝddǝs ⱪilƣuqi Pǝrwǝrdigar Ɵzüm muⱪǝddǝsturmǝn.
9 Əgǝr bir kaⱨinniǌ ⱪizi paⱨixilik ⱪilip ɵzini bulƣiƣan ⱪilsa, ɵz atisini bulƣiƣan bolidu; u otta 
kɵydürülsun.

Bax kaⱨin toƣruluⱪ bǝlgilimilǝr
10 Bexiƣa mǝsiⱨlǝx zǝytun meyi tɵkülgǝn, kaⱨinliⱪ kiyimlǝrni kiyixkǝ tiklǝngǝn, ɵz 
ⱪerindaxliriniǌ arisida bax kaⱨin ⱪilinƣan kixi yalaǌbax bolmisun, kiyimlirinimu yirtmisun;247  
11 U yǝnǝ ⱨeq ɵlükkǝ yeⱪinlaxmasliⱪi kerǝk, ⱨǝtta atisi wǝ yaki anisiniǌ ɵlükliriniǌ wǝjidin 
ɵzini napak ⱪilmasliⱪi kerǝk.248

 12 U wǝzipisidǝ turuwatⱪanda muⱪǝddǝs jaydin ⱨǝrgiz ayrilmisun 
wǝ xuniǌdǝk Hudasiniǌ muⱪǝddǝs jayini bulƣimasliⱪi kerǝk; qünki uniǌ Hudasiniǌ uni 
Ɵzigǝ has ⱪilƣan «mǝsiⱨlǝx meyi» uniǌ bexida turidu. Mǝn Pǝrwǝrdigardurmǝn.
13 U hotun alsa pak ⱪizni elixi kerǝk; 14 tul wǝ yaki ǝrdin ⱪoyuwetilgǝn ayal wǝ yaki buzuⱪ wǝ 
yaki paⱨixǝ ayal bolsa bularni almasliⱪi, bǝlki ɵz hǝlⱪidin bolƣan pak ⱪizni hotunluⱪⱪa elixi 
kerǝk. 15 Bolmisa u ɵz hǝlⱪiniǌ arisida ɵz uruⱪini napak ⱪilidu; qünki uni muⱪǝddǝs ⱪilƣuqi 
Pǝrwǝrdigar Mǝndurmǝn.

20:27 Ⱪan. 18:10; 1Sam. 28:7
21:4 «qünki kaⱨin ɵz hǝlⱪiniǌ arisida mɵtiwǝr bolƣaqⱪa, ɵzini napak ⱪilip bulƣimasliⱪi kerǝk» — baxⱪa birhil tǝrjimisi: 
«qünki u (kaⱨin) ɵz hǝlⱪi iqidǝ ayalniǌ eri süpitidǝ ɵzini napak ⱪilip bulƣimasliⱪi kerǝk». Bu tǝrjiminiǌ mǝnisi: «u ayal 
tǝrǝpniǌ uruⱪ-tuƣⱪanliriniǌ ɵlüklirigǝ yeⱪin kǝlmǝsliki, uniǌƣa tǝgmǝsliki kerǝk».
21:10 ««yalaǌbax bolux» wǝ «kiyimlǝrni yirtix»» — ⱨǝr ikki ⱨǝrikǝt matǝm tutuxniǌ birhil ipadisi idi. Bax kaⱨinniǌ 
alaⱨidǝ ⱨǝm muⱪǝddǝs wǝzipisi bolƣaqⱪa, ⱨǝtta matǝm ixliridimu hizmǝt orni wǝ burqidin ayrilmasliⱪi kerǝk idi 
(11-12-ayǝtnimu kɵrüǌ).
21:11 «U yǝnǝ ⱨeq ɵlükkǝ yeⱪinlaxmasliⱪi kerǝk,... ɵlükliriniǌ wǝjidin ɵzini napak ⱪilmasliⱪi kerǝk» — birsi ɵlükkǝ tǝgsǝ 
«napak» dǝp ⱨesablanƣaqⱪa, kaⱨin bir ɵlükkǝ tǝgkǝn bolsa ɵz wǝzipisini yürgüzǝlmǝydiƣan bolup ⱪalidu.

Kaⱨinlar toƣrisidiki yǝnǝ birnǝqqǝ bǝlgilimǝ
16 Pǝrwǝrdigar Musaƣa sɵz ⱪilip mundaⱪ dedi: — 17 Sǝn Ⱨarunƣa mundaⱪ degin: — «Əwladtin-
ǝwladⱪiqǝ seniǌ nǝsliǌdin bolƣan birsi meyip bolsa, Hudaniǌ nenini sunux üqün yeⱪin 
kǝlmisun; 18 meyip bolƣan ⱨǝrⱪandaⱪ kixi ⱨǝrgiz yeⱪin kǝlmisun — yaki kor bolsun, tokur 
bolsun, panaⱪ bolsun yaki bir ǝzasi yǝnǝ bir jüpidin uzun bolƣan adǝm bolsun, 19 puti yaki ⱪoli 
sunuⱪ bolsun, 20 dok bolsun, parpa bolsun, kɵzidǝ aⱪ bolsun, ⱪiqixⱪaⱪ bolƣan bolsun, tǝmrǝtkǝ 
basⱪan bolsun yaki uruⱪdeni ezilgǝn ⱨǝrkim bolsun,249

21 Ⱨarun kaⱨinniǌ nǝslidin bolƣan undaⱪ meyip kixilǝrniǌ ⱨeqbiri Pǝrwǝrdigarƣa atap otta 
sunulidiƣan nǝrsilǝrni kǝltürüxkǝ yeⱪin barmisun; undaⱪ kixi meyiptur; u ɵz Hudasiniǌ nenini 
sunuxⱪa yeⱪin kǝlmisun. 22 Ⱨalbuki, u ɵz Hudasiniǌ nenini, yǝni «ǝǌ muⱪǝddǝs» wǝ «muⱪǝddǝs» 
ⱨesablanƣan nǝrsilǝrniǌ ⱨǝr ikkisidin yesun. 23 Pǝⱪǝt u pǝrdidin ɵtüp iqkirisigǝ kirmǝsliki yaki 
ⱪurbangaⱨⱪimu yeⱪin barmasliⱪi kerǝk; qünki u meyiptur; bolmisa, u Meniǌ muⱪǝddǝs jayli-
rimni bulƣiƣan bolidu; qünki ularni muⱪǝddǝs ⱪilƣuqi Pǝrwǝrdigar Ɵzümdurmǝn».
24 Bu sɵzlǝrniǌ ⱨǝmmisini Musa Ⱨarun bilǝn uniǌ oƣulliri wǝ Israillarniǌ ⱨǝmmisigǝ ey-
tip bǝrdi.

Muⱪǝddǝs nǝrsilǝrdin kim bǝⱨrimǝn bolidu?

22 1 Pǝrwǝrdigar Musaƣa sɵz ⱪilip mundaⱪ dedi: —
2 Sǝn Ⱨarun bilǝn uniǌ oƣulliriƣa mundaⱪ degin: — «Silǝr Israillarniǌ Maǌa atiƣan 

muⱪǝddǝs ⱨǝdiyǝlǝrni eⱨtiyatqanliⱪ bilǝn bir tǝrǝp ⱪiliǌlar, bolmisa ular namimni bulƣixi 
mumkin. Mǝn Pǝrwǝrdigardurmǝn». 3 Ularƣa mundaⱪ degin: — «Silǝr ⱨǝrbir dǝwrlǝrdǝ, 
barliⱪ nǝsilliǌlardin ⱨǝrⱪaysisi Israillar Pǝrwǝrdigarƣa atiƣan pak nǝrsilǝrgǝ napak ⱨalǝttǝ 
yeⱪinlaxsa, undaⱪ kixi Meniǌ aldimdin üzüp taxlinidu. Mǝn Pǝrwǝrdigardurmǝn.
4 Ⱨarunniǌ nǝslidin biri pesǝ-mahaw yaki aⱪma kesili bolƣan bolsa, pak bolmiƣuqǝ muⱪǝddǝs 
nǝrsilǝrdin yemisun. Birkim ɵlükniǌ sǝwǝbidin napak bolƣan birkimgǝ wǝ yaki mǝniysi 
eⱪip kǝtkǝn kixigǝ tegip kǝtsǝ,250

 5 yaki adǝmni napak ⱪilidiƣan ɵmiligüqi janiwarƣa tǝgsǝ yaki 
ⱨǝrⱪandaⱪ yuⱪup ⱪalidiƣan napakliⱪi bar bir adǝmgǝ tegip kǝtsǝ, (napakliⱪi nemidin boluxidin 
ⱪǝt’iynǝzǝr) 6 mundaⱪ nǝrsilǝrgǝ tǝgkǝn kixi kǝq kirgüqǝ napak bolup, muⱪǝddǝs nǝrsilǝrdin 
yemisun. U bǝdinini suda yusun 7 andin kün olturƣanda pak sanilip, muⱪǝddǝs nǝrsilǝrdin 
yeyixkǝ bolidu; qünki bular uniǌ ozuⱪidur. 
8 U ɵzlükidin ɵlgǝn wǝ yaki yirtⱪuqlar boƣup ⱪoyƣan ⱨaywanni yeyix bilǝn ɵzini napak 
ⱪilmisun. Mǝn Pǝrwǝrdigardurmǝn.251

9 Ular Meniǌ bu tapiliƣanlirimni tutuxi kerǝk; bolmisa, buniǌƣa ihlassizliⱪ ⱪilsa, xu ɵlük 
tüpǝylidin gunaⱨkar bolup ɵlidu; ularni muⱪǝddǝs ⱪilƣuqi Pǝrwǝrdigar Ɵzümdurmǝn.
10 Kaⱨinlarƣa yat bolƣan ⱨeqⱪandaⱪ kixi muⱪǝddǝs nǝrsilǝrdin yemisun. Kaⱨinniǌ yenidiki 
musapir-meⱨman wǝ yaki mǝdikari bolsun ularmu muⱪǝddǝs nǝrsilǝrdin yemisun. 11 Ⱨalbuki, 
kaⱨin ɵzi pul qiⱪirip setiwalƣan ⱪul uniǌdin yeyixkǝ bolidu; xuniǌdǝk uniǌ ɵyidǝ tuƣulƣan 
kiximu uniǌdin yesǝ bolidu.
12 Kaⱨinniǌ ⱪizi yat kixigǝ tǝgkǝn bolsa umu «kɵtürmǝ ⱨǝdiyǝ» süpitidǝ atalƣan muⱪǝddǝs 
nǝrsilǝrdin yemisun.252

 13 Lekin ǝgǝr kaⱨinniǌ ⱪizi tul bolup ⱪelip, yaki ⱪoyup berilip pǝrzǝntsiz 
ⱨalǝttǝ atisiniǌ ɵyigǝ yenip kelip, yax waⱪtidikidǝk olturƣan bolsa, undaⱪta atisiniǌ taami-
din yeyǝlǝydu; lekin ⱨeqbir yat kixi uniǌdin yemǝsliki kerǝk.253

21:20 «yarpa bolsun» — yaki «yiglǝp ⱪalƣan bolsun».
22:4 Law. 15:2
22:8 Mis. 22:31; Law. 17:15; Əz. 44:31
22:12 «yat kixi» — muxu yǝrdǝ kaⱨin bolmiƣan kixini kɵrsitidu.
22:13 Law. 10:14

14 Əgǝr birkim bilmǝy, muⱪǝddǝs nǝrsilǝrdin yǝp salsa, undaⱪta u uniǌƣa xuniǌ bǝxtin birini 
ⱪoxup, muⱪǝddǝs nǝrsiniǌ ɵzi bilǝn kaⱨinƣa ⱪayturup bǝrsun.
15 Kaⱨinlar Israillarniǌ Pǝrwǝrdigarƣa atiƣan nǝrsilirini bulƣimasliⱪi kerǝk;254

 16 bolmisa, hǝlⱪ 
muⱪǝddǝs ⱨǝdiyilǝrdin yeyixi bilǝn, kaⱨinlar hǝlⱪniǌ gǝdinigǝ itaǝtsizlik gunaⱨini yüklǝp 
ⱪoyƣan bolidu; qünki ularni muⱪǝddǝs ⱪilƣuqi Pǝrwǝrdigar Ɵzümdurmǝn».255

Ⱪǝsǝmgǝ baƣkiⱪ ⱪurbanliⱪ wǝ ihtiyariy ⱪurbanliⱪlar
17 Pǝrwǝrdigar Musaƣa sɵz ⱪilip mundaⱪ dedi: — 18 Sǝn Ⱨarun bilǝn uniǌ oƣulliri wǝ 
Israillarniǌ ⱨǝmmisigǝ mundaⱪ degin: — Əgǝr Israil jǝmǝtidin biri wǝ yaki Israil zeminida 
turuwatⱪan musapirlarniǌ biri ɵz ⱪǝsǝmlirigǝ baƣliⱪ ⱪurbanliⱪ yaki ihtiyariy ⱪurbanliⱪni 
sunup, Pǝrwǝrdigarƣa atap kɵydürmǝ ⱪurbanliⱪ ⱪilmaⱪqi bolsa, 19 undaⱪta u ⱪobul ⱪilinixi 
üqün bejirim ǝrkǝk kala, ⱪoy yaki ɵqkilǝrdin kǝltürüǌlar. 20 Əyibi bolmiƣan bir janiwarni 
sunuxuǌlar kerǝk; qünki xundaⱪ bolƣini silǝr üqün ⱪobul ⱪilinmas.
21 Birsi kalilardin yaki uxxaⱪ maldin ɵz ⱪǝsǝmlirigǝ baƣliⱪ ⱪurbanliⱪ yaki ihtiyariy ⱪurbanliⱪni 
sunup, Pǝrwǝrdigarƣa atap inaⱪliⱪ ⱪurbanliⱪi ⱪilmaⱪqi bolsa, sunulƣan ⱨaywan ⱪobul ⱪilinixi 
üqün bejirim boluxi kerǝk; uniǌ ⱨeqⱪandaⱪ ǝyibi bolmisun.256

 22 Kor yaki aⱪsaⱪ-qolaⱪ, qonaⱪ 
yaki yarisi yiriǌdap kǝtkǝn, tǝmrǝtkǝ basⱪan yaki ⱪotur-qaⱪa besip ⱪalƣan ⱨaywanlar bolsa 
— bularni Pǝrwǝrdigarƣa atap sunsaǌlar yaki bularni Pǝrwǝrdigarƣa atap ⱪurbanliⱪ süpitidǝ 
ⱪurbangaⱨta otta kɵydürsǝǌlar bolmaydu.
23 Torpaⱪ yaki ⱪoyniǌ mǝlum jüp ǝzasidin biri uzunraⱪ ya ⱪisⱪa bolsa, mundaⱪlarni ihtiya-
riy ⱪurbanliⱪ süpitidǝ ɵtküzsǝǌ bolidu, lekin ⱪǝsǝmgǝ baƣliⱪ bolsa ⱪurbanliⱪ üqün ⱪobul 
ⱪilinmas.
24 Uruⱪdini zǝhimlǝngǝn, ezilip kǝtkǝn, yerilƣan yaki piqilƣan ⱨaywanni Pǝrwǝrdigarƣa atap 
ⱪurbanliⱪ ⱪilmaǌlar. Mundaⱪ ixni ɵz zeminiǌlardimu ⱨǝrgiz ⱪilmaǌlar.
25 Hudayiǌlarniǌ neni süpitidǝ yaⱪa yurtluⱪ kixiniǌ ⱪolidin xundaⱪ ⱨaywanlardin 
ⱨeqⱪaysisini elip sunmaǌlar; qünki ular meyip bolƣaqⱪa, silǝr üqün ⱪobul ⱪilinmaydu.257

Baxⱪa birnǝqqǝ bǝlgilimǝ
26 Pǝrwǝrdigar Musaƣa sɵz ⱪilip mundaⱪ dedi: — 27 Bir mozay, ⱪoza yaki oƣlaⱪ tuƣulsa 
yǝttǝ küngiqǝ anisini ǝmsun; sǝkkizinqi künidin baxlap Pǝrwǝrdigarƣa atap otta sunidiƣan 
ⱪurbanliⱪ süpitidǝ ⱪobul boluxⱪa yaraydu.258

28 Mǝyli kala bolsun, ⱪoy bolsun, silǝr anisi bilǝn balisini bir kündǝ boƣuzlimaǌlar.
29 Silǝr Pǝrwǝrdigarƣa atap bir tǝxǝkkür ⱪurbanliⱪi sunmaⱪqi bolsaǌlar, ⱪobul ⱪilinixⱪa layiⱪ 
bolƣan yol bilǝn sunuǌlar. 30 U sunulƣan künidǝ yeyilixi kerǝk; uniǌdin ⱨeqnemini ǝtisigǝ 
ⱪaldurmasliⱪiǌlar kerǝk. Mǝn Pǝrwǝrdigardurmǝn.259

31 Silǝr Meniǌ ǝmrlirimni qiǌ tutup, ularƣa ǝmǝl ⱪiliǌlar. Mǝn Pǝrwǝrdigardurmǝn. 

22:15 «Kaⱨinlar» — ibraniy tilida «Ular». Kaⱨinlar hǝlⱪniǌ muⱪǝddǝs nǝrsilǝrdin yemǝslikigǝ mǝs’ul idi (16-ayǝtni 
kɵrüǌ). Bǝzi alimlar «ular»ni «hǝlⱪ» dǝp tǝrjimǝ ⱪilidu.
22:16 «qünki ularni muⱪǝddǝs ⱪilƣuqi Pǝrwǝrdigar Ɵzümdurmǝn» — muxu yǝrdǝ «ularni» bǝlkim kaⱨinlarniǌ ɵzlirini 
kɵrsitixi mumkin.
22:21 Ⱪan. 15:21; 17:1
22:25 «Hudayiǌlarniǌ neni» — uniǌƣa atalƣan türlük ⱨǝdiyǝ-ⱪurbanliⱪlar. Muxu yǝrdǝ kɵzdǝ tutulƣini 
ⱨaywanlardur.
– Baxⱪa birhil tǝrjimisi: «Hudayiǌlarniǌ neni süpitidǝ silǝr yaⱪa yurtluⱪ kixiniǌ ⱪolidin ⱨeq ⱪurbanliⱪni elip 
sunmaǌlar wǝ silǝr xundaⱪ ⱨaywanlar (meyip ⱨaywanlar)din ⱨeqⱪaysisini sunmaǌlar; qünki ular meyip bolƣaqⱪa, 
silǝr üqün ⱪobul ⱪilinmaydu». Lekin bizniǌqǝ bu tǝrjimǝ toƣra ǝmǝs; qünki Musaƣa qüxürülgǝn ⱪanun boyiqǝ yaⱪa 
yurtluⱪlar hǝtnǝ ⱪobul ⱪilsa, ⱪurbanliⱪlarni sunuxⱪa bolatti.     «silǝr üqün ⱪobul ⱪilinmaydu» — muxu yǝrdǝ «silǝr» 
ⱪurbanliⱪ sunƣan yaⱪa yurtluⱪni ɵz iqigǝ alidu.     
22:27 «anisini ǝmsun» — ibraniy tilida «ana astida tursun».
22:30 Law. 7:15

32 Meniǌ muⱪǝddǝs namimni bulƣimaǌlar, Mǝn ǝmdi Israillarniǌ arisida muⱪǝddǝs dǝp 
bilinimǝn. Mǝn silǝrni muⱪǝddǝs ⱪilƣuqi Pǝrwǝrdigar bolup, 33 Hudayiǌlar boluxⱪa silǝrni 
Misir zeminidin qiⱪirip kǝldim. Mǝn Pǝrwǝrdigardurmǝn.

Huda Israilƣa bekitkǝn ⱨeyt-bayramlar

23 1 Pǝrwǝrdigar Musaƣa sɵz ⱪilip mundaⱪ dedi: — 2 Sǝn Israillarƣa mundaⱪ degin: — 
Pǝrwǝrdigar bekitkǝn ⱨeytlar, silǝr muⱪǝddǝs sorunlar bolsun dǝp qaⱪirip jakarlaydiƣan 

ⱨeytlirim mana munulardur: —260

3 (altǝ kün ix-ǝmgǝk ⱪilinsun; lekin yǝttinqi küni «has xabat küni», muⱪǝddǝs sorunlar küni 
bolidu; u küni ⱨeqⱪandaⱪ ix-ǝmgǝk ⱪilmaǌlar. Ⱪǝyǝrdila tursaǌlar bu kün Pǝrwǝrdigarƣa 
atalƣan xabat küni bolidu).261262

«Ɵtüp ketix ⱨeyti» wǝ «petir nan ⱨeyti» 
4 Silǝr bekitilgǝn künliri muⱪǝddǝs sorunlar bolsun dǝp qaⱪirip jakarlaydiƣan, Pǝrwǝrdigarniǌ 
ⱨeytliri mana munulardur: —263

 5 Birinqi ayniǌ on tɵtinqi küni gugumda Pǝrwǝrdigarƣa atalƣan 
«ɵtüp ketix ⱨeyti» bolidu.264265

6 Xu ayniǌ on bǝxinqi küni Pǝrwǝrdigarƣa atalƣan «petir nan» ⱨeyti bolidu; silǝr yǝttǝ 
küngiqǝ petir nan yǝysilǝr. 7 Birinqi künidǝ silǝr muⱪǝddǝs yiƣilix ⱪilip, ⱨeqⱪandaⱪ ix-ǝmgǝk 
ⱪilmaǌlar. 8 Silǝr yǝttǝ küngiqǝ Pǝrwǝrdigarƣa atap otta sunidiƣan ⱪurbanliⱪlarni sunup 
turuǌlar. Yǝttinqi künidǝ muⱪǝddǝs yiƣilix bolidu; ⱨeqⱪandaⱪ ix-ǝmgǝk ⱪilmaǌlar. 

«Dǝslǝpki ⱨosul» ⱨeyti
9 Pǝrwǝrdigar Musaƣa sɵz ⱪilip mundaⱪ dedi: —
10 Sǝn Israillarƣa mundaⱪ degin: — Silǝr Mǝn ɵzüǌlarƣa tǝⱪdim ⱪilidiƣan zeminƣa ki-
rip, uniǌdin ⱨosul yiƣⱪiniǌlarda, ⱨosuluǌlarniǌ dǝslǝpki pixⱪinidin bir baƣlamni 
kaⱨinniǌ ⱪexiƣa elip beriǌlar.266

 11 Kaⱨin silǝr üqün ⱪobul boluxⱪa uni Pǝrwǝrdigarniǌ aldida 
pulaǌlatsun; uni pulaǌlatⱪan waⱪit bolsa xabatniǌ ǝtisi bolidu.267

 12 Silǝr uni pulaǌlatⱪan 
kündǝ silǝr bir yaxⱪa kirgǝn bejirim bir ⱪozini Pǝrwǝrdigarƣa atap kɵydürmǝ ⱪurbanliⱪ süpitidǝ 

23:2 «Pǝrwǝrdigar bekitkǝn ⱨeytlar» — muxu ibarini toƣriraⱪ bayan ⱪilsaⱪ «Pǝrwǝrdigar bekitkǝn waⱪit-pǝsillǝr» 
degǝn bolidu. Bu «pǝsil-waⱪitlar»niǌ kɵpinqisi xadlinidiƣan, huxal pǝytlǝr bolsimu, lekin «kafarǝt küni» undaⱪ kün 
ǝmǝs.     «sorunlar» — muxu yǝrdǝ «sorun» (yaki «yiƣilix») degǝn sɵz «sorunƣa qaⱪirilix» degǝn mǝnini bildüridu. 
Nǝgǝ qaⱪirilidu? Tǝkitlinidiƣan ix hǝlⱪniǌ jǝm boluxi ǝmǝs, bǝlki «Hudaniǌ yeniƣa yiƣilixⱪa qaⱪirilix»tin ibarǝttur. 
Əmǝliyǝttǝ, bǝzi ⱨeytlar wǝ xabat künliridǝ hǝlⱪniǌ ⱨǝmmisi yiƣilip ǝmǝs, bǝlki ⱨǝrbir ailǝ «ⱪǝyǝrdǝ tursa», xu ɵy-
qedirlarda jǝm bolup Huda bǝrgǝn aramdin bǝⱨrimǝn bolidu. Xundaⱪla ular xu küni Hudani seƣinip, uniǌƣa tǝxǝkkür-
mǝdⱨiyǝ ⱪayturuxi mumkin, lekin bu ixlar muⱪǝddǝs ⱪanunda rǝsmiy bekitilgǝn ǝmǝs.
23:3 «has xabat küni» — ibraniy tilida «xabatlarniǌ xabati» — mǝhsus aram alidiƣan kün.     «sorunlar» — muxu 
«sorunlar» degǝnniǌ mǝnisi toƣruluⱪ 2-ayǝttiki izaⱨatni kɵrüǌ.     «xabat küni» — muxu yǝrdǝ «xabat küni»niǌ tilƣa 
elinixiniǌ sǝwǝbi bǝlkim xuki, mǝlum bir ⱨeyt xabat künigǝ toƣra kelip ⱪalƣan bolsa, xu künidǝ ohxaxla ix ⱪilmay aram 
elixi kerǝk idi.
23:3 Mis. 20:9; 23:12; Ⱪan. 5:13; Luⱪa 13:14
23:4 «Pǝrwǝrdigarniǌ ⱨeytliri» —  ⱨeytlar toƣruluⱪ «Qɵl.» 28-bab, «Ⱪan.» 16:1-17nimu kɵrüǌ.
23:5 «gugumda» — ibraniy tilida «ikki kǝq ariliⱪida» degǝn sɵz bilǝn ipadilinidu — Demǝk, kün petiwatⱪan qaƣdin 
ⱪaraǌƣu qüxküqǝ bolƣan ariliⱪtiki waⱪit.     «ɵtüp ketix «pasha» ⱨeyti» — bu ⱨeyt toƣruluⱪ «Misirdin qiⱪix» 12-bab, 
bolupmu 13-ayǝt wǝ izaⱨatini, xundaⱪla «ⱪoxumqǝ sɵz»imizni kɵrüǌ.
23:5 Mis. 12:18; 23:15; Qɵl. 28:16; Ⱪan. 16:1
23:10 «ⱨosuluǌlarniǌ dǝslǝpki pixⱪinidin bir baƣlamni kaⱨinniǌ ⱪexiƣa elip beriǌlar» — bu ayǝttiki ⱨosul bolsa 
arpa ⱨosuli idi. Buƣday ⱨosuli keyin bolidu (16-ayǝt).
23:11 «uni pulaǌlatⱪan waⱪit bolsa xabatniǌ ǝtisi bolidu» — «ɵtüp ketix» (birinqi ayniǌ on tɵtinqi küni) ⱨeytiniǌ 
ǝtisidin baxlap yǝttǝ künlük «petir nan ⱨeyt»i bolidu. Yǝⱨudiy ǝn’ǝniliri boyiqǝ bu yǝttǝ kün iqidǝ kǝlgǝn xabat küniniǌ 
ikkinqi küni «dǝslǝpki ⱨosul ⱨeyti» bolidu. 

sunuǌlar; 13 xuniǌƣa ⱪoxup axliⱪ ⱨǝdiyǝ süpitidǝ zǝytun meyi ilǝxtürülgǝn esil undin bir 
ǝfaⱨniǌ ondin birini Pǝrwǝrdigarƣa huxbuy kǝltürsun dǝp otta sunuǌlar; buniǌƣa ⱪoxup 
xarab ⱨǝdiyǝ süpitidǝ xarabtin bir ⱨinniǌ tɵttin birini sunuǌlar. 14 Silǝr Hudayiǌlarƣa has 
bolƣan bu ⱨǝdiyǝni sunidiƣan kündin ilgiri yeǌi ⱨosuldin ⱨeqnemini, nǝ nan nǝ ⱪomaq nǝ 
kɵk bax bolsun yemǝǌlar. Bu dǝwrdin-dǝwrgiqǝ silǝr üqün ⱪǝyǝrdǝ tursaǌlar ǝbǝdiy bir 
bǝlgilimǝ bolsun.

«Ⱨǝptilǝr ⱨeyti» — bǝzidǝ «orma ⱨeyti», «dǝslǝpki orma ⱨeyti» dǝpmu atilidu
15 Andin silǝr xu xabat künniǌ ǝtisidin, yǝni xu bir baƣlamni pulaǌlatma ⱨǝdiyǝ süpitidǝ 
sunƣan künniǌ ǝtisidin tartip, yǝttǝ ⱨǝptǝ sanaǌlar (ular toluⱪ ⱨǝptǝ boluxi kerǝk);268

 

16 yǝttinqi xabatniǌ ikkinqi künigiqǝ ǝllik künni sanaǌlar; andin Pǝrwǝrdigarƣa atap yeǌi 
ⱨosuldin bir axliⱪ ⱨǝdiyǝ sunuǌlar. 17 Ɵzüǌlar turuwatⱪan jaylardin pulaǌlatma ⱨǝdiyǝ 
süpitidǝ esil undin bir ǝfaⱨniǌ ondin ikkisidǝ etilgǝn ikki nanni elip kǝltürüǌlar; ular eqitⱪu 
selip etilgǝn bolsun; bular Pǝrwǝrdigarƣa atalƣan dǝslǝpki ⱨosul ⱨǝdiyǝsi dǝp ⱨesablinidu.269

 

18 Nandin baxⱪa yǝnǝ bir yaxliⱪ yǝttǝ bejirim ⱪoza, yax bir torpaⱪ wǝ ikki ⱪoqⱪarni kɵydürmǝ 
ⱪurbanliⱪ süpitidǝ Pǝrwǝrdigarƣa atap sunuǌlar; ularƣa has axliⱪ ⱨǝdiyǝliri wǝ xarab 
ⱨǝdiyǝlirini ⱪoxup, ⱨǝmmisi Pǝrwǝrdigarƣa huxbuy kǝltürüxkǝ sunulsun.
19 Buniǌdin baxⱪa silǝr gunaⱨ ⱪurbanliⱪi üqün bir tekini, inaⱪliⱪ ⱪurbanliⱪi üqün bir yaxliⱪ 
ikki ⱪozini kǝltürüǌlar; 20 kaⱨin bularni, yǝni xu ikki ⱪozini dǝslǝpki ⱨosul nanliriƣa ⱪoxup 
pulaǌlatma ⱨǝdiyǝ süpitidǝ Pǝrwǝrdigar aldida pulaǌlatsun. Bular bolsa Pǝrwǝrdigarƣa 
atalƣan muⱪǝddǝs sanilip, kaⱨinƣa tǝgsun. 21 Xu küni silǝr «bügün bizlǝrgǝ muⱪǝddǝs yiƣilix 
bolidu» dǝp jakarlaǌlar; xu küni ⱨeqⱪandaⱪ ix-ǝmgǝk ⱪilmaǌlar. Bu silǝr üqün ⱪǝyǝrdila 
tursaǌlar ǝbǝdiy bir bǝlgilimǝ bolidu.

Ⱨosul orux toƣruluⱪ bǝlgilimǝ
22 Etiziǌniǌ buluǌ-puqⱪaⱪliriƣiqǝ tamam yiƣiwalmaǌlar, wǝ ⱨosuluǌdin ⱪalƣan 
wasaǌni teriwalmiƣin, bǝlki bularni kǝmbǝƣǝllǝr bilǝn musapirlarƣa ⱪoyƣin. Mǝn Ɵzüm 
Hudayiǌlar Pǝrwǝrdigardurmǝn.270

«Kanay qelix ⱨeyti»
23 Pǝrwǝrdigar Musaƣa mundaⱪ dedi: — 24 Sǝn Israillarƣa mundaⱪ degin: — 
 Silǝr yǝttinqi ayniǌ birinqi küni toluⱪ aram elip, kanaylar qelinix bilǝn ǝslǝtmǝ yosunda 
ⱨeyt ⱪilip, muⱪǝddǝs sorunlarni tüzüǌlar.271272

 25 U kündǝ ⱨeqⱪandaⱪ ix-ǝmgǝk ⱪilmaǌlar; 
Pǝrwǝrdigarƣa atap otta sunulidiƣan bir ⱪurbanliⱪ sunuǌlar.

«Kafarǝt küni»
26 Pǝrwǝrdigar Musaƣa sɵz ⱪilip mundaⱪ dedi: —
27 Yǝttinqi ayniǌ oninqi küni bolsa kafarǝt küni bolidu; u kün silǝr üqün muⱪǝddǝs yiƣilix 
küni bolidu; xu küni nǝpsiǌlarni tartip ɵzüǌlarni tɵwǝn tutup, Pǝrwǝrdigarƣa atap otta 
sunulidiƣan ⱪurbanliⱪni sunuǌlar;273274

 28 U kündǝ ⱨeqⱪandaⱪ ix-ǝmgǝk ⱪilmaǌlar; qünki u bir 

23:15 Ⱪan. 16:9,10 
23:17 «bular ... dǝslǝpki ⱨosul ⱨǝdiyǝsi dǝp ⱨesablinidu» — bu ⱨosul bolsa, buƣday ⱨosuli idi. «Dǝslǝpki ⱨosul ⱨeyti»diki 
ⱨosul bolsa arpa ⱨosuli idi.
23:22 Law. 19:9; Ⱪan. 24:19
23:24 «kanaylar» — yaki «burƣilar» (ⱪoqⱪarniǌ müǌgüzliri).
23:24 Qɵl. 29:1
23:27 «kafarǝt küni» — ibraniy tilida «kafarǝtlǝr küni».     «nǝpsiǌlarni tartip ɵzüǌlarni tɵwǝn tutup, ...» — ibraniy tilida 
birla sɵz bilǝn ipadilinidu. Yǝⱨudiy ǝn’ǝniliri boyiqǝ bu ixlar roza tutuxni ɵz iqigǝ alatti. 16:29-31nimu kɵrüǌ.
23:27 Law. 16:29,31; Qɵl. 29:7

kafarǝt küni bolup, xu kün ɵzüǌlar üqün Hudayiǌlar Pǝrwǝrdigar aldida kafarǝt ⱪilinixⱪa 
bekitilgǝndur. 29 Ⱨǝrkim xu küni nǝpsini tartmay ɵzini tɵwǝn tutmisa ɵz hǝlⱪidin üzüp tax-
linidu. 30 Kimdǝkim xu kündimu ⱨǝrⱪandaⱪ bir ix ⱪilsa, Mǝn xu adǝmni ɵz hǝlⱪidin üzüp 
taxlaymǝn. 31 Xu küni ⱨeqⱪandaⱪ ix ⱪilmaǌlar; bu dǝwrdin-dǝwrgiqǝ silǝr üqün ⱪǝyǝrdǝ 
tursaǌlar bir ǝbǝdiy bǝlgilimǝ bolidu. 32 U kün silǝr üqün toluⱪ aram alidiƣan xabat küni bo-
lidu; nǝpsiǌlarni tartip ɵzüǌlarni tɵwǝn tutuǌlar. Xu ayniǌ toⱪⱪuzinqi küni gugumdin 
tartip ǝtisi gugumƣiqǝ xabat künigǝ riayǝ ⱪilip aram eliǌlar.

«Kǝpilǝr ⱨeyti»
33 Pǝrwǝrdigar Musaƣa sɵz ⱪilip mundaⱪ dedi: —
34 Sǝn Israillarƣa mundaⱪ degin: — Yǝttinqi ayniǌ on bǝxinqi künidin baxlap, yǝttǝ küngiqǝ 
Pǝrwǝrdigarniǌ «kǝpilǝr ⱨeyti» bolidu.275276

 35 Birinqi kündǝ muⱪǝddǝs yiƣilix bolidu; ⱨeqⱪandaⱪ 
ix-ǝmgǝk ⱪilmaǌlar. 36 Yǝttǝ küngiqǝ Pǝrwǝrdigarƣa atap otta sunulidiƣan ⱪurbanliⱪ 
sunuǌlar; sǝkkizinqi kündǝ silǝrgǝ muⱪǝddǝs yiƣilix bolidu; Pǝrwǝrdigarƣa atap otta 
sunulidiƣan ⱪurbanliⱪ sunuǌlar. Bu ɵzi tǝntǝnilik yiƣilix bolƣaq, u küni ⱨeqⱪandaⱪ ix-
ǝmgǝk ⱪilmaǌlar.277

37 Silǝr «muⱪǝddǝs sorunlar bolsun» dǝp jakarlaydiƣan, yǝni Pǝrwǝrdigar bekitkǝn ⱨeytlar 
mana xulardur. Xu sorunlarda silǝr ⱨǝrⱪaysi küngǝ bekitilgini boyiqǝ, Pǝrwǝrdigarƣa atap 
otta sunulidiƣan ⱨǝdiyǝ-ⱪurbanliⱪ, yǝni kɵydürmǝ ⱪurbanliⱪ, axliⱪ ⱨǝdiyǝ, baxⱪa ⱨǝrhil 
ⱪurbanliⱪlar wǝ xarab ⱨǝdiyǝlǝrni sunisilǝr; 38 bulardin baxⱪa, Pǝrwǝrdigarniǌ xabat künlirini 
tutisilǝr wǝ Pǝrwǝrdigarƣa atap ⱪalƣan ⱨǝdiyǝliriǌlarni berip, ⱪǝsǝm ⱪurbanliⱪliriǌlarniǌ 
ⱨǝmmisini ada ⱪilip, ihtiyariy ⱪurbanliⱪliriǌlarniǌ ⱨǝmmisini sunisilǝr.
39 Silǝr ǝmdi zemindin ⱨosul-mǝⱨsulatlirini yiƣip bolup, yǝttinqi ayniǌ on bǝxinqi küni-
din baxlap yǝttǝ kün Pǝrwǝrdigarniǌ ⱨeytini ɵtküzüǌlar. Birinqi küni toluⱪ aram elix 
bolidu, sǝkkizinqi konidimu toluⱪ aram elix bolidu.278

 40 Birinqi küni silǝr esil dǝrǝhlǝrdin 
xah-putaⱪlarni qatap, yǝni horma dǝrǝhliri bilǝn ⱪoyuⱪ yopurmaⱪliⱪ dǝrǝhlǝrniǌ xahli-
rini kesip, eriⱪ boyidiki sɵgǝt qiwiⱪlirini ⱪirⱪip Hudayiǌlar Pǝrwǝrdigar aldida yǝttǝ kün-
ni xundaⱪ xad-huram ɵtküzisilǝr.279

 41 Silǝr ⱨǝr yili bu yǝttǝ künni Pǝrwǝrdigarƣa atiƣan 
bir ⱨeyt süpitidǝ ɵtküzüǌlar; dǝwrdin-dǝwrgiqǝ bu silǝr üqün ǝbǝdiy bir bǝlgilimǝ bo-
lidu. Silǝr ⱨeytni yǝttinqi ayda ɵtküzüǌlar. 42 Yǝttǝ küngiqǝ kǝpilǝrdǝ turuǌlar. Israilda 
tuƣulƣanlarniǌ ⱨǝmmisi kǝpidǝ tursun.280

 43 Buniǌ bilǝn Mǝn Israillarni Misir zeminidin 
qiⱪarƣinimda, ularni kǝpilǝrdǝ turƣuzƣinimni ǝwladliriǌlar bilidu. Ɵzüm Hudayiǌlar 
Pǝrwǝrdigardurmǝn.
44 Xundaⱪ ⱪilip Musa Pǝrwǝrdigarniǌ bekitkǝn xu ⱨeytlirini Israillarƣa bayan ⱪildi.

«Qiraƣdan» wǝ «tǝⱪdim nan xirǝsi toƣrisidiki bǝlgilimilǝr

24 1 Pǝrwǝrdigar Musaƣa sɵz ⱪilip mundaⱪ dedi: —
2 Israillarƣa qiraƣ ⱨǝmixǝ yeniⱪ turuxi üqün zǝytundin soⱪup qiⱪirilƣan sap mayni 

saǌa elip kelixkǝ buyruƣin. 3 Ⱨarun jamaǝt qediriniǌ iqidǝ, ⱨɵküm-guwaⱨliⱪ sanduⱪiniǌ 
udulidiki pǝrdiniǌ sirtida ⱨǝr keqisi ǝtigǝngiqǝ Pǝrwǝrdigarniǌ aldida qiraƣlarni xundaⱪ 

23:34 «yǝttinqi ay» — ibraniy tilida «bu yǝttinqi ay».
23:34 Mis. 23:16; Qɵl. 29:12; Ⱪan. 16:15
23:36 Yⱨ. 7:37
23:39 «ⱨosul-mǝⱨsulatliri» — muxu «ⱨosul-mǝⱨsulatliri» axliⱪlar ⱨǝm ⱨǝrhil mewǝ-qiwǝ mǝⱨsulatlirini ɵz iqigǝ alidu.
23:40 «esil dǝrǝhlǝrdin xah-putaⱪlarni qatap, ...» — ibraniy tilida «esil dǝrǝhlǝrdin mewini qatap, ...».
23:42 «Yǝttǝ küngiqǝ kǝpilǝrdǝ turuǌlar, ...» — bu kǝpilǝr yuⱪiridiki xah-qiwiⱪlardin yasilixi kerǝk.

pǝrlǝp tursun. Bu dǝwrdin-dǝwrgiqǝ silǝr üqün ǝbǝdiy bir bǝlgilimǝ bolidu.281

 4 Ⱨarun ⱨǝmixǝ 
Pǝrwǝrdigarniǌ aldida bu qiraƣlarni pak qiraƣdanniǌ üstigǝ tizip ⱪoysun.282

5 Sǝn yǝnǝ esil buƣday unidin on ikki toⱪaqni ǝtkin. Ⱨǝrbir toⱪaq bir ǝfaⱨniǌ ondin ikkisigǝ 
barawǝr bolsun. 6 Andin sǝn Pǝrwǝrdigarniǌ aldidiki pak xirǝniǌ üstigǝ altidin ikki ⱪatar 
ⱪilip tizƣin.283

 7 Ⱨǝrbir ⱪatarniǌ üstigǝ sap mǝstiki ⱪoyƣin; xuniǌ bilǝn ular Pǝrwǝrdigarƣa 
atap otta sunulidiƣan ⱨǝdiyǝ, ǝslǝtmǝ nan bolidu. 

8 Bularni u Israillarƣa wakalitǝn ⱨǝrbir xabat küni Pǝrwǝrdigarniǌ aldida tizsun; bu ǝbǝdiy bir 
ǝⱨdidur. 9 Nanlar Ⱨarun bilǝn uniǌ oƣulliriƣa tǝwǝ bolidu; ular ularni muⱪǝddǝs jayda yesun; 
qünki bu nǝrsilǝr Pǝrwǝrdigarƣa atap otta sunulƣan nǝrsilǝr iqidǝ «ǝǌ muⱪǝddǝslǝrniǌ 
biri» dǝp sanilip, Ⱨarunƣa tǝwǝ bolidu; bu ǝbǝdiy bir bǝlgilimidur.284

Hudaniǌ namiƣa kupurluⱪ ⱪilix gunaⱨiniǌ jazasi
10 Anisi Israiliy, atisi Misirliⱪ bir oƣul bar idi. U Israillarniǌ arisiƣa bardi; u qedirgaⱨta 
bir Israiliy bilǝn uruxup ⱪaldi. 11 Ular soⱪuxⱪanda Israiliy ayalniǌ oƣli kupurluⱪ ⱪilip, 
Pǝrwǝrdigarniǌ namini bulƣap ⱪarƣidi. Hǝlⱪ uni Musaniǌ aldiƣa elip bardi. U kixiniǌ 
anisiniǌ ismi Xelomit bolup, u Dan ⱪǝbilisidin bolƣan Dibriniǌ ⱪizi idi.285

 12 Xuniǌ bilǝn ular 
Pǝrwǝrdigarniǌ ⱨɵküm buyruⱪi qiⱪⱪuqǝ u kixini solap ⱪoydi.286

13 Andin Pǝrwǝrdigar Musaƣa sɵz ⱪilip mundaⱪ dedi: —
14 Ⱪarƣiƣuqini qedirgaⱨniǌ taxⱪiriƣa elip qiⱪiǌlar. Uniǌ eytⱪinini aǌliƣanlarniǌ 
ⱨǝmmisi ⱪollirini uniǌ bexiƣa ⱪoysun, andin pütkül jamaǝt bir bolup uni qalma-kesǝk ⱪilsun.
15 Ⱨǝmdǝ sǝn Israillarƣa mundaⱪ degin: — Əgǝr birkim ɵz Hudasini ⱨaⱪarǝtlǝp ⱪarƣisa 
ɵz gunaⱨini tartidu. 16 Pǝrwǝrdigarniǌ namiƣa kupurluⱪ ⱪilƣan ⱨǝrⱪandaⱪ kixi ɵlümgǝ 
mǝⱨkum ⱪilinsun; pütkül jamaǝt qoⱪum bir bolup uni qalma-kesǝk ⱪilsun; mǝyli u musapir 
bolsun yaki yǝrlik bolsun, muⱪǝddǝs namƣa kupurluⱪ ⱪilsa ɵltürülsun.287

17 Əgǝr birsi baxⱪa birsini urup ɵltürsǝ, u ɵlümgǝ mǝⱨkum ⱪilinsun.
18 Birsi bir qarpayni ɵltürsǝ, uniǌ üqün ⱨaywanni tɵlǝp, janƣa-jan tɵlǝp bǝrsun.
19 Birkim ɵz ⱪoxnisini meyip ⱪilsa, u ɵzgigǝ ⱪandaⱪ ⱪilƣan bolsa, uniǌ ɵzigimu xundaⱪ 
ⱪilinsun. 20 Birǝr ǝzasi sunduruwetilgǝn bolsa, uniǌmu sundurulsun; kɵzigǝ-kɵz, qixiƣa-qix 
nakar ⱪilinsun; baxⱪa kixini ⱪandaⱪ zǝhimlǝndürgǝn bolsa umu ⱨǝm xundaⱪ ⱪilinsun.288

21 Kimdǝkim bir qarpayni ɵltürsǝ, qarpay tɵlǝp bǝrsun; adǝmni urup ɵltürgǝn kixi bolsa, ɵlüm 
jazasiƣa mǝⱨkum ⱪilinsun.
22 Silǝrdǝ birla ⱪanun bolsun. musapir yaki yǝrlik bolsun, barawǝr muamilǝ ⱪilinsun; qünki Mǝn 
Hudayiǌlar Pǝrwǝrdigardurmǝn.
23 Musa Israillarƣa xularni dedi; xuniǌ bilǝn ular xu ⱪarƣiƣuqini qedirgaⱨniǌ taxⱪiriƣa elip 
qiⱪip, qalma-kesǝk ⱪildi. Xundaⱪ ⱪilip, Israillar Pǝrwǝrdigarniǌ Musaƣa ǝmr ⱪilƣinidǝk ⱪildi.

24:3 «ⱨɵküm-guwaⱨliⱪ sanduⱪi» — muxu yǝrdǝ «ⱨɵküm-guwaⱨliⱪ» Hudaniǌ Israilƣa bolƣan tüp ǝmrlirini, xundaⱪla 
uniǌ Israil bilǝn bolƣan ǝⱨdisini kɵrsitidu; Hudaniǌ muⱪǝddǝs maⱨiyiti wǝ harakteri xu ǝmrlǝrdǝ ayan ⱪilinƣaqⱪa, 
«ⱨɵküm-guwaⱨ» dǝpmu atilidu. Oⱪurmǝnlǝrgǝ ayanki, xu ǝmrlǝr ǝⱨdǝ sanduⱪi iqidǝ saⱪlaⱪliⱪ tax tahtaylar üstidǝ 
pütüklük idi. Xuǌa bǝzidǝ sanduⱪ «ⱨɵküm-guwaⱨliⱪ sanduⱪi», ibadǝt qediri bolsa, «ⱨɵküm-guwaⱨliⱪ qediri» dǝp atilidu.
24:4 «pak qiraƣdan» — yaki «sap altun qiraƣdan».
24:6 «pak xirǝ» — yaki «sap altun xirǝ».
24:9 Mis. 29:32; Law. 8:31; 1Sam. 21:6; Mat. 12:4
24:11 «muⱪǝddǝs nam» — muxu yǝrdǝ ibraniy tilida «muⱪǝddǝs nam» ǝmǝs, pǝⱪǝt «Nam» deyilidu. Demǝk, 
Pǝrwǝrdigarniǌ nami (16-ayǝtni kɵrüǌ).
24:12 «...Pǝrwǝrdigarniǌ ⱨɵküm buyruⱪi qiⱪⱪuqǝ,...» — ibraniy tilida «...Pǝrwǝrdigarniǌ aƣziƣa ⱪarap, u ⱨɵküm 
qiⱪarƣuqǝ,...».
24:16 «muⱪǝddǝs nam» — muxu yǝrdǝ ibraniy tilida pǝⱪǝt «Nam» deyilidu.
24:20 Mis. 21:24; Ⱪan. 19:21; Mat. 5:38

Zeminniǌ «xabat yili»

25 1 Pǝrwǝrdigar Sinay teƣida Musaƣa sɵz ⱪilip mundaⱪ dedi: — 2 Sǝn Israillarƣa 
mundaⱪ degin: — Mǝn silǝrgǝ beridiƣan zeminƣa kirginiǌlarda u zeminniǌ ɵzimu 

Pǝrwǝrdigarƣa atap bir xabat aramini alsun.289

 3 Sǝn altǝ yil etiziǌni terip, altǝ yil talliⱪ beƣiǌni 
qatap, ulardin ⱨosullarni yiƣⱪin; 4 ǝmma yǝttinqi yili zeminniǌ ɵzi üqün bir «xabatliⱪ aram» 
bolsun; u Pǝrwǝrdigarƣa atalƣan bir «xabat» ⱨesablinidu. Xu yili sǝn etiziǌni terimaysǝn 
wǝ talliⱪiǌni qatimaysǝn. 5 Ɵzlükidin ünüp qiⱪⱪan ⱨosulni ormaysǝn; wǝ qatalmiƣan 
talliriǌniǌ üzümlirini üzmǝysǝn; qünki xu yil zemin aram alidiƣan yildur.
6 Ⱨalbuki, zemin xabat yilida qiⱪarƣan ⱨosul ⱨǝmmiǌlarƣa ozuⱪ bolidu, yǝni ɵzüǌ üqün, 
ⱪul-dedikiǌ üqün, mǝdikariǌ üqün wǝ seniǌkidǝ turuwatⱪan musapir üqün, xuniǌdǝk 
mal-waranliriǌ üqün 7 Wǝ zeminiǌdiki yawayi ⱨaywanlar üqünmu ozuⱪ bolidu; zeminniǌ 
ⱨǝmmǝ ⱨosuli ozuⱪ bolidu.290

«Kanay-burƣa qalidiƣan yili», yǝni «azadliⱪ yili», «xadliⱪ yili»
8 Xuniǌdǝk sǝn yǝttǝ ⱪetimliⱪ xabat yilini, yǝni yǝttǝ ⱨǝssǝ yǝttǝ yilni saniƣin; yǝttǝ xabat 
yil künliri ⱪiriⱪ toⱪⱪuz yil bolidu. 9 Xunqilik waⱪit ɵtüp, yǝttinqi ayda, ayniǌ oninqi küni, 
kafarǝt künidǝ burƣa qelip sadasini yuⱪiri qiⱪirisilǝr; kafarǝt küniniǌ ɵzidǝ silǝr pütkül 
zeminiǌlarda burƣiniǌ sadasini aǌlitisilǝr.
10 Xu ǝllikinqi yilini silǝr muⱪǝddǝs dǝp bilip, pütkül zeminda uniǌda barliⱪ turuwatⱪanlarniǌ 
ⱨǝmmisigǝ azadliⱪni jakarlixiǌlar kerǝk. Xu yil silǝrgǝ «azadliⱪ yili» bolidu, ⱨǝrbiriǌlar ɵz 
yǝr-mülükliriǌlarƣa ⱪaytisilǝr, ⱨǝrbiriǌlar ɵz ailǝ-jǝmǝtiǌlarƣa ⱪaytip barisilǝr.291

 11 Bu 
ǝllikinqi yili silǝrgǝ bir azadliⱪ yili bolsun; u yili ⱨeq nemǝ terimaysilǝr, ɵzlükidin ünüp qiⱪⱪan 
ⱨosulnimu ormaysilǝr wǝ qatalmiƣan talliriǌlarniǌ üzümlirinimu yiƣmaysilǝr. 12 Qünki bu 
azadliⱪ yili bolup, silǝrgǝ muⱪǝddǝs ⱨesablansun; uniǌ ⱨosulini bolsa, etiz-dalilardin tepip 
ⱨǝmmiǌlar yǝysilǝr.292

Yǝr-mülüklǝrniǌ yanduruluxi
13 Azadliⱪ yili araǌlardiki ⱨǝrbir adǝm ɵz yǝr-mülkigǝ ⱪaytsun. 14 Silǝr ⱪoxnaǌlarƣa 
birnemǝ setip bǝrsǝǌlar, yaki ⱪoxnaǌlardin birnemǝ setiwalsaǌlar, bir-biriǌlarni bozǝk 
ⱪilmaǌlar.293  15 Ⱪoxnaǌdin yǝrni setiwalsaǌ, undaⱪta «azadliⱪ yili»din keyin ɵtkǝn yillarniǌ 
sanini ⱨesablap uniǌdin setiwelixiǌ kerǝk; umu ⱪalƣan yillarniǌ saniƣa ⱪarap, yǝrniǌ 
keyinki ⱨosulliriƣa asasǝn saǌa setip bǝrsun. 16 «Azadliⱪ yili»ƣiqǝ bolƣan yillar kɵprǝk bolsa, 
baⱨasini xuniǌƣa muwapiⱪ yuⱪiri kɵtürisǝn; ⱪalƣan yillar azraⱪ bolsa, baⱨasini xuniǌƣa 
muwapiⱪ kemǝytsun. Qünki ⱪalƣan yillarniǌ ⱨosulliri ⱪanqǝ bolsa, u xu boyiqǝ saǌa setip 
beridu. 17 Silǝr bir-biriǌlarni bozǝk ⱪilmaǌlar, bǝlki Hudayiǌlardin ⱪorⱪuǌlar; qünki Mǝn 
bolsam Hudayiǌlar Pǝrwǝrdigardurmǝn.
18 Silǝr Meniǌ bǝlgilimilirimni tutup, ⱨɵkümlirimdǝ turup, xularƣa ǝmǝl ⱪiliǌlar; silǝr 
xundaⱪ ⱪilsaǌlar, zeminiǌlarda tinq-aman turisilǝr. 19 Xuniǌ bilǝn zemin silǝrgǝ ɵz mewi-

25:2 Mis. 23:10
25:7 «... zeminiǌdiki yawayi ⱨaywanlar üqünmu ozuⱪ bolidu; zeminniǌ ⱨǝmmǝ ⱨosuli ozuⱪ bolidu» — demǝk, (1) etiz-
talliⱪniǌ igisi ɵz yeridin ɵzlükidin ünüp qiⱪⱪan «tǝbiiy ⱨosul»ni orƣaⱪ wǝ piqaⱪ bilǝn ⱨǝrgiz almasliⱪi kerǝk; (2) barliⱪ 
hǝlⱪ xu «tǝbiiy ⱨosul»din, xundaⱪla ⱨǝrhil dǝrǝhlǝrniǌ mewisini wǝ zemindiki baxⱪa tǝbiiy ozuⱪluⱪni (kimniǌ yeridǝ 
boluxidin ⱪǝt’iynǝzǝr) haliƣanqǝ ⱪol bilǝn üzsǝ bolatti; (3) ⱨǝtta zemindiki yawayi ⱨaywanlarmu uniǌdin bǝⱨrimǝn 
boluxⱪa bolatti; xuniǌ üqün etiz ǝtrapidiki qit-ⱪaxalarni eqip berixi kerǝk idi.
25:10 «Azadliⱪ yili» — ǝslidǝ ibraniy tilida «burƣa (qelix) yili» dǝp atilatti. Keyin, uniǌ qüxǝnqisi tezla «azadliⱪ yili», 
«xadliⱪ yili» degǝngǝ ɵzgǝrdi.
25:12 «xabat yili» — bu ix toƣrisidiki bǝlgilimilǝrni, 5-7-ayǝtlǝrdin wǝ izaⱨatliridin kɵrüǌ.
25:14 «Silǝr ⱪoxnaǌlarƣa birnemǝ setip bǝrsǝǌlar, yaki ⱪoxnaǌlardin birnemǝ setiwalsaǌlar» — bu ayǝttiki 
«birnemǝ» xübⱨisizki yǝr-zeminlarni yaki igilikni kɵrsitidu (13-ayǝtni kɵrüǌ).

sini beridu, silǝr toyƣudǝk yǝp, uniǌda tinq-aman turisilǝr.
20 Əgǝr silǝr: — Mana, bizgǝ terip ⱨosulni yiƣixⱪa ijazǝt berilmisǝ, yǝttinqi yili nemǝ yǝymiz, 
dǝp sorisaǌlar, 21 silǝrgǝ mǝlum bolsunki, altinqi yilida üq yilniǌ ⱨosulini bǝrsun dǝp, Mǝn 
üstüǌlarƣa bǝrikitimni «qüx» dǝp buyruymǝn. 22 Wǝ xundaⱪ boliduki, silǝr sǝkkizinqi yili 
teriysilǝr, ǝmma toⱪⱪuzinqi yiliƣiqǝ exip ⱪalƣan kona ⱨosuldin tehiqǝ yǝysilǝr; xu toⱪⱪuzinqi 
yiliƣiqǝ silǝr kona axliⱪtin yǝysilǝr.
23 Yǝr-zemin setilsa, mǝǌgülük setilmisun, qünki zeminniǌ ɵzi Meniǌkidur, silǝr 
bolsaǌlar Meniǌ yenimdiki musapir wǝ meⱨman, halas. 24 Silǝr igǝ bolidiƣan pütkül ze-
minda yǝr-zeminniǌ igilirigǝ uni «ⱪayturuwelix ⱨoⱪuⱪi»ni yaritip berixiǌlar kerǝk. 25 Əgǝr 
ⱪerindaxliriǌlardin biri kǝmbǝƣǝllixip, ɵz miras yerini setiwǝtkǝn bolsa, uniǌ yeⱪin tuƣⱪini, 
yǝni «ⱨǝmjǝmǝt xapaǝtqi»si kelip ɵz ⱪerindixi satⱪan yǝrni ⱪayturup setiwalsun.294

 26 Əgǝr uniǌ 
ⱨeq xapaǝtqi tuƣⱪini bolmisa, lekin u yanduruwelixⱪa kerǝklik pulni tapalisa,295

 27 Undaⱪta 
satⱪiniƣa ⱪanqǝ yil bolƣanliⱪini ⱨesablap, azadliⱪ yiliƣiqǝ ⱪalƣan yillar üqün setiwalƣan 
kixigǝ muwapiⱪ pul berip, ɵz yerigǝ ⱪaytsun. 28 Lekin ǝgǝr u yanduruwelixⱪa kerǝklik pulni 
tapalmisa, ɵzi setip bǝrgǝn yǝr azadliⱪ yiliƣiqǝ alƣuqiniǌ ⱪolida tursun; azadliⱪ yili kǝlgǝndǝ 
yǝr yǝr setiwalƣuqiniǌ ⱪolidin qiⱪsun, ɵz igisi ɵz yǝr-mülkigǝ ⱪaytsun.

Setip bǝrgǝn ɵylǝr toƣruluⱪ
29 Əgǝr birsi sepilliⱪ xǝⱨǝrniǌ iqidiki bir turalƣu ɵyni satⱪan bolsa, setip bir yil iqidǝ uni yan-
duruwelix ⱨoⱪuⱪi bardur. Toluⱪ bir yil tügǝp bolƣuqǝ, yanduruwelix ⱨoⱪuⱪi bardur. 30 Lekin 
pütün yil iqidǝ yanduruwelinmisa, sepilliⱪ xǝⱨǝrniǌ iqidiki bu ɵy nǝsildin-nǝsilgǝ alƣan 
kixiniǌ ⱪolida bolup, azadliⱪ yili kǝlsimu yandurulmas.
31 Lekin sepilsiz kǝntlǝrniǌ ɵyliri bolsa zeminniǌ etizliridǝk ⱨesablinidu; ularni yandurup 
setiwalƣili bolidu; azadliⱪ yili kǝlgǝndǝ ǝsli igisiniǌ ⱪoliƣa yandurulidu.
32 Lekin Lawiy xǝⱨǝrliridǝ bolsa, Lawiylar ɵz mirasi bolƣan xǝⱨǝrlǝrdiki ɵylirini halisa ⱨǝrⱪaqan 
ⱪayturuwelix ⱨoⱪuⱪi bardur.296

 33 Lawiylardin biri ɵylirini, yǝni ɵz mirasi bolƣan xǝⱨǝrdiki bir 
ɵyni ⱪayturuwelix ⱨoⱪuⱪi bar bolsimu, lekin ⱪayturup almiƣan bolsa, undaⱪ ǝⱨwalda u azadliⱪ 
yili kǝlgǝndǝ yandurulidu; qünki Lawiy xǝⱨǝrliriniǌ ɵyliri bolsa Lawiylarniǌ Israillarniǌ 
arisidiki mirasi bolidu.297

 34 Xundaⱪ ⱨǝm bularniǌ xǝⱨǝrliriniǌ qɵrisidiki etiz-yǝrliri bolsa, 
ularniǌ ǝbǝdiy mirasi bolƣaqⱪa, setilsa bolmaydu.298

Ⱪǝrzlǝr wǝ ⱪullar toƣruluⱪ bǝlgilimilǝr
35 Saǌa ⱪoxna bolƣan, ⱪerindaxliriǌlardin biri kǝmbǝƣǝllixip, ɵz jenini baⱪalmay ⱪalsa, sǝn 
uni musapir yaki yaⱪa yurtluⱪ meⱨmandǝk yeniǌda turƣuzup, uniǌdin hǝwǝr alƣin. 36 Sǝn 
uniǌdin ɵsüm wǝ yaki payda almiƣin; sǝn Hudayiǌdin ⱪorⱪup, ⱪerindixiǌni ⱪexiǌda 
turuxⱪa ⱪoyƣin.299

 37 Puluǌni uniǌƣa ɵsümgǝ bǝrmǝ, axliⱪiǌnimu payda elix mǝⱪsitidǝ 
uniǌƣa ɵtnǝ bǝrmigin.

25:25 «ⱨǝmjǝmǝt xapaǝtqi» — muxu sɵz ibraniy tilidiki «goel»niǌ tǝrjimisidur. Tǝwrattiki nurƣun yǝrlǝrdǝ bu sɵz 
tepilidu (mǝsilǝn, «Ayup» 19:25ni wǝ izaⱨatni kɵrüǌ). Bǝzidǝ «ⱨǝmjǝmǝt ⱪutⱪuzƣuqi» dǝp tǝrjimǝ ⱪilinidu. Bu sɵz 
omumǝn birsiniǌ mǝlum awariqilikkǝ uqriƣinida, uniǌƣa tuƣⱪanqiliⱪ (ⱨǝmjǝmǝtlik) ⱪilip uni ⱪutⱪuzux üqün bǝdǝl 
tɵlǝydiƣan ⱪutⱪuzƣuqi tuƣⱪinini bilduridu.
25:26 «lekin u yanduruwelixⱪa kerǝklik pulni tapalisa» — ibraniy tilida «u» «uniǌ ⱪoli» degǝn sɵz bilǝn ipadilinidu.
25:32 «Lawiylarniǌ xǝⱨǝrliri» — Israil iqidǝ Lawiylarƣa alaⱨidǝ has bolƣan 48 xǝⱨǝr bar idi («Qɵl.» 35-bab, «Yǝxua» 
21-babni kɵrüǌ).
25:33 «Lawiylardin biri ɵylirini... ⱪayturuwelix ⱨoⱪuⱪi bar bolsimu,... u azadliⱪ yili kǝlgǝndǝ yandurulidu» — yaki «Əgǝr 
Lawiylardin biri baxⱪa birsidin (yǝni baxⱪa bir Lawiy adǝmdin) ɵz mirasi bolƣan xǝⱨiridǝ bir ɵyni setiwalsimu, azadliⱪ yili 
kǝlgǝndǝ yandurulidu». Bu ayǝtniǌ yǝnǝ bǝzi baxⱪa tǝrjimiliri yaki xǝrⱨliri uqrixi mumkin. 
25:34 «... bularniǌ xǝⱨǝrliriniǌ qɵrisidiki etiz-yǝrliri ... setilsa bolmaydu» — bu etizlar ularniǌ hususiy tǝǝlluⱪati ǝmǝs, 
bǝlki ularniǌ «kollektip» tǝǝlluⱪi idi. 
25:36 Mis. 22:25; Ⱪan. 23:18; Pǝnd. 28:8; Əz. 18:8; 22:12

38 Hudayiǌlar boluxⱪa, Ⱪanaan zeminini silǝrgǝ berixkǝ silǝrni Misir zeminidin qiⱪirip kǝlgǝn 
Hudayiǌlar Pǝrwǝrdigar Ɵzümdurmǝn.
39 Əgǝr saǌa ⱪoxna bolƣan ⱪerindixiǌ kǝmbǝƣǝllixip, ɵzini saǌa satsa, uni ⱪuldǝk ⱪulluⱪ 
hizmitigǝ salmiƣin;300

 40 bǝlki u ⱪexiǌda mǝdikar yaki musapirdǝk tursun; azadliⱪ yiliƣiqǝ 
seniǌ hizmitiǌdǝ bolsun; 41 andin azad bolup ɵzi bilǝn baliliri ⱪexiǌdin qiⱪip, ɵz jǝmǝtigǝ 
yenip berip, ata-bowiliriniǌ yǝr-mülkigǝ ⱪaytsun.301

 42 Qünki ular Mǝn Ɵzüm Misir zeminidin 
qiⱪirip elip kǝlgǝn ⱪul-bǝndilirim bolƣaqⱪa, ularni ⱪuldǝk setixⱪa yol ⱪoymaǌlar. 43 Sǝn 
ularƣa ⱪattiⱪ ⱪolluⱪ bilǝn hojiliⱪ ⱪilmaysǝn, bǝlki Hudayiǌdin ⱪorⱪⱪin.302

44 Lekin ɵzüǌgǝ ⱪul yaki dedǝk almaⱪqi bolsaǌ, ularni ǝtraptiki yat ǝllǝrdin xundaⱪ ⱪul ya dedǝk 
setiwalsaǌ bolidu. 45 Bulardin baxⱪa, araǌlarda olturaⱪlaxⱪan musapirlarniǌ pǝrzǝntlirini 
wǝ xularniǌ jǝmǝtidin, yǝni silǝr bilǝn billǝ turuwatⱪan, zeminiǌlarda tuƣulƣanlardin ⱪullar 
setiwalsaǌlar bolidu; xuniǌ bilǝn ular silǝrniǌ mülküǌlar bolup ⱪalidu. 46 Silǝr muxularni 
ɵzüǌlardin keyinki baliliriǌlarƣa miras ⱪilip, ularƣa mülük boluxⱪa ⱪaldursaǌlar bolidu; 
muxularni ǝbǝdgiqǝ ⱪul ⱪilsaǌlar bolidu; lekin ɵz ⱪerindaxliriǌlar bolƣan Israillar arisida 
bolsa, bir-biriǌlarƣa ⱪattiⱪ ⱪolluⱪ bilǝn hojiliⱪ ⱪilmasliⱪiǌlar kerǝk.
47 Əgǝr araǌlarda olturuxluⱪ bir musapir yaki yaⱪa yurtluⱪ beyiƣan wǝ uniǌƣa ⱪoxna 
ⱪerindixiǌ kǝmbǝƣǝllixip, ɵzini xu ⱪoxna musapirƣa wǝ yaki xu musapirniǌ mǝlum bir 
ǝwladiƣa satsa, 48 u setilƣandin keyin uniǌda pul tɵlǝp ⱨɵrlükkǝ qiⱪix ⱨoⱪuⱪi ⱪalidu; uniǌ 
aka-ukiliriniǌ ⱨǝrⱪaysisi uni ⱨɵrlükkǝ setiwalsa bolidu. 49 Xuniǌdǝk uniǌ taƣisi yaki 
taƣisiniǌ oƣli wǝ yaki jǝmǝtidin bolƣan ⱨǝrⱪaysi yeⱪin tuƣⱪini uni ⱨɵrlükkǝ setiwalsa boli-
du; yaki ɵziniǌ ⱪurbi yǝtsǝ, pul berip ɵz-ɵzini ⱨɵrlükkǝ setiwalsa bolidu.303

 50 Uni setiwalidiƣan 
kixi uniǌ hojisi bilǝn gǝplixip setilƣan yildin tartip azadliⱪ yiliƣiqǝ ⱪanqilik bolƣanliⱪini 
ⱨesablap, setiwelix baⱨasini yillarniǌ saniƣa ⱪarap ⱨesablisun; ⱨɵrlük puli ⱨesablaxta ⱪulniǌ 
hojisiƣa ixlǝxkǝ kerǝk bolƣan ⱪalƣan künliriniǌ ⱨǝⱪⱪi «mǝdikarniǌ ixligǝn künliri»dǝk 
ⱨesablansun.304  51 Azadliⱪ yiliƣa yǝnǝ heli yillar bolsa, xuni ⱨesablap, setilƣan pulniǌ nisbiti 
boyiqǝ ⱨɵrlük pulini ⱨesablap bǝrsun; 52 ǝgǝr azadliⱪ yiliƣa az yillar ⱪalƣan bolsa, uni ⱨesab 
ⱪilip, ⱪalƣan ⱪulluⱪ yilliriƣa muwapiⱪ pulni yandurup bǝrsun.
53 Bolmisa, ⱪul xu hojisiniǌ yenida yilliⱪ mǝdikardǝk turuxi kerǝk; uniǌ hojisi seniǌ kɵz 
aldiǌda uniǌƣa ⱪattiⱪ ⱪolluⱪ bilǝn hojiliⱪ ⱪilmisun.305

54 Əgǝr ⱪul yuⱪiriⱪi yollar bilǝn ⱨɵrlükkǝ qiⱪalmisa, azadliⱪ yili kǝlgǝndǝ ⱪoyup berilsun — u bali-
liri bilǝn ⱪoxulup azad bolidu. 55 Qünki Israillarniǌ ɵzi Maǌa ⱪul-bǝndilǝrdur; ular Mǝn Ɵzüm 
Misir zeminidin qiⱪirip kǝlgǝn ⱪul-bǝndilirimdur. Hudayiǌlar Pǝrwǝrdigar Ɵzümdurmǝn.

Hudaƣa itaǝtmǝn boluxniǌ bǝht-bǝrikiti, itaǝtsizlik kǝltüridiƣan balayi'apǝtlǝr

26 1 Silǝr ɵzüǌlar üqün ⱨeqⱪandaⱪ but yasimaǌlar yaki ɵzüǌlarƣa ⱨeq oyma mǝbud 
yaki ⱨǝykǝl-tüwrükni turƣuzmaǌlar yaki ularƣa bax uruxⱪa oyulƣan nǝⱪixlik taxlarni 

25:39 Mis. 21:2; Ⱪan. 15:12; Yǝr. 34:14
25:41 «andin ⱪul azad bolup ɵzi bilǝn baliliri ... ata-bowiliriniǌ yǝr-mülkigǝ ⱪaytsun» — «Mis.» 21:2-6-ayǝtlǝrdǝ berilgǝn 
bǝlgilimilǝr boyiqǝ ibraniy ⱪul altǝ yil ixlǝp bolƣandin keyin azadliⱪⱪa ⱪoyup berilixi kerǝk. Lekin «azadliⱪ yili» uniǌ 
ixlǝxkǝ kerǝk bolƣan altǝ yil toxmayla kǝlsǝ, xu yili u ailisi bilǝn azadliⱪⱪa qiⱪidu. 
25:43 Əf. 6:9; Kol. 4:1
25:49 «...ɵziniǌ ⱪurbi yǝtsǝ, pul berip ɵz-ɵzini ⱨɵrlükkǝ setiwalsa bolidu» — demǝk, hojayini yat ǝllik bolsa, «Mis.» 
21:2-6-ayǝtlǝrdiki «ⱪul altǝ yil ixlǝp andin azad bolidu» degǝn bǝlgilimǝ inawǝtlik bolmaydu.
25:50 «... ⱪalƣan künliriniǌ ⱨǝⱪⱪi «mǝdikarniǌ ixligǝn künliri»dǝk ⱨesablansun» — demǝk, ⱪalƣan yillarƣa 
mǝdikarniǌ ix ⱨǝⱪⱪi ɵlqimi boyiqǝ pul ⱨesablap tɵlixi kerǝk.
25:53 «... uniǌ hojisi seniǌ kɵz aldiǌda uniǌƣa ⱪattiⱪ ⱪolluⱪ bilǝn hojiliⱪ ⱪilmisun» — demǝk, Yǝⱨudiylardin biri 
yaⱪa yurtluⱪ bir hojayinniǌ ⱪol astida ⱪul bolup ixlisǝ, ⱪoxna bolƣan Yǝⱨudiy ⱪerindaxliri uniǌ ⱨaliƣa yetip, uniǌdin 
hǝwǝr elixi kerǝk.

zeminiǌlarda ⱨǝrgiz tiklimǝǌlar; qünki Ɵzüm Hudayiǌlar Pǝrwǝrdigardurmǝn.306

 2 Meniǌ 
xabat künlirimni tutup, muⱪǝddǝs jayimƣa ihlasmǝn boluǌlar. Mǝn Pǝrwǝrdigardurmǝn.307

3 Əgǝr silǝr meniǌ bǝlgilimilirimdǝ meǌip, ǝmrlirimni tutup ularƣa ǝmǝl ⱪilsaǌlar,308

 

4 Mǝn yeriǌlarniǌ ɵz ⱨosulini berip turuxiƣa, daladiki dǝrǝhlǝrniǌ mewisini qiⱪirixiƣa 
waⱪtida yamƣurliriǌlarni yaƣdurup turimǝn. 5 Xuniǌ bilǝn haman tepix waⱪti üzüm yiƣix 
pǝsligiqǝ bolidu, üzüm yiƣix waⱪti terilƣu waⱪtiƣiqǝ bolidu; silǝr neniǌlarni toyunƣuqǝ 
yǝp, ɵz zeminiǌlarda tinq-aman turisilǝr.309

 6 Mǝn zeminƣa aram-tinqliⱪ ata ⱪilimǝn, xuniǌ 
bilǝn ⱨeqkim silǝrni ⱪorⱪitalmaydu, aramhuda yetip uhlaysilǝr; wǝⱨxiy ⱨaywanlarni zemin-
din yoⱪitimǝn, ⱪiliqmu zeminiǌlardin ɵtmǝydu;310

 7 silǝr düxmǝnliriǌlarni ⱪoƣlaysilǝr, ular 
aldiǌlarda ⱪiliqlinip yiⱪilidu. 8 Silǝrdin bǝx kixi yüz kixini ⱪoƣlaydu, yüz kixi on miǌni 
ⱪaquridu; düxmǝnliriǌlar bolsa aldiǌlarda ⱪiliqlinip yiⱪilidu.311

 9 Mǝn silǝrgǝ yüzümni ⱪaritip, 
silǝrni pǝrzǝnt kɵrgüzüp kɵpǝytimǝn, silǝr bilǝn baƣliƣan ǝⱨdǝmni mǝzmut turƣuzimǝn. 
10 Silǝr tehiqǝ uzun saⱪlanƣan kona axliⱪni yǝwatⱪiniǌlarda, yeǌi axliⱪ qiⱪidu; yeǌisi 
wǝjidin konisini qiⱪiriwetisilǝr. 11 Mǝn Ɵz makanimni araǌlarda turƣuzimǝn wǝ ⱪǝlbim 
silǝrdin nǝprǝtlǝnmǝydu.312

 12 Mǝn araǌlarda meǌip silǝrniǌ Hudayiǌlar bolimǝn wǝ silǝr 
Meniǌ hǝlⱪim bolisilǝr.
13 Mǝn silǝrni Misirda ularniǌ ⱪulliri boluxtin ⱨɵr ⱪilixⱪa xu zeminidin qiⱪarƣan Hudayiǌlar 
Pǝrwǝrdigardurmǝn; Mǝn boyunturuⱪuǌlarniǌ asarǝtlirini sundurup, ⱪǝddiǌlarni tik ⱪilip 
maǌƣuzdum.
14 Ⱨalbuki, ǝgǝr silǝr Maǌa ⱪulaⱪ salmay, bu ǝmrlǝrniǌ ⱨǝmmisigǝ ǝmǝl ⱪilmay,313

 

15 bǝlgilimilirimni taxlap, ⱪǝlbiǌlardin ⱨɵkümlirimni yaman kɵrüp, barliⱪ ǝmrlirimni tutmay, 
ǝⱨdǝmni buzsaǌlar, 16 Mǝnmu bexiǌlarƣa xu ixlarni qüxürimǝnki, — Mǝn silǝrgǝ wǝⱨimǝ 
selip, kɵzüǌlarni kor ⱪilidiƣan, jeniǌlarni zǝiplǝxtüridiƣan sil-waba kesili, kezik kesilini 
bexiǌlarƣa qüxürimǝn. Silǝr uruⱪuǌlarni bikar qeqip-teriysilǝr, qünki düxmǝnliriǌlar uni 
yǝp ketidu.
17 Mǝn yüzümni silǝrgǝ ⱪarxi ⱪilimǝn, xuniǌ bilǝn silǝr düxmǝnliriǌlardin urulup ⱪaqidiƣan 
bolisilǝr; silǝrni ɵq kɵrgüqilǝr üstüǌlardin ⱨɵkümranliⱪ ⱪilidu; ⱨeqkim silǝrni ⱪoƣlimisimu, 
ⱪaqisilǝr.314

18 Bulardin ⱨeq ibrǝt almay, bǝlki Maǌa yǝnǝ ⱪulaⱪ salmisaǌlar, Mǝn gunaⱨliriǌlar 
tüpǝylidin silǝrgǝ bolƣan jazani yǝttǝ ⱨǝssǝ eƣirlitimǝn, 19 küq-ⱨǝywǝǌlardin bolƣan 
ⱨakawurluⱪiǌlarni sundurimǝn; asminiǌlarni tɵmürdǝk ⱪilip, yeriǌlarni mistǝk 
ⱪiliwetimǝn;315  20 ǝjir-japayiǌlar bikarƣa ketidu, yeriǌlar ⱨosul bǝrmǝydu, daladiki dǝrǝhlǝrgǝ 
mewǝ qüxmǝydu.
21 Əgǝr yǝnila Mǝn bilǝn ⱪarxi maǌsaǌlar, xundaⱪla Maǌa ⱪulaⱪ salmisaǌlar, Mǝn 
gunaⱨliriǌlarƣa layiⱪ bexiǌlarƣa qüxidiƣan waba-külpǝtlǝrni yǝnǝ yǝttǝ ⱨǝssǝ 
eƣirlitimǝn. 22 Araǌlarƣa silǝrni baliliriǌlardin juda ⱪilidiƣan, qarpayliriǌlarni 
yoⱪitidiƣan, silǝrni azlitidiƣan yawayi ⱨaywanlarni ǝwǝtimǝn; yol-koqiliriǌlar adǝmzatsiz 
qɵldǝk bolup ⱪalidu. 23 Silǝr bu ixlar arⱪiliⱪ ibrǝt-tǝrbiyǝ almay, bǝlki yǝnila Maǌa ⱪarxi 

26:1 Mis. 20:4; Ⱪan. 5:8; 16:22; Zǝb. 97:7
26:2 Law. 19:30
26:3 Ⱪan. 28
26:5 Law. 25:19
26:6 Ayup 11:18,19
26:8 Yǝ. 23:10
26:11 Əz. 37:26; 2Kor. 6:16
26:14 Ⱪan. 28:15; Yiƣ. 2:17; Mal. 2:2
26:17 Pǝnd. 28:1
26:19 «... asminiǌlarni tɵmürdǝk ⱪilip, yeriǌlarni mistǝk ⱪiliwetimǝn» — demǝk, asmandin ⱨɵl-yeƣin qüxmǝydu 
ⱨǝmdǝ bǝlkim ularniǌ dualiri asmandin yuⱪiriƣa ɵtmǝydu, yǝr susiz bolup intayin ⱪattiⱪlixip bolidu.

maǌsaǌlar, 24 Mǝnmu silǝrgǝ ⱪarxi meǌip, gunaⱨiǌlar tüpǝylidin bolƣan jazani yǝnǝ yǝttǝ 
ⱨǝssǝ eƣirlitip, Mǝn Ɵzüm silǝrni urimǝn;316

 25 üstüǌlarƣa ǝⱨdǝmni buzƣanliⱪniǌ intiⱪamini 
alidiƣan ⱪiliq qüxürimǝn; xuniǌ bilǝn silǝr xǝⱨǝrlǝrgǝ yiƣiliwalisilǝr, Mǝn araǌlarƣa waba 
qüxürimǝn; xuniǌ bilǝn silǝr düxmǝnlǝrniǌ ⱪoliƣa qüxisilǝr. 26 Silǝrgǝ yɵlǝnqük bolƣan 
axliⱪni ⱪurutuwetimǝn; on ayal bir bolup bir tonurda nan yeⱪip, nanlarni silǝrgǝ tarazida tar-
tip beridu, ǝmma buni yeginiǌlar bilǝn toymaysilǝr.317

27 Əgǝr bulardin ⱨeq ibrǝt almay, maǌa ⱪulaⱪ salmisaǌlar, bǝlki maǌa ⱪarxi maǌsaǌlar, 
28 Mǝnmu ⱪǝⱨr bilǝn silǝrgǝ ⱪarxi maǌimǝn; Mǝn, yǝni Mǝn Ɵzüm gunaⱨliriǌlar tüpǝylidin 
jaza-tǝrbiyini yǝnǝ yǝttǝ ⱨǝssǝ eƣirlitip qüxürimǝn. 29 Xuniǌ bilǝn silǝr oƣulliriǌlarniǌ 
gɵxi wǝ ⱪizliriǌlarniǌ gɵxini yǝysilǝr;318

 30 xundaⱪla Mǝn ⱪurbanliⱪ «yuⱪiri jay»liriǌlani 
wǝyran ⱪilip, «kün tüwrük»liriǌlarni sundurup, ɵlükliriǌlarni sunuⱪ butliriǌlarniǌ üstigǝ 
taxliwetimǝn; Meniǌ ⱪǝlbim silǝrdin nǝprǝtlinidu.319320

 31 Mǝn xǝⱨǝrliriǌlarni wǝyran ⱪilip, 
muⱪǝddǝs jayliriǌlarni harab ⱪilip, ⱪurbanliⱪiǌlarniǌ huxbuylirini yǝnǝ purimaymǝn; 
32 zeminni ⱨalakǝtkǝ elip barimǝn; uniǌda olturaⱪlaxⱪan düxmǝnliriǌlar bu ǝⱨwalƣa 
ⱨǝyranuⱨǝs ⱪalidu. 33 Silǝrni ǝllǝrniǌ arisiƣa taritip, kǝyniǌlardin ⱪiliqni suƣurup 
ⱪoƣlaymǝn; xuniǌ bilǝn zeminiǌlar wǝyran bolup xǝⱨǝrliriǌlar harab ⱪilinidu. 34 U 
waⱪitta, silǝr düxmǝnliriǌlarniǌ zeminida turuwatⱪiniǌlarda, zemin wǝyranǝ bolƣan 
barliⱪ künlǝrdǝ, zemin ɵz xabat künliridin sɵyünidu; u zamanda zemin dǝrwǝⱪǝ aram elip ɵz 
xabatliridin sɵyünidu.321  35 Ɵzi wǝyranǝ bolup turƣan barliⱪ künliridǝ u aram alidu, yǝni silǝr 
uniǌda turuwatⱪan waⱪittiki xabat künliriǌlarda ⱨeq almiƣan aramni ǝmdi alidu.
36 Araǌlardin ⱪutulup ⱪalƣanlar bolsa, ular düxmǝnlǝrniǌ zeminlirida turƣinida 
kɵǌüllirigǝ yürǝkzadilik salimǝn, xuniǌ bilǝn ular qüxkǝn bir yopurmaⱪniǌ xǝpisini 
aǌlisa ⱪiliqtin ⱪaqⱪandǝk ⱪaqidu; ⱨeqkim ⱪoƣlimisimu yiⱪilip qüxidu. 37 Gǝrqǝ ⱨeqkim 
ularni ⱪoƣlimisimu, dǝrwǝⱪǝ ⱪiliqtin yiⱪitilƣandǝk ular bir-biriniǌ üstigǝ putlixip yiⱪilidu; 
silǝrdǝ düxmǝnliriǌlarƣa ⱪarxi turƣudǝk küq ⱪalmaydu. 38 Əllǝrniǌ arisida ⱨalak bolisilǝr, 
düxmǝnliriǌlarniǌ zemini silǝrni yǝp ketidu. 39 Araǌlardin ⱪutulup ⱪalƣanliri bolsa ɵz 
rǝzilliki tüpǝylidin düxmǝnliriǌlarniǌ zeminida zǝiplixidu; wǝ ata-bowiliriniǌ rǝzillikidimu 
yürüp, xular zǝiplǝxkǝndǝk ularmu zǝiplixidu.322

Gunaⱨlarni iⱪrar ⱪilip nijat tepix
40 Ⱨalbuki, ular ɵzi ⱪilƣan rǝzilliki bilǝn ata-bowiliriniǌ sadir ⱪilƣan rǝzillikini, Maǌa yüz 
ɵrüp asiyliⱪ ⱪilƣinini, xundaⱪla ularniǌ Maǌa ⱪarxi turup maǌƣinini boyniƣa alidu,323

 

41 xuniǌdǝk Meniǌ ularƣa ⱪarxi maǌƣinimƣa, xuniǌdǝk ularni düxmǝnliriniǌ ⱪoliƣa 
tapxurƣinimƣa iⱪrar bolidu. Xuǌa ǝgǝr u waⱪitta ularniǌ hǝtnisiz kɵǌli tɵwǝn ⱪilinip, ɵz 

26:24 2Sam. 22:27; Zǝb. 18:26-27
26:26 «silǝrgǝ yɵlǝnqük bolƣan axliⱪni ⱪurutuwetimǝn; ...» — sɵzmusɵz tǝrjimǝ ⱪilƣanda «Mǝn silǝrniǌ «nan 
ⱨasa»ǌlarni sunduruwǝtkinimdǝ, ...». «Yɵlǝnqük» degǝn sɵz ibraniy tilida adǝttǝ «tayaⱪ» yaki «ⱨasa»ni bildüridu. 
Mumkinqiliki barki, ⱪǝdimki zamanlarda Yǝⱨudiy hǝlⱪi ɵz nanlirini bir tayaⱪta (zihⱪa ɵtküzgǝndǝk) kɵtürüp maǌatti. 
Omumǝn, mǝnisi bizniǌ tǝrjimǝ ⱪilƣinimizdǝk bolsa kerǝk.
26:29 Ⱪan. 28:53; 2Pad. 6:28; Yiƣ. 4:10
26:30 «yuⱪiri jaylar» — Israil wǝ Yǝⱨuda uzundin beri taƣ qoⱪⱪiliri ⱪatarliⱪ jaylarda ⱨǝrhil butlarƣa qoⱪunup, ⱨǝtta 
axu jaylarda «insan ⱪurbanliⱪ»larni ⱪilip kǝlgǝn («Əz.» 16:21, 20:28 ⱪatarliⱪlarni kɵrüǌ).     ««kün tüwrük»liriǌlarni» 
— «kün tüwrük»lǝr bǝlkim küngǝ qoⱪunuxⱪa munasiwǝtlik but-ⱨǝykǝllǝr boluxi mumkin. Baxⱪa birhil tǝrjimisi: — 
«isriⱪdanliriǌlarni».
26:30 2Tar. 34:7
26:34 Law. 25:2
26:39 «ata-bowiliriniǌ rǝzillikidimu yürüp, xular zǝiplǝxkǝndǝk ularmu zǝiplixidu» — yaki «ɵzliridiki, xundaⱪla ata-
bowiliriniǌ rǝzillikidǝ yürüp zǝiplixidu».
26:40 «... Maǌa ⱪarxi turup maǌƣinini boyniƣa alidu» — xu ayǝtniǌ ⱪiziⱪ bir yeri xuki, uniǌda eniⱪ ⱨalda hǝlⱪniǌ 
birla qoǌ rǝzilliki, birla qoǌ asiyliⱪi kɵrsitilgǝndǝk turidu. Ⱪaysi «birla gunaⱨ» desǝk, jawab xübⱨisizki, Injilda tepilidu 
— u bolsimu, ɵz Ⱪutⱪuzƣuqi-Mǝsiⱨini rǝt ⱪilixtin ibarǝt.

ⱪǝbiⱨlikiniǌ jazasini ⱪobul ⱪilsa, 42 undaⱪta Mǝn Yaⱪup bilǝn baƣliƣan ǝⱨdǝmni yad ⱪilip, 
Isⱨaⱪ bilǝn baƣliƣan ǝⱨdǝmnimu wǝ Ibraⱨim bilǝn baƣliƣan ǝⱨdǝmnimu esimgǝ kǝltürimǝn, 
zeminnimu yad ⱪilimǝn. 43 Qünki zemin ulardin taxlinip, ularsiz bolup harabǝ turƣan waⱪitta, 
xabat künliridin sɵyünidu; ular bolsa ɵz ⱪǝbiⱨlikiniǌ jazasini ⱪobul ⱪilidu; sǝwǝbi dǝl xuki, 
ular Meniǌ ⱨɵkümlirimni taxlidi, bǝlgilimilirimni ⱪǝlbidin yaman kɵrgǝnidi.
44 Ⱨalbuki, xundaⱪ bolsimu, ular ɵz düxmǝnliriniǌ zeminida turƣinida Mǝn ularni taxlimaymǝn 
yaki ularƣa ɵqlük ⱪilmaymǝn, xuniǌdǝk ular bilǝn baƣliƣan ǝⱨdǝmni buzmaymǝn, ularni 
yoⱪatmaymǝn; qünki Mǝn Ɵzüm ularniǌ Hudasi Pǝrwǝrdigardurmǝn.324

 45 Mǝn bǝlki ularni dǝp, 
ularniǌ Hudasi boluxⱪa ǝllǝrniǌ kɵzi aldida Misir zeminidin qiⱪirip kǝlgǝn ata-bowiliri bilǝn 
baƣlaxⱪan ǝⱨdǝmni esimdǝ tutimǝn. Mǝn Pǝrwǝrdigardurmǝn.

Hulasǝ
46 Pǝrwǝrdigar Musani wasitǝ ⱪilip, Sinay teƣida ɵzi bilǝn Israillarniǌ otturisida bekitkǝn 
ⱨɵkümlǝr, bǝlgilimilǝr wǝ ⱪanunlar mana xular idi.

Ⱪoxumqǝ ⱪisim — Ⱪǝsǝm bilǝn Hudaƣa atalƣan kixilǝr toƣruluⱪ

27 1 Pǝrwǝrdigar Musaƣa sɵz ⱪilip mundaⱪ dedi: —
2 Sǝn Israillarƣa mundaⱪ degin: — Əgǝr birsi pǝwⱪul’addǝ bir ⱪǝsǝm ⱪilip mǝlum kixiniǌ 

jenini Pǝrwǝrdigarƣa atiƣan bolsa, undaⱪta xu kixigǝ sǝn bekitkǝn jeniniǌ ⱪimmitiniǌ 
nǝrhi tɵwǝndikidǝk bolidu;325

 3 Yexi yigirmǝ bilǝn atmixniǌ ariliⱪida bolƣan ǝr kixi bolsa, sǝn 
tohtitidiƣan ⱪimmiti muⱪǝddǝs jaydiki xǝkǝlniǌ ɵlqǝm birliki boyiqǝ bolsun; uniǌ ⱪimmiti 
ǝllik xǝkǝl kümüxkǝ tohtitilsun.326

 4 Ayal kixi bolsa, araǌlarda tohtitilƣan ⱪimmiti ottuz xǝkǝl 
bolsun. 5 Əgǝr yexi bǝx bilǝn yigirminiǌ ariliⱪida bolsa, ǝrkǝk üqün tohtitilidiƣan ⱪimmiti 
yigirmǝ xǝkǝl bolup, ayal kixi üqün on xǝkǝl bolsun. 6 Əgǝr yexi bir ay bilǝn bǝx yaxniǌ 
ariliⱪida bolsa, tohtitilidiƣan ⱪimmiti oƣul bala üqün bǝx xǝkǝl, ⱪiz bala üqün üq xǝkǝl kümüx 
bolsun. 7 Əgǝr atmix ya uniǌdin qoǌraⱪ yaxtiki kixi bolsa, tohtitilidiƣan ⱪimmiti ǝr kixi üqün 
on bǝx xǝkǝl, hotun kixi üqün on xǝkǝl bolsun.
8 Əgǝr birsi tohtitilƣan ⱪimmitini tɵlǝxkǝ ⱪurbi yǝtmisǝ, u ɵzini kaⱨinniǌ aldida tǝⱪ ⱪilsun; 
kaⱨin uniǌ ⱪimmitini bekitsun. Kaⱨin ⱪǝsǝm ⱪilƣuqiniǌ ǝⱨwaliƣa ⱪarap uniǌ ⱪimmitini 
tohtitip bǝrsun.

Ⱪoxumqǝ ⱪisim — ⱪǝsǝm üqün Hudaƣa atalƣan ⱨaywanlar toƣruluⱪ
9 Əgǝr birsi ⱪǝsǝm ⱪilip Pǝrwǝrdigarƣa ⱪurbanliⱪ boluxⱪa layiⱪ bolidiƣan bir ⱨaywanni uniǌƣa 
atiƣan bolsa, undaⱪta xundaⱪ ⱨaywanlar Pǝrwǝrdigarƣa atap mutlǝⱪ muⱪǝddǝs sanalsun;327  
10 ⱨaywan naqar bolsa uniǌ orniƣa yahxini yaki yahxiniǌ orniƣa naqirini tegixixkǝ yaki 
orniƣa baxⱪisini almaxturuxⱪa ⱨǝrgiz bolmaydu. Mubada atiƣuqi u ⱨaywanniǌ orniƣa yǝnǝ 
bir ⱨaywanni yǝǌgüxlimǝkqi bolsa, Awwalⱪisi bilǝn orniƣa ǝkǝlgininiǌ ⱨǝr ikkisi muⱪǝddǝs 

26:44 Ⱪan. 4:31; Rim. 11:1,26
27:2 «sǝn bekitkǝn jeniniǌ ⱪimmitiniǌ nǝrhi tɵwǝndikidǝk bolidu» — xübⱨisizki, muxu yǝrdǝ «sǝn» bax kaⱨin yaki bu 
ixⱪa mǝs’ul bolƣan kaⱨinni kɵrsitidu.
27:3 «muⱪǝddǝs jaydiki xǝkǝlniǌ ɵlqǝm birliki» — xübⱨisizki, pütkül ǝl üqün ɵzgǝrmǝs ɵlqǝm bolsun dǝp muⱪǝddǝs 
jayda saⱪlaⱪliⱪ, muⱪim bekitilgǝn birnǝqqǝ hil ɵlqǝmlǝrdin biri boluxi kerǝk. «Xǝkǝl» kümüxniǌ (yaki altunniǌ) ɵlqimi 
bolup, adǝttǝ 11.4 gram ǝtrapida boluxi mumkin.     «... Uniǌ ⱪimmiti ǝllik xǝkǝl kümüxkǝ tohtitilsun» — ibraniy tilida 
«sǝn... uniǌ ⱪimmitini tohtitip bǝrgin» deyilidu. Biz uni «...uniǌ ⱪimmiti ... tohtitilsun» dǝp mǝjⱨul xǝkildǝ alduⱪ. 
Keyinki ayǝtlǝrdimu biz xu ibarini «mǝjⱨul xǝkil»dǝ ipadiliduⱪ.
27:9 «Pǝrwǝrdigarƣa atap mutlǝⱪ muⱪǝddǝs sanalsun» — demǝk, ⱪurbanliⱪlarƣa layiⱪ bolƣan ⱨaywanlar ⱪǝsǝm bilǝn 
Hudaƣa atalƣan bolsa, keyin ularni pul tɵlǝp ⱪaytuwelixⱪa ⱨeq bolmaydu. U yaki ⱪurbanliⱪ bolidu yaki Hudaƣa wakalitǝn 
turƣan kaⱨin-lawiylarƣa tegidu.

sanalsun. 11 Əgǝr ⱨaywan Pǝrwǝrdigarƣa atalƣan ⱪurbanliⱪⱪa layiⱪ bolmaydiƣan bir «napak» 
ⱨaywan bolsa, undaⱪta u ⱨaywanni kaⱨinniǌ aldiƣa elip kǝlsun; 12 andin kaⱨin ɵzi uniǌ 
yahxi-yamanliⱪiƣa ⱪarap ⱪimmitini tohtatsun; kaⱨin ⱪimmitini ⱪanqǝ tohtatⱪan bolsa xundaⱪ 
bolsun.
13 Əgǝr igisi pul tɵlǝp ⱨaywanni ⱪayturuwlmaⱪqi bolsa, tohtitilƣan ⱪimmitigǝ yǝnǝ uniǌ 
bǝxtin birini ⱪoxup bǝrsun.

Ⱪǝsǝm üqün Hudaƣa atalƣan ɵylǝr toƣruluⱪ
14 Əgǝr birsi Pǝrwǝrdigarƣa muⱪǝddǝs bolsun dǝp ɵyini uniǌƣa atap muⱪǝddǝs ⱪilsa, kaⱨin 
uniǌ yahxi-yamanliⱪiƣa ⱪarap ⱪimmitini tohtatsun; kaⱨin uniǌ ⱪimmitini ⱪanqǝ tohtatⱪan 
bolsa, xu ⱪimmiti inawǝtlik bolidu. 15 Keyin ǝgǝr ɵyni atiƣuqi kixi uni ⱪayturuwalmaⱪqi bolsa, 
u tohtitilƣan ⱪimmitigǝ uniǌ bǝxtin birini ⱪoxup bǝrsun; andin ɵy yǝnǝ uniǌ bolidu.

Ⱪǝsǝm üqün Hudaƣa atalƣan yǝr-etizlar toƣruluⱪ
16 Əgǝr birsi ɵz mal-mülki bolƣan etizliⱪniǌ bir ⱪismini Pǝrwǝrdigarƣa atap muⱪǝddǝs ⱪilsa, 
ⱪimmiti uniǌƣa ⱪanqilik uruⱪ terilidiƣanliⱪiƣa ⱪarap tohtitilsun; bir homir arpa uruⱪi 
ketidiƣan yǝr bolsa, ⱪimmiti ǝllik xǝkǝl kümüxkǝ tohtitilsun.328

 17 Əgǝr birsi «azadliⱪ yili»din tar-
tip ɵz etizliⱪini muⱪǝddǝs ⱪilsa, sǝn ⱪanqǝ tohtatsaǌ xu bolsun.329

 18 Lekin ǝgǝr birsi «azadliⱪ 
yili»din keyin ɵz etizliⱪini muⱪǝddǝs ⱪilƣan bolsa, kaⱨin kelidiƣan azadliⱪ yiliƣiqǝ ⱪanqilik 
yillar ⱪalƣanliⱪini ⱨesablap ⱪimmitini tohtatsun. Ɵtüp kǝtkǝn yillarƣa ⱪarap toluⱪ baⱨadin 
muwapiⱪ pul kemǝytilsun.
19 Əgǝr birsi ɵz etizliⱪini muⱪǝddǝs ⱪilƣandin keyin pul tɵlǝp uni ⱪayturuwalmaⱪqi bolsa, u 
sǝn tohtatⱪan ⱪimmitigǝ yǝnǝ uniǌ bǝxtin birini ⱪoxup bǝrsun; xuniǌ bilǝn etizliⱪ uniǌ ɵz 
ⱪoliƣa ⱪaytidu.
20 Əgǝr u pul berip etizliⱪni ⱪayturuwalmiƣan bolsa yaki baxⱪa birsigǝ setip bǝrgǝn bolsa, 
keyin xu etizliⱪni ⱪayturuwelixⱪa bolmaydu,330

 21 Bǝlki azadliⱪ yili kǝlgǝndǝ etizliⱪ «igisigǝ 
ⱪayturulidiƣanda» u mutlǝⱪ beƣixlanƣan yǝrgǝ ohxax, Pǝrwǝrdigarƣa atap muⱪǝddǝs 
ⱪilinip, miras ⱨoⱪuⱪi kaⱨinƣa ɵtidu.331

22 Əgǝr birsi setiwalƣan ǝmma ɵz mirasi bolmiƣan bir parqǝ yǝr-etizni Pǝrwǝrdigarƣa atap 
muⱪǝddǝs ⱪilƣan bolsa, 23 kaⱨin azadliⱪ yiliƣiqǝ ⱪalƣan yilni ⱨesablap, ⱪimmitini tohtatsun. 
Andin u küni xu kixi tohtitilƣan ⱪimmitini Pǝrwǝrdigarƣa muⱪǝddǝs ⱪilƣan nǝrsǝ süpitidǝ 
kǝltürsun. 24 Lekin azadliⱪ yili kǝlgǝndǝ, etizliⱪ kimdin elinƣan bolsa, xu kixigǝ, yǝni ǝslidiki 
igisigǝ ⱪayturup berilsun.
25 Sǝn tohtitidiƣan barliⱪ ⱪimmǝtlǝr bolsa ⱨǝmixǝ muⱪǝddǝs jaydiki xǝkǝlniǌ ɵlqǝm birliki 
boqiqǝ ⱨesablansun; bir xǝkǝl yigirmǝ gǝraⱨⱪa barawǝr bolidu.332

27:16 «Etizliⱪni Pǝrwǝrdigarƣa atap muⱪǝddǝs ⱪilix» — bu ix bǝlkim etizliⱪni Hudaniǌ wǝkilliri, yǝni kaⱨin-lawiylarƣa 
tapxurux idi; xundaⱪ bolsa, ular xu etizliⱪniǌ paydisini yilmu-yil alalaytti; yaki bolmisa atiƣuqi kixi ɵzi kaⱨin tǝripidin 
tohtitilƣan pulini biwasitǝ kaⱨin-lawiylarƣa tapxuratti.     «homir» — «homir»niǌ ǝsliy mǝnisi «exǝk kɵtürǝligüdǝk yük» 
bolup, tǝhminǝn 220-300 litr.
27:17 «... sǝn ⱪanqǝ tohtatsaǌ xu bolsun» — bu ayǝttiki «sǝn» xübⱨisizki, ǝyni waⱪittiki kaⱨinni kɵrsitidu. «azadliⱪ yilidin 
tartip» ⱨesabliƣan baⱨa bolsa qoⱪum yuⱪiriⱪi 16-ayǝt boyiqǝ ⱪanqǝ homir uruⱪ qeqilidiƣan bolsa, uniǌ ǝllik ⱨǝssisi 
(toƣriraⱪ, 49 ⱨǝssisi) bolƣan xǝkǝl bolidu, degǝn kɵrsǝtmǝ bilǝn ⱨesablinidu. 18-19-ayǝttǝ baxⱪa ǝⱨwallar kɵrsitilidu.
27:20 «... yaki baxⱪa birsigǝ setip bǝrgǝn bolsa,...» — «yaki» degǝnniǌ baxⱪa bir hil tǝrjimisi: «biraⱪ».     «baxⱪa birsigǝ 
setip berix» — bǝlkim ixlitix ⱨoⱪuⱪini baxⱪa birsigǝ setix. Bǝzi xǝrⱨqilǝr muxu yǝrni «baxⱪa birsigǝ satⱪuqi»ni etizliⱪⱪa 
mǝs’ul kaⱨinni kɵrsitidu, dǝp ⱪaraydu.
27:21 «mutlǝⱪ beƣixlanƣan yǝrgǝ ohxax» — «mutlǝⱪ beƣixlanƣan» ibraniy tilida «ⱨǝrǝm» degǝn sɵz bilǝn ipadilinidu. 
Bu sɵz adǝttǝ Hudaƣa mutlǝⱪ atalƣan nǝrsiniǌ ⱨeqⱪandaⱪ adǝmgǝ tǝwǝ bolmaydiƣanliⱪini bildüridu. Gaⱨi ǝⱨwalda 
«ⱨǝrǝm» dǝp bekitilgǝn (Hudaƣa mutlǝⱪ atalƣan) nǝrsilǝr pütünlǝy wǝyran ⱪilinixi kerǝk.
27:25 Mis. 30:13; Qɵl. 3:47; Əz. 45:12

Tunji tuƣulƣinini Hudaƣa bǝdǝl tɵlǝp ⱪayturuwelix
26 Lekin qarpayniǌ tunji balisi tunji bala bolƣanliⱪi sǝwǝbidin ǝslidinla Pǝrwǝrdigarƣa 
atilidiƣan bolƣaqⱪa, kala bolsun, ⱪoy-ɵqkǝ bolsun ⱨeqkim uni «Hudaƣa atap» muⱪǝddǝs 
ⱪilmisun; qünki u ǝslidǝ Pǝrwǝrdigarniǌ idi.333

 27 Əgǝr u napak bir ⱨaywandin tuƣulƣan bolsa, 
igisi sǝn tohtatⱪan ⱪimmǝtkǝ yǝnǝ uniǌ bǝxtin birini ⱪoxup berip, andin ɵzigǝ ⱪayturuwalsun; 
lekin ǝgǝr igisi uni ɵzigǝ ⱪayturuwalmaymǝn desǝ, bu ⱨaywan sǝn tohtatⱪan ⱪimmǝtkǝ set-
ilsun.334

Pǝrwǝrdigarƣa mutlǝⱪ atalƣan nǝrsilǝr toƣruluⱪ
28 Əgǝr birsi Pǝrwǝrdigarƣa ɵz melidin, adǝm bolsun, ⱨaywan bolsun yaki miras yeri bolsun, 
Pǝrwǝrdigarƣa mutlǝⱪ atiƣan bolsa, undaⱪ nǝrsǝ ⱨǝrgiz setilmisun yaki bǝdǝl tɵlǝx bilǝnmu 
ⱪayturulmisun. Pǝrwǝrdigarƣa mutlǝⱪ atalƣan ⱨǝrnǝrsǝ bolsa «ǝǌ muⱪǝddǝslǝrniǌ biri» 
ⱨesablinip, uniǌƣa has bolidu.335

 29 Əgǝr bir adǝm Hudaƣa mutlǝⱪ has atalƣan bolsa, undaⱪta 
uniǌ üqün bǝdǝl berilip, ⱪayturuwelinixⱪa ⱨǝrgiz bolmaydu; u qoⱪum ɵltürülüxi kerǝk.336

«Ondin bir» ɵxrǝ bolƣan nǝrsilǝrni ⱪayturuwelix toƣruluⱪ
30 Yǝr-zemindin qiⱪⱪan ⱨǝmmǝ ⱨosulniǌ ondin biri bolƣan ɵxrǝ bolsa, yǝrniǌ danliⱪ 
ziraǝtliri bolsun yaki dǝrǝhlǝrniǌ mewisi bolsun, Pǝrwǝrdigarniǌki bolidu; u Pǝrwǝrdigarƣa 
muⱪǝddǝs ⱪilinƣandur.337

 31 Birsi ɵz ɵxriliridin mǝlum birnǝrsini bǝdǝl berip ⱪayturuwalmaⱪqi 
bolsa, u xuniǌƣa yǝnǝ uniǌ ⱪimmitiniǌ bǝxtin birini ⱪoxup berip, ⱪayturuwalsun.
32 Kala yaki ⱪoy-ɵqkǝ padisidin elinidiƣan ɵxrǝ bolsa padiqiniǌ tayiⱪi astidin ɵtküzülgǝn 
ⱨaywanlardin ⱨǝr oninqisi bolsun; Pǝrwǝrdigarƣa atilip muⱪǝddǝs ⱪilinƣini xu bolsun. 
33 Ⱨeqkim uniǌ yahxi-yamanliⱪiƣa ⱪarimisun wǝ yaki uni almaxturmisun; ǝgǝr uni 
almaxturimǝn desǝ, Awwalⱪisi bilǝn orniƣa almaxturulƣan ⱨǝr ikkisi muⱪǝddǝs sanalsun; u 
ⱨǝrgiz bǝdǝl tɵlüp ⱪayturuwelinmisun.

34 Pǝrwǝrdigar Sinay teƣida Musaƣa tapilƣan, Israillarƣa tapxurux kerǝk bolƣan ǝmrlǝr 
mana xular idi.

27:26 Mis. 13:2; 22:29; 34:19; Qɵl. 3:13; 8:17
27:27 «...igisi sǝn tohtatⱪan ⱪimmǝtkǝ yǝnǝ uniǌ bǝxtin birini ⱪoxup berip,...» — bu ayǝttiki «sǝn» xübⱨisizki, ǝyni 
waⱪittiki kaⱨinni kɵrsitidu.     «... bu ⱨaywan sǝn tohtatⱪan ⱪimmǝtkǝ setilsun» — «Mis.» 34:19-20-ayǝtnimu kɵrüǌ. 
Birinqi bǝlgilimǝ qɵl-bayawanda bolƣan waⱪitta inawǝtlik idi, bu ikkinqi bǝlgilimǝ bolsa zeminƣa kirgǝndin keyin 
inawǝtlik bolatti.
27:28 Yǝ. 6:18; 7:13-26.
27:29 «u ɵltürülüxi kerǝk» — Huda Ɵzi bir nǝrsini «bu Maǌa «ⱨǝrǝm» (mutlǝⱪ atalƣan) bolsun» degǝn bolsa, adǝttǝ xu 
nǝrsǝ yirginqlik bolup, ⱨalakǝtkǝ layiⱪ idi. «Ⱨǝrǝm» degǝn sɵz «yoⱪitix kerǝk bolƣan» degǝn mǝnidǝ. Birnǝqqǝ misallar 
tɵwǝndiki ayǝtlǝrdǝ tepilidu: — «Mis.» 22:20, «Qɵl.» 18:14, 21:2-3, «Ⱪan.» 13:15, «Yǝxua» 6:17-18, 21. Bǝzidǝ «ⱨǝrǝm» 
Hudaƣa atalƣan esil, yahxi nǝrsinimu kɵrsitidu. 
27:30 «... ⱨǝmmǝ ⱨosulniǌ ondin biri bolƣan ɵxrǝ» — «ǝxrǝ» degǝn sɵz muxu yǝrdǝ Hudaƣa atalƣan, mǝⱨsulatlardin 
ondin birini kɵrsitidu.      «danliⱪ ziraǝtliri» — ibraniy tilida «danliri».

Ⱪoxumqǝ sɵz

«Əbǝdiy» wǝ «mǝǌgü» toƣruluⱪ

«Əbǝdiy» wǝ «mǝǌgü» ibraniy tilida «ǝl-olam» degǝn sɵz bilǝn ipadilinidu. Tǝwratta «ǝl-
olam» degǝn sɵz kɵp ⱪisim yǝrlǝrdǝ «ǝbǝdiy» yaki «mǝǌgü» dǝp tǝrjimǝ ⱪilinidu. Ⱨalbuki, bu 
sɵzniǌ toluⱪ mǝnisi: — «insanlarƣa ⱨazir namǝlum bolƣan, bilgili bolmaydiƣan kǝlgüsidiki 
bir mǝnzilgiqǝ» degǝndǝk bolidu. Undaⱪ waⱪit intayin uzun boluxi kerǝk, ǝlwǝttǝ. Ⱨalbuki, 
ǝgǝr bundaⱪ «mǝnzil»niǌ qekini bekitixkǝ ⱪǝt’iy mumkin bolmisa yaki aldi-kǝynidiki sɵzlǝrdin 
ⱨeqⱪandaⱪ baxⱪa mǝnǝ qiⱪmisa, undaⱪta «mǝǌgü» yaki «ǝbǝdiy» «qeki yoⱪ» degǝn mǝnidǝ 
qüxǝnsǝk toƣra bolidu. Bularƣa misal: —

(«Yar.» 3:22) «Pǝrwǝrdigar Huda sɵz ⱪilip: Mana, adǝm yahxi bilǝn yamanni bilidiƣan, 
Bizlǝrdin biridǝk bolup ⱪaldi. Əmdi ⱪolini uzitip ⱨayatliⱪ dǝrihidin elip yǝp, ǝbǝdgiqǝ ⱨayat 
ⱪalmisun üqün uni tosuximiz kerǝk, dedi».

(«Mis.» 15:3) «Huda Musaƣa yǝnǝ: — Israillarƣa: — 
«Ata-bowiliriǌlarniǌ Hudasi, Ibraⱨimniǌ Hudasi, Isⱨaⱪniǌ Hudasi wǝ Yaⱪupniǌ 

Hudasi bolƣan «Yaⱨwǝⱨ» meni ⱪexiǌlarƣa ǝwǝtti; U: Yaⱨwǝⱨ degǝn bu nam ǝbǝdgiqǝ 
Meniǌ namim bolidu, dǝwrdin-dǝwrgiqǝ Mǝn xu nam bilǝn ǝskǝ elinimǝn, dǝydu» — degin».

Ⱨalbuki, Muⱪǝddǝs Kitabta, «ǝl-owlam» degǝn sɵz ixilitilgǝn ayǝtlǝr toƣruluⱪ keyin Huda 
tǝripidin bir wǝⱨiy qüxüp, uniǌda mǝnzil-qǝk ayan ⱪilinƣan bolsa, undaⱪta «ǝl-owlam» degǝn bu 
sɵzni: «xu mǝnzilgiqila bolƣan» degǝn mǝnidǝ qüxinix kerǝk. Tɵwǝndǝ buniǌƣa misal: —

(«Mis.» 29:28) «Xuǌa, buniǌdin keyin... Israillar inaⱪliⱪ ⱪurbanliⱪini bǝrgǝndǝ, u ikki hil 
gɵx Ⱨarun wǝ uniǌ oƣulliriniǌ nesiwisi bolidu. Bu mǝǌgülük («ǝl-owlam») bir bǝlgilimǝ 
bolidu»

(«Qɵl.» 25:13) ««U uniǌƣa wǝ uniǌ ǝwladliriƣa tǝwǝ bolidiƣan mǝǌgülük («ǝl-owlam») 
kaⱨinliⱪ ǝⱨdisi bolidu, qünki u ɵz Hudasini dǝp wapasizliⱪⱪa ⱨǝsǝt ⱪilip, Israillar üqün kafarǝt 
kǝltürdi» — dǝp jakarliƣan»

(«Ⱪan.» 23:6) «Silǝr ⱨǝmmǝ künliriǌlarda ularniǌ (Ⱪanaanliⱪlarniǌ) aman-esǝnliki 
bilǝn awatliⱪini ⱨǝrgiz («ǝl-owlam») istimǝǌlar».

(«Top.» 1:4) «Bir dǝwr ɵtidu, yǝnǝ bir dǝwr kelidu;
Biraⱪ yǝr-zemin mǝǌgügǝ («ǝl-owlam») dawam ⱪilidu».

Bu tɵt ayǝttǝ birhil «mǝnzil, nuⱪta» bar. Ⱨarunƣa tapxurulƣan kaⱨinliⱪ toƣirisida Injildin 
bizgǝ mǝlumki, xu kaⱨinliⱪ ǝslidǝ Mǝsiⱨ dunyaƣa kelip ɵlüp tirilgüqǝ bekitilgǝnidi; Mǝsiⱨ ⱨǝⱪiⱪǝtǝn 
«Mǝlkizǝdǝkniǌ kaⱨinliⱪ tüzümi tǝrtipidǝ mǝǌgü kaⱨindur» («Zǝb.» 110:4, «Ibr.» 7:11-28).

 Ⱪanaanliⱪlarƣa bolsa, ularniǌ üstigǝ bekitilgǝn lǝnǝt («Ⱪan.» 23:6) elip taxlanƣan, qünki 
Rǝb Əysa Mǝsiⱨ barliⱪ insanlar üqün ularƣa tegixlik bolƣan lǝnǝtni ɵz üstigǝ alƣan («Gal.» 
3:13, «Mat.» 5:28).

Yǝr-zemin bolsa, u Huda bekitkǝn waⱪitⱪiqǝ turidu («Top.» 1:4). Insanlar uni wǝyran 
ⱪilalmaydu, lekin Huda mǝlum bir küni xundaⱪ ⱪilidu; U uni yoⱪitip orniƣa yeǌi asman yeǌi 
zemin yaritidu («2Pet.» 3:10-13).

Bǝx hil ⱨǝdiyǝ-ⱪurbanliⱪlar wǝ ularniǌ ǝⱨmiyiti (1-7-bab)
Ⱨǝmmidin awwal xuniǌƣa diⱪⱪǝt ⱪilayli: — «ⱪurban» yaki «ⱪurbanliⱪ» ǝslidǝ ibraniy 

tilidiki «ⱪorban» degǝn sɵzdin kǝlgǝn. «Ⱪorban»niǌ yiltizi «ⱪaraw» bolup, xu sɵzniǌ mǝnisi 
«yeⱪin kelix»tur. Demǝk, «ⱪurbanliⱪ»niǌ tüp mǝnisi wǝ tüp mǝⱪsiti «Hudaƣa yeⱪinlixix», 
«Huda bilǝn alaⱪidǝ bolux»tin ibarǝttur.

Ⱨǝdiyǝ-ⱪurbanliⱪ bǝx hil bolidu: — 

(a) kɵydürmǝ ⱪurbanliⱪ (1-bab)
(ǝ) axliⱪ ⱨǝdiyǝ (2-bab)
(b) inaⱪliⱪ ⱪurbanliⱪi (3-bab)
(p) gunaⱨ ⱪurbanliⱪi (4:1-5:13)
(t) itaǝtsizlik ⱪurbanliⱪi (5:14-6:7)

1:1-7:6-ayǝtlǝrdǝ ⱨǝdiyǝ-ⱪurbanliⱪ tüzümi ⱨǝdiyǝ-ⱪurbanliⱪ sunƣuqi kixilǝrniǌ 
nuⱪtisidin bayan ⱪilinidu.

6:8-7:38-ayǝtlǝrdǝ ⱨǝdiyǝ-ⱪurbanliⱪ tüzümi kaⱨin nuⱪtisidin bayan ⱪilinidu. 

Rosul Pawlusniǌ «Kol.» 2:16-17 wǝ Injildiki baxⱪa yǝrlǝrdǝ uqraydiƣan tǝlimi boyiqǝ, 
muⱪǝddǝs ⱪanunniǌ barliⱪ rǝsmiy tǝpsilatliri bolsa, «Mǝsiⱨniǌ jismidin qüxkǝn 
kɵlǝǌgǝ»dur, ular kǝlgüsi zaman (Ⱪutⱪuzƣuqi-Mǝsiⱨ dunyaƣa kelidiƣan zaman)diki realliⱪni 
kɵrsitidu. Xuǌa biz bu bǝx hil ⱨǝdiyǝ-ⱪurbanliⱪni «Mǝsiⱨniǌ kɵlǝǌgisi»niǌ muⱨim bir 
ⱪismi, yǝni «mǝsⱨniǌ ⱪurbanliⱪiniǌ kɵlǝǌgisi» dǝp ⱪaraymiz. Bu ⱪarax «Zǝb.» 40:6-8dǝ 
tǝstiⱪlinidu ⱨǝm xundaⱪla xuniǌƣa ispat berix üqün, «Ibr.» 10:5din bu ayǝtlǝrni nǝⱪil 
kǝltürimiz: —

«Nǝ ⱪurbanliⱪ (inaⱪliⱪ ⱪurbanliⱪi), 
Nǝ ax ⱨǝdiyǝlǝr Seniǌ tǝlǝp-arzuyuǌ ǝmǝs,
Biraⱪ Sǝn maǌa oquⱪ ⱪulaⱪlarni (yaki «tǝn») tǝyyarlap bǝrdiǌ;
Nǝ kɵydürmǝ ⱪurbanliⱪ, nǝ gunaⱨ ⱪurbanliⱪini tǝlǝp ⱪilmidiǌ;
Xuǌa jawab bǝrdimki — «Mana mǝn kǝldim!» — dedim.
Yɵgimǝ ⱪanun dǝsturuǌda mǝn toƣruluⱪ pütülgǝn: — 
«Hudayim, Seniǌ kɵǌlüǌdiki bolsa, ɵzümniǌ hursǝnlikimdur;
Seniǌ Tǝwrat-ⱪanuniǌ ⱪǝlbimdǝ pütüklüktur».

Bu bexarǝttǝ Mǝsiⱨ Ɵzi Dawutniǌ aƣzi arⱪiliⱪ Ɵziniǌ dunyaƣa kelixi toƣruluⱪ eytidu 
(Dawut Mǝsiⱨtin 1000 yil ilgiri yaxiƣan, ǝlwǝttǝ). Bexarǝttǝ xu eniⱪki, bu tɵt hil ⱨǝdiyǝ-
ⱪurbanliⱪ Hudaniǌ tǝlǝp-arzusini ⱪanaǝtlǝndürǝlmǝydu; biraⱪ Huda Mǝsiⱨkǝ beridiƣan teni, 
xundaⱪla xu tǝndǝ ɵtǝydiƣan hizmiti bolsa Hudaniǌ tǝlǝp-arzusini toluⱪ ⱪanaǝtlǝndüridu.

Sǝⱨipǝ qǝklimisi bolƣaqⱪa, muxu yǝrdǝ xu uluƣ ixlar toƣruluⱪ tǝpsiliy tohtiyalmaymiz. 
Biz pǝⱪǝt ⱨǝrhil ⱪurbanliⱪlardin bayⱪiƣinimizni eytip berimiz; bu oylirimiz oⱪurmǝnlǝr üqün 
ɵzliriniǌ dawamliⱪ tǝkxürüp-izdinixlirigǝ azraⱪ yardǝmdǝ bolar dǝp ümid ⱪilimiz. 

(a) Kɵydürmǝ ⱪurbanliⱪ

Birsi Hudaƣa pǝⱪǝtla Uniǌ maⱨiyitiniǌ güzǝlliki wǝ jula-xǝripi üqün ibadǝt ⱪilmaⱪqi 
bolsa, kɵydürmǝ ⱪurbanliⱪ sunatti. Xu ⱪurbanliⱪ ⱨeqⱪandaⱪ tǝlǝp, mǝlum bir bǝht-bǝrikǝt 
üqün tǝxǝkkür eytix yaki mǝlum gunaⱨ tilǝxkǝ baƣlanƣan ǝmǝs; kɵydürmǝ ⱪurbanliⱪ bolsa 
pütünlǝy pǝⱪǝt Hudaƣila sunulidu wǝ Uniǌ üqün bolidu.

Mǝsiⱨniǌ ɵlümi kɵydürmǝ ⱪurbanliⱪⱪa munasiwǝtlik bexarǝtniǌ ǝmǝlgǝ 
axurulƣanliⱪidur («Zǝb.» 40:8, «Ibr.» 9:14); U Ɵzini tolimu bejirim ⱪurbanliⱪ süpitidǝ Hudaƣa 
atiƣan bolƣaqⱪa, Hudaniǌ barliⱪ arzu-tǝxnalirini toluⱪ ⱪanaǝtlǝndürgǝn bolidu.

(ǝ) Axliⱪ ⱨǝdiyǝ

Keyinki muⱪǝddǝs ayǝtlǝrdin kɵrimizki, «axliⱪ ⱨǝdiyǝ» ⱨeqⱪaqan ayrim sunulmaydu; u 
daim kɵydürmǝ ⱪurbanliⱪⱪa ⱪoxup sunulatti (mǝsilǝn, «Qɵl.» 28-29-bablarni kɵrüǌ). 
Xundaⱪla, ⱨǝrbir axliⱪ ⱨǝdiyǝ bolsa zǝytun meyi bilǝn etilǝtti, yaki zǝytun meyiƣa qilinatti 
yaki zǝytun meyi sürülǝtti (ibraniy tilida «mǝsiⱨ ⱪilinƣan»). Uniǌ üstigǝ daim mǝstiki 
ⱪoyulatti.

Iixinimizki, «axliⱪ ⱨǝdiyǝ» (bolupmu Hudaniǌ nuⱪtisidin) Mǝsiⱨniǌ ⱨayatini kɵrsitidu; 
«kɵydürmǝ ⱪurbanliⱪ» bolsa uniǌ ɵlümini bildüridu. Xu sǝwǝbtin axliⱪ ⱨǝdiyǝ daim kɵydürmǝ 
ⱪurbanliⱪ bilǝn billǝ sunulidu. Qünki Mǝsiⱨniǌ ɵlüminiǌ ǝⱨmiyiti dǝl xuki, axu ɵlümigiqǝ u 
pütünlǝy daƣsiz, gunaⱨsiz bir ⱨayatni ɵtküzgǝn; bu ix Huda tǝripidin tǝstiⱪlanƣan wǝ 
muⱪǝddǝs yazmilarda tolimu ispatlanƣandur.

Muⱪǝddǝs yazmilarda may (zǝytun meyi) daim Hudaniǌ Ɵz Roⱨini, xundaⱪla Uniǌdin 
kǝlgǝn xad-huramliⱪ ⱨǝm saƣlamliⱪni bildüridu («Zǝb.» 45:7, 104:15). Mǝsiⱨ Roⱨtin tuƣulƣan 
(«zǝytun meyi bilǝn etilgǝn»dǝk — «Luⱪa» 1:35), Roⱨ bilǝn mǝsiⱨ ⱪilinƣan («Luⱪa» 3:22, 4:18, 
«Ros.» 10:38), Roⱨ bilǝn toldurulƣan («Luⱪa» 4:1). Uniǌ yǝr yüzidiki barliⱪ künliridǝ ⱨǝm 
Uniǌ ɵlümidimu ⱨǝⱪiⱪiy insan süpitidǝ Hudaniǌ Roⱨiƣa pütünlǝy tayanƣan («Ibr.» 9:14).

Axliⱪ ⱨǝdiyǝ «esil un»din boluxi kerǝk idi. «Esil» degǝn sɵz ibraniy tilida «pütünlǝy ezilgǝn» 
«yumxaⱪ tartilƣan» degǝnni bildüridu. Demǝk, unniǌ ⱨǝmmisi bir hil idi; bir-birigǝ 
ohximaydiƣan yeri yoⱪ idi. Mana bu Mǝsiⱨniǌ iqki harakteri wǝ mijǝzidur. Uniǌ ⱨeqⱪandaⱪ 
bir hil bolmiƣan yeri yoⱪtur — ⱨǝmmisi ohxax. ⱨayatidiki ⱨǝmmǝ ix Hudaƣa ⱨǝm insanƣa 
baƣlanƣan mukǝmmǝl muⱪǝddǝs muⱨǝbbǝtkǝ uyƣun kelidu.

(b) Inaⱪliⱪ ⱪurbanliⱪi

Inaⱪliⱪ ⱪurbanliⱪi ismi-jismiƣa layiⱪ Huda bilǝn baƣlanƣan alaⱪini tǝbriklǝx üqün 
sunulatti. Bǝzidǝ alaⱨidǝ bir bǝht-bǝrikǝt üqün sunulidu, bǝzidǝ mǝlum bir dua-tilǝkkǝ 
baƣlanƣan ⱪǝsǝm bilǝn sunulidu. Xuniǌ bilǝn uni sunƣuqi kaⱨin ⱨǝm elip kǝlgüqi kixi ikkisi 
uniǌdin yǝp bǝⱨrimǝn boluxi muwapiⱪ idi.

Ixinimizki, «inaⱪliⱪ ⱪurbanliⱪi» Mǝsiⱨniǌ insanlarniǌ Huda bilǝn inaⱪ alaⱪǝ ornitixini 
bildüridu. Etiⱪad ⱪilƣuqilar Huda bilǝn ornitilƣan xu yeǌi inaⱪ alaⱪidin bǝⱨrimǝn bolidu, 
xundaⱪla Hudaniǌ barliⱪ muⱪǝddǝs bǝndiliri bilǝnmu yeǌi inaⱪ alaⱪidǝ yaxiyalaydu 
(mǝsilǝn, «Əf.» 2:14-15ni kɵrüǌ).

(p) Gunaⱨ ⱪurbanliⱪi

Gunaⱨ ⱪurbanliⱪiniǌ ǝⱨmiyiti eniⱪ kɵrünüp turidu; u adǝmniǌ gunaⱨliri üqün «kafarǝt» 
(ibraniy tilida «kofar», ǝrǝb tilida «kafarǝt») kǝltürǝtti, yǝni ularni Huda aldida yepip ⱪoyatti. 
«Kɵydürmǝ ⱪurbanliⱪ» kǝltürmǝkqi bolƣan ⱨǝrbir kixi awwal gunaⱨ ⱪurbanliⱪini kǝltürüxi 
kerǝk idi.

«Kaⱨin-lawiylarniǌ dǝsturi» 4-5-bablarni ǝstayidilliⱪ bilǝn oⱪusaⱪ, «gunaⱨ ⱪurbanliⱪi» 
pǝⱪǝt bilmigǝn ⱨalda yaki mǝⱪsǝtsiz türdǝ sadir ⱪilƣan gunaⱨlar üqün ⱪilinatti. Bu ixniǌ ɵzi 
biz insanlarniǌ hǝtǝrlik ǝⱨwalini wǝ gunaⱨiniǌ ⱪanqilik eƣir ⱨalƣa kelip ⱪalƣanliⱪini ayan 
ⱪilidu — Ⱨǝmmigǝ Ⱪadirƣa gunaⱨ ⱪiliximiz, xundaⱪla ⱪilƣan gunaⱨimizni bilmǝy ⱪeliximiz 
mumkindur! Ⱨalbuki, gunaⱨ ⱪurbanliⱪi muⱪǝddǝs ⱪanun astida ɵlüm jazasini elip kelidiƣan 
gunaⱨlarni yapalmaytti. Bundaⱪ gunaⱨlarƣa kǝqürüm tepix üqün gunaⱨ sadir ⱪilƣan kixi 
pǝⱪǝt Hudadin biwasitǝ tiliyǝlǝytti. Lekin gǝrqǝ Hudaniǌ kǝqürümigǝ erixsimu, xu kǝqürüm 
uni ⱪanunniǌ jazasi, yǝni jismaniy ɵlümdin ⱪutuldurmaytti.

Biz Mǝsiⱨniǌ «gunaⱨ ⱪurbanliⱪi»ni ǝmǝlgǝ axurƣanliⱪi toƣruluⱪ tɵwǝndǝ, «itaǝtsizlik 
ⱪurbanliⱪi» degǝn temida tohtilimiz.

(t) Itaǝtsizlik ⱪurbanliⱪi

Itaǝtsizlik ⱪurbanliⱪi bilǝn gunaⱨ ⱪurbanliⱪiniǌ otturisidiki pǝrⱪ xuniǌda kɵrüniduki, 
ɵtküzgǝn gunaⱨi sǝwǝbidin kelip qiⱪⱪan ziyanni ⱨesablaxⱪa bolidiƣan bolsa, undaⱪta 
itaǝtsizlikini tilǝx ⱪurbanliⱪi kerǝk bolatti. Bu ziyanni Huda tartⱪan boluxi mumkin (mǝsilǝn, 
birsi iqkǝn ⱪǝsǝmni ada ⱪilmiƣan yaki mǝlum bir ⱪurbanliⱪni natoƣra yosunda ɵtküzgǝn 
bolsa) yaki insan tartⱪan boluxi mumkin (mǝsilǝn, birsi baxⱪa birsiniǌ nǝrsisini oƣriliƣan 
yaki ɵzigǝ amanǝt ⱪilinƣan mǝlum bir nǝrsini yittirip ⱪoyƣan bolsa). Ⱨalbuki, itaǝtsizlik 
ⱪurbanliⱪi uni sunƣuqi kixini xu ziyanni ⱪayturup berixniǌ yaki ixni ǝsligǝ kǝltürüx pǝrzidin 
halas ⱪilmaydu. Ⱨǝrhil ǝⱨwalniǌ tǝpsilatliri 5:14-6:17dǝ tǝminlinidu.

Əstayidil oⱪurmǝnlǝr bǝlkim oƣriliⱪ toƣrisida mǝzkur kitabtiki bǝlgilimilǝr bilǝn «Mis.» 
22:1-6diki bǝlgilimilǝrdǝ tǝswirlǝngǝn jazalarda pǝrⱪlǝrniǌ barliⱪini bayⱪixi mumkin. Mǝzkur 
kitabtiki bǝlgilimilǝrdǝ kɵzdǝ tutulƣini gunaⱨ sadir ⱪilƣan kixi ɵzlükidin gunaⱨini iⱪrar 
ⱪilƣan ǝⱨwaldur. «Misirdin qiⱪix»tiki bǝlgilimilǝrdǝ, kɵzdǝ tutulƣini oƣri baxⱪilar tǝripidin 
tutulƣanliⱪi bolidu. Xuǌa «Misirdin qiⱪix»ta bekitilgǝn jazalar eƣirraⱪ bolƣanliⱪi tolimu 
muwapiⱪ.

Əmdi Mǝsiⱨniǌ ⱪurbanliⱪ ɵlüminiǌ ⱪaysi tǝrǝpliri bu ikki (gunaⱨ wǝ itaǝtsizlik tiligüqi) 
ⱪurbanliⱪta ǝks ǝttürülidu?

Gunaⱨ ⱪurbanliⱪida, «gunaⱨ»niǌ adǝmniǌ wujudida yoxurunƣan harakteri wǝ maⱨiyiti, 
xundaⱪla yoxurun ⱪilƣuqi bir küq-amil bolƣanliⱪi ayan ⱪilinidu. Xuǌa gunaⱨ ⱪurbanliⱪida, 
Mǝsiⱨniǌ ɵlüminiǌ «gunaⱨniǌ küqi»ni bir tǝrǝp ⱪilƣanliⱪi kɵrsitilidu, dǝp ⱪaraymiz. 
Mǝsiⱨniǌ ɵlümi (Injildiki hux hǝwǝrni ⱪobul ⱪilsaⱪ) adǝmni gunaⱨniǌ iqki küq-ⱪudritidin 
azad ⱪilidu («Rimliⱪlarƣa» 6-bab wǝ xuniǌƣa baƣliⱪ izaⱨatlirimizni kɵrüǌ). «Itaǝtsizlik 
ⱪurbanliⱪi» bolsa uniǌ ɵlümi «gunaⱨlar»ni, yǝni biz sadir ⱪilƣan ǝmǝliy gunaⱨlirimizni bir-
birlǝp bir tǝrǝp ⱪilƣanliⱪini kɵrsitidu. «Gunaⱨ» (birhil küq-ⱪudrǝt) bilǝn «gunaⱨlar» 
otturisidiki bundaⱪ pǝrⱪ rosul Pawlusniǌ «Rimliⱪlarƣa»diki nijat toƣrisidiki xǝrⱨliridǝ ayan 
bolidu — 1:1-5:11dǝ «gunaⱨlardin halas bolux», 5:12-8-babta «gunaⱨtin azad bolux» dǝp bayan 
ⱪilinidu).

Ahirida eniⱪ ⱪilip eytsaⱪ, «itaǝtsizlik ⱪurbanliⱪi» bizgǝ xuni eniⱪ kɵrsitiduki, Huda aldida 
«towa ⱪilix» pǝⱪǝt Hudaƣa gunaⱨlirimizni iⱪrar ⱪilix bolupla ⱪalmay, bǝlki baxⱪilarƣa 

yǝtküzgǝn ziyanniǌ ornini tolduruximizni ɵz iqigǝ alidu. Bu ⱨǝrbir wijdan igisigǝ eniⱪ boluxi 
kerǝk. Oƣriliƣan nǝrsilǝrni muwapiⱪ ⱪoxumqǝ tɵlǝmlǝr bilǝn igisigǝ yanduruximiz kerǝk, 
yalƣan gǝplǝrni (bolupmu tɵⱨmǝt ⱪilƣanda) tüzitiximiz kerǝk, ⱨǝrbir ⱪǝrzni igilirigǝ ⱪayturux 
kerǝk; yǝtküzgǝn ziyanni ⱨesablaxⱪa mumkin bolmisa, ziyan tartⱪanlardin ǝpu sorax lazim. 
Dǝrwǝⱪǝ, bundaⱪ ixlarni ada ⱪilix ⱪisⱪa waⱪit iqidila boluxi mumkin ǝmǝs, ǝmma ⱨalⱪiliⱪ 
mǝsilǝ ⱪǝlbimizdǝ xundaⱪ niyǝt-iradǝ barmu-yoⱪ? Demisǝkmu, barliⱪ ⱪǝlblǝrni tǝkxürgüqi 
Huda undaⱪ ⱪararlarniǌ ⱪǝlbimizdǝ bar-yoⱪluⱪini eniⱪ kɵridu; bar bolsa, undaⱪta 
gunaⱨlirimizni iⱪrar ⱪilƣan xu dǝⱪiⱪidin baxlap uniǌ toluⱪ kǝqürümi berilidu («1Yⱨ.» 1:8).

Ⱨǝdiyǝ-ⱪurbanliⱪlarniǌ ikkigǝ bɵlünüxi

Xundaⱪ ⱪaraymizki, ⱨǝdiyǝ-ⱪurbanliⱪlar ikki bɵlǝkkǝ bɵlünidu. Birinqisi awwalⱪi üq 
ⱨǝdiyǝ-ⱪurbanliⱪ, ikkinqisi, ahirⱪi ikki ⱨǝdiyǝ-ⱪurbanliⱪ, ularniǌ bǝzi pǝrⱪliri 
tɵwǝndikidǝk: — 

(a) birinqi bɵlǝktiki üq ⱪurbanliⱪ «Hudaƣa huxbuy kǝltüridu», ikkinqi bɵlǝktiki ikki 
ⱪurbanliⱪniǌ undaⱪ mǝzmuni yoⱪ.

(ǝ) birinqi bɵlǝktikisi ihtiyarǝn bolidu, ikkinqi bɵlǝktikisi mǝjburiy bolup, qoⱪum kǝltürülüx 
kerǝk.

(b) birinqi bɵlǝktikisi mǝzkur kitabta Hudaniǌ birinqi eytⱪan sɵzi bilǝn tǝswirlinidu, 
ikkinqi bɵlǝktikisi Uniǌ ikkinqi sɵzi bilǝn tǝswirlinidu.

(p) birinqi bɵlǝktikisi Huda bilǝn bolƣan alaⱪǝ-inaⱪliⱪni tǝkitlǝydu, tǝbriklǝydu wǝ 
dawamlaxturidu; ikkinqi bɵlǝktikisi xu alaⱪǝ üzülgǝn ⱨalǝttǝ uni ǝsligǝ kǝltürüx üqün, 
Hudaniǌ kǝqürümigǝ erixix üqün sunuluxi kerǝk bolidu.

Gunaⱨ ⱪurbanliⱪi wǝ itaǝtsizlik ⱪurbanliⱪliriniǌ birⱪanqǝ xǝrt-qǝkliri: — 

(a) xu ⱪurbanliⱪlar pǝⱪǝt iman-ixǝnqtǝ bolƣanlar üqün inawǝtlik idi
(ǝ) xu ikki hil ⱪurbanliⱪ pǝⱪǝt birⱪanqǝ hil gunaⱨlarni bir tǝrǝp ⱪilatti. Ⱪǝstǝn ⱪilƣan 

gunaⱨlarƣa nisbǝtǝn wǝ ɵlüm jazasi kǝltüridiƣan gunaⱨlarƣa nisbǝtǝn karƣa kǝlmǝytti. 
(b) ⱪurbanliⱪlardin bolidiƣan nǝtijilǝr wǝ imtiyazlar pǝⱪǝt Huda ǝⱨdilǝxkǝn hǝlⱪ 

Israillarƣila tegǝtti
(p) kafarǝt künidiki ⱪurbanliⱪlardin baxⱪa, adǝmlǝr ⱨǝrbir gunaⱨi üqün ayrim bir ⱪurbanliⱪ 

elip kelixi kerǝk idi.
(t) mǝzkur ⱪurbanliⱪlarniǌ nǝtijiliri (Tǝwrattiki pǝyƣǝmbǝrlǝrniǌ yazmiliri wǝ Injilƣa 

asasǝn) ǝmǝliyǝttǝ ⱪurbanliⱪlarniǌ ɵzliridin, ⱪanliridin yaki xu murasimlarniǌ ɵzidin 
bolmaydu, bǝlki ular arⱪiliⱪ bexarǝt ⱪilinƣan Mǝsiⱨniǌ ɵlümidin bolidu. Xuniǌ bilǝn Tǝwrat 
dǝwridikilǝr (Hudaniǌ sɵzigǝ ⱨǝⱪiⱪiy iman-ixǝnqtǝ bolsa) ɵz gunaⱨlirini yepix üqün 
(«kafarǝt» kǝltürüx üqün) elip kǝlkǝn ⱨaywan ⱪurbanliⱪlirini Huda ⱪobul ⱪilip ularni kǝqürdi. 
Qünki Huda xu sunƣan kixilǝrniǌ etiⱪadi bilǝn elip kǝlgǝn ⱨaywan ⱪurbanliⱪlirini Ɵzi aldin 
orunlaxturƣan Mǝsiⱨniǌ ɵlüminiǌ ⱪimmitigǝ ohxax ⱨesablaytti.

Deyixniǌ ⱨajiti yoⱪki, mǝzkur ikki hil ⱪurbanliⱪta bexarǝt ⱪilinƣan Mǝsiⱨniǌ ⱪurbanliⱪi 
bolƣan ɵlümidǝ biz yuⱪirida eytⱪan qǝklǝr yoⱪ —  u ⱨǝr dǝwrniǌ ⱨǝrbir waⱪtida yaxawatⱪan 
ⱨǝr yǝrdiki adǝmlǝrniǌ ⱨǝrbir gunaⱨi üqün pǝⱪǝt kafarǝt (yepix)nila ǝmǝs, bǝlki mǝǌgülük 
kǝqürüm kǝltüridu ⱨǝmdǝ ixǝngüqi adǝmni xu gunaⱨniǌ küqidin azad ⱪilidu. Bu «kafarǝt»tin 
miǌ ⱨǝssǝ qoǌ bir ixtur.

Nemixⱪa ⱨaywanlarni «pak» wǝ «napak» dǝp bekitkǝn?
Ⱨǝmmidin awwal bizgǝ kɵp uqraydiƣan uⱪuxmasliⱪni ⱨǝl ⱪilmaⱪqimiz. Kɵp adǝmlǝr: 

«Musa pǝyƣǝmbǝrgǝ qüxürülgǝn ⱪanunda pǝⱪǝt ikki hil, yǝni «ⱨaram» wǝ «ⱨalal» ⱨaywanlar 
bar», dǝp oylaydu. Əmma Tǝwratta ⱨaywanlar toƣrisida ikki hil pǝrⱪ bar: — «pak» ⱨǝm 
«napak» (ⱨaywanlar) wǝ «yegili bolidiƣan» (ⱨalal) ⱨǝm «yegili bolmaydiƣan» (ⱨaram) 
ⱨaywanlar. 

«Pak» ⱨaywanlarni yegili bolupla ⱪalmay, bǝlki ular ⱪurbanliⱪ ⱪilinip, Huda tǝripidin ⱪobul 
ⱪilinixⱪa muwapiⱪ bolidu. Mǝsilǝn «Yar.» 7:2ni kɵrüǌ. Nuⱨ pǝyƣǝmbǝrgǝ qoǌ topandin 
ilgiri pǝⱪǝt mewǝ-kɵktatlarnila yeyixkǝ ruhsǝt idi; lekin xu qaƣdimu u ⱪaysi ⱨaywanniǌ pak, 
ⱪaysiliriniǌ napakliⱪini bilǝtti («Yar.» 7:2) — qünki pak ⱨaywanlarnila ⱪurbanliⱪ ⱪilixⱪa 
bolatti (8:20ni kɵrüǌ. Topandin keyin uniǌƣa barliⱪ ⱨaywanlarni yeyixkǝ ruhsǝt berilgǝn 
(9:3)).

Israilƣa mǝsilǝn jǝrǝn yeyixkǝ ruhsǝt idi («Ⱪan.» 14:5). Lekin uni ⱪurbanliⱪ ⱨaywan süpitidǝ 
sunuxⱪa bolmaytti.

Bu bǝlgilimilǝrniǌ birinqi mǝⱪsiti bolsa, Israilni ǝtrapidiki butpǝrǝs ǝllǝrdin ayriydiƣan 
birhil «ara tam» yaki «ⱪaxa» ⱪilix idi, dǝp ixinimiz («Misirdin qiⱪix»tiki «ⱪoxumqǝ sɵz»imizdǝ 
«Ⱪanaaniylarni yoⱪitix» (mǝsilǝn, «Mis.» 23:23-24) degǝn tema toƣrisidiki bayanimizni 
kɵrüǌ). Ⱨǝmmimizgǝ tolimu ayanki, birsi bilǝn ⱨǝmdastihan bolalmisa, undaⱪta uniǌ bilǝn 
dost bolux mumkin bolmaydu.

Bu bǝlgilimilǝrdǝ salamǝtlik tǝrǝplirimu boluxi mumkin — mǝsilǝn, qoxⱪilar wǝ sǝdǝplǝr 
muⱨitni bulƣaydiƣan nǝrsilǝrni yeyix bilǝn uni ɵz tenigǝ siǌdürüwalidu; Ottura Xǝrⱪtǝ 
ularniǌ gɵxliri tez qirip ketixi mumkin. Ⱨalbuki, muxu tǝrǝplǝr Hudaniǌ bǝlgilimilǝrdiki 
alaⱨidǝ mǝⱪsiti bolmisa kerǝk, dǝp oylaymiz.

Xundaⱪtimu, biz Hudaniǌ ⱪǝdimki hǝlⱪi üqün nemilǝrni yeyixkǝ bolidiƣan, nemilǝrni 
yeyixkǝ bolmaydiƣanliⱪi toƣrisidiki bǝlgilimiliriniǌ ⱨeq bolmiƣanda yǝnǝ bir mǝⱪsiti bar 
idi, dǝp ⱪaraymiz, yǝni bexarǝt bolux. Yuⱪirida eytⱪinimizdǝk, bu tǝpsiliy bǝlgilimilǝrni 
««Mǝsiⱨniǌ jismidin qüxkǝn kɵlǝǌgǝ», ular kǝlgüsi zaman ( Mǝsiⱨniǌ jismidin qüxkǝn 
kɵlǝǌgǝ», ular kǝlgüsi zaman (Ⱪutⱪuzƣuqi-Mǝsiⱨ dunyaƣa kelidiƣan zaman)diki realliⱪni 
kɵrsitidiƣan bexarǝtlǝr» dǝpmu ⱪaraymiz.

Muxu hil bexarǝtlǝr bu «yegili bolidiƣan» wǝ «yegili bolmaydiƣan» nǝrsilǝrniǌ bu 
tizimlikliridǝ ⱪandaⱪmu kɵrünidu?

Muxu yǝrdǝ ⱨǝrbir nǝrsǝ toƣruluⱪ tohtalmaymiz. Birinqidin, ulardin bǝziliriniǌ ibraniyqǝ 
isimlirini ⱪandaⱪ tǝrjimǝ ⱪilsaⱪ toƣra bolidiƣanliⱪi bügün bizgǝ namǝlum. Ⱨalbuki, ulardin 
bǝzilirini tallap misal ⱪilip elip, Mǝsiⱨdǝ bolƣan ⱨayatimiz üqün ⱪandaⱪ danaliⱪ yaki 
kɵrsǝtmilǝrniǌ barliⱪi toƣruluⱪ pikir berǝlǝymiz: — 

(a) «pak» yaki yegili bolidiƣan ⱨaywanlar bolsa ozuⱪni kɵxigüqilǝr, yumxaⱪ qaynap 
yǝydiƣanlar wǝ aqimaⱪ tuyaⱪliⱪ ⱨaywanlardur. Bu alamǝtlǝr Hudaƣa ⱨayati pak bir adǝmni 
bildürǝmdu? Ular roⱨiy ozuⱪ bolƣan Hudaniǌ sɵzini obdan «qaynaydiƣan»lar, yǝni Uniǌ 
sɵzini qoǌⱪur oylinip ɵzigǝ siǌdüridiƣanlar wǝ ix-ǝmǝlliridǝ «ayrix» yaki «bɵlünüx»niǌ 
izliri barlardur — ular Hudani narazi ⱪilidiƣan barliⱪ ⱨǝrⱪandaⱪ ixlardin ɵzlirini ayriydu.

(ǝ) «napak» yaki yegili bolmaydiƣan ⱨaywanlar bolsa bǝzidǝ baxⱪilarni owlaydiƣan yaki 
olja ⱪilidiƣan ⱨaywanlar. Hudaniǌ hǝlⱪiniǌ ⱨayatida undaⱪ ixlar (baxⱪa adǝmlǝrni ɵz oljisi 
ⱪilix) bolmaydu. 

(b) hameleonni yeyixkǝ bolmaydu (11:10). Bundaⱪ ⱨaywan ɵz rǝǌgini ǝtrapidiki mǝnzirigǝ 
ohxax ⱪilip ɵzgǝrtǝlǝydu. Xübⱨisizki, u bizgǝ sahtipǝzlikniǌ harakterini obdan kɵrsitidu! 
Sahtipǝzlǝr ⱨǝrdaim ɵziniǌ ǝtrapidiki adǝmǝlǝrgǝ ohxax ikǝnlikini kɵrsitixkǝ yaki xu 
kixilǝrniǌ «yahxi kɵridiƣan nǝmunǝ»sidǝk kɵrünüxkǝ tirixidu.

(p) suda yaki deǌizda yüridiƣan «pak» yaki yegili bolidiƣan ⱨaywanlar «eⱪimƣa ⱪarxi» 
yürüxkǝ küqi bar ⱨaywanlardur — napaklar bolsa (mǝsilǝn, sǝdǝplǝr yaki ⱪalpaⱪliⱪ meduza) 
daim eⱪin bilǝn tǝǌ degüdǝk lǝylǝp eⱪip ketidu. Hudaniǌ hǝlⱪi «xamalƣa ǝgǝxküqi»lǝr ǝmǝs, 
bǝlki birinqi tiptin bolup «eⱪimƣa ⱪarxi» yürǝlǝydu.

Ⱪiz-ayallardiki «napakliⱪ» wǝ bǝzi qoǌ uⱪuxmasliⱪlar (12-bab)

Bu ix toƣruluⱪ kɵp uⱪuxmasliⱪlar bolƣaqⱪa, u toƣruluⱪ birnǝqqǝ eƣiz sɵz ⱪilixⱪa toƣra 
kelidu: — 

(a) Tuƣutniǌ ɵzi ayalni «napak» ⱪilmaydu. Bala tuƣux ǝslidǝ ayalar üqün bǝhtlik bir ix; 
mǝsilǝn «Yar.» 1:28, «Zǝb.» 127:3, 128:3dǝ bu nuⱪta eniⱪ kɵrsitilidu.

(ǝ) Tuƣutta bolƣan «napakliⱪ» tǝndiki aⱪma (muxu yǝrdǝ Ⱪan. 4:5, 7:4) tüpǝylidin bolidu. 
«Law.» 15:19-33dǝ bu nuⱪta eniⱪ kɵrsitilidu. Ər kixilǝr (tenidiki) aⱪmilar tüpǝylidin «napak» 
bolidu («Law.» 15:1-18). Muxu yǝrdǝ ǝr-ayallar ⱪariⱪoyuⱪ muamiligǝ uqraydu — ⱨeqⱪandaⱪ 
«jinsiy kǝmsitix» yoⱪ. Tuƣutta kɵp ⱪan tɵkülüx wǝ ⱪattiⱪ azablar Adǝm’atimizniǌ gunaⱨi 
pütün insaniyǝtkǝ elip kǝlgǝn bir nǝtijǝ, dǝp ⱪaraymiz («Yar.» 3:16ni kɵrüǌ).

(b) Yuⱪirida tilƣa elinƣan «napakliⱪ» ⱨǝrgiz birhil ǝhlaⱪiy yaki roⱨiy napakliⱪ ǝmǝs, bǝlki 
«rǝsimiy» napakliⱪ idi. Xu napakliⱪniǌ mǝnisi — ⱪurbanliⱪlardin yeyixkǝ bolmaytti yaki 
muⱪǝddǝs qedirƣa yeⱪinlixixⱪa bolmaytti.

(p) Tǝndiki aⱪmilar (mǝyli ⱪan bolsun baxⱪa nǝrsǝ bolsun)ƣa baƣliⱪ barliⱪ bǝlgilimilǝrgǝ 
ohxax, bu ⱪurbanliⱪmu ⱨǝm ǝr kixigǝ ⱨǝm ayalƣa (ǝr kixi ayali üqün ⱪurbanliⱪ sunuxi kerǝk, 
ǝlwǝttǝ) pütün insanlarniǌ gunaⱨliⱪ ⱨalǝtkǝ qüxkǝn wǝ pǝⱪǝt ⱪurbanliⱪ ⱪeni bilǝn uniǌdin 
pak ⱪilinixⱪa bolidiƣanliⱪiƣa eniⱪ bir ǝslǝtmǝ idi.

(t) Nemixⱪa ⱪiz balini tuƣⱪandin keyin «paklinix waⱪti» uzunraⱪ, yǝni 80 kün, oƣul balini 
tuƣⱪandin keyinki paklinix waⱪti pǝⱪǝt 40 kün bolidu? Sǝwǝbini bilip yetix anqǝ asan ǝmǝs. 
Bǝlkim bir sǝwǝbi oƣul-ⱪiz üqün ǝsli 80 kün ɵtküzüxi kerǝk idi. Lekin oƣul baliniǌ «sǝkkizinqi 
künidǝ» hǝtnisini ⱪilix kerǝkliki («Yar.» 17:12) tüpǝylidin ǝslidiki «napakliⱪ»tiki aldinⱪi ikki 
ⱨǝptǝ bir ⱨǝptigǝ ⱪisⱪartilƣanidi. Bolmisa, ayal kixiniǌ «napakliⱪi» hǝtnǝ ɵtküzüxkǝ birhil 
dǝhli yaki tosalƣu bolatti. Xu nisbǝt boyiqǝ, ⱪalƣan 66 künlük waⱪit 33 küngǝ ⱪisⱪartilƣanidi.

(j) Ahirⱪi ⱪurbanliⱪlar (ⱨǝm gunaⱨ ⱪurbanliⱪi ⱨǝm kɵydürmǝ ⱪurbanliⱪ)niǌ oƣul bala wǝ 
ⱪiz bala üqün ohxax ikǝnliki Huda aldida ⱪiz bala ⱨǝm oƣul baliniǌ ⱪimmitiniǌ ohxaxliⱪini 
ispatlaydu.

Insanlarda bolidiƣan «pesǝ-mahaw kesili» ⱪandaⱪ kesǝl? (13-14-bablar)
Bu «pesǝ-mahaw kesili» ⱪandaⱪ kesǝl? Bu bablarni oⱪup tǝkxürgǝn dohturlar muxu 

yǝrlǝrdǝ kɵzdǝ tutulƣan kesǝlniǌ alamǝtlirigǝ ⱪarap, «pesǝ-mahaw kesili» (ibraniyi tilida 
«tsarat») birbǝqqǝ kesǝlni ɵz iqigǝ elixi mumkin, dǝp ⱪaraydu. Ularniǌ iqidǝ mahaw kesili 
(«Hansǝnniǌ kesili») qoⱪum bar. Uniǌ üstigǝ muxu bablarda yǝnǝ birⱪanqǝ baxⱪa terǝ 
kesǝllikniǌ alamǝtlirimu tǝswirlinidu, ⱨǝtta bǝlkim bügünki kündiki natonux intayin 
yuⱪumluⱪ birhil terǝ kesǝllikini kɵrsitidu. Xu kɵzⱪariximiz Yǝⱨudiylarniǌ kona tarihiy 
kitablirini asas ⱪilidu. Qünki ⱪǝdimki Yǝⱨudiy ɵlimalarniǌ ⱨǝmmisi: «pesǝ-mahaw kesili» 
ⱨeqⱪaqan xipa tapⱪan ǝmǝs, dǝydu. Xuǌa bu «pesǝ-mahaw kesili»gǝ giriptar bolƣan birǝr 
bimarniǌ «paklinix»iƣa munasiwǝtlik 14-babta tǝpsiliy tǝswirlǝngǝn murasim Israilniǌ 
1500 yilliⱪ tarihida bir ⱪetimmu ɵtküzülgǝn ǝmǝs! Xu sǝwǝbtin «Rabbilar» (Yǝⱨudiy ɵlimalar) 
Ⱪutⱪuzƣuqi-Mǝsiⱨ kǝlginidǝ, Uniǌ alaⱨidǝ hizmiti «pesǝ-mahaw kesili»ni saⱪaytixni 
qoⱪum ɵz iqigǝ alidu, dǝp ⱪaraytti. «Mat.» 8:2-4ni kɵrüǌ. Əysa Mǝsiⱨ muxu yǝrdǝ «pesǝ-
mahaw kesili»gǝ giriptar bolƣan kixini saⱪaytⱪandin keyin uni kaⱨinlarniǌ aldiƣa muxu 
babtiki murasimni ɵtküzüxkǝ ǝwǝtti. Buniǌ bilǝn kaⱨinlarƣa Uniǌ kim ikǝnliki toƣruluⱪ 
eniⱪ ispat bolƣan bolatti. Əmma xu kixi Rǝbbimiz uniǌƣa tapiliƣinini ada ⱪilƣan ǝmǝs 
(«Mar.» 1:40-45).

Hudaniǌ muxu bǝlgilimilǝrdǝ kɵzdǝ tutⱪan mǝⱪsitiniǌ bir ⱪismi, xübⱨisizki, Ɵz hǝlⱪiniǌ 
omumiy salamǝtlikini kɵzdǝ tutⱪan: — mǝzkur kesǝlniǌ tarap ketixiniǌ aldini elixtin ibarǝt 
idi. Bu tibabǝtqiliktiki ⱨazirⱪi zamandiki «ayrix» yaki «karantin» degǝn ixⱪa ohxax idi.

«Pesǝ-mahaw kesili» bizgǝ bexarǝttǝk gunaⱨniǌ ɵziniǌ nemǝ ikǝnlikini obdan 
sürǝtlǝydu. U awwal bǝk kiqikkinǝ bir alamǝt bilǝn pǝyda bolidu, asta-asta adǝmniǌ pütün 
bǝdinini ⱪaplaydu. Nǝtijidǝ, insan bilǝn insan ⱨǝm insan bilǝn Huda ayrilidu («pesǝ-mahaw 
kesili» bolƣan kixi muⱪǝddǝs qedirƣa kirixkǝ bolmaytti, ⱨǝmdǝ baxⱪilardin ayrim turuxi 
kerǝk idi). Ahir berip u ⱨǝmmǝ yǝrni ⱪaplap ɵlümgǝ elip baridu. Pǝⱪǝt Ⱪutⱪuzƣuqi-Mǝsiⱨ Ɵzi 
uni bir tǝrǝp ⱪilalaydu — ⱨǝm xundaⱪ ⱪilixⱪa razidur, Hudaƣa tǝxǝkkür! («Mat.» 8:2-3ni 
kɵrüǌ).

«Pesǝ-mahaw kesili» — ⱪandaⱪmu rǝht-teridǝ wǝ imarǝtlǝrdǝ pǝyda 
bolsun? (13-14-bablar)

Muxu bablarda kɵzdǝ tutulƣan «pesǝ-mahaw kesili» ⱨǝm insanlarƣa, ⱨǝm rǝht-terilǝrgǝ 
ⱨǝm ɵy-imarǝtlǝrniǌ suwaⱪ, hixlar wǝ yaƣaqliriƣa yuⱪux ǝⱨwali tǝswirlinidu. Bu ix bǝlki 
oⱪurmǝnlǝrgǝ sǝl ƣǝlitǝ tuyulixi mumkin. Lekin biz yuⱪirida eytⱪinimizdǝk, Tǝwrattiki 
birnǝqqǝ ⱪisimlarda tilƣa elinƣan «pesǝ-mahaw kesili» (ibraniy tilida «tsarat» degǝn sɵz) 
pǝwⱪul’addǝ bir kesǝl (mahaw kesili)din baxⱪa nǝqqǝ hil yuⱪumluⱪ waba-kesǝlni ɵz iqigǝ 
alƣandǝk, muxu bablarda u maddiy buyumlarƣa yuⱪⱪuqi birnǝqqǝ ziyandax yuⱪⱪaⱪ 
zǝmburuƣlarni ɵz iqigǝ alidu. Xuniǌ bilǝn muxu ayǝtlǝrdǝ tǝswirlǝngǝn rǝht-kiyimdǝ pǝyda 
bolƣan ⱨalǝtlǝr dǝrwǝⱪǝ ⱨɵl klimatlardiki kiyim-keqǝk, ɵylǝrgǝ intayin ziyanliⱪ bolƣan türlük 
«kɵkirik zǝmburuƣ»larni ɵz iqigǝ alidu. Xuniǌdǝk ɵy-imarǝtlǝrgǝ tegidiƣan, xu bablarda 
kɵrsitilgǝn xu «pesǝ-mahaw kesili»diki ⱨalǝtlǝr «ⱪuruⱪ qirix kesili»nimu ɵz iqigǝ alidu. Xuǌa 
«pesǝ-mahaw kesili» ǝmǝliyǝttǝ yǝnǝ birhil «zǝmburuƣ waba» bolup, ɵy-imarǝtlǝrgǝ qoǌ 
ziyan yǝtküzidu (xuǌlaxⱪa, ǝgǝr aldi elinmisa bǝk hǝtǝrlik ǝⱨwallarni pǝyda ⱪilidu). Yeⱪinda 
ilim-pǝn tǝrǝⱪⱪiy ⱪilip, uni bir tǝrǝp ⱪilidiƣan birnǝqqǝ hil dora barliⱪⱪa kǝldi; lekin xu dorilar 
mǝydanƣa kǝlgüqǝ «ⱪuruⱪ qirix kesili»ni bir tǝrǝp ⱪilidiƣan birdinbir tǝdbir bu bablarda 

eytilƣandǝk, ɵy-imarǝtlǝrdin tǝsir yǝtküzülgǝn barliⱪ yǝrlǝr (taxlar, hixlar, yaƣaq, suwaⱪ 
ⱪatarliⱪ)ni qiⱪirip taxlaxtin ibarǝt idi.

Ottura Asiyada klimatimiz ⱪurƣaⱪ bolƣaqⱪa (Hudaƣa tǝxǝkkür!), bizdǝ xundaⱪ ⱨalǝtlǝr az 
uqriƣan.

16-bab «Kafarǝt küni» toƣruluⱪ

Bu kün bax kaⱨin «ǝǌ muⱪǝddǝs jay»ƣa kirixkǝ bolidiƣan birdinbir kün idi. Injildiki 
«Ibraniylar»ni yazƣuqi xu kitabtiki 9-babta bu ix toƣruluⱪ xǝrⱨ beridu, xu babni kɵrüǌ. Bax 
kaⱨin awwal ɵz gunaⱨliri üqün andin hǝlⱪ üqün kafarǝt berixi kerǝk idi.

Bu babta eytilƣan ikki ɵqkǝ nemini kɵrsitidu? Ⱪisⱪisi, ikki ɵqkǝ Mǝsiⱨniǌ ɵlüminiǌ ikki 
tǝripini bildüridu, dǝp ⱪaraymiz; ⱪurbanliⱪ ⱪilinƣan birinqisi Uniǌ jismaniy tǝrǝptiki ɵlümini 
aldin’ala kɵrsitidu; qɵlgǝ («azazǝl üqün») ⱨǝydiwetilgǝn ikkinqisi Mǝsiⱨniǌ bizniǌ 
gunaⱨimizni kɵtürüp bolƣan ɵlümidǝ ⱨǝm insanlar tǝripidin ⱨǝm uniǌdin muⱨimi, Huda 
tǝripidin taxliwetilgǝnlikini aldin’ala kɵrsitidu.

Əmdi «azazǝl» (16:8, 10, 26) degǝn kim yaki nemǝ? Yuⱪirida 16:8diki izaⱨatimiz boyiqǝ, 
«azazǝl» degǝn sɵz ⱨǝm «ɵqkǝ» ⱨǝm «ⱨǝydǝlgǝn» yaki «taxlanƣan» yaki «qǝtkǝ ⱪeⱪilƣan» 
degǝn mǝnilǝrni bildüridu. Ɵqkiniǌ «azazǝl»gǝ qɵl-bayawanƣa ⱨǝydǝlgǝnliki:  (a) Mǝsiⱨniǌ 
Israil tǝripidin wǝ ⱨǝtta Ɵziniǌ muhlisliri tǝripidinmu qǝtkǝ ⱪeⱪilix azab-oⱪubǝtlirini aldin’ala 
kɵrsitidu (muhlislarniǌ ⱨǝmmisi Uni taxlap yenidin ⱪaqⱪanidi — «Mat.» 26:31, «Yⱨ.» 16:32) 
wǝ: (ǝ) Uniǌ bizni dǝp Huda tǝripidin qǝtkǝ ⱪeⱪilix azab-oⱪubǝtlirini tartidiƣanliⱪinimu 
aldin’ala kɵrsitidu. U bizniǌ gunaⱨlirimizni kɵtürdi wǝ bizni dǝp Ɵzi gunaⱨniǌ ɵzini bir 
tǝrǝp ⱪildi — mana Uniǌ: «Meniǌ Hudayim, Meniǌ Hudayim, nemixⱪa Sǝn Meni 
taxiliwǝtkǝnsǝn?!» dǝp warⱪirixiniǌ sǝwǝbidur («Mat.» 26:46, «2Kor.» 5:18). Gunaⱨ ɵzi 
uniǌda wǝyran ⱪilinip, Uniǌ pak-diyanǝtlik wǝ muⱪǝddǝsliki ⱨeqⱪandaⱪ daƣ-nuⱪsan 
yuⱪulmay mutlǝⱪ pak ⱨalǝttǝ ⱪelip, U Huda’Atisiniǌ yeniƣa ⱪaytidin ⱪobul ⱪilindi.

17:3-4 Tǝrjimisi toƣruluⱪ 

Bizniǌ tǝrjimimiz: — 

«Israilniǌ jǝmǝtliridin bolƣan ⱨǝrⱪandaⱪ kixi ⱪurbanliⱪ ⱪilmaⱪqi bolup, kala yaki ⱪoy 
yaki ɵqkini jamaǝt qediriniǌ kirix aƣzida, Pǝrwǝrdigarniǌ turalƣu qediriniǌ aldiƣa, 
Pǝrwǝrdigarƣa atalƣan ⱪurbanliⱪ süpitidǝ yetilǝp ǝpkǝlmǝy, bǝlki qedirgaⱨniǌ iqidǝ yaki 
taxⱪirida boƣuzlisa, uniǌdin aⱪⱪan ⱪan xu kixiniǌ gǝdinigǝ artilidu; bu adǝm «ⱪan tɵkkǝn» 
dǝp, ɵz hǝlⱪidin üzüp taxlinidu»

Baxⱪa birhil tǝrjimisi: — «Israilniǌ jǝmǝtliridin bolƣan ⱨǝrⱪandaⱪ kixi kala, ⱪoy yaki 
ɵqkini qedirgaⱨniǌ iqidǝ yaki taxⱪirida boƣuzlap, jamaǝt qediriniǌ kirix aƣzida, yǝni 
Pǝrwǝrdigarniǌ turalƣu qediriniǌ aldiƣa kǝltürüp Pǝrwǝrdigarƣa atap ⱪurbanliⱪ süpitidǝ 
sunmiƣan bolsa, undaⱪta, aⱪⱪan ⱪan xu kixiniǌ gǝdinigǝ artilidu».

Keyinki tǝrjimini toƣra degǝn kɵzⱪaraxta bolƣanlar mundaⱪ pikirdǝ turidu: — 

(1) Israillar qɵl-bayawanda yürginidǝ kɵp gɵx yemǝytti («Mis.» 16-babni kɵrüǌ). Kala-
ⱪoylarniǌ kɵpinqisi süt üqün beⱪilatti;

(2) Ular ⱨazir Misirdin yeǌila qiⱪⱪan bolƣaqⱪa, Misirdiki butpǝrǝslikniǌ tǝsiridin toluⱪ 
azad boluxi kerǝk, adǝttiki «mal soyux» bilǝn «ⱪurbanliⱪ ⱪilix» asanla arilixip ketidiƣan 
bolƣaqⱪa, gɵx yeyix üqün mal soymaⱪqi bolƣan ⱨǝrbir kiximu qoⱪum uni muⱪǝddǝs qedir 
aldida ⱪurbanliⱪ süpitidǝ soyuxi kerǝk (17:7, 10-15-ayǝttǝ, Misirliⱪlarniǌ butpǝrǝs ɵrp-adǝtliri 
kɵrsitilixi mumkin). Muxu alimlarniǌ pikriqǝ, uxbu ⱨɵküm Israillar pǝⱪǝt qɵl-bayawanda 
yürgǝn waⱪittila inawǝtlik bolup, keyin Pǝlǝstin zeminiƣa kirgǝndin keyin ǝmǝldin ⱪalƣan 
(«Ⱪan.» 12:15-28ni kɵrüǌ).

Ularniǌ bu degini orunluⱪtǝk kɵrünsimu, bizniǌqǝ 7- wǝ 8-9-ayǝtkǝ ⱪariƣanda, kɵzdǝ 
tutulƣan muⱨim ix gɵx yeyix üqün mal soyux ǝmǝs, bǝlki yǝnila ⱪurbanliⱪ ⱪilixniǌ ɵzidin 
ibarǝt idi. Əmǝliyǝttǝ, bizniǌqǝ, Israilniǌ bargaⱨida turƣan ikki miliyon hǝlⱪiniǌ qarpay 
meli az bolsimu, bir kündǝ gɵx yǝymiz degǝn ⱨǝrbir ailiniǌ ⱨǝmmisi soymaⱪqi bolƣan malni 
boƣuzlax üqün muⱪǝddǝs qedirniǌ aldiƣa elip kelixi mumkin bolmaytti.

Israilƣa bekitilgǝn ⱨeyt-bayramlar — Ularniǌ bexarǝtlik maⱨiyiti (23-bab)

Bu uluƣ tema toƣruluⱪ xǝrⱨ sɵzlǝr kɵp bolsimu, lekin yǝnila sǝⱨipǝ qǝklimisi bilǝn ⱪisⱪiraⱪ 
birnǝqqǝ sɵz ⱪilimiz; Huda buyrusa, xular oⱪurmǝnlǝrgǝ aqⱪuqtǝk nǝqqǝ yeǌi istiⱪamǝt 
yollirini aqsun degǝn ümidtǝ bolimiz. 

Bu babta yǝttǝ ⱨeyt-bayram tǝswirlinidu. Muⱪǝddǝs yazmilarda «yǝttǝ» sani kɵrülsǝ, xu 
«yǝttǝ» kɵp jaylarda «tɵt» wǝ «üq»kǝ bɵlünidu (oⱪurmǝn ɵzi tǝkxürsun). Bu yǝrdimu 
xundaⱪtur: —

Birinqi türküm: (Mǝsiⱨniǌ dunyaƣa birinqi ⱪetimliⱪ kelixini aldin’ala kɵrsitidu) 
(a) 	«ɵtüp ketix ⱨeyti»
(ǝ) 	«petir nan ⱨeyti»
(b) 	«dǝslǝpki ⱨosul ⱨeyti»
(p) 	«ⱨǝptilǝr ⱨeyti» (ⱨosul elix ⱨeyti)

Ikkinqi türküm: (Mǝsiⱨniǌ dunyaƣa ikkinqi ⱪetimliⱪ kelixini aldin’ala kɵrsitidu)
(t) 		«kanay qelix ⱨeyti»
(j) 		«kafarǝt küni»
(q) 	«kǝpilǝr ⱨeyti»

Muxundaⱪ bɵlünüxtǝ birinqi türküm ⱨeytlarniǌ ⱨǝmmisi ⱪisⱪa bir waⱪitⱪa (yǝni yǝttǝ ⱨǝptǝ 
iqidǝ) mǝrkǝzlǝxkǝn, ⱨǝmmisi terim pǝsliniǌ bexida pǝⱪǝt yǝttǝ ⱨǝptǝ iqidǝ ɵtküzülidu; ikkinqi 
türküm ⱨeytlar yiƣim pǝsliniǌ ahirida, mewǝ ⱨosulni yiƣix waⱪtida üq ⱨǝptǝ iqidǝ ɵtküzülidu.

Əmdi ⱨǝrbir ⱨeytniǌ tǝminligǝn bexarǝtliri nemǝ? 

(a) «Ɵtüp ketix» ⱨeyti

Bu ⱨeyt, xübⱨisizki, Mǝsiⱨniǌ ɵlümini kɵrsitidu. Birinqi «ɵtüp ketix»tiki ⱪoziniǌ ɵlümi 
wǝ ⱪeniniǌ tɵkülüxi bilǝn Israil Misirniǌ ⱪulluⱪidin ⱪutⱪuzulup yeǌi bir ⱨayatⱪa qiⱪirilip 
azad ⱪilinƣan. Qɵmüldürgüqi Yǝⱨya xu sǝwǝbtin Rǝbbimiz Mǝsiⱨni kɵrsitip Uni «dunyaniǌ 
gunaⱨini elip ketidiƣan Hudaniǌ ⱪozisi» dǝp atidi («Yⱨ.» 1:29). «1Kor.» 5:7, 10:1-2ni kɵrüǌ.

(ǝ) «Petir nan» ⱨeyti

Muⱪǝddǝs yazmilarda «hemirturuq» yaki eqitⱪuni daim gunaⱨ, tǝkǝbburluⱪ yaki 
sahtipǝzlikniǌ simwoli ⱪilip ixlitidu. «Petir nan» ⱨeyti waⱪtida, ⱨǝrbir Israiliy ɵydin barliⱪ 
eqitⱪulirini izdǝp tepip taxliwetidu. Bu ix ⱨazirⱪi ⱨayatimizda bizniǌ «ɵtüp ketix» ⱨeytidiki 
ⱪozimiz bolƣan Mǝsiⱨ Əysani istemal ⱪilip, ɵzimizdin barliⱪ «koniliⱪ»ni tazilax, towa ⱪilix 
jǝryanini bildüridu. «Yǝttǝ» bolsa «kamilliⱪ»ni bildüridiƣan rǝⱪǝm bolup, bizgǝ Hudaƣa 
ixǝnsǝk, towa ⱪilix jǝryani arⱪiliⱪ u «barliⱪ eqitⱪu»ni bizdin elip taxlaydu, dǝp riƣbǝtlǝndüridu: 
—««Kiqikkinǝ hemirturuq pütkül hemirni boldurup yoƣinitidu» dǝp bilmǝmsilǝr?

Kona hemirturuqni qiⱪiriwetiǌlar; xuniǌ bilǝn silǝr ǝsli hemirturuqsiz hemirdǝk yeǌi 
bir zuwula bolisilǝr; qünki «ɵtüp ketix ⱨeyti»diki Ⱪozimiz bolƣan Mǝsiⱨ ⱪurbanliⱪ ⱪilindi; 
xuǌa ⱨeytni yaman niyǝtlik wǝ rǝzillik bolƣan hemirturuq bilǝn ǝmǝs, bǝlki sǝmimiylik wǝ 
ⱨǝⱪiⱪǝt bolƣan petir nan bilǝn tǝntǝnǝ ⱪilip ɵtküzǝyli» («1Kor.» 5:6-8)

(b) «Dǝslǝpki ⱨosul ⱨeyti»

Bu ⱨeytniǌ Mǝsiⱨniǌ ɵlümdin tirilixini kɵrsitidiƣan bir bexarǝt ikǝnliki bǝk eniⱪ 
kɵrünidu. Mǝsiⱨniǌ ɵlümdin tirilixi dǝl xu künidǝ, yǝni birinqi «ɵtüp ketix» ⱨeytidin keyinki 
birinqi xabatniǌ keyinki künidǝ (ⱨǝptiniǌ birinqi künidǝ, yǝni yǝkxǝnbǝ) boldi. Rǝbbimiz Ɵzi 
Ɵz tirilixi toƣruluⱪ sɵzligǝndǝ, «Meniǌ ɵlümüm mol «ⱨosul»niǌ uruⱪi bolidu» dǝp tǝswirlǝp, 
Ɵzüm xu «ⱨosulniǌ dǝslǝpkisi» dǝp kɵrsǝtkǝn — «Yⱨ.» 12:24, «1Kor.»» 15:20, 23ni kɵrüǌ. Xu 
ⱨeytta, arpa ⱨosuliniǌ birinqi beƣi Pǝrwǝrdigar aldida Uniǌƣa atap kɵtürülgǝndǝk, 
Rǝbbimiz tirilgǝndin keyin Hudaatiƣa kɵtürüldi («Yⱨ.» 20:17).

(p) «Ⱨǝptilǝr ⱨeyti» («ⱨosul elix ⱨeyti», «dǝslǝpki orma ⱨeyti»)

Mǝzkur ⱨeyt ǝtiyazdiki arpa ⱨǝm buƣday ⱨosullirini yiƣixni tǝbriklǝx ⱨeyti idi (xuǌa 
bǝzidǝ «dǝslǝpki ⱨosul ⱨeyti» dǝpmu atilidu — qünki buƣday ⱨosuli ⱨeyt waⱪtida baxlinidu). 
Xu buƣday danliridin etilgǝn nan Pǝrwǝrdigarƣa atap sunulidu. Ƣǝlitǝ ix xuki, xu ikki nan 
eqitⱪu bilǝn yeⱪilixi kerǝk.

Muⱪǝddǝs Roⱨ jamaǝtniǌ üstigǝ qüxüxi dǝl xu künidǝ bolƣaqⱪa («Ros.» 2-bab), biz 
ikkilǝnmǝy xu ikki nan jamaǝtniǌ salaⱨiyitini kɵrsitidu, dǝp ⱪaraymiz. Jamaǝt ikki tǝrǝptin, 
yǝni Yǝⱨudiylar wǝ Yǝⱨudiy ǝmǝslǝr («yat ǝllǝr»)din tǝrkib tapⱪan. Sirtⱪi kɵrünüxtǝ xu 
adǝmlǝr dǝrwǝⱪǝ ikki türküm bolidu, lekin Huda aldida ular ǝmǝliyǝttǝ birdur («Əf.» 2:15-16ni 
kɵrüǌ). Nanlarda ⱪalƣan hemirturuq bolsa xuni kɵrsitiduki, Mǝsiⱨniǌ jamaiti (xundaⱪla 
Uniǌ ⱨǝrbir ǝzasi) tuƣulixidila yǝnǝ ɵzidin tazilap qiⱪirix kerǝk bolƣan, ɵzigǝ tehi yoxurun 
birnǝqqǝ illǝt mǝwjut idi. Ⱨǝrbirimiz Huda tǝripidin ⱪobul ⱪilinƣinimiz bilǝn ɵzimizdiki 
«eqitⱪu» ⱪǝyǝrdǝ tepilsa xu yǝrdin qiⱪirix burqi bardur («1Kor.» 5:6-8). Jamaǝt nijat tepip, 
Muⱪǝddǝs Roⱨ tǝripidin roⱨiy ⱨayat ata ⱪilinix bilǝnla, muⱪǝddǝs ⱪilinix jǝryani baxlinidu 
ⱨǝmdǝ Rǝbbimiz ⱪaytip kǝlgüqǝ dawamlixidu. 

Ⱪiziⱪ bir ix xuki, Israilniǌ Tǝwrattiki kalendarida ⱨeytsiz bir ariliⱪ tepilidu. Muxu 23-babta 
tǝswirlǝngǝn xu ikki türküm ⱨeyt otturisida ⱨosul elix toƣrisidiki birnǝqqǝ bǝlgilimilǝr tilƣa 
elinidu. Awwalⱪi ⱨeytlarniǌ tɵtinqisi jamaǝtniǌ tuƣuluxini bildüridu. Ahirⱪi üq ⱨeyt 
deginimizdǝk ahirⱪi zaman (Mǝsiⱨ ⱪaytip kelidiƣan zaman)ni kɵrsitidu. «Jamaǝtniǌ tuƣuluxidin 
tartip (miladiyǝ 33-yilidiki «orma ⱨeyti» boluxi mumkin) ⱨazirƣiqǝ wǝ muxu dǝwrdin ahirⱪi 
zamanƣiqǝ bolƣan ariliⱪtiki waⱪit dǝrwǝⱪǝ ⱨosul waⱪti bolidu. Hux hǝwǝr arⱪiliⱪ nurƣun 
kixilǝr Rǝbbimizgǝ ⱪoxulup Hudaniǌ padixaⱨliⱪi üqün mol ⱨosul bolmaⱪta.

(t) Kanay qelix ⱨeyti

Bu ⱨeyt yǝttinqi ay (Sentǝbr yaki Ɵktǝbr)niǌ birinqi küni bolidiƣan ⱨeyt bolup, «kanay 
qelix»tin baxⱪa ⱨeqⱪandaⱪ alaⱨidiliki yoⱪtǝk kɵrünidu. Israilniǌ qedirgaⱨida kanaylar hǝlⱪni 
yaki yiƣilixⱪa yaki yolƣa qiⱪixⱪa qaⱪirix üqün, agaⱨ signali berix yaki ⱪurbanliⱪlarni elan ⱪilix 
üqün ixlitilǝtti («Qɵl.» 10:1-10ni kɵrüǌ).

Israil xu ⱨeyt üqün Yerusalemƣa yiƣilixⱪa qaⱪirilƣan ǝmǝs; «Mis.» 23:15-17 bizgǝ 
kɵrsitiduki, mundaⱪ ix yilda pǝⱪǝt üq ⱪetimla — yǝni «ɵtüp ketix ⱨeyti» (xundaⱪla «petir nan 
ⱨeyti»), «ⱨosul orux ⱨeyti» wǝ yǝttinqi ayniǌ on bǝxinqi künidǝ bolidiƣan «kǝpilǝr ⱨeyti»dǝ 
bolatti (Ⱪan.» 16:16nimu kɵrüǌ). Xübⱨisizki, «kanay qelix ⱨeyti» küniniǌ mǝⱪsiti, hǝlⱪni ikki 
ǝǌ muⱨim ⱨeyt, yǝni «kafarǝt küni» wǝ «kǝpilǝr ⱨeyti» yeⱪinlaxti, dǝp oyƣitixtin ibarǝt idi.

Əzakiyal pǝyƣǝmbǝr bir qaƣda ⱪuruⱪ-ⱪaⱪxal sɵǌǝklǝrgǝ tolƣan bir jilƣini kɵrsǝtkǝn 
ƣayibanǝ bir kɵrünüxni kɵrgǝn («Əzakiyal» 37-bab). Huda uniǌdin: «Insan oƣli, bu sɵǌǝklǝr 
yaxinamdu?» dǝp soridi. Pǝyƣǝmbǝr uniǌƣa: — «I Pǝrwǝrdigar, Sǝn Ɵzüǌ bilisǝn!» dǝp 
aⱪilanǝ jawab bǝrdi. Huda uniǌƣa: «Muxu sɵǌǝklǝrgǝ «yiƣiliǌlar» dǝp bexarǝt jakarliƣin!» 
dǝp buyrudi. U xundaⱪ ⱪiliwidi, sɵǌǝklǝr bir-birigǝ ulinip, ularniǌ üstigǝ ǝt-gɵxlǝr pǝyda 
boldi. Ⱨalbuki, ular tehi tirik ⱨalǝttǝ ǝmǝs idi. Xuniǌ bilǝn Əzakiyalƣa: «Xamalƣa, bu 
sɵǌǝklǝr üstigǝ püwligin, dǝp bexarǝt ⱪilƣin» dǝp eytildi. Xundaⱪ ⱪilip sɵǌǝklǝr tirildi. 
Andin Əzakiyalƣa «Insan oƣli, bu sɵǌǝklǝr pütkül Israil jǝmǝtidur...» deyildi. Xuniǌdǝk, 
Israilniǌ yǝnǝ ǝl-dɵlǝt boluxⱪa «tirilixi» ikki basⱪuqta bolidu: —  

(a) Israillarni ɵz zeminiƣa ⱪayturux; 
(ǝ) Ular iqigǝ roⱨiy ⱨayatni püwlǝx. Birinqi basⱪuq, yǝni Israillar ɵz zeminiƣa ⱪayturuluxi 

alliⱪaqan baxlanƣan. Israilniǌ qedirgaⱨida ularni oyƣitip yiƣilixⱪa ixlǝtkǝn kanaylardǝk, 
«kanay qelix ⱨeyti» ularni roⱨida oyƣitip yiƣixni bildürǝmdu? Ⱪandaⱪla bolmisun, ɵtkǝn 20-
30 yil iqidǝ, Mǝsiⱨ Əysani ɵz Ⱪutⱪuzƣuqum dǝp etirap ⱪilƣan Yǝⱨudiylar buniǌdin ilgiriki 
1500 yil tarihida oyƣinip ixǝngǝn Yǝⱨudiylardin kɵp boldi.

(j) «Kafarǝt küni»

«Ɵtüp ketix ⱨeyti» Mǝsiⱨniǌ krestlinip ɵlgǝnlikini bildürsǝ, yǝnǝ bir ⱨeyt küni xu ixni 
bildürüxniǌ nemǝ ⱨajiti? Oⱪurmǝnlǝr bǝlkim xuni bayⱪiƣanduki, bu ikki ⱨeytniǌ bir pǝrⱪi 
xuki, «kafarǝt küni»dǝ Hudaniǌ hǝlⱪi «ɵz nǝpsini tartip, ɵzini tɵwǝn tutux»i kerǝk idi. Tarihta 
adǝmni ǝǌ ⱨǝyran ⱪilidiƣan pakitlardin biri xuki, Israil Mǝsiⱨ toƣruluⱪ xunqǝ eniⱪ 
bexarǝtlǝrgǝ igǝ bolƣini bilǝn, Uni tonup yǝtmǝy Uni ⱪobul ⱪilixni rǝt ⱪilipla ⱪalmay, bǝlki Uni 
qǝtkǝ ⱪeⱪip ɵlüm jazasiƣa tapxurƣanidi. Tǝwratta ⱨǝtta bu ixniǌ ɵzimu bexarǝt ⱪilinidu wǝ 
uni aldin’ala sürǝtlǝydiƣan birnǝqqǝ tarihiy tǝswirlǝr uqraydu: (a) ⱨǝzriti Yüsüpniǌ tarihi 
(«Yar.» 37-45-bablar), Musa pǝyƣǝmbǝrniǌ tarihi («Mis.» 2-4-bablar), Dawut padixaⱨniǌ 
tarihi («Samuil (1)» 16-bab-«Samuil (2)» 5:5). Huda tǝripidin Israilni ⱪutⱪuzuxni bekitkǝn bu 
adǝmlǝrniǌ ⱨǝmmisi Israil tǝripidin awwal qǝtkǝ ⱪeⱪilƣanidi; pǝⱪǝt keyinki waⱪitlarda 
ⱪiyinqiliⱪⱪa uqriƣandila andin ular muxu adǝmlǝrniǌ ⱨǝrbirini ɵz tǝrtipidǝ yetǝkqimiz wǝ 
ⱪutⱪuzƣuqimiz dǝp etirap ⱪilƣan. «Ⱪan.» 33:15-21, «Zǝbur» 22-küy, «Yǝx.» 53-babnimu kɵrüǌ.

Ⱨalbuki, Israilniǌ ɵz gunaⱨkar ⱨalitini tonup yetip, Huda bizlǝrni ⱪutⱪuzuxⱪa ǝwǝtkǝn 
nijatkarni rǝt ⱪilduⱪ dǝp iⱪrar ⱪilidiƣan uluƣ bir küni kelidu! Axu küni Rǝbbimizniǌ ɵlüminiǌ 
ǝmǝliy nǝtijiliri ularniǌki bolidu. Ular Huda ɵzlirini ⱪutⱪuzuxⱪa ǝwǝtkǝn Mǝsiⱨni qǝtkǝ 
ⱪaⱪⱪanliⱪiƣa oyƣitilip ⱪattiⱪ yiƣa-zarlar kɵtüridu. «Zǝk.» 12:10-13:1, «Amos» 8:10ni kɵrüǌ. 
Muⱪǝddǝs Roⱨtin kǝlgǝn bu wǝⱨiygǝ asasǝn Zǝkǝriya pǝyƣǝmbǝr mundaⱪ dǝydu: —



65

«Lawiylar»

«Xu küni Dawut jǝmǝti ⱨǝm Yerusalemda turuwatⱪanlar üqün gunaⱨni wǝ paskiniliⱪni 
yuyidiƣan bir bulaⱪ eqilidu». 

Yǝxaya pǝyƣǝmbǝr: — «Kimniǌ muxundaⱪ ix toƣruluⱪ hǝwiri bardu?
Kim muxundaⱪ ixlarni kɵrüp baⱪⱪan?
Zemin bir ǝlni bir kün iqidila tuƣidiƣan ix barmu?
Dǝⱪiⱪǝ iqidila bir ǝlniǌ tuƣuluxi mumkinmu?
Qünki Zionniǌ tolƣiⱪini basay deyixigila, u oƣul balilirini tuƣdi!» (66:8).
Rosul Pawlus: «Andin pütün Israil ⱪutⱪuzulidu. Bu toƣruluⱪ muⱪǝddǝs yazmilarda mundaⱪ 

yezilƣan: —
«Ⱪutⱪuzƣuqi Ziondin kelip,
Yaⱪupniǌ ǝwladidin iplasliⱪni yoⱪ ⱪilidu.
Mǝn ularniǌ gunaⱨlirini elip taxliwǝtkinimdǝ,
Mana bu ular bilǝn tüzidiƣan ǝⱨdǝm bolidu» dǝp bayan ⱪilidu («Rim.» 11:26).
Pütkül Israil hǝlⱪi roⱨiy ǝl boluxⱪa bir kündila oyƣinip, mǝǌgülük ⱨayatⱪa erixtürülüp 

tuƣulidu. 

(q) «Kǝpilǝr ⱨeyti»

«Kǝpilǝr ⱨeyti» barliⱪ ⱨeytlarniǌ iqidǝ ǝǌ daƣduƣiliⱪ bolidiƣan, yuⱪiri pǝlligǝ qiⱪidiƣan 
ⱨeyt bolup, sǝkkiz kün ɵtküzülidu. Yiƣim pǝsliniǌ ahirida kelip, barliⱪ ⱨosulni, dan wǝ mewǝ 
ⱨosullirini tǝbriklǝydu; xuniǌdǝk u yǝnǝ muxu ahirⱪi zamandiki roⱨiy ⱨosulƣa tǝmsil bolidu. 
Israil bu ⱨeytta ɵz ⱨosulliridin xad-huram ⱪilƣinidǝk, Huda wǝ Ɵzigǝ tǝwǝ bolƣan barliⱪ 
insanlar Mǝsiⱨniǌ («ɵtüp ketix ⱨeyti»da bildürülgǝn) ɵlümidin bolƣan roⱨiy ⱨosuldin xad-
huram bolidu. «Kǝpilǝr ⱨeyti» yǝnǝ Israilniǌ Misirdin birinqi ⱪetimliⱪ azad boluxini ǝslǝx 
üqün Israilƣa dǝrǝhlǝrniǌ xah-qiwiⱪliridin ɵzlirigǝ addiy qedir-kǝpilǝrni yasax buyrulidu. Bu 
ix ularniǌ Misirdin qiⱪip qɵl-bayawandin ɵtüp maǌƣinida qedir-kǝpilǝrdǝ turuxi kerǝk 
bolƣanliⱪi toƣruluⱪ bir ǝslǝtmǝ bolux üqün idi. Ƣǝlitǝ bir ix xuki, Israil Yǝxua pǝyƣǝmbǝrniǌ 
waⱪtidin tartip Nǝⱨǝmiyaniǌ dǝwrigiqǝ ⱨeytniǌ xu tǝripini saⱪlap kǝlmigǝnidi («Nǝⱨ.» 
8:17). Sǝwǝb xübⱨisizki, sǝkkiz kün bir qedirda turux anqǝ «ⱪolayliⱪ» yaki «raⱨǝtlik» ǝmǝs idi.

Bu ⱨeyt toƣruluⱪ hulasimiz xuki, u ⱨǝmmidin awwal Hudaniǌ («ɵtüp ketix ⱨeyti»da 
tǝbriklǝngǝn) Mǝsiⱨniǌ ɵlümidiki «insanlar bilǝn makan tutux» degǝn tüp mǝⱪsitini kɵrsitidu 
(«2Pet.» 3:13, «Wǝⱨ.» 21:3; yǝnǝ «Yⱨ.» 1:14 wǝ izaⱨatlirini kɵrüǌ). «Kǝpilǝr ⱨeyti» bolsa ⱨǝm 
Mǝsiⱨniǌ yǝr yüzini baxⱪuridiƣan miǌ yilliⱪ padixaⱨliⱪini ⱨǝm xuniǌdin yiraⱪ kǝlgüsidiki 
yeǌi asman wǝ yeǌi zemindiki ahirⱪi wǝ tüpki «Insanlar bilǝn billǝ makanliximǝn» degǝn 
mǝⱪsitini sürǝtlǝp beridu, dǝp ixinimiz.

Mǝsiⱨniǌ miǌ yilliⱪ padixaⱨliⱪiƣa kǝlsǝk, xuniǌ bexida Israil alliⱪaqan nijat tapidu 
(«Zǝf.» 3:14-20) wǝ Mǝsiⱨ ǝllǝrniǌ üstigǝ Israil arⱪiliⱪ ⱨɵkümran bolidu («Yǝx.» 2:1-4, «Wǝⱨ.» 
19:11-20:6). Xu waⱪitta barliⱪ yǝr yüzidikilǝr ⱨǝr yili «kǝpilǝr ⱨeyti»ni tǝbriklǝxkǝ Yerusalemƣa 
qiⱪixi kerǝk bolidu. «Zǝk.» 14:16-21ni kɵrüǌ.

Bu ixlar toƣrisida yǝnǝ tohtilidiƣan nurƣun sɵzlirimiz bar idi; pǝyt-pursǝt yar bǝrsǝ, 
xularni bǝja kǝltürimiz!

